Монгол Улсын Их Хурлын 2007 оны хаврын ээлжит чуулганы 07 дугаар сарын 20-ны өдөр  (Баасан гараг)-ийн чуулганы нэгдсэн хуралдаан  10 цаг 40 минутанд УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Лүндээжанцан хуралдааны ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс нийт 67 гишүүн ирж,  88.1 хувийн ирцтэй байв. Үүнд:


Чөлөөтэй: Г.Адъяа,  С.Оюун, Л.Одончимэд,Н.Энхболд, Б.Эрдэнэбат 


Өвчтэй : Р.Нямсүрэн

Тасалсан: Ц.Батаа, Э.Бат-Үүл, Б.Жаргалсайхан.


Нэг. Төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл /Хэлэлцэх эсэх/


Хэлэлцэж буй асуудалтай холбогдуулан Сангийн сайд Н.Баяртсайхан,  мөн яамны Эдийн засгийн нэгдсэн бодлогын газрын дарга Ж.Жаргалсайхан, Төсвийн бодлого зохицуулалтын газрын дарга Б.Батжаргал,  Орлогын хэлтсийн дарга Ж.Ганбат, Төсвийн нэгтгэлийн хэлтсийн дарга С.Мягмардаш, Зарлагын хэлтсийн дарга Б.Нямаа, Улсын Их Хурлын Тамгын газрын зөвлөх Н.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн, Сангийн сайд Н.Баяртсайхан танилцуулав. 


Уг асуудалтай холбогдуулан Улсын Их Хурлын гишүүн Д.Дондог, С.Ламбаа, З.Энхболд, Ц.Баярсайхан, Д.Ганхуяг нар асуулт асууж,  Улсын Их Хурлын гишүүн Н.Баяртсайхан, Д.Дэмбэрэл,  ажлын хэсгээс Б.Батжаргал хариулж, тайлбар хэлэв. 


Тогтоолын төслийн талаархи Төсвийн байнгын хорооны санал, дүгнэлтийг Улсын Их Хурлын гишүүн Т.Очирхүү танилцуулав.


Байнгын хорооны санал дүгнэлттэй холбогдуулан Улсын Их Хурлын гишүүн Н.Батбаяр асуулт асууж, Улсын Их Хурлын гишүүн Т.Очирхүү, Н.Баяртсайхан, ажлын хэсгээс Ж.Жаргалсайхан, Б.Батжаргал нар хариулж, нэмэлт тайлбар хийв.


Улсын Их Хурлын гишүүн Н.Батбаяр, С.Ламбаа нар санал хэлэв. 

Д.Лүндээжанцан: - Төсвийн хүрээний мэдэгдлийг зөвшөөрөх тухай УИХ-ын тогтоолын төслийг хэлэлцье. 

Зөвшөөрсөн

49

Татгалзсан

12

Бүгд


61

80.3 хувийн саналаар хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.

Уг асуудлыг 11 цаг 40 минутад хэлэлцэж дуусав.


Хоёр.Монгол Улсын 2006 оны төсвийн гүйцэтгэлийг батлах тухай УИХ-ын тогтоолын төсөл /хоёр дахь хэлэлцүүлэг/


Хэлэлцэж буй асуудалтай холбогдуулан УИХ-ын гишүүн, Сангийн сайд Н.Баяртсайхан, газрын дарга Х.Пүрэвсүрэн, Ж.Жаргалсайхан, Ж.Ганбат, Үндэсний татварын ерөнхий газрын дарга Л.Зориг, Монгол Улсын Ерөнхий аудиторч Л.Жавзмаа, Байгаль орчны сайд И.Эрдэнэбаатар, Үйлдвэр, худалдааны сайд Ц.Даваадорж, Гадаад хэргийн дэд сайд Ц.Цолмон, УИХ-ын Тамгын газрын зөвлөх Х.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Монгол улсын 2006 оны төсвийн гүйцэтгэлд дүгнэлт хийсэн талаар Төсвийн зарлагын хяналтын дэд хорооны санал, дүгнэлтийг тус дэд хорооны дарга, УИХ-ын гишүүн Р.Амаржаргал, УИХ дахь МАХН-ын бүлгийн санал, дүгнэлтийг  УИХ дахь МАХН-ын бүлгийн дарга Д.Идэвхтэн, УИХ дахь Ардчилсан намын зөвлөлийн санал, дүгнэлтийг УИХ-ын гишүүн, УИХ дахь Ардчилсан намын зөвлөлийн ахлагч Л.Гансүх нар уншиж танилцуулав.

УИХ-ын Төсвийн зарлагын хяналтын дэд хорооны санал, дүгнэлтийг танилцуулж дууссаны дараа УИХ-ын гишүүн Р.Амаржаргал дэд хорооны даргаас чөлөөлөгдөхийг хүссэн өргөдлөө УИХ-ын дарга Д.Лүндээжанцанд өгөв.

УИХ-ын дарга Д.Лүндээжанцан УИХ-ын чуулганы хуралдааны дэгийн “24.6.Нэгдсэн хуралдаанаар хоёр дахь хэлэлцүүлэг явуулах үед Төсвийн зарлагын хяналтын дэд хорооны санал, дүгнэлттэй холбогдуулан гишүүд асуулт асууж хариулт авсны дараа улсын төсвийн орлого, зарлагын нийт дүнг тусгасан Улсын төсвийн гүйцэтгэл батлах тухай тогтоол батална.” гэсэн заалтыг уншиж танилцуулав.

УИХ-ын гишүүн Л.Гансүх Монгол Улсын ерөнхий аудиторч Л.Жавзмаа болон Засгийн газрын гишүүдийг байлцуулахыг хүсч горимын санал гаргав.

Хэлэлцэж буй асуудалтай холбогдуулан УИХ-ын гишүүн М.Энхсайхан, Д.Дэмбэрэл, Р.Буд, З.Энхболд, Р.Раш нарын асуусан асуултанд УИХ-ын гишүүн, Төсвийн зарлагын хяналтын дэд хорооны дарга Р.Амаржаргал, Сангийн сайд Н.Баяртсайхан, Зам тээвэр, аялал жуулчлалын сайд Ц.Цэнгэл, ажлын хэсгээс Л.Жавзмаа нар хариулж, тайлбар хийв.

Өглөөний нэгдсэн хуралдаан 13 цаг 10 минутад завсарлаж, оройн нэгдсэн хуралдаан 15 цаг 20 минутад эхэлж, ирвэл зохих 76 гишүүнээс 71 гишүүн ирж 93.4 хувийн ирцтэй байв.

Чөлөөтэй: Г.Адъяа, Т.Ганди, Л.Одончимэд, Н.Энхболд

Тасалсан: Ц.Батаа

Хэлэлцэж буй асуудалтай холбогдуулан УИХ-ын гишүүн Ч.Авдай, Ч.Раднаа, Ч.Содномцэрэн нарын асуусан асуултанд УИХ-ын гишүүн, Сангийн сайд Н.Баяртсайхан, Төсвийн зарлагын хяналтын дэд хорооны дарга Р.Амаржаргал нар хариулж тайлбар хийв.

 Гэрэл цахилгаан тасарсантай холбоотой асуудлаар УИХ-ын гишүүн, Түлш, эрчим хүчний сайд Б.Эрдэнэбат мэдээлэл хийв.

УИХ-ын гишүүн Н.Батбаяр, С.Баярцогт,  Л.Гансүх нар төсвийн гүйцэтгэл хэлэлцэж байх үед Засгийн газрын гишүүд бүрэн бүрэлдэхүүнээрээ байх ёстой гэсэн санал хэлэв.

 
УИХ-ын гишүүн Д.Идэвхтэн, Г.Батхүү, С.Баярцогт, Ц.Сүхбаатар, С.Ламбаа, Л.Гантөмөр, Ц.Мөнх-Оргил, Р.Гончигдорж, Ц.Баярсайхан, М.Зоригт, Д.Ганхуяг, Ө.Энхтүвшин, Л.Гансүх нарын асуусан асуултад УИХ-ын гишүүн, Сангийн сайд Н.Баяртсайхан, УИХ-ын гишүүн, Төсвийн зарлагын хяналтын дэд хорооны дарга Р.Амаржаргал, Сангийн яамны Төрийн сангийн газрын дарга Х.Пүрэвсүрэн, Монголын Үндэсний Аудитын газрын дарга Л.Жавзмаа, ажлын хэсгээс Үйлдвэр, худалдааны сайд Ц.Даваадорж, Эрүүл мэндийн яамны Төрийн нарийн бичгийн дарга Б.Батсэрээдэнэ нар хариулж, тайлбар хийв. 

 Д.Лүндээжанцан: Монгол Улсын  2006 оны төсвийн гүйцэтгэлийг батлах тухай УИХ-ын тогтоолыг баталъя.

Зөвшөөрсөн

36

Татгалзсан

26

Бүгд 


62

58.1 хувийн саналаар батлагдлаа.

11.05-11.15 цагт Улсын Их Хурлын гишүүн Н.Энхболдын урилгаар Төв аймгийн Борнуур сумын ахмадууд Улсын Их Хурлын чуулганы нэгдсэн хуралдааны үйл ажиллагаатай танилцав.

Хуралдаан  18 цаг 15 минутанд өндөрлөв. 


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Н.ЛУВСАНЖАВ

Тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА Д.ЭНЭБИШ
УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 07 ДУГААР САРЫН 20-НЫ ӨДӨР (БААСАН ГАРАГ)-

ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 40 минутанд эхлэв.


Д.Лүндээжанцан: Занданшатар гишүүн түрүүн картаа хийгээд гарсан, хаачив?  Орж ирээд бай л даа, та нар картаа хийчихээд, тэгээд үүдэнд байгаад байх юм.Улаан гишүүн, Төсвийн байнгын хорооны дарга Улаан ирээрэй.  Дүгнэлт унших гишүүд ирнэ шүү.  Одбаяр сайд ирж байна.  Энд бүртгэлд орсон гишүүд бас ороод ир. Ламбаа гишүүн,  бусад нэлээн хэдэн гишүүн, 40 гишүүн ирцэнд орсон байна.  


Улсын Их Хурлын гишүүдийн өдрийн амгаланг айлтгая. 41 гишүүн хүрэлцэн ирж, ирц  53.9 хувьтай байна. Улсын Их Хурлын  2007 оны хаврын чуулганы  7 дугаар сарын 20-ны өдрийн  нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя.  

1.2008 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл /хэлэлцэх эсэх/ 

2. Монгол Улсын  2006 оны төсвийн гүйцэтгэлийг батлах тухай Улсын Их Хурлын тогтоолын төсөл /хоёр дахь хэлэлцүүлэг/ 

3. Засгийн газрыг огцруулах тухай санал

4. Улсын Их Хурлаас  2007 оны 7 дугаар сарын  6-ны өдөр батлагдсан Үндэсний их баяр наадмын тухай хуульд нэмэлт өөрчлөлт оруулах тухай хуулийн зарим хэсэгт Монгол Улсын Ерөнхийлөгчөөс тавьсан хоригийн тухай
5. Захиргааны хэрэг хянан шийдвэрлэх тухай хуульд нэмэлт өөрчлөлт оруулах тухай хуулийн төсөл /хэлэлцэх эсэх/

6. Улсын Их Хурлын даргын алба хашиж байсан Ц.Нямдоржийн хамгаалалт, хангамжийн тухай Улсын Их Хурлын тогтоолын төсөл /анхны хэлэлцүүлэг/ 

7. Хуульч сонгон шалгаруулах тухай хуулийн төсөл /анхны  хэлэлцүүлэг/

8. Монгол Улсын Ерөнхийлөгчөөс өргөн мэдүүлсэн Эрүүл мэндийн тухай, Иргэний эрүүл мэндийн даатгалын тухай зэрэг 11 хуульд нэмэлт өөрчлөлт оруулах тухай хуулийн төсөл /анхны хэлэлцүүлэг/

9. Хөдөлмөрийн аюулгүй байдал, эрүүл ахуйн тухай хуулийн төсөл, Хөдөлмөрийн тухай хуульд нэмэлт өөрчлөлт оруулах тухай хуулийн төсөл /хэлэлцэх эсэх/ 

10. Зарим газар нутгийг улсын тусгай хамгаалалтанд авах тухай Улсын Их Хурлын тогтоолын төсөл /хэлэлцэх эсэх/ 

11.Бүтээгдэхүүний загварыг олон улсын бүртгэлийн Гаагийн хэлэлцээрийн  1999 оны Женевийн актад нэгдэн орсныг соёрхон батлах тухай  хуулийн төсөл /хэлэлцэх эсэх/

12. Монгол Улсын Засгийн газар Арабын эдийн засгийн хөгжлийн Кувейтийн сан хооронд парламентын ордон барих төслийн харилцан ойлголцлын санамж бичгийг соёрхон батлах тухай хуулийн төсөл /хэлэлцэх эсэх/

13. Нийтээр тэмдэглэх баярын болон тэмдэглэлт өдрүүдийн тухай хуульд нэмэлт өөрчлөлт оруулах тухай хуулийн төсөл, Журам батлах тухай Улсын Их Хурлын тогтоолын төсөл /хэлэлцэх эсэх/

14. Төрийн албаны тухай хуульд нэмэлт өөрчлөлт оруулах тухай хуулийн төсөл 

15. Үл хөдлөх хөрөнгө барьцаалах тухай хуулийн төсөл болон бусад хуульд нэмэлт өөрчлөлт оруулах тухай хуулийн төсөл /анхны хэлэлцүүлэг/ гэсэн асуудлуудыг хэлэлцэхээр оруулж байна. 

Дараа нь 15.00 цагаас Нийгмийн хамгааллын талаар хэрэгжүүлсэн арга хэмжээ, цаашид анхаарах асуудал гэсэн сэдвээр Монгол Улсын Ерөнхий сайд Энхболд мэдээлэл хийх ёстой. 

Өчигдөр чуулганы нэгдсэн хуралдааны төгсгөлд энэ мэдээллээ хойшлуулаад, асуулга, мэдээллүүдээ нэгтгэж ярья гэж өчигдөр нэгдсэн хуралдаан дээр гишүүд консенсус, зөвшилцлөөр тогтсон байгаа. Тийм учраас олон асуудал хэлэлцэх учраас үүнийгээ дараагийн долоо хоногуудад бөөнтүүлж  хэлэлцэнэ. Өчигдөр ярьсан, сая бас бүлэг, зөвлөлийнхөнтэй ярилцаад өнөөдрийн хэлэлцэх асуудал их байгаа учраас ингээд хойшлуулъя, дараа нь авч хэлэлцье гэж тохирсон. Ингээд хэлэлцэх асуудалдаа оръё. 


Эхний асуудал байна. 2008 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийг хэлэлцье. Хууль санаачлагчийн илтгэлийг Сангийн сайд Н.Баяртсайхан танилцуулна. Баяртсайхан сайдыг индэрт урьж байна.


Н.Баяртсайхан:  Улсын Их Хурлын дарга эрхэм гишүүд ээ

Төсвийн байгууллагын удирдлага, санхүүжилтийн тухай хуульд заасны дагуу Монгол Улсын  2008-2010 оны төсвийн хүрээний мэдэгдлийг  боловсруулж, Засгийн газрын хурлаар хэд хэдэн удаа хэлэлцүүлсний дагуу хуулийн хугацаанд Улсын Их Хуралд өргөн мэдүүлсэн юм.


Төсвийн хүрээний  2008-2010 оны мэдэгдлийг боловсруулахдаа  2006 оны эдийн засаг, төсөв, санхүүгийн гүйцэтгэлд дүн шинжилгээ хийж,  2007 онд Засгийн газраас дэвшүүлэн хэрэгжүүлж байгаа бодлого, үйл ажиллагааны уламжлалт байдлыг хадгалах, тэдгээрээс дараагийн он жилүүдэд үргэлжлүүлэх асуудлыг хамтад нь авч үзлээ. Төсвийн хүрээний мэдэгдлийг боловсруулахдаа Төсвийн ерөнхийлөн захирагчдаас дунд хугацаанд буюу  2008-2010 онд салбартаа баримтлах бодлогын гол чиглэлүүд, төсөв, санхүүгийн хэрэгцээний талаар ирүүлсэн саналыг үндэслэсэн юм. Дунд хугацаанд макро эдийн засгийн тогтвортой байдлыг хадгалахын зэрэгцээ эдийн засгийн бодит өсөлтийг  8.7-14.6 хувь байхаар тооцлоо.  2010 он хүртэл хугацаанд зарим томоохон зочид буудлууд, аялал жуулчлалын цогцолбор ашиглалтанд орохоор байгааг эдийн засгийн тооцоонд оруулсан бөгөөд  цалин, тэтгэвэр өсч, улмаар хүн амын орлого нэмэгдэж байгаатай холбоотойгоор хэрэглээ өсч байгаа нь, худалдаа үйлчилгээний салбарын өсөлтийг нэмэгдүүлж, жилд дунджаар  10 орчим хувь өсөхөөр байгаа юм. 


2010 оноос Оюу толгойн алт зэсний ордыг ашиглаж эхлэх тул 2010 онд эдийн засгийн бодит өсөлт  14.6 хувьтай байна гэж тооцлоо. Эдийн засгийн гадаад орчинд эрс өөрчлөлт гарахгүй, байгаль цаг агаарын хувьд  2005-2006 оных шиг байх, зэсийн үнэ ялимгүй буурах магадлалтай гэсэн эрсдлүүдийг эдийн засгийн тооцоонд харгалзан үзсэн юм. Дунд хугацаанд нэг хүнд ноогдох ДНБ-ний хэмжээ 2010 он гэхэд  1678 ам долларт хүрэхээр байна. ДНБ-нд эзлэх нийт хэрэглээний түвшин нь  2008-2010 онуудад  62.6-58.5 хувьтай байхаар байна.  Нийт хэрэглээний ДНБ-нд эзлэх хувийн жин ялимгүй буурах хандлага ажиглагдаж байгаа боловч хэрэглээний нэрлэсэн хэмжээ нь  2008-2010 онуудынхаас 14.8-20 хувийн өсөлттэй гарна.  2007 оноос эхлэн бүтээн байгуулалтын ажил өрнөж, хөрөнгө оруулалтын хэмжээ нэмэгдэж байгаагаас ДНБ-нд хөрөнгө оруулалт  хуримтлалын эзлэх хувийн жин өсөх хандлагатай байгаа юм.  Нийт хуримтлал  2008-2010  онуудад дунджаар ДНБ-ний 36 орчим хувийг эзлэхээр байна.


Ялангуяа 2008, 2009,2010 онуудад уул уурхайн томоохон объектууд баригдахтай уялдаж ихээхэн хэмжээний хөрөнгийн урсгал орж ирэх бөгөөд нийт хуримтлал ДНБ-ний  37.4 хувьд хүрэх юм. 


Манай улсын бараа бүтээгдэхүүн, үйлчилгээний цэвэр экспорт, өмнө нь хасах буюу импорт нь экспортоос давдаг байсан бол 2008 оноос гадаад худалдаа ашигтай гарч байгаатай холбогдож экспорт нь импортоосоо давах бөгөөд  ДНБ-нд эзлэх хувь ойролцоогоор 1 хувь орчим байх юм. Оюутолгойн уурхай ашиглалтанд орохтой уялдаж цэвэр экспорт  2010 оноос ДНБ-ний 8.3 хувь болж байна. Үүнтэй уялдаад  2010 онд  хэрэглээ хуримтлалын хувийн жин өмнөх онуудынхаас өөрчлөгдөхөөр байгаа. 2008-2010 онд хэрэглээний бараа үйлчилгээний үнэ тариф, төгрөгийн ханшийг харьцангуй тогтвортой байхаар төсвийн хүрээний мэдэгдэлд тооцож тусгалаа. 


Инфляцийг 5 орчим хувь, төгрөгийн ам доллартай харьцах ханшны өөрчлөлтийг 1170 төгрөгийн орчимд байхаар төсөөлж байна. Дунд хугацаанд гадаад худалдаа ашигтай байх бөгөөд төсвийн алдагдлыг Засгийн газрын үйл ажиллагааны мөрийн хөтөлбөрт заасны дагуу ДНБ-ний 3 хувиас хэтрүүлэхгүй байхаар тооцлоо.


2008 оны төсвийн хүрээний мэдэгдэл,  2009, 2010 оны төсөөллийг боловсруулахдаа улсын төсвийн орлогын тогтвортой эх үүсвэрийг бий болгож, төсвийн тэнцвэрт харьцааг хадгалах, төсвийн зарлага санхүүжилтийн тасралтгүй байдлыг хангахад чиглүүлэх, эдийн засгийн өсөлтийг  татварын бодлогоор дэмжих, татварын багц хуулиудын  хэрэгжилтийг ханган биелүүлэх үндсэн зорилтуудыг тавьж байна.


Уул уурхайн салбарын хөгжлийн хандлага, төрөөс баримталж байгаа бодлого, дэлхийн зах зээл дээр алт, зэсийн үнийн өөрчлөлттэй уялдуулж, тооцож үзэхэд төсвийн орлого цаашдаа уул уурхайн салбарын эзлэх хувийн жин ихээхэн нэмэгдэх хандлагатай байна. Тухайлбал  2008-2010 онд ойролцоогоор  30-40 хувьд хүрнэ гэсэн ийм тооцоог бид хийлээ. 


Засгийн газраас  2007 оныг их бүтээн байгуулалт, ажлын байрыг нэмэгдүүлэх жил болгон зарлаж, ажлын байрыг нэмэгдүүлэх, ядуурлыг бууруулах зорилгоор хэрэгжүүлж байгаа бодлогын арга хэмжээг  2008 онд үргэлжлүүлэх бөгөөд энэ зорилтын хүрээнд  хөрөнгийн зардлыг ДНБ-ний 7.8  хувьд хадгалах зорилтыг тавьж байна. 


2008-2010 онд эдийн засгийн өсөлтийг нэмэгдүүлэх, хувийн хэвшил, бизнесийг дэмжихэд чиглэсэн бодлого, арга хэмжээнд гол анхаарлаа хандуулж байна. Үүнтэй уялдуулж уул уурхайн салбарын талаар шинэ бүлэг оруулж ирлээ. Нийгмийн чиглэлээр өмнө нь авч хэрэгжүүлсэн арга хэмжээгээ үргэлжлүүлэхийн зэрэгцээ төсвийн байгууллагад ажиллагсдын цалинг жил бүр  20-30 хувиар нэмэгдүүлэх,тэтгэвэр, тэтгэмжийг 15-20 хувиар нэмэгдүүлэх зорилтыг тавьж байна.


Монгол Улсын  2008-2010 оны дунд хугацааны төсвийн хүрээний мэдэгдэл нь төсвийн байгууллагын удирдлага, санхүүжилтийн тухай хуульд заасан төсвийн удирдлагын зарчимд нийцэж байгаа болно.


Улсын Их Хурлын эрхэм гишүүд ээ

Монгол Улсын  2008, 2010 оны төсвийн хүрээний  мэдэгдлийг шүүн хэлэлцэж, баталж өгөхийг хүсье. Баярлалаа.


Д.Лүндээжанцан: Баяртсайхан сайдад баярлалаа. Хууль санаачлагчийн илтгэлтэй холбогдуулан асуулт асуух гишүүд асуултаа асууя.  Дондог гишүүн асуултаа асууя.


Д.Дондог:  Баярлалаа. Зарчмын нэг юм асууя. Энэ орон нутгийн бие даасан байдал, төвлөрлийг сааруулахтай холбоотой асуудал боловсруулах түр хорооны шугамаар төсвийн хуулийг өөрчилье гэсэн санал тавьсан байгаа юм. Тэгэхээр Засгийн газар, төсвийн  удирдлага санхүүжилтийн хуулийг шинэчилье гээд төсөл өргөн барьсан байж байгаа. Тэгээд ирэх оны төсвийн хүрээний мэдэгдлийг ярьж байх үед ирэх оны төсвийг  одоо энэ хууль өөрчлөлт орно гэж бодож хийх үү? Орохгүй гэж бодоод төсвөө орон нутгаас авах юм уу? үүнтэй холбогдуулаад ямар байр суурьтай байна вэ? нэгэнтээ ойлголцоод орон нутаг руу тэр санхүүжилтийг нь хийдэг болгоод, хурал нь төсвөө батлаад явчихдаг болъё гэвэл  энэ хаврын чуулган завсарлахаас өмнө энэ хоёр хуулийнхаа ядахдаа хэлэлцэх эсэхийг нь яриад шийдчихмээр байдаг. 

Тэгээд энэ проблемтэй асуудал байгаа. Үүнийг юу гэж үзэж төсвийн хүрээний мэдэгдлээ тооцож  хийсэн бэ. Ирэх намрынх энэ орон  нутгаас авах төсвийнхөө анхны төслүүдийг энэ хуучин хуулийнхаа дагуу авна гэж ойлгох юм уу? юу гэж ойлгох вэ? хэрвээ хуучин хуулийн дагуу аваад зангидагдвал тэгээд энэ хууль энэ онд өөрчлөлт орсон ч гэсэн тэгээд ирэх он болтол тэгээд бахь байдгаараа явах болчих гээд байгаа шүү дээ. Тэгээд энэ хорооны чинь ажлын гол үлдэж байгаа хэсэг бол энэ дээр л байгаа юм, энэ л шийдэгдчихвэл тэгээд бусад асуудал нь харьцангуй нэлээн  явсан л юм байгаа, энэ дээр нэг хариулт өгөхгүй юу? 


Д.Лүндээжанцан: Баяртсайхан сайд, маш товчхон хариулна шүү. Дараа дараагийн асуудлууд бас үүнтэй уялдаа холбоотой.


Н.Баяртсайхан: Төсвийн байгууллагын удирдлага санхүүжилтийн тухай хуульд өөрчлөлт оруулах шаардлага байна гэдгийг Засгийн газар хүлээн зөвшөөрч, энэ хуульд өөрчлөлт оруулах хуулийн төслөө Улсын Их Хуралд өргөн барьсан.  Бас  Улсын Их Хурлын Орон нутгийн бие даасан байдлыг хангах дэд хорооны гишүүдээс нэгдсэн төсвийн тухай хуулийг шинэчлэн найруулах ийм хуулийн төсөл боловсруулж, өргөн баригдаад байгаа. Ингээд Төсвийн байнгын хороонд хэлэлцэж, энэ хоёр өргөн барьсан хуулийн төслийг хооронд нь нэгтгэх бололцоог авч үз гэдэг даалгаврыг Засгийн газар болоод хуулийн төслийг өргөн барьсан гишүүдэд  ийм үүрэг өгөгдсөн, тэр Байнгын хороон дээрээс. Тэгээд энэ дагуу  Засгийн газар, энэ хэлэлцэгдэж байгаа хоёр хуулийн төслийг нэгтгэж, нэг хууль болгох хувилбарыг  авч үзэж өөрсдийнхөө саналыг бид Төсвийн байнгын хороо болоод Төрийн байгуулалтын байнгын хороонд хүргүүлээд байгаа. 


Одоо бидний оруулж ирж байгаа  2008 оны төсвийн хүрээний мэдэгдэл бол өнөөдөр хүчин төгөлдөр үйлчилж байгаа хуулийн хүрээнд боловсрогдсон ийм баримт бичиг юм.


С.Ламбаа: Би сая Дондог гишүүний асуултыг л асуух гэсэн юм. Тэгэхдээ Баяртсайхан сайд ингэж хэлээд байна. Санаачлагчид болон Засгийн газрын ажлын хэсэг энэ хуульд чиглэл өгсөн юм яриад байх юм. Ерөөсөө хоёр хуулийг нийлүүлэх тухай асуудал чинь хэлэлцэх эсэхийг хоёулангий нь хэлэлцэж байж, нийлүүлэх тухай асуудлаа ярина.  Тэгэхээр хамгийн гол нь энэ хоёр хуулийг чуулганаар ямар нэгэн байдлаар  хэлэлцэх эсэх байдлыг нь шийдэж байж л ажилдаа орохоос биш, зүгээр одоо нийлүүлж болохгүй шүү дээ. Одоо нийлүүлээд оруулаад ирсэн төсөл гээд бас нэг юм тараагаад байна, тэгж болохгүй, хууль зөрчиж. Аль алиныг нь хэлэлцээд, Улсын Их Хурлын гишүүдээс санаачилсан Төсвийн тухай хуульд Засгийн газраас Удирдлага санхүүжилтийн тухай хуулийг нэмэлт өөрчлөлт оруулах тухай хуулийн төсөл хоёрыг чинь тус тусад нь хэлэлцээд тэгээд шийдвэр гарсны дараагаар энэ ажлын хэсэг нь ажиллах шаардлага гараад байгаа юм. 


Гэтэл бид өнөөдөр хоёр хууль нь өөр болох гээд ороод ирсэн байдаг. Тэгээд төсвийн хүрээнийхээ мэдэгдлийг өнөөдөр хэлэлцэх эсэхийг нь автоматаар шийдье, тэгээд хэлэлцүүлгийнхээ явцад ярья  гээд ингээд яриад байх нь зохимжтой асуудал мөн үү? Биш үү? 


Н.Баяртсайхан: Бид бол өргөн барьсан хуулийнхаа төслийг Улсын Их Хурлаар аль болох хурдан түргэн хэлэлцүүлж, шийдвэр гаргуулах, хууль батлуулахын төлөө байгаа. Тийм учраас манай Улсын Их Хурлын холбогдох Байнгын хороод энэ чиглэлээр анхаарах байх гэж би найдаж байна. Ер нь бол Төсвийн байнгын хороон дээр нэг удаа яриад өгсөн чиглэлийн дагуу бид өөрсдийнхөө санал хувилбараа гаргаад ирүүлчихсэн байгаа. 


З.Энхболд: Би олон жил  яригдсан нэг асуудлыг л хөндөх гээд байгаа юм. Нийгмийн даатгалын шимтгэл гээд төсвийн орлогод огт хамаагүй орлого бүртгэгдээд, тараагдаад яваад байдаг. Үүнийгээ тусгаарлах цаг болсон гэж үзэж байгаа юм. Төсөв хэцүү байх үед нийлүүлсэн л байх. Одоо хуулиндаа өөрчлөлт оруулаад, тусгаарлаад 150 орчим тэрбум төгрөгийн өрөө үе шаттай барагдуулаад одоо төрийн санд холилдсон байгаа  80 орчим тэрбум төгрөгийн орлогоо тусгаарлачих юм бол 0.5 хувь орчмоор ДНБ-нд эзэлдэг зарлага, орлого, урсгал тэнцэл бүгд доошоо буурах гээд байгаа юм. Энэ өөрчлөлтийг, энэ төсвийн хүрээний мэдэгдлээс эхэлж хийгээд, тэр төсөвтэй холбогдсон ганцхан л өгүүлбэр байгаа юм билээ, хуулийн өөрчлөлтийн, одоо өргөн баригдсан байгаа.  Түүнийг хийгээд явчих тал дээр Сангийн яамны байр суурийг сонсъё.


Н.Баяртсайхан: Сангийн яам бол энэ Нийгмийн даатгалын шинэчлэлийг маш хурдан түргэн хугацаанд хийж  энэ санг зах зээлийн харилцааны тэр орчин нөхцөлд нь зохицсон тийм байдлаар нь ажиллуулахын төлөө байгаа. Өөрөөр хэлбэл нийгмийн даатгалын сангуудыг  улсын төсвөөс салгаж, тусад нь бие даалгаж гаргах, өөрөө өөрийгөө санхүүжүүлж явдаг, бие дааж олон улсын банк санхүүгийн зах зээл дээрээс гарч хувьцаа худалдаж авч, тэр эрсдэл, аюулгүй байдлаа хангаж ийм үйл ажиллагаа явуулдаг орчин нөхцөл бүрдүүлэхийн төлөө байгаа.


Гэхдээ энэ ажлыг хийхийн тулд хууль эрх зүйн орчныг нь шинэчлэх, өөрчлөх зайлшгүй шаардлага байгаа. Энэ бол гол нь  Нийгмийн хамгаалал, хөдөлмөрийн яаман дээр түшиглэж, боловсрогдож хийгдэх ёстой зүйл.  Гадаадын зээл, буцалтгүй тусламжийн асуудал хариуцсан Сангийн сайдын хувьд Азийн хөгжлийн банк, Нидерландын Засгийн газарт хүсэлт тавьж, нийтдээ 1 сая ам долларын техникийн туслалцааны фонд бий болгож байгаа. Энэ фондын хэмжээнд  багтааж бид нар гадна, дотны зөвлөхүүдийг авч ажиллуулаад хуулийн төслөө боловсруулаад Их Хуралд хэлэлцүүлж, энэ нийгмийн даатгалын шинэчлэлийг хийх ёстой юм. Тэгэхээр нийгмийн даатгалын шинэчлэл бол үнэхээр хоцрогдсон ийм чиглэл салбар болоод байна гэдэгтэй би санал нэгдэж байна. Миний ярьсан зүйл дээр нэмж би Дэмбэрэл сайдыг хариулахыг хүсье.


Д.Дэмбэрэл: Сангийн сайдын сая ярьсан, Энхболд гишүүний ярьж байгаатай санал нэг байна. Нийгмийн даатгалын шинэчлэлийн асуудал хүлээгдэж байгаа. Үүнтэй холбогдуулаад Улсын Их Хурлын зарим гишүүд нийгмийн даатгалын асуудалтай холбогдсон зарим заалтуудын талаар хуулийн төсөл өргөн мэдүүлсэн байна билээ. Манай яамны зүгээс энэ нийгмийн даатгалын шинэчлэлтэй холбогдсон хуулийн төслөө бэлдсэн байгаа.  Болбол дараагийн долоо хоногт Засгийн газрын хуралдаанд оруулан хэлэлцүүлэх бодолтой байгаа. Тэгээд Улсын Их Хуралд өргөн мэдүүлэх, тэгэхдээ нийгмийн даатгалын шинэчлэлийн асуудал дээр  тал талаасаа нэлээд анхаарч, концепцийн хувьд тохирмоор зүйлүүд байгаа юм. Ерөнхий зарчмуудын хувьд бол ойлголцож байгаа болов уу гэж бодож байна. Нийгмийн даатгалыг бие даасан байдалд нь шилжүүлэх, төсвийн дэмжлэг нь тусгайдаа үлдэх, энэ чиглэлд явж байгаа. 


Тэгэхдээ манай орны өнөөгийн нөхцөлд энэ нийгмийн даатгалын шимтгэлийн асуудалд хамрагдах хүрээг нэмэгдүүлэх, шимтгэлийн хэмжээ ямар байх вэ гэдгийг тогтох, үйлдвэр, аж ахуйн байгууллагуудын зүгээс даатгалын шимтгэлийг нь арай багасгахад хувь хүн өөрөө хичнээнийг төлөх вэ гэдэг энэ асуудлын тооцоонууд жаахан бэрхшээлтэй явагдаж байгаа. Гэхдээ Улсын Их Хуралд оруулж ярих нь зүйтэй гэсэн үүднээс хуулийн төсөл бэлдсэн байгаа.


Ц.Баярсайхан: Энхболд гишүүний асуултыг тодруулъя. Өөрөөр хэлбэл нийгмийн даатгалын санг тусад нь гаргана гэдэгтэй санал нэг байгаа юм байна. Тэгэхээр энэ чинь бараг 80-120-иод тэрбум төгрөг төсвийн зардлаас хасагдаад бие даасан сан болоод хувирна. Тэгэхээр ДНБ чинь  харьцаанууд өөрчлөгдөнө. Дээр нь нэрийн дансыг мөнгөжүүлэх асуудал тавигдана.  2015 он гэхэд нэрийн дансыг тодорхой хэмжээгээр мөнгөжүүлэх шаардлагатай. Тэгэхээр бас төсвийн зардал талаас бол тодорхой хэмжээний Засгийн газрын хүлээсэн үүрэг биелэгдэхээр хөрөнгө тавигдана шүү дээ.  Тэгээд энэ харьцаануудыг 2008 оны төсвийн хүрээний мэдэгдэл дээр тодорхой хэмжээнд томъёолж тавьж байгаа юм байна уу гэдгийг тодотгож өгмөөр байна.


Хоёрдугаарт, цалин, тэтгэвэр,тэтгэмжийг эдийн засгийн өсөлт, инфляцитай уялдуулан жил бүр  20 хувь гэсэн байна. Тэгэхээр сая төсвийн тодотголын үед бол Ардчилсан намын зөвлөлөөс тодорхой санал тавьсан. Ерөөсөө төсвийн ажиллагсдын цалин хөлсийг 300 мянган төгрөг хүргэе гэж.  Энэ жилийн байдлаар бол цалингийн фондтой харьцуулаад үзэх юм бол  10 сарын 1-нээс төрийн болоод төсвийн албан хаагчдын цалинг бол доод хэмжээнд нь  224 мянга хүргэхээр байгаа. Тэгэхдээ сая Засгийн газар нэг шийдвэр гаргах шиг боллоо. Ер нь бол ирэх оноос З00 мянгад хүргэнэ гэвэл  20 хувь гэдэг чинь та нарын тооцсоноос нэлээн өснө шүү дээ. Тэгээд энэ хандлагыг яаж тодорхойлох вэ? 


Гуравдугаарт, томоохон хөрөнгө оруулалтууд энэ жил жишээлбэл техник, эдийн засгийн үндэслэлүүд нь хийгдэж  дуусах ёстой жишээ нь Улаанбаатар, Дундговь, Өмнөговийн авто замын  асуудал, Улаанбаатар, Дундговь, Таван толгойн эрчим хүчний асуудал гээд байгаа. Ийм хэмжээний хөрөнгүүдийг ер нь хийнэ гэж тооцож байна уу? тэгээд асуудал тавихаар зэрэг төсвийн хүрээний мэдэгдлийн үед яригдаагүй гээд зарим хөрөнгө оруулалт хасагдах тийм тал руугаа явдаг шүү дээ. Энэ дээр ямар зүйл байна вэ? 


Дөрөвдүгээрт, энэ алтан дээр нэг юм асууя. Өөрөөр хэлбэл гадаад валютын цэвэр нөөц одоо  970 хэдэн сая хүрлээ гэж Сангийн сайд ярьж байсан байхаа, би яг тоогий  нь,  900 гарлаа гэсэн. Тэгэхээр  энэ дэлхийн зах зээл дээр алт өсч байгаа нөхцөлд, энэ валютын нөөцийг зөвхөн доллараар хадгалж байх ёстой юм уу? тодорхой хэмжээнд  алт аваад үүнийг өсгөх юм бол энэ  та нарын төсөөлж байгаагаар өөрөөр хэлбэл  алтны гадаад валютын цэвэр нөөц бол үүнээс өсөх бололцоо байна. Үүнийг ярьж, Монголбанктай зөвшилцөж байгаа юм байна уу гэдгийг л тодруулъя.


Н.Баяртсайхан: Баярлалаа. Бид одоо энэ нийгмийн даатгалтай холбоотой сангуудыг тусад нь гаргах, өөрийн гэсэн менежменттэй байх, өөрөө өөрийнхөө үйл ажиллагааг санхүүжүүлэх зарчимд шилжих гэх мэтчилэн ийм томоохон асуудлуудыг шийдвэрлэхийн тулд хууль эрх зүйн орчноо боловсронгуй болгох хэрэгтэй байгаа юм. Тийм учраас сая Дэмбэрэл сайд ярьж байна. Дараагийн долоо хоногт Засгийн газар дээр одоо бэлэн болоод байгаа хуулийн төслийг хэлэлцээд Улсын Их Хуралд өргөн баръя. Улсын Их Хурлаар хэлэлцэж, энэ асуудлыг шийдвэрлэх шаардлагатай гэж.


Тэгэхээр энэ хууль эрх зүйн орчныг боловсронгуй болгож, зөв бүтэц, зөв суурь бүрдүүлэхгүйгээр зөвхөн нийгмийн даатгалын шимтгэлийн хувь хэмжээг бууруулна ч гэдэг юм уу? эсхүл нэрийн дансыг мөнгөжүүлж эхэлнэ ч гэдэг юм уу, ийм арга хэмжээнүүд авах нь төдийлөн үр дүнд хүрэхгүй байхаа. Эхлээд зөв бүтэц бий болгоё. Ийм зөв бүтэц бий болгоогүй цагт  хөрөнгө мөнгөний асуудлыг ярьж эхлэх юм бол ёстой нөгөө элсэнд асгасан ус мэт алга болох ийм нөхцөл байдал байна гэж би хувьдаа үзэж байгаа.


Тийм учраас энэ хууль эрх зүйн орчныг  нь боловсронгуй болгох, зах зээлийн харилцааны нөхцөлд зохицсон тэр шинэчлэлийг хийх явдал чухал байгаа. Энэ асуудал дээр Засгийн газар, Улсын Их Хурал хамтарч ажиллах хэрэгтэй болж байгаа юм.


Цалингийн тухайд бол  Засгийн газраас саяхан шийдвэр гаргаж, энэ оны  10 дугаар сарын 1-ний өдрөөс эхлэн хөдөлмөрийн хөлсний дундаж хэмжээ 30 хувиар нэмэгдүүлэх ийм шийдвэр гаргасан. Хөдөлмөрийн хөлсний доод хэмжээг  80 мянган төгрөгт хүргэх, цалин хөлсний дундаж хэмжээг  212 мянган төгрөгт хүргэх ийм шийдвэрийг гаргалаа. Гэхдээ бид он гаргаад  2008 оны төсөв хэлэлцэж эхлэх үед дахин цалин хөлсийг 20-30 хувиар нэмэгдүүлэх, тэтгэвэр тэтгэмжийг 15-20 орчим хувиар нэмэгдүүлэх нь зүйтэй гэсэн ийм байр суурьтай байгаа. 


Цалин хөлсийг 300 мянган төгрөгт хүргэхэд ямархуу нөхцөл байдал үүсэх вэ гэдгийг бид одоо тооцоо хийж үзэж байна. Ер нь бол Монгол орон бол олон улсын валютын сангийн гишүүн.Хэдийгээр өнөөдөр тодорхой төсөл хөтөлбөр хэрэгжихгүй байгаа ч гэсэн валютын сангаас  барьдаг ерөнхий зарчим чиглэл бол цалингийн фондын хэмжээ  ДНБ-ний  7-8 хувиас  хэтрэхгүй байна гэсэн ийм ерөнхий чиг зарчим барьдаг. Бид хөдөлмөрийн хөлсний дундаж хэмжээг  300 мянган төгрөгт хүргэхэд хэдий хэмжээний хөрөнгө хэрэгтэй вэ гэж тооцож үзэхэд бол 524 тэрбум төгрөг хэрэгтэй  болж байгаа юм. Энэ 524 тэрбум төгрөг гэдэг бол Монгол Улсын төсвийн  зарлагын  40 хувьтай тэнцэж байгаа юм. Төсвийн зарлагын  40 хувьтай зөвхөн цалин хөлс нь тэнцэж очих ийм нөхцөл байдал үүсэх юм билээ. 


Тийм учраас бид  2008 оны төсвийг намар Улсын Их Хурлын чуулганд оруулж ирэх хүртэлх хугацаанд холбогдох тооцоонуудыг нарийвчлан хийгээд цалинг хэдээр нэмэгдүүлэх вэ? тэтгэвэр тэтгэмжийг хэдээр нэмэгдүүлэх вэ гэдэг саналаа оруулж ирнэ. Одоо энэ төсвийн хүрээний мэдэгдэл гэдэг бол  2008 оны төсвийн ерөнхий дүр зураг, ерөнхий параметрээ Улсын Их Хурлаар батлуулж авах ийм ажил байгаа юм гэж хэлье. 


Гурав дахь асуултын тухайд бол бас л яг ийм зүйлийг хэлэх байна. Бид төсвийн хүрээний мэдэгдэл хэлэлцэнэ гэдэг бол  эдийн засгийн ерөнхий үзүүлэлтүүд, дүр зураг, параметрээ Их Хурлаар  гаргуулж авах ёстой. Үүндээ багтааж ямар хэмжээний зардал хөрөнгө хаана гарах юм бэ? хөрөнгө оруулалт хэдий хэмжээтэй хийх юм  бэ? техник эдийн засгийн үндэслэлийг боловсруулахад хэдий хэмжээний хөрөнгө тавих юм  бэ? авто замдаа хэдийг тавих юм бэ? эрчим хүчиндээ хэдийг тавих вэ гэдэг дээр задаргаа бол 2008 оны төсвөөр орж ирэх ёстой учраас одоо энэ дээр хэлэх тодорхой зүйл надад байхгүй байгаа юм. 


Гадаад валютын нөөцийн тухайд бол өчигдрийн байдлаар 1 тэрбум ам долларт хүрлээ. Ингээд Монгол Улс бол тэрбумтан улс болж эхэлж байна. Энэ бол сайхан хэрэг гэж би хувьдаа үзэж байгаа. Харин энэ гадаад валютын нөөцийг цаашид зөвхөн ам доллараар хадгалах юм уу? эсхүл тодорхой хэсгийг нь алт, натураль  байдлаар хадгалах юм уу?  евро-д хэдэн хувь нь байх юм уу? фунт стерлинг  хэдэн хувь нь байх юм бэ гэдэг энэ бодлогыг харин манай Улсын Их Хурлын  Эдийн засгийн байнгын хороо  гаргах ёстой. Яагаад гэвэл энэ бол Монгол банкинд бид нар мөнгөний бодлогын чиглэлээр ийм чиглэл, тодорхой үүрэг даалгаврыг өгч, бодлого бол энд гарах ёстой гэсэн ийм байр суурьтай байгаа.


Д.Лүндээжанцан: Ганхуяг гишүүн асуулт асууя.


Д.Ганхуяг: Баярлалаа. Ерөнхийдөө төстэй л юм асуух гэсэн юм. Тэгэхдээ нөгөө өнцгөөс нь асууя. Энэ төсвийн зарлага урсгал зардалд   манай оронтой ойролцоо түвшний хөгжилтэй орон  яг  төрийн албан хаагчдын цалингийн сан нь хэдэн хувийг эзэлж байна вэ?  Энэ цалинд хоёр төрлийн үзүүлэлт байдаг. Нэг нь цалин, нөгөө дэх нь бодит цалин.  Угаасаа цалин багатай, яагаад гэвэл амьжиргааныхаа бодит өртөгт хүрдэггүй, хажуугийн орлого ихтэй, далд орлого ихтэй ийм байдалтай учраас эдийн засаг эрүүлжихгүй байна л даа.  Ерөөсөө л залхуу нэмэх нь цалин бага, тэгээд ажилгүйдэл, ядуурал.  Тэгээд энэ асуудлыг юу гэж ойлгож байна вэ? Өөрөөр хэлбэл төсвийн зарлагын хэд орчим хувь нь цалингийн сан байна вэ? урсгал зардал байна вэ? энэ бол их доогуур үзүүлэлттэй яваад байгаа шүү дээ. Тэгээд  цалинг тогтоохдоо зүгээр л 20-З0 хувиар нэмчихлээ гээд өөрийнхөө юмыг өгчихөж байгаа юм шиг ярих биш, хөдөө хотод, амьжиргааны бодит өртөг, тэгээд хэрэглээний үнийн индекс гэсэн ийм юмтай холбогдуулж судалгаа хийгээд, ингэж тогтоохыг бодит цалин. Өөрөөр хэлбэл 1000 төгрөгөөр  5 компьютер худалдаж авсан бол өмнөх жил нь, дараагийн жил нь З болчихоод байхад л цалин 20 хувиар нэмээд байхаар бол утгагүй л байна л даа. 


Тийм учраас энэ дээр ямар зүйл байна вэ? Тэгээд мөнгөний бодлогын хувьд Улсын Их Хурлаас жилд тогтоол баталдаг боловч тэгээд инфляцийг онилно гээд байгаа юм, юу оноод байгаа юм бэ мэдэхгүй, ер нь энэ асуудал хүндрэлтэй байгаа. Монголбанк, Сангийн яамнаас Мөнгөний бодлогод өөрчлөлт оруулах бодлого ороод ирэх юм бол Улсын Их Хурлын бүтэц хэлэлцэхэд бэлэн байгаа. Үүнтэй холбогдуулж саналаа хэлээч гэж хэлэх байна.


Санхүүгийн салбарыг эрсдлээс хамгаалах механизмыг бүрдүүлэх, даатгалын тогтолцоог боловсронгуй болгох гээд энэ дээр яг юу хийх юм бэ? тогтолцоог боловсронгуй болгох юм уу?   Оновчтой тогтолцоог тогтоогоод эрх зүйн орчныг боловсронгуй болгох бодит алхам хийхэд 2007 оны  намрын чуулган, 2008 оны хаврын чуулганаар яг юу хийхээр төлөвлөж байна вэ гэдгийг нэгдүгээрт асуух гэсэн юм.


Гуравдугаар асуулт нь  Энэ  бодит салбаруудын өөрөөр хэлбэл үүнийг нэгдсэн бодлого учир дутагдалтай байгааг гол нь төсвийн орлого, зарлагыг дамжиж байгаа яамны хувьд юу гэж ойлгож байна вэ? жишээлбэл, бид  2007 онд төсвийн хөрөнгө оруулалтыг  5-6 дахин нэмэгдсэн л дээ. Гэтэл өнөөдөр төмөр замын шилжүүлэн ачих, нэвтрүүлэх хүчин чадал нь  70-80 хүрэхээ байчихсан. Салбаруудын хоорондын уялдаа болохгүй байна шүү дээ. Тийм учраас  үүнийг зангиддаг бодлого, бүтцийг хаана хийх гээд байна вэ? энэ чигээрээ явах юм бол өөрөөр хэлбэл бид нарын нөгөө бүтээн байгуулалт, нөгөө  40 мянган айлын орон сууц чинь бүтэхээ байчих гээд байна. Тэгээд бодит салбаруудыг нэгдсэн бодлогуудыг зангиддаг, олон нийтийн оролцоотой,  ил тод байдлыг хангасан ийм бүтэц хэрэгтэй байна. Энэ дээр юу гэж бодож байна вэ? энэ дээр ийм юм байхгүй байна. Төмөр замын хувьд бид   хуультай болсон, дорвитой, урт дунд хугацааны бодлого хэрэгтэй байна. Үүнийг Засгийн газар юу гэж үзэж байна вэ? энэ дээр ярилцсан зүйл байна уу? энд орсон юм байхгүй байна гэсэн ийм З зүйл асуух байна.


Н.Баяртсайхан: Цалингийн хувь хэмжээ бусад улс орнуудад  ямар байна вэ гэдэг талаар манай Сангийн яамны нэгдсэн бодлого зохицуулалтын газрын дарга Батжаргал хариулна.


Б.Батжаргал: Ганхуяг гишүүний асуултанд хариулъя. Төсвийн нийт зарлагад эзлэх цалингийн   хувь Монгол Улстай хөгжлийн хувьд ойролцоо орнуудын хувьд  хэдэн хувь байна вэ гэсэн асуултанд ер нь судалгаагаар бол  ойролцоогоор бол  20 орчим хувь байна. Хөгжингүй орнууд, хөгжсөн орнуудын хувьд бол З0 хувь орчим руу  дөхөж очдог. Ер нь бол  20-30 хувийн хооронд  хэлбэлздэг ийм хандлага бол судалгаа бол байна. Ер нь  цалингийн хэмжээг ялангуяа улс орнуудын хувьд  цалингийн сангий нь харьцуулах судалгаа хийхдээ бол цалинг төсвийн нийт зарлагад биш, ДНБ-нд харьцуулах байдлаар улс орнуудыг хооронд нь харьцуулж үздэг. Бодит цалингийн хувьд бол манай улс бол ер нь  инфляцийн өсөлтийг гүйцээж нэмж ирж чадаагүй ээ. Цалингийн асуудал бол энэ бол хуримтлагдсан асуудал, он, он удаан жил, хуримтлагдаж  ирсэн асуудал. Харин сүүлийн жилүүдэд бол төсвийн тэнцэл сайжирч, төсвийн боломж гарч ирж байгаа учраас  ингэж 20-30 хувиар  ингэж өсөх ийм бодлого гарч ирж байгаа. Ер нь бол бодит цалин бол худалдан авах чадвартай харьцуулах, энэ чиглэлээр хийсэн судалгаа бол байдаг.  Ер нь бол цалинг цаашид нэмэгдүүлэх шаардлагатай гэсэн ийм л байр суурин дээр аль аль талдаа байдаг.


Д.Лүндээжанцан: Дахиад нэмж хариулах юм бий юу? 


Н.Баяртсайхан: Би дараагийн асуултанд хариулъя. Мөнгөний бодлогод өөрчлөлт оруулах асуудлаар бол 


Д.Лүндээжанцан: Баяртсайхан сайд аа уучлаарай.  Нямаагийн Энхболд гишүүний урилгаар Төв аймгийн Борнуур сумын ахмадууд манай чуулганы нэгдсэн хуралдааны үйл ажиллагаатай танилцаж байна. Та бүхэндээ  эрүүл энх, урт удаан наслахыг ерөөж, үр хүүхэд, ач зээ нартаа өмөг түшиг явахыг ерөөж байна. Та бүхэн зусч, намаржин, өвлийнхөө бэлтгэлийг сайтар базаагаарай гэж захъя. Ингээд та бүхэндээ амжилт хүсч, баяр хүргэе. /Алга ташив/


Баяртсайхан сайд хариулъя.


Н.Баяртсайхан:  Мөнгөний бодлоготой холбоотой асуудлаар бол Эдийн засгийн байнгын хороон дээр ойрын үед Монголбанкны ерөнхийлөгч Сангийн сайдын мэдээллийг сонсоод энэ талаар чиглэл өгчих бололцоотой байх гэж би бодож байна. Бид хамтарч саналаа бэлтгэе. 


Санхүүгийн салбарын эрсдлийг арилгах талаар ирэх намрын чуулганаар ойрын үед юу хийх гэж байна вэ гэсэн асуулт тавилаа. Бид  юуны өмнө хадгаламжийн даатгалын тухай хуулийн төслийг боловсруулаад дууссан. Засгийн газар дээр хэлэлцэгдэхээр хүлээгдэж байгаа. Ингээд Улсын Их Хуралд өргөн баригдаж, энэ хадгаламжийн даатгалын цоо шинэ тогтолцоог бий болгох энэ ажлыг хийх гэж байна. 


Хоёрдугаарт бид, энэ хадгаламж, зээлийн хоршоог тойрсон нөхцөл байдалтай холбоотойгоор нэлээд гашуун сургамжууд авлаа. Тийм учраас Хадгаламж, зээлийн хоршооны тухай хуулийг тусад нь бие дааж гаргах нь зүйтэй гэж үзэж байгаа. Бас хуулийн төсөл боловсрогдоод  дуусч байна. Өнөөдөр бол Хадгаламж зээлийн хоршоо бол Хоршооны тухай хуулиар зохицуулагдаад явж байгааг бид нар  салгаж, тусад нь бие даасан Хадгаламж зээлийн хоршооны тухай хуультай байх нь зүйтэй гэж үзэж байгаа. Түүнээс гадна Сангийн яаман дээр гол нь төвлөрч, санхүүгийн тогтвортой байдлын дунд хугацааны хөтөлбөр боловсруулж дуусч  байна. Харин энэ хөтөлбөр Засгийн газрын түвшинд батлагдах юм уу? эсхүл Улсын Их Хуралд орж ирж батлагдах юм уу гэдгийг тухайн үед нь шийдэгдэх байх. Энэ ажил бас дуусч байгаа.  Ийм ажлуудыг бид ойрын хугацаанд хийхээр төлөвлөж байгаа юм.


Д.Лүндээжанцан: Баярцогт гишүүн асуултаа асууя.


С.Баярцогт: Би нэрээ татлаа. 


Д.Лүндээжанцан: Ингээд асуулт асуух гишүүд асуултаа асууж дууслаа.  Одоо Байнгын хорооны дүгнэлттэй холбогдуулж асуух асуулт нээлттэй байна.


Илтгэлтэй холбогдуулан асуух асуулт дууссан.  Одоо уг тогтоолын төслийн талаар Төсвийн байнгын хорооны санал дүгнэлтийг сонсъё. Санал дүгнэлтийг Улсын Их Хурлын гишүүн Т.Очирхүү танилцуулна.


Т.Очирхүү:  Улсын Их Хурлын дарга, эрхэм гишүүд ээ

Монгол Улсын Засгийн газраас   2007 оны 4 сарын З0-ны өдөр Улсын Их Хуралд өргөн мэдүүлсэн Монгол Улсын  2008 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийг хэлэлцэх эсэх асуудлыг Төсвийн байнгын хороо 2007 оны 7 дугаар сарын 18-ны өдрийн хуралдаанаар хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд оруулж байгаа юм.


Засгийн газар уг төслийг Төсвийн байгууллагын удирдлага, санхүүжилтийн тухай хуулийг үндэслэн төсвийн болон  макро эдийн засгийн үндсэн үзүүлэлтүүд, дунд хугацааны бодлого, зорилтыг тодорхойлох замаар боловсруулсан байна. 


Байнгын хорооны хуралдаанд оролцсон гишүүдийн олонхи нь  2008 оны  төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийг хэлэлцэх нь  зүйтэй гэж үзэж, төслийн талаар тодорхой санал гаргаагүй болно.


Улсын Их Хурлын эрхэм гишүүд ээ

Монгол Улсын 2008 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийн талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа.


Д.Лүндээжанцан: Байнгын хорооны санал, дүгнэлттэй холбогдуулан асуух асуулт гишүүн Нямжавын Батбаяр гишүүн асуултаа асууя.


Н.Батбаяр:  Төсвийн хүрээний мэдэгдлийн хувьд  асуумаар зүйл олон байна. Ингээд хугацаа бага учраас тоймтой хэдэн зүйлийг асууя.  Энэ хөрөнгө оруулалтын хэмжээг тогтмол байхаар бодож байна уу, нэгдүгээр асуулт, өсгөхгүй юм уу? 


Хоёрдугаарт, дандаа алдагдалтай төсөв баталж явах юм уу?  гуравдугаарт, дундаж цалингийн хэмжээг хэдээр тооцоолсон бэ? дөрөв,  2008 онд манай улс хэдэн сая барелль нефть олборлож, экспортлох вэ? нефтийн хоолой барих асуудлыг энд тусгасан уу?  тав, 2008 онд  манайх хичнээн тонн  төмрийн хүдрийн баяжмал үйлдвэрлэх вэ? энэ чиглэлээр ямар ямар үйлдвэрүүд ашиглалтанд орох гэж байгааг мэдэж байгаа байх. Түүнийг төсөвтөө яаж  тусгасан бэ? төсвийн хүрээний мэдэгдэлд. Зургаа,  Монгол Улсын валютын нөөц ингээд удахгүй нэг тэрбум доллар болох нь ээ. Энэ валютын нөөц гэдгийг ингээд өсгөөд явах бодлого барих уу? үржүүлэх бодлого барих уу? энэ талаар Сангийн яам хэрхэн тооцсон бэ? Монголбанкнаас олох орлогын хэмжээг хэдээр тооцоолж байна вэ? 


Дараагийн асуулт,  2008 онд хэдэн тонн алт олборлохоор тооцсон бэ? Бороо гоульдоос авч чадахгүй байгаа татвараа  авахаар тооцсон уу? тооцсон бол хэдээр авахаар тооцсон бэ?  тэгээд энэ асуудлыг тавьчихаад хоёр минутаа үлдээчихээд, хариултынх нь дараа тодруулж асууя.


Д.Лүндээжанцан: Уг нь хууль санаачлагчаас л асуувал илүү зохимжтой байна.  


Н.Батбаяр: Сангийн сайдаас л асуухгүй бол  Байнгын хороо юу ярих юм бэ? юу ч ярихгүй шүү дээ.


Д.Лүндээжанцан: Очирхүү гишүүн хариулъя. Хэлэлцэх эсэхийг ярих үед  бас Байнгын хороон дээр асуултууд гараад . . . 


Н.Батбаяр: Та ингээд бүх юман дээр хориод эхлэх юм. Өнөөдөр бид нар гол юмаа гаргаж авахгүй бол болохгүй шүү дээ. Сангийн сайд энэ бүгдэд хариулах ёстой. Байнгын хороон дээр энэ тухай юу ч яригдаагүй.


Д.Лүндээжанцан: Тодруулах шаардлага гарвал Очирхүү гишүүн хариулаад, тэгээд Баяртсайхан сайд хариулъя.


Н.Батбаяр: Байнгын хороон дээр энэ тухай ямар ч яриа болоогүй юм чинь Очирхүү гишүүн яах юм бэ? 


Т.Очирхүү:  Ер нь гол төлөв  төсөл санаачлагчаас Засгийн газраас асууж байгаа юм байна. Тэгээд Засгийн газрын ажлын хэсгийнхэн бас энд ирчихсэн байгаа учраас хариулаад явна биз дээ гэж бодож байна. 


Ер нь тодорхой асуултууд, нефтийн олборлолт, нефть хоолойн асуудал, төмрийн хүдрийн олборлолтын асуудал, валютын нөөцийг бол эргэлтэнд оруулж өсгөх асуудал, Монголбанкны татварын асуудал, алтны олборлолт, Бороо гоульд нар бол их тодорхой асуултууд байна. Тэгээд энэ дээр хариулна биз. Гэхдээ Төсвийн хүрээний мэдэгдлээр бол бид яадаг вэ гэхээр ерөнхий хүрээний үзүүлэлтүүдийг заагаад өгчихдөг учраас  тэр шинжтэй асуултуудыг нь би хариулъя гэж бодож байна. Алдагдлын асуудал ярьж байна л даа, алдагдал бол яг  2008 оны төсвийн төсөл  10 сарын 1-нд орж ирэхдээ хэд ч байж болно гэж би бодож байна. Бид бол  алдагдлыг З хувиас доош байхаар ийм төсвийн хүрээний мэдэгдэл буюу төсвийн үзүүлэлт өгөхөд  болох юм уу гэж ингэж бодсон. Ингэж бодож байгаа.


Хөрөнгө оруулалтын өсөлтийн асуудал байгаа. Хөрөнгө оруулалтын өсөлтийг бол ерөнхий  өсөлтөөр хэмжих юм бол тэр абсолют өсөлт бол өндөр, харьцангуй өсөлт бол хэвээрээ байхаар ингэж бодсон юм байна. Энэ нь бараг зөв ч юм болов уу гэж бодсон. Тэгээд миний үүнийг тодруулж өгөөрэй гэж би бодож байна.  Тэгээд бусад нь бол  нэлээн тодорхой, зарим асуулт нь бол  2008 оны төсвийн төслийг боловсруулж орж ирэхдээ өөрчлөгдөхийг үгүйсгэх аргагүй асуултууд байна. Төсвийн хүрээний мэдэгдэл дээр шууд үзүүлэлт болгох бололцоогүй асуултууд тавьж байна. Тэгэхдээ тооцооны үндэслэл болгож авсан үзүүлэлтүүдээ  хэлбэл хэлэх юм биз дээ, ийм л хүрээнд байгаа гэж. Гэхдээ төсөл дээр  бол энэ өөрчлөгдөж орж ирнэ шүү, зарим нь, мэдээж. Баярлалаа.


Н.Баяртсайхан: Төсвийн хүрээний мэдэгдлээр бол бид ирэх  2008 оны болоод  2009, 2010 оны эдийн засгийн хөгжлийн гол үзүүлэлтүүдийг бол Улсын Их Хурлаар хэлэлцүүлж хянуулах гэж л оруулж ирж байгаа шүү дээ. Тийм учраас холбогдох  тооцоо хийгээд  бид та бүгдэд  Их Хурлаар батлуулахаар 7 үзүүлэлт оруулж ирж байгаа. ДНБ-ний өсөлтийн хэмжээ, хэрэглээний бараа бүтээгдэхүүний инфляци, төсвийн орлого, зарлага, төсвийн тэнцэл, хөрөнгийн зардлын доод хэмжээ гэсэн энэ хэдэн үзүүлэлтүүдийг Улсын Их Хурал баталж өгөх ёстой юм. 


Хэдийгээр хөрөнгийн зардлын доод хэмжээ  7.8 хувь гээд энэ хувиараа бол өөрчлөгдөхгүй харьцуулсан үзүүлэлтээр өөрчлөгдөхгүй мэт боловч абсолют хэмжээгээрээ бол өсч байгаа. Яагаад гэвэл ДНБ-ний өсөлтийг бид нэлээн өндөр хэмжээнд авч үзэж байгаа. Зарим жилүүдэд бол 9 хувь, 10 хувь, 14  хувиар авч үзэж байна гэдэг бол тэр хэмжээгээр хөрөнгө оруулалтын хэмжээ бол ингэж өсч явна гэсэн үг.


Төсвийн алдагдлыг бид ДНБ-ний З хувийн хэмжээнд авч үзэж байгаа. Манайх шиг хөгжлийн асар их  хэрэгцээ шаардлага байгаа. Гадна талаас хөрөнгө мөнгийг татах ийм шаардлагатай улс оронд бол бид Төсвийн алдагдал, ДНБ-ний З орчим хувьд байх нь бололцоотой гэж үзэж байна. Урсгал тэнцэл бол байнгын ашигтай явах юм. Төсвийн урсгал тэнцэл бол 7-8 хувийн хэмжээнд урсгал тэнцэл ашигтай явна. Төсвийн нийт тэнцэл алдагдалтай байна. Энэ хэмжээг бид нар гадны буцалтгүй тусламж, зээлээр хаана гэж ингэж тооцоолж байна. Яагаад гэвэл бидэнд хөгжлийн хэрэгцээ байгаа учраас хямд төсөр хөрөнгө мөнгийг гаднаас төвлөрүүлэх нь зүйтэй гэсэн ийм байр суурьтай байгаа. Цалин, хөлсний тухайд бол  сая би өөрийнхөө илтгэлд дурдсан, бид бол жилийн цалин хөлсийг  20-30 орчим хувьд, тэтгэвэр, тэтгэмжийг  15-15 хувьд цаашид нэмэгдүүлж явах ийм бололцоотой гэж ингэж үзэж байгаа юм.


Тэр нефтьтэй холбоотой, төмрийн хүдэртэй холбоотой асуултуудад манай Сангийн яамны Эдийн засгийн бодлого зохицуулалтын газрын дарга Жаргалсайхан хариулах нь зүйтэй.


Валютын нөөцийн тухайд бол бид энэ хөрөнгийн хуримтлалыг  бүгдийг нь валютын нөөц болгоод гадна талд хадгалаад байх нь төдийлөн зөв гэж үзэхгүй байгаа. Тийм учраас энэ валютын нөөцийн тодорхой хэсгийг буцааж дотоодын эдийн засагт татах, дотоодын эдийн засаг руугаа оруулах ийм бодлогыг бид хэрэгжүүлэх нь зүйтэй. Энэ чиглэлээр Монгол банкинд манай Улсын Их Хурлаас чиглэл өгөх нь зүйтэй байх гэж бодож байна. Үүнийг би сая өөрийнхөө хэлсэн санал дээрээ хэлсэн. 


Монголбанкнаас орлого оруулах тухайд бол бид  валютын нөөцийг Монгол банкин дээрээ төвлөрүүлээд тэндээс тодорхой хэмжээний хүү авч байгаа болохоос биш, өөр ямар нэгэн байдлаар Монголбанкнаас татвар авахгүй байгаа гэж хэлэх нь зүйтэй. 


Бороо гоульдтой холбоотой асуулт байна. Бид Бороо гоульдтай нэлээд удаан хугацаанд хэлэлцээр хийлээ, тал талын шахалт нэлээд үзүүллээ. Ингээд саяхан  тохирсон зүйл бол Бороогийн орд газар дээр  Канадын Сенчеро гоульд компанитай байгуулсан хөрөнгө оруулалтын гэрээнд өөрчлөлт  оруулъя. Энэ асуудлаа  8 дугаар сарын 1-ний дотор шийдвэрлэе. Ингээд Бороо гоульд компани өнөөдөр Монгол оронд үйлчилж байгаа татварын хуулийн орчинд зохицож ажиллах, тэр татварын хувь хэмжээ бүгдийг нь өнөөдрийн байдлаар төлж барагдуулах ийм тогтолцоонд хүрээнд байгаа. Бид ойрын үед тогтвортой байдлын гэрээг байгуулж өөрчлөлт оруулах болно гэж ингэж тооцож байна. Бусад асуултуудад Жаргалсайхан дарга хариулъя.

Ж.Жаргалсайхан: 2008 онд 1 сая 258 мянган барелль нефть олзворлоно гэж тооцсон. Төмрийн хүдэр  180 мянган тонн төмрийн хүдэр олзворлоно гэж тооцсон байгаа. 

Д.Лүндээжанцан: 2 минут

Н.Батбаяр: Дутуу байна л даа. Бороо гоульдоос татвар авах юм бол хэдийг авах юм бэ?  2008 онд нийтдээ хэдэн тонн алт олборлох юм бэ гэж асуусан.

Ж.Жаргалсайхан:  2008 онд бол 22 тонн алт олзворлоно гэж тооцсон байгаа. 

Н.Батбаяр: Бороо гоульдоос хэдийн татвар авах юм бэ? 

Б.Батжаргал: Одоо тоог нэлээн ухаж гаргаж ирэх учраас танд бид нар тоогоо харж  байгаад эргээд хэлье. Ер нь ойролцоогоор 40 орчим тэрбум төгрөг гэж тооцсон байгаа. Тодорхой тоог эргээд хэлье.

Н.Батбаяр: Дундаж цалинг тоогоор хэл дээ, хувиар яриад байх юм. Дундаж цалинг  2008 онд хэдээр тооцож байгаа вэ? 

Б.Батжаргал: Дундаж цалинг  252 мянган төгрөг гэж тооцсон байгаа, төрийн албан хаагчдын дундаж цалин.

Н.Батбаяр: Тэгэхээр наадах чинь тохирохоо больчихоод байна шүү дээ цалин чинь. Саяхан Засгийн газар шийдвэр гаргаад дундаж цалинг  210 мянгад 10 сарын 1-нээс болгоно гэсэн. Тэгээд одоо Их Хурлаар орж наадах чинь баталгаажих ёстой. Тэгээд  2008 онд  250 гэвэл наадах чинь уртаашаа 20 хувь нэмэгдэх нь, наадах  саяны процентоор хэлж байгаа тоо, абсолют тоо хоёр чинь хоорондоо зөрж байна шүү дээ.

За яахав хариулж чадахгүй байгаа учраас сүүлчийн нэг асуултаа асууя.  2008 онд Монгол Улс гэнэтийн ашгийн татвар авах уу? болих уу? яаж тооцсон бэ? 

Н.Баяртсайхан:  2008 онд Монгол Улс гэнэтийн ашгийн татвар авна.  277 тэрбум төгрөг гээд төлөвлөсөн байгаа.

Н.Батбаяр: Тэгвэл тодруулъя. Сая  Баяртсайхан сайд  Сангийн сайд Засгийн газарт асуудал оруулж ирээд Оюутолгойн гэрээг Их Хуралд өргөн барьсан. Оюу толгойн гэрээгээр гэнэтийн ашгийн татварыг Оюутолгойгоос авахгүй гэдэг нөхцөлтэйгээр оруулж ирсэн. Хэрвээ Сангийн яам, Засгийн газар ийм байдлаар Оюутолгойтой тохирох юм бол Эрдэнэтээс бид нар авах боломжгүй болно. Барууныхнаас авдаггүй, Оросуудаас авдаг гэдэг тогтолцоо байж таарахгүй ээ. Тэгэхээр та бүгд  2008 онд Монгол Улсыг тэжээж байгаа гэнэтийн ашгийн татварыг авахаа больсон шийдвэр тооцож гаргасан юм уу? Монгол Улсынхаа  гол нөөцийг бүрдүүлж байгаа баялгаа гадныханд бэлэг болгоод өгөх юм уу? 

Д.Лүндээжанцан: Нэмэлт нэг минут чинь дууссан одоо яг горимоороо л явъя.

Н.Баяртсайхан:  2008 онд бол гэнэтийн ашгийн татварыг авахаар тооцож  277 тэрбум төгрөгийг тооцож суулгасан. Оюу толгойн орд газрыг  2008 оноос ашиглаж эхлэхгүй ээ.  2010 оноос ил уурхайгий нь ашиглаж эхлэхээр тооцож байгаа.

Д.Лүндээжанцан: Байнгын хорооны дүгнэлттэй холбогдуулан асуух асуулт дууслаа.  Одоо үг хэлэх гишүүн байвал үг хэлье. Н.Батбаяр хэлэлцэх эсэхтэй холбогдуулж үг хэлнэ.

Н.Батбаяр: Тэгэхээр ер нь Сангийн яам бол  2008 оны төсвийн хүрээний мэдэгдлийг оруулж ирэхдээ бол зүгээр л тогтсон заншлаараа тавьдаг хэдэн тоогоо тавиад л оруулаад иржээ. Ард нь ямар ч тооцоо судалгаа хийгээгүй байна. Тийм учраас сая Очирхүү гишүүн хэлээд байх шиг байна, дараа нь төсөв орж ирэхдээ энэ тооноос өөр болж магадгүй шүү гэж. Амьдрал тийм л болох нь л дээ. Тийм учраас Сангийн яам маань ажлаа хийдэг болооч ээ гэж хэлмээр байна. Нэгдүгээрт
Хоёрдугаарт, сая би гэнэтийн ашгийн татварыг хөндлөө. Баяртсайхан сайд аа та, Оюутолгойн асуудлыг болоогүй байна гэж хэлж байна шүү дээ, гэрээгээ тийм янзаар байгуулчих юм бол бид нар Эрдэнэтээс гэнэтийн ашиг авах бололцоогүй болно. Тэгэх юм бол өнөөдөр олгогдож байгаа нийгмийн хамгааллын бүх асуудлууд зогсоно. Эрчим хүчний, зам барилгын бүх асуудлууд зогсоно. Яаж та зүрхэлж ийм асуудал хийж чадав аа? Тэгээд түүнийгээ гайхамшигтайгаар хэлж чадаж байна вэ? ичихэд яана вэ? энэ нэлээн тусгайлсан яриа болох учраас үүнийг ингээд орхиё. Энэ талаар тодорхой мэдэгдэл гаргах болно.

Дараагийн асуулт. Бид нар нефтийн тухай санаандгүй асуугаагүй юм.  2008 онд Монгол Улсад нефть импортлогч орон  болох хувь заяа тохиох байхаа,  2008 оны сүүл,  2009 оны эхээр болох болов уу. Ямар хэмжээний нефтний тухай асуудал яригдаж байгааг та бүхэн бүгдээрээ гадарлаж байгаа байх. Саяны 1 сая 200 барелль гэдэг тоо бол харьцангуй бага тоо.  Наадахыг чинь  6-д хуваагаад үзэх юм бол хэд болох билээ, та нар тоогий нь харж байгаа.  Тэгэхээр бид нар  нефть эзэмшсэн орон болох юм бол  бид нар чинь бүтээгдэхүүн хуваах нөхцөлөөр  хэлэлцээр хийсэн байгаа. Тэгэхээр бид нар нефть хоолойны асуудлыг бид нар Монгол Улс бодох цаг болсон. Олборлож байгаа улсууд нь компаниуд байдаг юм байгаа биз, дамжуулах шугам манай дээр байх ёстой. Үүнийгээ бид нар эртнээс бодохгүй бол болохгүй гэдгийг анхааруулаад хэлье.

Гуравдугаарт,  40 мянган орон сууц гээд манайд барилгын бөөм явж байна. Барилгын бөөм явж байхад барилгын материалын үйлдвэрлэл хоцроод байна. Уг нь бид нар  40 мянган орон сууц хөтөлбөрийг анх боловсруулахдаа барилгын материалын үйлдвэрлэлийг дэмжих зорилгоор татвар хөнгөлөлт үзүүлэх шийдвэр гаргасан байсан юм. Харамсалтай түүнийг минь сүүлд нь хасчихсан. Одоо цементийн үнэ нэмэгдэж байна. Арматурын үнэ нэмэгдэж байна. Үүнийг зогсоохгүйгээр манайд их бүтээн байгуулалт явагдахгүй ээ. Тэгэхээр энэ дээрээ засаг ямар бодлого барих юм бэ гэдгийг оруулж ирэх ёстой. Би яагаад төмрийг асуусан юм бэ? одоо  энэ жил та бүхэн мэдэж байгаа, жилдээ  250 мянган тонн төмрийн баяжмал үйлдвэрлэх үйлдвэр ашиглалтанд ороод үйл ажиллагаа явуулаад эхэлсэн байж байгаа. Энэ оны сүүлчээр түүнийгээ анх удаа Монголдоо баяжмалаа хайлуулж ган үйлдвэрлэх ажил эхэлнэ. Дараа жил гэхэд сая тонн хүртэлх хэмжээний баяжмал үйлдвэрлэх үйлдвэр ашиглалтанд ороод явна. Үүнийгээ бас тооцоон дээр зөв аваарай. Хувийн хэвшлийн хийж байгаа юмнуудыг тооцоондоо авч сур. Тэгээд хувийн хэвшлээ хаана нь дэмжих вэ гэдгээ сайн бодож сур. Тэгэхгүй бол төсвийн хэдэн хүрээн дотор  төсвийн албан хаагчдын цалин наашаа цаашаа гэдэг тоон дээр эргэлдээд байх юм бол Сангийн яамны тоо  маань төрийн тоо болж чадахгүй байх нь ээ гэдгийг хэлье.

Төгсгөлд нь хэлбэл цалинг дараа жил  250 мянгаар бодож таарахгүй ээ. Дор хаяхад  400-500 руу очихгүй бол болохгүй ээ. Нийгмийн хөгжлийг хурдасгахын тулд иргэдээ шударга хөдөлмөр эрхэлдэг, шударга хөдөлмөр эрхлэлтийнх нь төлөө шударга хэлэлцээрийнх нь хэмжээг хангаж өгөх цалинг олгодог тогтолцоонд шилжих ёстой. Ингэхгүй бол бид нийгмийг урагшлуулж чадахгүй ээ. Тийм учраас энэ үндэслэл, концепци дээрээсээ  хараад тоонуудаа бүгдийг нь эргэж хараарай. Хөрөнгө оруулалтынхаа хэмжээг эрс нэмэгдүүлэх хэрэгтэй. Та нар ДНБ-ний өсөлтийг  8.7 гэж биччихээд, хөрөнгө оруулалтынх нь хувийг  7.8 –д шилжиж болохгүй ээ.  Хөрөнгө оруулалтын хувь хэмжээ бол ДНБ-ний өсөлтөөс нь илүү хувь хэмжээтэй явж таарна. Дээр нь Сангийн яамныхны нэг  айдаг  зүйл байдаг аа. Эргэн төлөгдөх нөхцөлөөр хөрөнгө оруулах асуудал гэж. Үүнийг төр дэмжих хэрэгтэй. Хувийн хэвшлийнхэн юмыг чинь хийгээд өгье, дараа нь хэдэн жил цувуулаад мөнгийг нь авъя гэж хэлж байгаа бол дэмжих хэрэгтэй, энэ замыг бариулах хэрэгтэй байна, энэ эрчим хүчийг бариулах хэрэгтэй байна. Ийм зүйлийг анхаараач гэж хэлмээр байна. 

Тэгээд хэлэлцүүлгэндээ хэдүүлээ нэлээн бодитой хандаад явбал Монгол Улсын ирээдүй уг нь бол их сайхан харагдаад байна. Энэ Их Хурлын зааланд байгаа  эрхэм гишүүд учраа олоод ухаанаа уралдуулчихвал уг нь Монгол Улсыг хөгжүүлэх амархан байна шүү дээ гэж та бүхэндээ хэлмээр байна. Баярлалаа.

С.Ламбаа:  Би товчхон хоёр зүйлийг хэлье. Ер нь энэ Төсвийн хүрээний мэдэгдэл гээд нэг юм орж ирэхээр Их Хурал бол төсөв ороод ирэхээр ярьдаг юм чинь энэ ч яахав дээ гээд нэг хэдэн тоо гаргаад өгчихөж байгаа л даа, жилийн жилд л ингэдэг юм.  Тэгээд энэ нь ямар ч хэрэг болдог юм бэ бүү мэд. Сая Батбаяр гишүүний тодруулаад байгаа тэр тоо тооцоонуудынх нь тайлбарууд бол угаасаа орж ирдэггүй. Нэг л  бүдүүн тоймын тоо тавьсан байх жишээтэй.  Би энд  ганцхан юмыг л зүйрлэж хэлэх гээд байгаа юм. Монгол Улсын  2007-2009 оны төсвийн хүрээний мэдэгдлийн үзүүлэлтийн хязгаарлалыг батлахдаа төсвийн нийт зарлагын дээд хэмжээг  2008 онд  39.3 гэсэн байгаа юм. Төсөөллөө. Гэтэл  2008 оны төсөл дээр болохоор  43.2 болж өсч орж ирж байгаа юм, зарлага.  Өөрөөр хэлбэл төсвийн нийт зарлагын дээд хэмжээ нь өсч орж ирж байна гэсэн үг. Гэтэл хэрэглээний бараа үйлчилгээний үнийн өсөлтийн дээд хэмжээг бид  2006 онд батлахдаа  төсөөллөөрөө батлахдаа  6.5 хүргэнэ гэж баталсан мөртлөө одоо өнөөдөр  2008 онд орж ирэхдээ  5 болж буурч орж ирж байгаа юм.

Тэгэхээр  тэр  2006 онд батлахдаа  2008 оныг төсөөлдөг юм байна гэж бодоход яахаар төсвийн нийт зарлагаа бууруулна гэж яриад байгаа мөртлөө тэр төсөөллийг батлахдаа  39 хувь баталж байсан мөртлөө одоо яахаараа  43 хувь болж өсч орж ирдэг юм бол гэж. Энэ юуг  харуулаад байна вэ гэхээр ерөөсөө бид нөгөө яриад байгаа юмаа ерөөсөө боддоггүй. Энэ удирдлага, удирдлагын зардлыг бууруулна, төсвийн зарлагыг бууруулна гээд яриад л байдаг, яриад л байдаг. Гэтэл бол төсөөлж байсан юмнаасаа  4-5 дахин нэмэгдүүлээд ороод ирэхээр чинь ямар төсвийн хүрээний мэдэгдэл гэж үзэх вэ? тэгвэл одоо  2009, 2010 гээд төсөөлөл байна л даа. Тэгтэл  2008 онд төсвийн нийт зарлагын дээд хэмжээг  2008 оны төсөөллөөсөө  5 дахин  5 хувиар шахуу нэмэгдүүлж оруулж ирчихээд  2009 онд дахиад  1.2 хувиар нэмэгдүүлнэ гээд ороод ирж байгаа юм. Юундаа болж энэ төсвийн зарлага талаа нэмэгдүүлээд байна вэ? юунаас болж ингэж өсөөд байна вэ? бид үүнийг цаашдаа төсвийн хүрээний мэдэгдлийг хэлэлцэх явцад Эдийн засгийн байнгын хороон дээр бас нэлээн нухацтай авч үзмээр байгаа юм.  



     /10.40-11.40 цагт Д.Цэндсүрэн/
  Хэрвээ ингэж хамаагүй, нэмэгдэж, хасагддаг байх юм бол тэр төсөөлөл, 2009, 2010 гэж тавиад ч яадаг юм. 2008 оныхоо төсвийн хүрээний мэдэгдлийг баталдаг юм байгаа биз. Ер нь бол 2006 онд батлахдаа 2007-2009 оных гэж баталсан байгаа юм, одоо өнөөдөр 2007 онд 2007-2010 он гэж баталж байна шүү дээ, төсөөлөлтэй, 2008-2010 он. Тэгэхээр энэ төсөөлөл, орж ирж байгаа тоо нь тэгээд зарлагаа бууруул, зардлаа бууруул гэж яриад байгаа мөртлөө 4, 5 хувиар өсч орж ирээд байгаа нь гайхашлал төрүүлээд байгаа юм л даа. 

Тэгээд би эцэст нь хэлэхэд түрүүн Дондог гишүүний асуугаад байгаа бид нарын орон нутгийн чадавхийг дээшлүүлнэ, барина, эрх мэдлий нь өргөжүүлнэ гээд Төсвийн хуулийн нэмэлт өөрчлөлт оруулах, бүр Удирдлага, санхүүжилтийн хуулиасаа татгалзаад төсвийн хууль руугаа шилжье, хуучин тогтолцооныхоо тэр хуулийг шинэ боловсронгуй болгоё, ер нь бол одоо хаа газар удирдах ажил хийж байгаа хүн өөрөө хариуцлагаа хүлээдэг тэр тогтолцоо руу явъя, эдийн засгаа эрүүл болгоё гэж яриад байгаа шүү дээ. Гэтэл бол нөгөө хууль нь хэлэлцэх эсэхээ шийдээгүй байхад Төсвийн хүрээний мэдэгдэл орж ирээд, ер нь бол энэ хууль батлагдах ч юмуу, үгүй ч юмуу, бүү мэд, одоо Сангийн яам нэгэнт асуудлаа оруулаад ирж байгаа учраас би бол эргэлзэж байгаа юм. 10 сар гээд л төсвийн 2008 оны төсөв хэлэлцээд унана шүү дээ, гэтэл бид нар 10 сард эхэлнэ биз дээ, нөгөө Чуулган нь. Ийм байдал аль аль талаасаа хүндрүүлээд байна л даа. Энийг нэлээд нухацтай сайн авч үзээд, ер нь энэ хуулийг хэлэлцэх эсэхий нь хурдан шийдээд, намрын чуулган эхлэнгүүт энэ хуулиа батлаад, төсвөө хэлэлцэхэд энэ шинэ хуулиараа явбал энэ эдийн засаг жаахан эрүүлжих болов уу гэж бодоод байгаа юм даа, баярлалаа.

Д.Лүндээжанцан: - Одоо Тогтоолын төслийг хэлэлцэх эсэх асуудлаар санал хураая. Байнгын хорооны саналаар 2008 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийг хэлэлцье гэсэн саналын томъёоллоор санал хураалт явуулъя.

Санал хураалтанд 61 гишүүн оролцож, зөвшөөрсөн 49, татгалзсан 12, 80.3 хувийн саналаар уг санал дэмжигдэж байна.

Тогтоолын төслийг хэлэлцэх нь зүйтэй гэж үзлээ, тогтоолын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Хоёр.Монгол Улсын 2006 оны төсвийн гүйцэтгэлийг батлах тухай Улсын Их Хурлын тогтоолын төсөл /хоёр дахь хэлэлцүүлэг/

Д.Лүндээжанцан: - Одоо Монгол Улсын 2006 оны төсвийн гүйцэтгэлийг батлах тухай Улсын Их Хурлын тогтоолын төслийн хоёр дахь хэлэлцүүлгийг явуулъя. Уг тогтоолын төслийн талаар Төсвийн зарлагын хяналтын дэд хорооны санал дүгнэлтийг Дэд хорооны дарга, УИХ-ын гишүүн Амаржаргал танилцуулна, Амаржаргал гишүүнийг индэрт урьж байна. 

Р.Амаржаргал: - Улсын Их Хурлын дарга, эрхэм гишүүд ээ, 

Төсвийн зарлагын дэд хорооны санал, дүгнэлтийг та бүгдэд тараасан бөгөөд энэ удаа арай дэлгэрэнгүй тайланг толилуулъя.

Монгол улсын Үндсэн хуулийн 25 дугаар зүйлийн 1.7-д зааснаар УИХ "... улсын төсөв, түүний гүйцэтгэлийн тайланг батлах" онцгой бүрэн эрхтэй. Энэ нь улс орны тулгамдсан болон ирээдүйд тавигдаад буй нийгэм, эдийн засгийн асуудлыг зиндаалан эрэмбэлж, татвар төлөгчдийн мөнгийг чухам юунд, хэрхэн зарцуулахыг шийдэх бүрэн эрх, үүрэгтэй гэсэн үг юм. Тэгэхээр Улсын Их Хурал  өмнө тавьж буй зорилтынхоо гүйцэтгэлийг Засгийн газарт даатган "гэрээлдэг" гэж ойлгож болно. 

Тодорхой ажил үйлчилгээ, бүтээгдэхүүн авахаар “гэрээлэн” мөнгө хөрөнгөө гаргасан хүн гүйцэтгэлийн чанар, үр ашгийг онцгой анхаардагчлан УИХ "мэдээж" төсвийн гүйцэтгэлд гол анхаарлаа хандуулах нь зүйн хэрэг юм. Гэрээгээ биелүүлээгүй бол төлбөр, тавих, хохирлоо нөхүүлэхээс эхлээд шүүхээр шийдүүлэх хүртэл арга хэмжээ авна. Тийм учраас парламентын зүгээс хяналт тавих үндсэн арга нь төсвийн гүйцэтгэлийн тайланг хэлэлцэж, тодорхой үнэлэлт, дүгнэлт өгөх явдал хариуцлагыг тодорхойлох ажил гэж хэлэх үндэс байгаа юм.

Гэтэл засгийн эрх барьж буй хүчин улс төрийн бодлогоо тухайлбал, төсөв батлах, гүйцэтгэлийн хяналтыг хангах эрхээ хэрэгжүүлж байгааг Үндсэн хууль зөрчсөн мэтээр тайлбарлан, шийдвэр гаргадаг төрийн институт хүртэл бий болчихоод байна. Нөгөө талаас, Yндсэн хуулиар олгогдсон онцгой бүрэн эрхээ УИХ ямар нэгэн буулт, буцалтгүй хэрэгжүүлж байна уу? эсвэл "за яахав дээ" гэсэн байдлаар хандаж, Үндсэн хуулиар гагцхүү өөрт нь ногдуулсан эрх, үүргийг ил, далд хэлбэрээр займчуулж, өөрөө эх хуулиа зөрчөөд байна уу гэсэн асуудал бас тавигдах ч магадлалтай байгаа юм. Төсөв хэтрүүлж болохгүй, хэтрүүлсэн нөхцөлд албан тушаалтныг үүрэгт ажлаас нь чөлөөлөх хүртэл хариуцлага тооцох эрх зүйн заалт, улстөр, ёс зүйн ойлголтыг ягштал баримтлах уу аль эсвэл буулт, буцалт хийгээд байх уу гэдэг нь Yндсэн хуулийн асуудал болж байгааг ойлгох цаг тулж ирж байна.

Төсвийн гүйцэтгэл: ерөнхий байдлын талаар 

Засгийн газар 2006 онд 1.3 триллион төгрөг зарцуулжээ. Энэ бол тухайн онд монголчуудын нийт бүтээсэн зүйлийн бараг тал хувийг Засгийн газар захиран зарцууллаа гэсэн үг. Мэдээж хэрэг, ийм их мөнгө зарцуулсан болохоор, ард иргэдийн аж байдал сайжран өөрчлөгдөн, эрүүл, аюулгүй орчинд амьдрах, агаар, орчны бохирдлоос хамгаалуулах бололцоо нэмэгдэж, боловсрол, эрүүл мэндийн үйлчилгээний чанар сайжран, төрийн үйлчилгээний хүртээмж, шуурхай байдал нэмэгдсэн гэж татвар төлөгчид хэлэх ёстой байсан нь ойлгомжтой. Тийм болохоор 1.3 триллион төгрөг хэрхэн зарцуулагдсаныг дүгнэх нь УИХ-ын үүрэг мөн. Энэ үүргийг хоёр замаар хийх учиртай нэгд, санхүүгийн, хоёрт, үйл ажиллагааны аудитын шугамаар.

Санхүүгийн аудитыг Монгол Улсын Yндэсний Аудитын газар УИХ-д танилцуулсан байгаа. Засгийн газрын төсвийн гүйцэтгэлийн тайлантай танилцаж байхад анхаарал татсан зүйл бол түүний үнэн зөв эсэх юм.

Төсвийн байгууллагын удирдлага санхүүжилтийн тухай хуулийн 37.1 -д санхүүгийн тайланг нягтлан бодох бүртгэлийн олон улсын стандартын дагуу гаргаж байхаар, мөн 8.1.2-д тооцоо мэдээллийн үнэн зөвийг Сангийн сайд хариуцаж байхаар заасан байдаг. Нөгөө талаас, төсвийн гүйцэтгэлийн тайлан Аудитын газрын өөрсдийнх нь сүрхий онож тодорхойлсноор "үнэн, шударга илэрхийлэгдсэн эсэхэд санал дүгнэлт өгөх нь төрийн аудитын байгууллагын үүрэг юм".

Төрийн аудит "... алдаа зөрчилтэй асуудлууд илэрсэн" тул Засгийн газрын санхүүгийн нэгдсэн тайланд хязгаарлалттай санал дүгнэлт өгсөн гэж байна. Энэхүү тайланд гүйцэтгэлээ буруу ангилж тайлагнасан, 44.8 сая төгрөгийн ажил, үйлчилгээ огт тусгагдаагүй, 1.2 тэрбум төгрөгийн ажил хийгдсэн гэх боловч үндсэн баримтаар баталгаажаагүй, хэмнэлтийг буцааж олгохдоо яам, байгууллагуудад ялгавартай ханддаг, мөрдөж байгаа дансны жагсаалтанд нь төрийн өмчийн үйлдвэрийн газартай холбоотой данс байхгүй, татварын болон татварын бус орлогоо ялгаж чадахгүй байгаа, Засгийн газрын 3.4 тэрбум төгрөг хувийн арилжааны банкинд байж байхад төсөвтөө тусгадаггүй, гадаадаас авсан зээл, тусламжийн төслийн 41.4 тэрбум төгрөгийг яахаа мэдэхгүй байгаа, тэр ч бүү хэл зарим төсвийн байгууллага бэлэн мөнгөний үлдэгдлээ замд яваа мөнгө мэтээр худлаа бүртгэж, улсын тайлан мэдээг будлиантуулсан зэрэг олон зөрчил дурьджээ. Хэрвээ ийм олон зөрчил бодитойгоор оршиж байгаа бол бидний хэлэлцээд байгаа Монгол улсын төсвийн гүйцэтгэл үнэн бодитой эсэхэд эргэлзээ төрмөөр санагдаж байна.

Аудитын дүгнэлтэнд "Монгол улсын засгийн газар жилийн эцсийн санхүүгийн тайлангууд улсын секторын нягтлан бодох бүртгэлийн олон улсын стандартын дагуу бэлтгэгдээгүй байна" гэж дүгнэсэн байна. Гэтэл нягтлан бодох бүртгэлийн олон улсын стандартыг салбарын хэмжээнд сайн нэвтрүүлсэн гэсэн гэрчилгээг Сангийн яам, тухайлбал Хүнс хөдөө аж ахуйн яаманд олгосон байдаг. Энэ логикоор бол Засгийн газрын санхүүгийн тайлангууд олон улсын стандартын дагуу л хийгддэг гэдэгт үнэмшмээр байгаа юм. Хэрэв зээ Сангийн яамны мэдээлэл үнэн гэж үзвэл, хараат бус, хөндлөнгийн дүгнэлт гаргах үүрэгтэй Yндэсний Аудитын газар худал мэдээллээр УИХ-ыг төөрөгдүүлж, төрийг хутган үймүүлж буй хариуцлага хүлээх ёстой болж байгаа юм.

Сангийн яамны гаргаж буй тайлбараас үзэхэд, Аудитын газар тус яамны тайлбарыг "сонсоогүй", механикаар асуудалд хандсан, яригдаад байгаа асуудлууд нь мөрдөгдөж буй эрх зүйн актууд зөрчилтэй байгаагаас үүдэлтэй гэсэн байна.

Сангийн яам нягтлан бодох бүртгэлийн олон улсын стандартад шилжих ажлыг эхлүүлээд байгаа бөгөөд 2009 оны төгсгөлд дуусгахаар төлөвлөж байгаа юм байна. Эл байдалтай уялдан дээрхи зарим алдаа дутагдлыг тайлбарлаж байгаа юм. Шинэ стандартад шилжиж байгаа нь сайн бөгөөд цаг хугацаа шаардах нь мэдээж боловч Улсын төсөв хэрхэн зарцуулагдаж, татвар төлөгчдийн мөнгө хаашаа явж байгааг УИХ мэдэх үүрэгтэй, үнэн зөв мэдээллээр хангах ажлыг Засгийн газар ч зохион байгуулах ёстой. Юутай ч гэсэн он оноор зэрэгцүүлсэн тайлан гаргаж, дүгнэлт хийх бололцоо УИХ-д алга байна.

Төсвийн байгууллагын удирдлага, санхүүжилтийн тухай хуулийн 6.1.2-д "төв, орон нутгийн санхүү, эдийн засгийн асуудал эрхэлсэн албадыг мэргэжил арга зүйн удирдлагаар хангах" тухай, 6.1.9-д төсвийн орлого, зарлагын "гүйцэтгэлд хяналт тавих" үүргийг Сангийн яаманд ноогдуулсан байдаг. Энэ ажлаа зохих хэмжээнд гүйцэтгэж, хэвшүүлээгүй учраас хөдөө орон нутгаас болон төвийн зарим байгууллагуудын тайлан мэдээ алдаа мадагтай байна. Yүнийг Сангийн яамны төрийн нарийн бичгийн дарга хэнтэй ч хуваалцахгүй, гагцхүү өөрийн биеэр хариуцах ёстой гэж ойлгож байна.

УИХ-д өргөн барьсан 2006 оны төсвийн гүйцэтгэлийн тайланд задлан шинжилгээ хийсэн зүйл үндсэндээ алга байна. УИХ-ын 2006 оны 6 дугаар сарын 14-ний өдрийн 52 тоот тогтоол байдаг. 2005 оны төсвийн гүйцэтгэлийг баталсантай холбогдуулж гаргасан тогтоол байгаа юм. Энэ тогтоолын 1.1-д "судалгааны болон төрийн бус байгууллагатай хамтран төсвийн төлөвлөлт, төсвийн зарлагын гүйцэтгэлд судалгаа, шинжилгээ хийх, төсвийн зардлын шинжилгээг төсвийн ерөнхийлөн захирагч бүрээр төрд нийлүүлсэн эцсийн бүтээгдэхүүний тоо, чанартай нь холбон дүгнэлт хийж, жил бүрийн улсын төсвийн гүйцэтгэлийн хамт УИХ-д өргөн мэдүүлж байх"-ыг Засгийн газарт даалгасан байгаа юм. Энэ заалт огт хэрэгжсэнгүй. Төсвийн гүйцэтгэлийн нийгэм, эдийн засгийн хэрэгжилтэд үр дүнгийн шинжилгээ, хөрөнгийн зардлын шинжилгээ ядаж хийж болмоор санагдах юм.

Нэг жишээ хэлье, улсын төсөвт Хүнс, хөдөө аж ахуйн сайдын багц 1.4 хувь эзэлж байгаа. Гэтэл дотоодын нийт бүтээгдэхүүнд бараг 22 хувь, ажиллах хүчний бараг 40 хувийг энэ салбар хамардаг. Сүүлийн жилүүдийн хандлагаас үзэхэд улсын төсөвт тус салбарын эзлэх хувийн жин байнга буурч, олон улсын жишигтэй харьцуулбал бүр ч бага байгаа юм. Нөгөө талаас дотоод бүтцийг нь аваад үзэх юм бол нийт зардалд нь хөрөнгө оруулалтын хувь хэмжээ нэмэгдэж байгаа бөгөөд цаашид ч нэмэгдэх хандлагатай байна. Yүний зэрэгцээ хандивлагчдын тусламжаар хэрэгжүүлж байгаа төслүүдийн хэмжээ нь улсын төсвийн хөрөнгөөс давж эхлээд байгаа юм. Гэтэл салбарынхаа төсвийн зарлагын байдалд тойм судалгаа энэ салбарын төсвийн зарлагын байдалд тойм судалгаа хийгдээгүй байх юм. Төсвийн зарлагын хуваарилалт болон хэрэгжилтэнд шинэтгэл хийх замаар хөдөө аж ахуйн өмнө тулгарч байгаа асуудлыг үр дүнтэй, ашигтай шийдэх арга зам байна уу гэдгийг тодорхойлох шаардлага хэвээрээ л үлдсэн байна.

Төсвийн гүйцэтгэл, санхүүгийн дүнгийн талаар

Та бүхэнд тараасан Дэд хорооны дүгнэлтэнд санхүүгийн дүнг "уламжлалт" байдлаар л тусгасан байгаа.

Хэдийгээр төсвийн урсгал болон нийт тэнцэл ашигтай, тун сайн байгаа мэтээр рекламдаад байгаа ч хөрөнгө оруулалтын тасалдлаа тооцвол урсгал тэнцлийн ашгийн 55.2 хувь, нийт тэнцлийн гуравны нэгээс илүү нь байхгүй  байж байгаа юм. Yнэндээ Засгийн газар, түүний гишүүд ажлаа хийгээгүй учраас л "манай ажил нэг иймэрхүү" болоод байгаа юм. Нарийндаа бол уул уурхайн салбар, нийгмийн даатгалаа цэвэрлээд төсвөө тооцох юм бол урсгал тэнцэл нь ч алдагдалтай гарч байгаа шүү дээ.

Бараа, үйлчилгээний зардал өмнөх жилтэй харьцуулах юм бол 84 хувь өссөн бөгөөд үүний дотор бусад зардал гэсэн ангиллын хөрөнгө 212 хувь өссөн нь харагдаж байгаа юм. Өөрөөр хэлбэл, энэ зардлыг хоёр дахин илүү төлөвлөж өгөөд байхад төлөвлөснөөс хэтрүүлж бүр 3.2 хувиар давуулж "дөнгөсөн" байх юм.

Нэмж хэлэхэд, хийж гүйцэтгэх ажлыг нэг бүрчлэн зүйлчлэн баталдаг учраас санхүүгийн хариуцлага, сахилгын асуудлыг мөн нэг бүрчлэн хэлэлцэх шаардлага үүсдэг. Төсвийн мөнгийг ямар ч хяналтгүй, хаа харсан зүгтээ дур мэдэн цацаад байвал төсөв батлахын ч хэрэггүй. Yүнийг ойлгодог Засгийн газрын гишүүн, аймаг, нийслэлийн засаг дарга нар, Иргэдийн Төлөөлөгчдийн Хурал үнэхээр үгүйлэгдэж байна.

Засгийн газрын зарим гишүүд төлөвлөсөн арга хэмжээг шившигтэйгээр унагаалаа. Хуучин цагт бол хуульчилсан арга хэмжээг тасалдуулсан сайд аз нь таарах юм бол намаасаа хөөгдөж, албан тушаалаасаа "хусагдаж", аль нэгэн сум, нэгдлийн даргаар хөдөө "морилдог" байсан. Гэтэл бид өнөөдөр амин чухал төлөвлөгөөт хөрөнгө оруулалт тасалсан сайд нарыг бараг хэмнэлт гаргасан гавьяатнаар тодруулах янзтай байгаа нь ямар ч болсон эрүүл үзэгдэл биш гэж ойлгож байна.

Засгийн газар бараа, үйлчилгээний зардлаа 18.7 хувь буюу 101.9 тэрбум төгрөгөөр хэтрүүлсэн атлаа хөгжлийн чиглэлд зарцуулахаар төсөвлөсөн хөрөнгийн зардлаа 39.2 тэрбум төгрөгөөр, эргэн төлөгдөх цэвэр зээлээ 43.5 тэрбум төгрөгөөр буюу нийт дүнгээр 82.7 тэрбум төгрөгөөр хөрөнгө оруулалтыг тасалдуулсан байна. Энэ хариуцлагыг юуны өмнө Түлш эрчим хүч, Зам тээврийн асуудал хариуцдаг сайд нар хүлээх ёстой гэж ойлгож байна.

Төсвийн хэтрэлтийг тус Дэд хороонд дүгнэлтээ ирүүлсэн Байнгын хороод, МАХН-ын бүлэг, Ардчилсан намын зөвлөл янз бүрээр л тооцсон байна: МАХН-ын бүлэг 59.5 тэрбум, Ардчилсан намын зөвлөл 137.6 тэрбум, харин Сангийн яамны тооцоо, Yндэсний аудитын газрын дүгнэлттэй адил байгаа бөгөөд тухайлбал, урсгал зардлын хэтрэлтийн дүн 98.3 тэрбум төгрөг, нийт зарлагын дүн 59.0 тэрбум төгрөг байна. Тэгсэн атлаа Сангийн яамнаас төсвийн ерөнхийлөн захирагчдаар гаргасан гүйцэтгэлийн урсгал зардлын хэтрэлт 96.4 тэрбум, нийт зарлагын хэтрэлт 57.1 тэрбум төгрөг болж байгаа юм. Мөн төсвийн 34 биш 20 ерөнхийлөн захирагчийн гүйцэтгэлээр нэгтгээд Сангийн сайдын багцад орсон 38.5 тэрбумыг хасаад гарч байгаа хэтрүүлэлт нь 18.9 тэрбум төгрөг болж байна. Аль ч тооцоогоор үзсэн улсын төсвийг хэтрүүлсэн нь тодорхой байгаа юм. Хамгийн багаар тооцсон 18.9 тэрбум төгрөгийн хэтрэлт нь л гэхэд 10 аймгийн урсгал төсвийн нийлбэртэй тэнцэж байгаа бөгөөд Архангай, Баянхонгор, Өвөрхангай аймгуудын тус бүрийн 10 жилийн төсөвтэй тэнцэх хэмжээний мөнгө байгаа юм.

Ийнхүү Төсвийн болон Төсвийн байгууллагын удирдлага, санхүүжилтийн тухай хуулийг зөрчсөн, тэр хуульд зааснаар албан тушаалтныг нь албан тушаалаас нь огцруулах үндэслэл болох ёстой байсаар атал Төсвийн дэд хорооны хурал дээр дээр дурьдсан зөрчлүүдийг зөвтгөсөн байдалтайгаар төсвийн ерөнхийлөн захирагч нартай хариуцлага тооцох шаардлагагүй гэдэг дүгнэлтийг олонхийн саналаар гаргасан нь миний хувьд гайхаш төрүүлсэн явдал болсон. Тэгвэл Төсвийн зарлагын хяналтын дэд хороог яах гэж байгуулдаг юм вэ? Төсөв хэтрүүлэн хууль зөрчсөн төсвийн ерөнхийлөн захирагч нартай эвлэрээд л байх юм бол Төсвийн зарлагын дэд хороо ч гэж байгаад яахав. Ер нь эрх баригчид, одоо ч, цаашдаа ч, хууль зөрчигсөдтэй хариуцлага тооцох тухайд ярих ч хүсэлгүй нь ойлгомжтой байгаа учир Дэд хорооны даргын нэр зүүж суух шаардлага надад алга байна гэдгийг энэ ялдамд мэдэгдье.

Төсвийн гүйцэтгэл, үйл ажиллагааны дүнгийн талаар
Төсөв бол тухайн жилийн санхүүгийн төлөвлөгөө, тодорхой бодлого, үйл ажиллагааны, үр дүнгийн санхүүжилт юм. 2006 онд ирээдүйн хөгжлийг хангах зорилгоор 300 гаруй тэрбум төгрөг хөрөнгө оруулалтанд төлөвлөснөөс 25.7 хувийг нь буюу бараг дөрвөн төгрөг тутмын нэгийг нь зориулалтын дагуу хэрэглээгүй байна. Yүнээс үзэх юм бол энэ Засгийн газар өдөр тутмын асуудалтай л зууралдаад байгаа болохоос хөгжлийн зорилтыг шийдэх чадваргүй Засгийн газар болох нь хүн бүхний нүднээ нь ил байна.

Төсвийн хөрөнгийн зардал болон эргэж төлөгдөх цэвэр зээлийн нийлбэрийг нийтэд нь төсвийн урсгал зардалтай харьцуулж дотоодын нийт бүтээгдэхүүнд эзэлж байгаа хувиар нь авч үзэх юм бол 2002-2006 онуудад  дундаж нь 30.6 харьцах нь 10 гэсэн харьцаатай байгаа юм. Энэ харьцаа төсөв маань хөгжлийн чиглэлтэй болж чадахгүй байгааг илтгэж байгаа юм. Тиймээс төсвийн зарлагын шинэчлэл гарцаагүй яригдах ёстой бөгөөд юуны түрүүнд зарлагын гүйцэтгэлд маш хатуу хяналт тавих шаардлагатай байгаа нь харагдаж байна.

Төсөв хэтрүүллээ, тэгээд ямар үр дүнд хүрэв гэдэг асуулт гарна. Ямар үр дүнд хүрч байгааг зарим нэгэн жишээн дээр авч үзье.

2006 онд ерөнхий боловсролын сургуулийн санхүүжилтэнд 96.4 тэрбум төгрөг зарцуулсан байна. Энэ бол Боловсрол, соёл, шинжлэх ухааны сайдын багцын бараг тал хувь нь гэсэн үг, маш их мөнгө.

Саяхан орон даяар явж дууссан элсэлтийн ерөнхий шалгалт бол их мөнгө зараад гаргаж байгаа үр дүнгийн нэг үзүүлэлт гэж хэлж болно. Энэ жил Ховдод монгол хэлний хичээлээр элсэлтийн ерөнхий шалгалт өгсөн дүнг аваад үзэхэд дээд оноо болох 701-800 онооны дотор багтах хувь ганцхан ширхэг, 200-500 дотор багтах нь 53.3 хувь байсан байна. Их дээд сургуульд шинэ тогтолцоогоор 200 оноотой хүүхэд ч элсэх онолын магадлалтай боловч үнэндээ дээрхи хичээлээр шалгалт өгсөн Ховдын хүүхдүүдийн талаас илүү нь шаардлага хангаагүй байх жишээтэй. Математикийн хичээлээр бол бүүр 58.9 хувь нь "унасан" гэж хэлэхээр байгаа. Зарцуулсан мөнгө маань нэг иймэрхүү л бодит үр дүнтэй байж байна.

Бас нэг жишээ хэлье, 2006 онд нийслэлийн замын цагдаагийн төсвийг 29 хувиар нэмэгдүүлэхдээ автын осол, гэмт хэргийн байдалд ахиц гарна, буурна гэж найдсан байж таарна. Гэтэл Улаанбаатарт автын осол, гэмт хэргийн тоо буурах байтугай 8 хувь өссөн байх юм. Ер нь цагдаагийн байгууллагын нэгдсэн төсөв өмнөхөө бодвол тайлант онд 28.9 хувь өссөн байхад улсын хэмжээнд гэмт хэргийн тоо буурсангүй, харин ч 5 хувиар өссөн байна. Нийт дүнгээр цагдаагийн байгууллагад 24.8 тэрбум төгрөг хуваарилсан байгаа.

Хүний нүдэнд илүү их өртдөг дээрхи хоёр байгууллагаар л жишээ авахад ийм байна. Эдгээр байгууллагыг би хамгийн муу байна гэж дүгнэж байгаа юм биш, иймэрхүү татвар төлөгчдийн мөнгийг туйлын үр ашиггүй зарцуулж байгаа байгууллагууд цөөнгүй байгаа нь нууц бишээ.

Хадгаламж зээлийн хоршооны асуудал байна, хичнээн их мөнгө зарж байгаа билээ. Өмчийн эрхийг баталгаажуулах, хэлцлийн эрхийг сахиулах гэх мэт асуудлаар зарцуулж буй мөнгө ямар үр дүнтэй байгаа билээ? Ядууралтай тэмцээд л байдаг, жижиг, дунд үйлдвэрлэлийг хөгжүүлээд л байдаг, үндэсний үйлдвэрлэлийг дэмжиж өчнөөн төчнөөн хөрөнгө мөнгө хуваарилаад л байдаг, гэтэл үр дүн нь хаа байна вэ гэсэн асуудал өөрийн эрхгүй гарч ирж байгаа юм.

2006 онд хүнсний аюулгүй байдал хэр дээшилсэн бэ гэсэн асуудал байгаа. Мэргэжлийн хяналтын газар хариу өгөх үү энэ асуултанд. Энэ байгууллагад 6.2 тэрбум төгрөг төсөвлөсөн, хэрвээ энэ байгууллагынхан монголын төрд хоёргүй сэтгэлээр зүтгэхгүй бол төсвийн санхүүжилт, хүнд суртал, авилгалыг санхүүжүүлсэн хэрэг болж таарах нь ээ. Цэргийн зэвсэг техникийг тонон, хулгайлах, анги, хороодыг зочид буудал, саун болгох гэж улс төсвөөс мөнгө батлаагүй гэдгийг холбогдох сайд нар эрхбиш гадарлаж байгаа байх аа гэж найдаж байна.

Алдаа дутагдлыг олж харахгүй, тогтоож чадахгүй бол засаж залруулах, сайжруулах тухай ярихын ч хэрэггүй. УИХ үүргээ биелүүлж, гүйцэтгэх засаглалдаа хяналт тавьж чадахгүй байгаа цагт төр засгийн нэр хүнд унаад байгааг гайхахын ч хэрэггүй юм.

Төсвийн байгууллагын удирдлага, санхүүжилтийн тухай хуулийн дагуу хичнээн сайд үр дүнгийн гэрээгээ дүгнүүлсэн бол? Энэ хуулийн дагуу Ерөнхий менежерийн бүрэн эрхэд хамаарах "батлагдсан төсөв, бүтээгдэхүүн нийлүүлэх гэрээний хүрээнд зардал гаргах" тухай 17.1.1 заалт, санхүүжилтийг үр ашигтай хийх, дотоод хяналтын тогтолцоо, биелэлтийн хяналт тавих, тайланг үнэн зөв гаргах тухайд 17.1.7-гоос 10-т тусгагдсан заалтуудыг төсөв захирагч нар ямар нэг байдлаар бүгдээрээ зөрчсөн байна.

Зарим яамд агентлагаа захирч чадахаа больсон байна. Аймаг, нийслэлийн засаг дарга нар бүгд төсвөө хэтрүүлсэн байна. Yр дүнгийн гэрээ дүгнэх хангалтгүй үнэлгээ авсан албан тушаалтанд "халах тухай шийдвэр гаргах" Төсвийн байгууллагын удирдлага, санхүүжилтийн тухай хуулийн 47.3 дугаар заалт бараг үйлчлэхээ больжээ.

УИХ-ын 2001 оны 71 дүгээр тогтоол гэж байгаа, энэ тогтоолоор "2000 оноос эхлэн төсвийн хууль биелүүлээгүй, төсөв хэтрүүлэн зарцуулсан, өр авлага үүсгэсэн төсвийн захирагч болон татварын орлогыг тасалдуулсан, өмч хөрөнгө хууль бусаар зарцуулсан хүмүүст хуулийн дагуу хариуцлага тооцож, дүнг жил бүр УИХ-ын хаврын чуулганд илтгэж байх"-ыг заасан байдаг. Өнөөгийн байдлаар тухайн заалтын дагуу хариуцлага хүлээсэн ганц ч хүн байхгүй. Төсвийн байгууллагын удирдлага санхүүжилтийн тухай хуулийн 19 дүгээр зүйлийг төсвийг ерөнхийлөн захирагч нар эрхбиш мэддэг баймаар байна.

Ийм нөхцөл байдал үүссэн нь УИХ-ын үйл ажиллагаатай ч холбоотой. Жишээ нь, онцгой нөхцөл үүсээгүй бол "төсвийн хүрээний мэдэгдлийг өөрчлөхгүй байх зарчим баримтлах" тухай Төсвийн байгууллагын удирдлага санхүүжилтийн тухай хуулийн 33.3 заалт мартагдсан бололтой.

Төсвийн үр ашигтай зарцуулалтыг хангах эрх зүйн орчин бүрдүүлэх үүрэг нь УИХ-ын үүрэг. Саяхан Засгийн газар бонд гаргаад тэр нь бараг борлогдоогүй байна. Гэтэл жишээ нь, нийгмийн даатгалын сангийн мөнгөөр Засгийн газрын бонд худалдан авах эрх зүйн орчин алга, тиймээс өсч нэмэгддэггүй, инфляци дагаад ширгэж байдаг нийгмийн даатгалын сан нэг талд нь байж байдаг, нөгөө талд нь санхүүжилтийн эх үүсвэр нь олдож өгдөггүй Засгийн газрын төслүүд байж байх жишээтэй. Хөгжлийн сангийн чөлөөт үлдэгдлийг эргэлтэнд оруулж өсгөх эрх зүйн орон зайг УИХ бүрдүүлж өгөх цаг болжээ.

Энэ жил 50 сумыг төвийн эрчим хүчний системд холбоно гээд л баахан мөнгө төсөвлөсөн байгаа. Гэтэл холбогдох гээд байгаа сумын заримынх нь төвд 300 өрх ч байхгүй байгаа шүү дээ. Хэрвээ засаг захиргааны нэгжийн өөрчлөлтийг ядаж сумын хэмжээнд хэрэгжүүлж чадсан бол хичнээн төгрөг хэмнэж, хичнээн үр ашигтай байж болох билээ? Энэ мэтчилэн салбар, яамд бүрээр жишээ гаргаж болно. Ямартай ч УИХ өөрт ноогдох хариуцлагаа үүрэх ёстой. Бултаж булзах газар та бидэнд байхгүй.

Төсвийн гүйцэтгэл, санал дүгнэлттэй холбоотой хэдэн зүйл.

Өмнө дурьдсан санаа оноог тодорхой санал дүгнэлт гэж холбогдох байгууллагууд ойлгож анхааралдаа авна байх гэж найдаж байна. Түүнээс гадна зарим нэгэн тодорхой саналд Засгийн газрын анхаарлыг хандуулах ёстой гэж ойлгож байна. Yүнд:

Засгийн газрын бүтцийн өөрчлөлтийг нэн даруй хийж, бүрэлдэхүүнийг хариуцлагатай, эдийн засаг, санхүүгийн мэдлэгтэй, хамгийн гол нь хууль тогтоомжийг эрхэмлэдэг улс төрчдөөр бэхжүүлэх хэрэгтэй байна.

Төсвийн хяналтын тогтолцоог өргөтгөх шаардлагатай байна, ил тод байдлыг хангах, олон нийтийн зүгээс хяналт тавих бололцоог нэмэгдүүлэх хэрэгтэй байна.

Шаардлагатай үед төсвийн тодотголыг шуурхай хийх бололцоотой болгож, эрх зүйн орчинг бүрдүүлэх талаар анхаарах цаг болсон байна.

Урсгал зардлын өсөлтийг инфляцийн хэмжээнээс хэтрүүлэхгүй байхаар хуульчилмаар байна.

Өөрийгөө санхүүжүүлдэг нэртэй агентлагуудыг анхаарах цаг болсон. Жишээ нь  Иргэний нисэхийн ерөнхий газрын үндсэн үүрэг нь ямар ч байсан зочид буудлын бизнес биш л байх.

Өмнөх оны төсвийн хэмнэлтийг төрийн өмнөөс тодорхой үүрэг гүйцэтгэх үйл ажиллагаанд л зарцуулдаг байхын оронд харин ч яамд, зарим агентлагийн дарга нарын хувийн бизнесийн  "үүр" болгох хандлагатай байгааг анхаарах хэрэгтэй байна.

Төрийн   албан   хаагчдыг   намын   харьяаллаас   татгалзуулах   асуудлыг   шийдэх хэрэгтэй нь тод харагдаж байна.

Монгол Улсын хөгжлийн сан болон нийгмийн даатгалын сангуудыг улсын төсвөөс салгаж, төсвийг нь тусад нь баталдаг системийг нэвтрүүлж эхэлмээр байгаа юм.

Ярих учиртай бас нэг зүйл асуудал бий. Төсвийн сахилга хангах нь ганц Сангийн сайд, Сангийн яамны асуудал мэтээр ойлгодог буруу зуршил байна. Миний ойлгож байгаагаар Ерөнхий сайд өөрөө төсөв мөрдөх ажлыг ягштал үлгэрлэн манлайлах, Засгийн газрын гишүүдээс төсвийн гүйцэтгэлийн сахилгыг шаардах үүрэгтэй. Төсөв хэтрүүлэх асуудал дээр ямар нэгэн албан тушаалын, улс төрийн, намын "найраа" байж таарахгүй.

Удахгүй ээлжит сонгуулиуд болно. Сонгууль дөхөхөөр популист амлалтууд нэмэгддэг. Одоо ч иймэрхүү зүйл тал талаас сонсогдоод л эхэллээ. Ямар ч байсан сонгууль дөхсөн, энэ их хөдөлгөөн, хөөрцөгтэй үед төсвийн сахилгыг тууштай баримтлах нь амаргүй ч, улс орны эрх ашгийг нэн тэргүүнд тавьж ажиллах ёстой нь хэн бүхэнд ярьж янших хэрэггүй зүйл юм. Yүнийг хамгийн сайн мэдэж ойлгож байх учиртай хүн нь Ерөнхий сайд. Энэ асуудалд ямар нэгэн буулт байж таарахгүй, тун хатуу байр суурьтай байх учиртай. Эрх баригч хүчин хариуцлагатай байгаа эсэх нь чухамхүү үүгээр л илэрхийлэгдэх ёстой юм гэж ойлгож байна..

Анхаарал тавьсанд баярлалаа.

Тэгээд би сая энэ юун дээрээ дурдсанчлан Дэд хорооны даргын  ажлаас чөлөөлж өгөх өргөдлөө Улсын Их Хурлын даргад гардуулаад өгье, цаг хугацаа алдахгүй хурдан шийдээд өгнө байхаа.

Д.Лүндээжанцан: -Тэрийг Их Хурлын дарга шийдэхгүй, Байнгын хороондоо өгнө, тэгээд Бүлэг, Зөвлөл дээрээ ярина, сөрөг хүчнээс Төсвийн зарлагын дэд хороон дарга байдаг. 

Ингээд бүлгийн дүгнэлтүүд гарсан бол сонсъё, эхлээд МАХН-ын Бүлгийн дүгнэлт, Бүлгийн ахлагч Идэвхтэн танилцуулна.

Д.Идэвхтэн: - Улсын Их Хурлын дарга, эрхэм гишүүд ээ, Монгол Улсын Ерөнхий сайд аа, 

Монгол улсын Засгийн газрын 2006 оны санхүүгийн нэгтгэсэн тайлан,  төсвийн орлого, зарлагын байдлын талаар Засгийн газраас ирүүлсэн 2006 оны төсвийн гүйцэтгэлийн тайланг МАХН-ын бүлэг анхааралтай хэлэлцэж, санал, дүгнэлтийг танилцуулж байна.

Юуны өмнө 2006 онд Монгол Улсын нэгдсэн төсвийн урсгал тэнцэл 371,7 тэрбум төгрөгийн ашигтай, нийт тэнцэл 123,4 тэрбум төгрөгийн ашигтай гарсан нь Монгол Улс зах зээлийн эдийн засгийн харилцаанд шилжсэнээс хойш буюу сүүлийн 16 жилд хоёр дахь удаагаа манай улсын төсөв эерэг үзүүлэлттэй гарч байгаа юм байна.

2006 онд Монголын төрөөс авч явуулсан бодлого, арга хэмжээний үр дүнд эдийн засгийн бодит өсөлт 8,4 хувьд хүрч, 2005 оныхоос 2 нэгжээр ахиж, анх удаа нэг хүнд ноогдох дотоодын нийт бүтээгдэхүүний хэмжээ 1000 ам.доллараас давлаа. Үүний зэрэгцээ хэрэглээний бараа, үйлчилгээний үнэ, тарифын өсөлт 2006 онд өмнөх оныхоос 3,5 нэгжээр буурсан байгаа нь, мөн америк доллартай харьцах төгрөгийн ханш 2006 онд харьцангуй тогтвортой байгаа нь Монгол Улсын эдийн засаг, санхүүгийн байдал сайжирч, эдийн засгийн бодит өсөлтийг тогтвортой хадгалах, гадаад, дотоодын хөрөнгө оруулалтыг нэмэгдүүлэх таатай орчин бүрдэж байгааг харуулж байна.

2006 онд Монгол Улсын гадаад худалдааны бараа эргэлт 3 тэрбум ам.долларт хүрч, өнгөрсөн жилүүдэд алдагдалтай байсан худалдааны тэнцэл анх удаа 1,3 хувийн ашигтай гарлаа. Энэ нь манай улс бусад улс орнуудтай ашигтай эдийн засгийн харилцаа үүсгэж, бусад орнуудад мөнгө алдах биш харин эсрэгээр мөнгө олж эхэлж байгаагийн жишээ юм.

2006 онд Монгол Улсын төсвийн хөрөнгө оруулалтын санхүүжилт өмнөх оныхоос 2,6 дахин өсч, төсвийн зарлагын бүтцийн хувьд богино хугацаанд идэж хэрэглэх биш, харин урт хугацаанд үр өгөөжөө өгөх, баялаг бүтээх төсөл, арга хэмжээнд улсын хөрөнгийг захиран зарцуулах эерэг чиг хандлага гарч байгаа жишээ юм.

Нөгөө талаар 2006 онд Монгол Улсын төрийн албан хаагчдын цалин, хүн амын нийгмийн халамжийн болон өндөр насны тэтгэвэр, хөдөлмөрийн хөлсний доод хэмжээг нэмэгдүүлж, мөн шинээр төрсөн хүүхэд, залуу гэр бүл, хүүхэд, сурагчдын амьдрал ахуйг дээшлүүлэхэд төр, засгаас  анхаарч 2006 оны гүйцэтгэлээр  нийтдээ 596,2 тэрбум төгрөгийн санхүүжилтийг нийгмийн арга хэмжээнд зориулсан байгаа нь эдийн засгийн өсөлтөөс бий болсон баялгийг нийгэм болон хүний хөгжилд зарцуулж, Монгол Улсын тогтвортой хөгжлийг хангахад анхаарч ажилласныг гэрчилж байна. 

Монгол Улсын Засгийн газраас УИХ-д өргөн барьсан 2006 оны төсвийн орлого, зарлагын гүйцэтгэлийг тус бүрт нь танилцуулъя.

Нэгдүгээрт, төсвийн зарлагын талаар. Монгол улсын 2006 оны төсвийн тухай хуульд өөрчлөлт оруулах тухай хуулиар 2006 оны төсвийн нийт зарлагыг 1,038,621.2 сая төгрөг байхаар баталсан боловч төсвийн зарлага 59,505.8 сая төгрөгөөр хэтэрсэн байна. 2006 оны төсвийн нийт зарлага УИХ-аар баталсан хэмжээнээсээ илүү зарцуулагдсан нь: 

Нэгдүгээрт, Төсвийн байгууллагын удирдлага санхүүжилтийн тухай хуулийн 13.3, 13.4 дэх заалтуудын хүрээнд Сангийн сайдын 2005 оны 136 тоот тушаалаар гаргасан төсвийн байгууллагын үйл ажиллагааны төлөвлөгөөнөөс давсан орлого, хэмнэгдсэн зардлыг зарцуулах тайлагнах журмын дагуу, мөн 2006 оны давсан орлого хэмнэлтийн эрх олгох тухай Сангийн сайдын 146, 369 тоот тушаалын дагуу төсвийн ерөнхийлөн захирагчдад төсвийн хэмнэлт, давсан орлогыг зарцуулснаас болсон байна. 

Хоёрдугаарт, Төсвийн орлого даван биелснээс, тухайлбал зарим бүтээгдэхүүний үнийн өсөлтийн албан татвар 91.4 тэрбум төгрөгөөр даван биелж, Засгийн газрын тусгай сангийн тухай хуулийн  дагуу  Монгол  Улсын хөгжлийн санд байршуулж, зарлагын бичилт хийснээс.

Гуравдугаарт, өөрийн үйл ажиллагаагаар санхүүждэг зарим Агентлагийн орлогын төлөвлөгөө давж биелснийг журмын дагуу зарцуулснаас тус тус шалтгаалсан гэж Бүлэг үзлээ.

Зөвхөн сүүлийн 4 жилийн давсан орлого, хэмнэгдсэн зардлыг зарцуулсан байдлыг судлан үзэхэд Монгол Улсын Санхүү эдийн засгийн сайдын 2003 оны 294 тоот тушаалаар “Төсвийн байгууллагын үйл ажиллагааны орлогын төлөвлөгөөнөөс давсан хэсгийг зарцуулах, тайлагнах журам”, 2004 оны 136 тоот тушаалаар “Төсвийн байгууллагын үйл ажиллагааны зардлын хэмнэлтийг тооцох, түүнийг захиран зарцуулах журам”, 2005 оны 32 тоот тушаалаар дансны үлдэгдлийг зарцуулах тухай, 2005 оны 369 тоот тушаалаар “Төсвийн байгууллагын үйл ажиллагааны орлогын төлөвлөгөөнөөс давсан орлого, хэмнэгдсэн зардлыг зарцуулах, тайлагнах журам”-ыг тус тус баталж, мөрдүүлж ирсэнтэй холбоотой байна. 

Эдгээр тушаал, журам нь төсвийн байгууллагуудын 2006 оны төлөвлөгөөнөөс давсан орлого, хэмнэгдсэн зардлыг эргэн зарцуулж байсан практик, эрх зүйн үндэс нь болсон байна гэж үзэж байгаа юм. Гэхдээ энэхүү асуудлыг цаашид хууль, эрх зүйн хүрээнд илүү боловсронгуй болгох шаардлагатай гэж манай бүлэг үзсэн.

Үүнээс гадна УИХ, Засгийн газраас олгосон эрх мэдэл, хууль журам зөрчиж, зарим нэгэн төсвийн ерөнхийлөн захирагчид, төсвийн менежерүүд төсвийн зардлыг батлагдсан төсвөөс хэтрүүлсэн байна. Тухайлбал, Нийгмийн даатгалын үндэсний зөвлөлийн 24 дүгээр тогтоолоор 2,4 тэрбум төгрөгийг Монгол Улсын төсвийн тухай хуулийг зөрчиж хөрөнгө оруулалтаар зарцуулсан байгаа. Өөрөөр хэлбэл Үндэсний зөвлөл Их Хурал, Засгийн газраас гаргасан шийдвэрээс давж шийдвэр гаргасан гэсэн үг.

Хоёрдугаарт, Төсвийн орлогын талаар. Монгол улсын нэгдсэн төсвийн нийт орлого 262,8 тэрбум төгрөгөөр буюу 23.9 хувиар давж биелсэн. Зарим  бүтээгдэхүүний үнийн өсөлтийн татварын орлого 91.4 тэрбум төгрөг, аж ахуйн нэгжийн орлогын албан татвар 62.9 тэрбум төгрөг, нэмэгдсэн  өртгийн орлогын албан татвар 32.6 тэрбум төгрөг, гаалийн татвар 16.7 тэрбум төгрөг, улсын тэмдэгтийн хураамж  12.8 тэрбум төгрөг, ашигт малтмалын нөөцийн төлбөр 5,0 тэрбум төгрөгөөр өссөн нь төлөвлөгөө даван биелэх гол нөхцөл болсон байна. Зэсийн үнийг 5000 ам доллараар 2006 оны төсөвт төлөвлөсөн боловч 6731 доллар болж өссөн нь төсвийн орлогын төлөвлөгөө даван биелэхэд гол үүрэг гүйцэтгэсэн байна. Харин нэр бүхий 34 аж ахуйн нэгжийн татварын орлогын төлөвлөгөө 44.1 тэрбум төгрөгөөр тасарчээ. 

Гуравдугаарт, Нэгдсэн төсвийн тухай хуулийг шинэчлэн найруулах тухай УИХ-ын нэр бүхий гишүүдээс өргөн барьсан болон Төрийн байгууллагуудын удирдлага, санхүүжилтийн хуульд өөрчлөлт оруулах тухай Засгийн газраас өргөн барьсан хуулийн төслийг УИХ-ын чуулганаар яаралтай хэлэлцэж, төсөв, санхүүгийн хууль, эрх зүйн орчныг боловсронгуй болгох ажлыг хийх хэрэгтэй болжээ гэж манай Бүлэг үзсэн.

Шинээр зохицуулах олон асуудал байгаа нь 2006 оны төсвийн гүйцэтгэлийг хэлэлцэх явцад харагдсан. Монгол Улсын Санхүүгийн нэгдсэн тайлан, Улсын төсвийн гүйцэтгэл тайлан, баланс гаргах арга зүй, журам, аргачлалаа яаралтай шинэчлэн сайжруулахыг Засгийн газарт анхааруулах нь зүйтэй гэж үзэж байгаа юм.

УИХ-ын эрхэм гишүүд ээ , Монгол Улсын 2006 оны төсвийн гүйцэтгэлээс үзэхэд төсвийн үндсэн үзүүлэлтүүд эерэг гарч, манай улс орны санхүүгийн байдал  сайжирсан байгааг онцолж хэлмээр байна. Гэхдээ цаашид төсвийн сахилга батыг чангатгах, хууль эрх зүйн орчныг улам боловсронгуй болгох хэрэгцээ байгаа гэдэгтэй та бүхэн санал нийлнэ байхаа. 

Монгол Улсын Нэгдсэн төсвийн тухай хууль, Төсвийн байгууллагын удирдлага, санхүүжилтийн тухай хуулийн дагуу УИХ-д өргөн барьсан Монгол Улсын 2006 оны төсвийн гүйцэтгэлийг УИХ-аар хэлэлцэж, батлах нь зүйтэй гэж УИХ дахь МАХН-ын бүлэг үзсэн болно. 

Анхаарал тавьсанд баярлалаа.

Д.Лүндээжанцан: -Идэвхтэн даргад баярлалаа, Ардчилсан намын зөвлөлийн дүгнэлтийг Зөвлөлийн ахлагч Гансүх танилцуулна.

Л.Гансүх: -Улсын Их Хурлын дарга, эрхэм гишүүд ээ, Монгол Улсын Ерөнхий сайд аа
УИХ дахь Ардчилсан Намын зөвлөл  Монгол Улсын Их Хурлын тухай хуулийн 27.1.1 болон Монгол Улсын Их Хурлын Чуулганы хуралдааны дэгийн 24.4.2-т заасны дагуу Монгол Улсын 2006 оны төсвийн гүйцэтгэл, Үндэсний аудитын газраас Засгийн газрын жилийн эцсийн санхүүгийн тайланд хийсэн аудитын тайланг хэлэлцэж дараахь санал, дүгнэлтийг гаргаж байна.

Нэгдүгээрт. Монгол Улсын Засгийн газрын 2006 оны 12 дугаар сарын 31-ээр дуусгавар болсон жилийн эцсийн санхүүгийн тайлан, нэгдсэн төсвийн гүйцэтгэлээс харахад 2006 оны улсын нэгдсэн төсвийн нийт орлого 1,360,4 тэрбум төгрөг болж батлагдсан төлөвлөгөөнөөс 23.9 хувь буюу 262.8 тэрбум төгрөгөөр, урьд оны гүйцэтгэлээс 62.3 хувь буюу 522.5 тэрбум төгрөгөөр өссөн байна. Нийт зарлага 1176.7 тэрбум төгрөг болж, төлөвлөснөөс 1.3 хувь буюу 15.5 тэрбум төгрөгөөр хэтэрч, урьд оны гүйцэтгэлээс 63.9 хувь буюу 458.9 тэрбум төгрөгөөр өссөн байна.

Хоёрт. Үндэсний аудитын газраас Монгол Улсын 2006 оны төсвийн гүйцэтгэл, Засгийн газрын жилийн эцсийн санхүүгийн тайланд аудит хийж Монгол Улсын Засгийн газрын 2006 оны 12 дугаар сарын 31-ний өдрөөр дуусгавар болсон жилийн эцсийн санхүүгийн тайлангууд нь улсын секторын нягтлан бодох бүртгэлийн олон улсын стандарт, түүнд нийцүүлэн гаргасан заавар, журмын дагуу үнэн, шударга илэрхийлэгдсэн эсэхэд санал өгчээ. Энэ санал, дүгнэлтийг үзэхэд санхүүгийн нэгтгэсэн тайлан нь дээр дурдсан олон улсын стандартын дагуу бэлтгэгдээгүй, тайлангийн зарим үзүүлэлтийг буруу ангилж тайлагнасан, зарим ажил гүйлгээ, үйл ажиллагааг тусгалгүй орхигдуулсан, тайлангийн зарим үзүүлэлтийг баримтаар тулган баталгаажуулах боломжгүй байсан, санхүүгийн тайлангийн нэгтгэлд давхар хийгдсэн ажил гүйлгээний цэвэрлэх бичилтийг үнэн зөв, бүрэн хийж чадаагүй, Засгийн газар төсөвт зардлыг хэтрүүлэн зарцуулснаар УИХ-аас өөрт олгосон эрх мэдлийг хэтрүүлж, 2006 оны Төсвийн тухай хуулийг зөрчсөнийг тогтоожээ.

Гуравт. Монгол Улсын 2006 оны төсвийн гүйцэтгэл, Үндэсний аудитын газраас Засгийн газрын жилийн эцсийн санхүүгийн тайланг нягтлан үзэхэд улсын төсвийн 34 ерөнхийлөн захирагчийн 21 нь батлагдсан зардлын төсвийг нийтдээ 57,502.5 сая төгрөгөөр хэтрүүлсэн бөгөөд 13 нь 43,925.4 сая төгрөгөөр хэмнэсэн нэрээр хөрөнгө оруулалтыг тасалдуулсан байна.

Үүнээс Засгийн газрын 18 гишүүний 15 нь төсвөө нийт 57 тэрбум төгрөгөөр хэтрүүлэн зарцуулсан байна. Энийгээ ч өөрсдийн гаргасан төсвийн гүйцэтгэлдээ тодорхой зөвшөөрсөн байгаа. Нарийвчлан сайд бүрийн багцыг задлан зарцуулаагүй гүйцэтгэлийг нь тусад нь тооцож үзвэл 57 тэрбум биш 137.6 тэрбум төгрөгөөр хэтрүүлэн зарцуулсан байна.

Төсвийн гүйцэтгэлд Түлш, эрчим хүчний болон Зам тээвэр, аялал жуулчлалын сайд нар төсвөө хөрөнгийн зардлыг 42,770.4 сая төгрөгөөр хэмнэсэн мэтээр харагдаж байгаа ч гадаадын зээлийн төслөөр хийгдэх замын барилга байгууламжийн 34,632.7 сая төгрөгийн ажлын гүйцэтгэгчийн сонгон шалгаруулалт явагдаагүй, эрчим хүчний салбарт хийгдэх 2,270.0 сая төгрөгийн хөрөнгө оруулалтын ажил тодорхой шалтгаанаар хийгдээгүйгээс гадна зардлын гүйцэтгэл нь  Түлш, эрчим хүчний сайд 68.4 сая төгрөгөөр, Зам тээвэр, аялал жуулчлалын сайд 985.8 сая төгрөгөөр  хэтэрсэн байна. 

Түүнчлэн зарим Засгийн газрын гишүүд өөрсдийн хийгдсэн гэх хөрөнгө оруулалт, төсөл, арга хэмжээ, барилга, их засварын ажлуудыг зохих ёсоор хийж гүйцэтгээгүйгээр зогсохгүй, түүнийгээ гүйцэтгэснээр тайлагнасан нь ихээхэн эргэлзээ төрүүлж буйг энд дурдах нь зүйтэй.  Иймээс төсөв ерөнхийлөн захирагч бүрийн хийж гүйцэтгэсэн ажлыг газар дээр нь нэг бүрчлэн тулгаг шалгах шаардлагатай гэж үзэж байна.


       УИХ дахь Ардчилсан Намын зөвлөл  дээр дурдсан зүйлүүдийг хэлэлцээд  дараахь санал, дүгнэлтийг гаргаж байна. Үүнд:  

1.Улсын төсвийн нэмэгдсэн орлогыг төлөвлөснөөс хэтрүүлж зарлага гаргахын оронд Монгол Улсын нэгдсэн төсвийн тухай хуулийн 11.4.-д  заасны дагуу санхүүгийн тайлант жилийн улсын төсвийн зарлагаас давсан орлого буюу улсын төсвийн ашиг, эрсдэлийн сангийн зарцуулагдаагүй хөрөнгийг Монгол Улсыг хөгжүүлэх санд шилжүүлэх эсвэл төсвийн тодотгол хийн зарцуулаагүй, уг хуулийг зөрчжээ гэж үзэж байна.


    2.М.Энхболдын Засгийн газар, түүний гишүүд хийх ёстой байсан ажлаа зохих ёсоор хийж гүйцэтгээгүй, төсвийн хөрөнгийг үр ашигтай зарцуулаагүй, төсвийн зарлагыг аудитын дүгнэлтээр 57 тэрбум төгрөгөөр, манай тооцсоноор 137.8 тэрбум төгрөгөөр хэтрүүлсэн нь Монгол Улсын 2006 оны төсвийн тухай хууль, Төсвийн байгууллагын удирдлага, санхүүжилтийн тухай хуулийг ноцтой зөрчсөн байна.

УИХ-ын 2001 оны 71 дүгээр тогтоолд “2000 оноос эхлэн төсвийн хууль биелүүлээгүй, төсөв хэтрүүлэн зарцуулсан, өр авлага үүсгэсэн төсвийн эрх захирагч болон татварын орлогыг тасалдуулсан өмч хөрөнгийг хууль бусаар зарцуулсан хүмүүст хуулийн дагуу хариуцлага тооцох”, мөн Үндэсний аудитын газрын Санхүүгийн аудитын тайланд “Батлагдсан төсвийг хэтрүүлэн зарцуулсан төсвийн ерөнхийлөн захирагчдад хариуцлага тооцох” гэж заасан болон Төсвийн байгууллагын удирдлага, санхүүжилтийн тухай хуулийн 65.3-ын дагуу М.Энхболдын Засгийн газрыг бүрэн бүрэлдэхүүнээр нь огцруулах нь зүйтэй гэж үзэж байна. 

Түүнчлэн дээр дурдсанд дүгнэлт хийж ийм алдааг дахин давтуулахгүйн үүднээс нийт төсвийн байгууллага, албан тушаалтанд төсвийн сахилга, хяналтыг сайжруулах бэхжүүлэх онцгой арга хэмжээ авахыг сануулж байна.

       Анхаарал тавьсанд баярлалаа.

Д.Лүндээжанцан: -Гансүх дарга дүгнэлтээ хэллээ. Ингээд та бүхэнд танилцуулъя. Дэгийн “24.6.Нэгдсэн хуралдаанаар хоёр дахь хэлэлцүүлэг явуулах үед Төсвийн зарлагын хяналтын дэд хорооны санал, дүгнэлттэй холбогдуулан  гишүүд асуулт асууж хариулт авсны дараа улсын төсвийн орлого, зарлагын нийт дүнг тусгасан Улсын төсвийн гүйцэтгэл батлах тухай тогтоол батална.” гэж манай хуулинд заасан байгаа. Ингээд Төсвийн зарлагын дэд хорооны санал, дүгнэлттэй холбогдуулан асуулт асуух ажилдаа оръё. 

Гансүх дарга.

Л.Гансүх: -Үндэсний аудитын газарт хандан бид нар уржигдар орой Жавзмаа даргад ч гэсэн хандаж хүсэлт гаргасан юм, тэр ямар хүсэлт вэ гэхээр төсөв ерөнхийлөн захирагч нарын захирагч нэг бүрээр нь тусад нь салгаад аудитын шалгалтуудын материалыг өгөөч гэж, энэ материалыг уржигдар орой нэхээд олж чадаагүй, өчигдөр Тамгын газрын даргаар дамжуулаад Их Хурлын даргад мэдэгдсэний дагуу бас нэхсэн, тэгээд өнөөдрийн байдлаар ирэхгүй байна, тэгээд одоо Жавзмаа дарга алга байгаа, би гол нь хэлэх гэсэн нь Жавзмаа даргыг заавал байлгаач ээ, тэгээд энэ яагаад өгөхгүй байсан юм, ямар учиртай юм гэдэг талаар мэдээлэл хийлгээрэй гэж хэлэх гэсэн юм, тэгээд одоо ирж байгаа юм байна, тийм үү? Сайд нар бас бүгдээрээ байх ёстой.

Д.Лүндээжанцан: -Одоо ирж байгаа гэсэн. Сайд нар байна, Энхболд сайд Солонгосын төрийн тэргүүн айлчилж байгаатай холбогдоод явж байх шиг байна, бусад сайд нар байх  ёстой, дэд сайд нь ирсэн байна. Цэнгэл сайд ирж яваа, бие нь муу, эмнэлэгт байгаа, гэхдээ дуудуулсан, Эрдэнэбат сайд ирж байгаа юу, ингээд гүйцэд юм шиг байна. Ингээд асуулт хариултаа оръё. 

Энхсайхан гишүүн асуултаа асууя.

М.Энхсайхан: -Баярлалаа, Ер нь парламент, засгийн газрын хооронд төсөв яаж батлах вэ, бас яаж хянах вэ гэдэг асуудал бол үргэлж л байсан, манай монголын бүх түүхэнд байсан, бусад орны түүхэнд ч байдаг байх гэж бодож байна. Тэгээд энэ төсвийн хяналтыг сайжруулах үүднээс Төсвийн зарлагын хяналтын дэд хороо гэдгийг байгуулсан, тэр ч байтугай дэд хорооны дарга нь сөрөг хүчнээс нь байх нь зүйтэй гэж шийдвэрлэж байсан.

Тэгээд би өнөөдрийн саяын ярьсан хүмүүсийн юмыг харахад мэдээж Хувьсгалт намын бүлэг нь сайн гэж хэлээд, Ардчилсан намын бүлэг нь болохгүй, огцор гэж хэлэх нь ойлгомжтой. Харин Зарлагын дэд хорооны илтгэл надад ерөөсөө ойлгогдсонгүй. Тэгээд ийм асуулт асуух гэсэн юм. Байнгын ажиллагаатай парламент гэдэг бол Засгийн газрын төсвийн хяналтыг байнга л хийж байх ёстой. Тэгэхээр энэ дэд хороо өнгөрсөн хугацаанд ямар асуудлыг шийдээд, ямар асуудлыг хэдэн удаа хэлэлцээд, ямар асуудлыг Засгийн газарт энэ зарлага, хяналт чинь ийм болж байна шүү гэдэг ийм асуудлыг тавьсан бэ гэдгийг Амаржаргал гишүүнээс асуумаар байгаа юм.

Энэ Хяналтын дэд хороо өөрөө үүргээ гүйцэтгэж чадсан уу, үгүй юу гэж, хэлсэн илтгэл нь тэр чигээрээ юмыг ялгаж, салгахад хэцүү, улс төрийн өнгө аястай илтгэл тавьчих юм. Уул нь Их Хурлын Зарлагын дэд хорооны илтгэл бол мэргэжлийн түвшинд хийгдэх ёстой илтгэл гэж би дотроо бодох юм. Гэтэл улс төрийн илтгэлээ тавьчихаад өргөдлөө өгөөд гүйж байгаа Дэд хорооны дарга ажлаа хийж чадаж байна уу, үгүй юу гэдэг асуудал бүр эргэлзээнд оруулж байгаа байхгүй юу. Тэгээд би ерөөсөө л асууя. Дэд хороо өнгөрсөн хугацаанд ямар асуудал санаачлаад, хэдэн удаа хуралдаад, тэгээд ямар асуудлаар Засгийн газарт хандаж байсан юм, энэ зарлагын асуудлаар, энийг хариулж өгнө үү гэж хүсч байна.

Д.Лүндээжанцан: -Зарлагын дэд хорооны дарга Амаржаргал гишүүн хариулъя.

Р.Амаржаргал: - Ажлаа муу хийж байна гэж ухамсарлаад өргөдлөө өгч байгаа гэж ойлгоод байгаа шүү дээ. Муу л хийсэн юм байна, тийм учраас өргөдлөө өгч байна гэж ойлгож байгаа. Ажил аваад хэдэн сард авлаа, 3 сард авсан, би зүгээр ганцхан жишээ хэлье. Төсвийн гүйцэтгэлийг хэлэлцэх гэж байна, яамдын төрийн нарийн бичгийн дарга нар бүгдээрээ хүрч ирж, зүйл бүрээр нь тайлбараа гаргаж өгөөч ээ гэж урьдчилж хэлүүлж байгаад, зарлуулж байгаад дуудахад тал нь ирэхгүй байгаа байхгүй юу, төрийн нарийн бичгийн дарга нар. 

Төсвийн ерөнхийлөн захирагч нараас гадна төсвийн ерөнхий менежер гэж байж байгаа, албан тушаалтнууд, энэ хүмүүс маш их юмны цаана нуугдаж үлдэж байгаа шүү. Хэдэн сайд нараар урдаа барьчихаад өөрсдөө тэгээд цэвэрхэн хүмүүс үлдэж байдаг. Ядаж Сангийн яамны төрийн нарийн бичгийн дарга нь ирж болноо доо, бусдыг гэхэд. Тэгэхэд тэр хүн хаана явж байсан бэ гэхээр Увс аймагт оччихсон Залуучуудын чуулга уулзалт хийгээд зогсож байгаа байхгүй юу, төсвийн гүйцэтгэл дээр. Надад тэгж танилцуулсан. Тийм учраас Төсвийн байнгын хорооны дүгнэлт дээр энэ маш тодорхой зааж өгсөн байгаа. Ийм ийм яамдын төрийн нарийн бичгийн дарга нар ирээгүй шүү гэж. Тэгээд одоо энэ хүмүүстэй хариуцлага тооцох ёстой байхгүй юу. Өнөөдөр Засгийн газрын хуралдаанаа хуралдуулаад зөвхөн энэнийх нь төлөө энэ хүмүүсийг ажлаас нь өөрчлөх ёстой. Гэхдээ тийм магадлал үндсэндээ байхгүй, ингэж хариуцлага тооцно гэдэг магадлал байхгүй учраас би тэнд худлаа хоёрын хооронд нэр зүүсэн болоод сууж байх шаардлагагүй гэж үзсэн байгаа юм.

Хоёрдугаарт нь хуулийг өчүүхэн зөрчинө гэж байхгүй байх, үл мэдэх зөрчинө гэж байдаггүй байх, бага зэрэг зөрчинө гэж байдаггүй байх, нэг бол зөрчсөн, нэг бол зөрчөөгүй, яаж ч тооцсон бүх Байнгын хороод дүгнэлтээ ирүүлсэн, бүгдээрээ зөрчсөн, хэтрүүлсэн байна гээд байгаа. МАХН хүртэл өөрийнхөө дүгнэлт дотроо хэтрүүлсэн байна гээд оруулаад ирчихсэн байгаа. Аргаа ядаад бүр тавин хэд биш юмаа, Пүрэвдорж гишүүн Байнгын хороон дээр ярьж байсан, Сангийн сайдын багц дээр байгаа 38 миллиардыг нь хасчихъя, урьдахь оных нь төсөв хэмнэсэн мөнгий нь бас хасчихъя гээд ингээд хасаад тооцоод байхад 18, 19 миллиард төгрөгийн хэтрүүлэлт байж л байгаа байхгүй юу. Тэгээд яах юм, хараад зүгээр сууж байх юмуу?

Д.Лүндээжанцан: - Дэмбэрэл гишүүн асуултаа асууя.

Д.Дэмбэрэл: - Баярлалаа, би Зарлагын хяналтын дэд хорооноос 2, 3 зүйл асуух гэж байна. Тэгэхээр энэ өнгөрсөн оны, 2006 оны төсвийн хэтрэлтийг МАХН-ын бүлэг 59.5 тэрбумаар хэтрүүлсэн, АН-ын зөвлөл 137.6 тэрбумаар хэтрүүлсэн, тэгээд Аудитын газар, Сангийн яам гээд өөр өөр баахан тоо сая ярьчихлаа л даа. Зарлагын хяналтын дэд хороо маань мэргэжлийн бидэнд энд энэ хэтрэлтийн аль нь зөв бэ гэдгийг яг гаргаж хэлэх ёстой гэж бодож байна. Энийг хэлж чадахгүй юм бол бид нар энэ олон хэтрэлтийнхээ тооны дунд парламент өөрөө ч асуудлаа ярихад төвөгтэй, ойлгоход төвөгтэй, Засгийн газар ч ойлгоход төвөгтэй болно. Ийм учраас одоо Зарлагын хяналтын дэд хороо маань аль хэтрэлтий нь зөв тоо гэж тогтож бидэнд илтгэж байгаа юм бэ, нэгдүгээрт.

Хоёрдугаарт ер нь парламент бол төсвөө байнга хяналт тавьж, байнга төсвийн тодотгол, элдвийн юмыг авч хэлэлцэж, ингэж төсөвтөө үр ашигтай хяналт тавьж байдаг байгууллага. Парламентын хяналтгүйгээр Засгийн газрын төсөв байнгын хяналтгүйгээр төсөв хэтрэх, цаана, наана орлого хэтрэх, тэгэхээр би түрүүчийн гишүүний тавьсан асуултыг дахиж тавих гээд байна л даа.

Төсвийн зарлагын хяналтын дэд хороо хичнээн удаа, ямар асуудлаар хяналтууд хийж, энэ их том том хэтрэлтүүдийн сигналыг хэзээ, яаж өгч байсан юм бэ, Парламентдаа. Энэ яаж Улсын Их Хурал бол хууль тогтоох, хяналт тавих эрхтэй шүү дээ. энэ хяналт хэрхэн явагдсан бэ гэдэг асуудлыг тавих гэж байна.

Гуравдугаарт бүх газрын төсөв захиран зарцуулагчид төсвөө хэтрүүлсэн байгаа. Гэтэл бүх байгууллагууд дээр улсын төсвийн асар их, орлого хэмнэгдсэн гэх юмуу, нэмэгдсэн байгаа юм, төлөвлөснөөс, энэний шалтгаан юу вэ гэдгийг Зарлагын хяналтын дэд хороо яаж авч үзэж байгаа юм, бүгд л хэтрүүлээд байдаг, үгүй бол бүгд хариуцлагагүй ажилласан юмуу, үгүй бол энд өөр дэд шалтгаанууд байна уу, үгүй юу? Аль эсвэл ерөөсөө л хариуцлагагүйн зуд нөмрөгдсөн учраас ингэж байна уу? 

Нөгөө талаар энэ хэмнэлтүүдийг юу гэж үзэж байна вэ? Бид нар энийг дандаа төсвийн буруу төлөвлөөд байснаас ийм их хэмнэлт гараад байгаа юмуу? энэ ер нь бүхэлд нь дүгнэлт хийж үзэхгүй бол бид нар чинь баахан юман дотор л бие биенээ хариуцлага тооцно гэсэн юмтай хутгалдаад яваад байдаг, учир нь олдохгүй болоод байна шүү дээ. энэ асуудлуудыг жаахан тодруулж өгөхгүй юу гэж хэлэх гэсэн юм.

Д.Лүндээжанцан: -  Амаржаргал гишүүн хариулъя.

Р.Амаржаргал: - Тодруулаад байх юм алга л даа, Дэмбэрэл гуай хэлж байгаа үгээ эрхбиш мэдэж байгаа байх. Эцсийн дүндээ Төсвийн зарлагын дэд хороо л буруу юм байна, улс төржсөн шийдвэр гаргасан байна гэж хэлэх гээд байна, тэрийг хамаагүй би хүлээж авъя. Тэгсэн юм байна гэж хүлээж авъя, тэгээд ажил сайжирч байгаа бол тэр чигээрээ явна биз дээ гэж хэлэх гэсэн юм.

Д.Лүндээжанцан: - Буд гишүүн асуултаа асууя.

Р.Буд: - Баярлалаа, Төсвийн зарлагын хяналтын дэд хорооны даргын илтгэлийг сонслоо, тэгээд энэ тавьсан дүгнэлттэй холбогдуулж 2, 3 зүйл асууя гэж бодож байгаа юм. Нэгдүгээрт нь энэ олон, 3 төрлийн тоо хэлээд байна, энэ тоонуудын аль нь зөв юм, сая Засгийн газрын гишүүд энийгээ, энэ асуудлыг яагаад мэдэхгүй байна гэсэн гишүүдээс энийг асууж байна.

Р.Амаржаргал: - Санал дүгнэлт дээр нь Сангийн яамны оруулж ирснээр нь оруулаад тавьчихсан байгаа.

Р.Буд: - Тэгвэл тэрий нь ойлголоо, үзсэн. Дараагийн нэг асуудал нь. Ярих боломж олгооч. Дарга хурлаа удирдмаар байна. 

Д.Лүндээжанцан: -Би амыг нь барьж болохгүй байна. Нямжавын Батбаяр гишүүн дэг сахъя. Баярцогт гишүүнээ. За Буд гишүүн асуултаа асууя. Танхим дотор замбараагүй байдал үүсгээд эмх замбараагүй ярьж болохгүй ээ.

Р.Буд: -Батбаяр гишүүнээ, би асуултаа асуучихъя. Та хэд маань тэгээд дараа нь мэтгэлцэх юман дээрээ жичдээ мэтгэлцэх нь зүйтэй байх.

Дараагийн нэг асуудал бол  үнэхээр ийм их хэтрэлтүүд байгаад байна, яах вэ улсын төсөв сүүлийн жилүүдэд сайжирч байна, эдийн засаг сэргэж байгаатай холбоотой хөрөнгийн эх үүсвэр нэмэгдэж байгаа нь сайн юм. Гэхдээ энэ Зарлагын дэд хороо маань ер нь төлөвлөлтийг юу гэж үзэж байгаа юм бэ? Бид нар ерөөсөө буруу төлөвлөөд байгаа юм биш үү? Яагаад гэхээр би өнөөдөр дараагийн 2008-2010 оны төсвийн хүрээний мэдэгдэл орж ирж байна. Энд мөн төсвийн төлөвлөлтийн тухай асуудал их чухал, бодитой байх ёстой. Тэгэхгүй бол энэнээс чинь үүдээд их олон зүйл хийгдэж байна шүү дээ. Худлаа төлөвлөснөөс болж давж биелсэн үзүүлэлт гараад байна. Давж биелснээс болоод заримдаа 2 сайдын хоорондын тушаалаар эрхий нь олгочихсон байдаг юм байна. 




                      /11.40-12.40 Ч.Алтанцэцэг/

Төсвийн байгууллагын удирдлага, санхүүжилтийн хуулиар хэмнэсэн хөрөнгийн тодорхой хэсгийг зарцуулж болно гэсэн, ийм учраас энэ төлөвлөлтийг эргэж харж үзсэн үү? Хяналтын хороо төлөвлөлт ямар байна гэж үзэж байгаа юм бэ гэсэн. Дараа нь таны тавьсан илтгэлтэй холбогдуулаад би хоёр зүйлийг тодруулж асууя гэж бодож байгаа юм. Нэгдүгээрт нь энэ хоёрдугаар хуудсанд гадаадаас авсан зээл тусламжийн төслийн 41.4 тэрбум төгрөгийг яахаа мэдэхгүй байна гэж бичсэн байна. Ийм юм байгаа юмуу. Энэ чинь юу гэсэн үг юм бэ? Мэдэхгүй байна гэсэн чинь, энэ чинь мэдээжийн хэрэг бид нар УИХ-аас нэр төрлөөр нь батлаад өгсөн байх. Тэгээд тэрний дагуу зарцуулах ёстой хөрөнгө биш үү. 

Хоёрдугаарт 5 дугаар хуудсанд үйл ажиллагааны дүн гэдэг дотор 4 төгрөг тутмын 1-ийг нь зориулалтын дагуу хэрэглээгүй байна гэсэн дүгнэлт хийжээ. 4 төгрөг тутмын 1-ийг зориулалтын бус зүйлд зарцуулж, энэ ямар зүйлийг дүгнэж ямар тоо баримтан дээр үндэслэж энэ зүйлийг хэлж байна вэ.

Эцэст нь нэг зүйлийг хэлэхэд зарлагын дэд хороонд олонхиос хүн байдаг уу. Зүгээр Амаржаргал гишүүн уучлаарай зүгээр, энэ дүгнэлтийг та нэлээд сууж бичсэн бололтой юм. Үг үсгийн хувьд ч тэр, ер нь бүтцийг нь харсан ч гэсэн. Тэгэхээр энэ дэд хороонд олонхиос хүн орсон уу. Та нар хороогоороо энэ асуудлаа хэлэлцэж энэ дүгнэлтийг оруулж байгаа юү, эсвэл Зарлагын хяналтын хорооны даргын дүгнэлт үү гэсэн сүүлчийн асуулт байна.

Р.Амаржаргал: Сүүлийн асуудлаас нь эхэлье. Дэд хорооны санал, дүгнэлт гээд та нарт тараачихсан байгаа. Энэ бол дэд хороон дээр яригдсан, ер нь дэд хорооны хуралдааны төгсгөлд би эрхбиш нэг дарга юм байна амьхандаа энэ дэлгэрэнгүй тайланг нь танилцуулж болох уу гээд тэгээд би зөвшөөрлөө авсан юм. Энийг нэгдүгээрт хэлчихье гэж байгаа юм.

Олонхиос байдгаа 8 хүний бүрэлдэхүүнтэй. МАХН-аас 4 хүн, Засгийн газарт багтаж байгаа улс төрийн намаас бас нэг хүн, ингээд үндсэндээ эрх баригчдын зүгээс 5 хүн байгаа. Цөөнх гэх юм бол З хүн болчихсон байж байгаа. Тэгээд тэр нь ч гэсэн санал хураалтын дүнгээр маш тодорхой гарсан гэж байгаа.

41.4 тэрбум төгрөгийн асуудал бол Аудитын дүгнэлт дээр байгаа зүйл. Аудитын дүгнэлт дээр байгаа зүйлүүдийг түүгээд энд биччихсэн юм гэж байгаа юм. 4 төгрөг тутмын 1 нь юу юм бэ гэхээр хийх ёстой хөрөнгө оруулалтын хийгдээгүй хэмжээг энд биччихсэн байж байгаа. Төлөвлөлттэй холбоотой асуудлыг гаргаж тавьж байна. Би энд төлөвлөлттэй холбоотой элдэв янзын юмнуудыг детальчилж яримааргүй байна. Нүдэнд дэндүү ил харагдаж байгаа зүйл бол ажлын арга барил, хариуцлагатай холбоотой асуудал. Үнэхээр хариуцлагагүй байгаа учраас ийм юм гараад байгаа байхгүй юү. Ердөө л энэ.

Д.Лүндээжанцан: Өөр гүйцсэн юмуу. Буд гишүүн тодруул.

Р.Буд: 41.4 тэрбум төгрөгийг яахаа мэдэхгүй байгаа гэж.

Р.Амаржаргал: Харин би тэгээд хэлчихлээ шүү дээ түрүүн. 

Р.Буд: Уучлаарай би ойлголоо. Гэхдээ Төсвийн зарлагын дэд хороо маань энэ дээр анализ хийж оруулж ирэх ёстой юм биш үү.

Д.Лүндээжанцан: Дөчин хэд дээр ажлын хэсэг, Сангийн сайдаар тайлбар өгүүлчих үү яах вэ. Жавзмаа гуай тэр сууж байна.

Р.Буд: Би бас Аудитын тараасан дүгнэлтийг уншсан. Тэрэн дээр ийм хэмжээний.

Д.Лүндээжанцан: Чи битгий хурал удирдаад бай л даа Баярцогт гишүүнээ.

Р.Буд: Чиний мэддэг гэж юу байнаа , чи дандаа битгий ингэж байгаач. Чи Америкт 4 жил болсон л юм байгаа биз хоёр, гурван жил тэрнээс илүү, чи битгий дандаа ингэж бай. Чиний гадарладаг тэр юмыг чинь энд гадарлах хүн бий энэ дотор.

Д.Лүндээжанцан: Баяртсайхан сайд тайлбар өгье энд.

Н.Баяртсайхан: Би тайлбарлая. Баярцогт гишүүн би тайлбарлая.

Д.Лүндээжанцан: Баярцогт гишүүн битгий хажуугаас нь хашгираад бай л даа.

Н.Баяртсайхан: Би хариулъя. Энэ жил бид хоёр баримт бичгийг хэлэлцэж байгаа Буд гишүүнээ. Нэгдүгээрт бид Засгийн газрын 2006 оны санхүүгийн нэгдсэн тайлан гэж энэ бол УИХ-д анх удаагаа орж ирж байгаа ийм баримт бичиг байгаа юм. Өнгөрсөн жил бид туршилтын журмаар гаргасан. Хоёр дахь нь 2006 оны төсвийн хүрээний гүйцэтгэл гэдэг энэ цэнхэр ном байж байгаа.

Засгийн газрын 2006 оны санхүүгийн нэгдсэн тайланг гаргахдаа бид хэд хэдэн зүйлийг оруулж чадаагүй. Нэгдүгээрт энд бид төсвийн хөрөнгө мөнгөөр хэрэгжиж байгаа төсвөө ерөнхийдөө багтааж чадсан, хоёрдугаарт төрийн өмчийн үйлдвэр аж ахуйн газруудын хөрөнгө мөнгийг багтааж чадсан, гуравдугаарт гадаадаас авсан хөнгөлөлт зээлийг бид Засгийн газрын санхүүгийн нэгдсэн тайландаа багтааж чадсан. Гэхдээ энд тусгаж чадаагүй хоёр асуудал байгаа юм.

Нэгдүгээрт гаднаас авч байгаа буцалтгүй тусламжийн хөрөнгийг бид тусгаж чадаагүй. 2000 оноос хойш авсан буцалтгүй тусламж 44.2 тэрбум төгрөг байгаа. Энэ хөрөнгө мөнгийг бид анх удаа гаргаж байгаа 2006 оны Санхүүгийн нэгдсэн тайландаа тусгаж чадсангүй. Үнэхээр бидний боломж хүрсэнгүй. Хоёрдугаарт орон нутагт үйл ажиллагаа явуулдаг төрийн өмчийн үйлдвэр, аж ахуйн газруудын хөрөнгө мөнгийг энэ удаагийн Засгийн газрын санхүүгийн нэгдсэн тайланд тусгаж чадаагүй. Тэгэхээр энэ талаархи дүгнэлтийг Үндэсний аудитын газар өөрийнхөө дүгнэлтэд оруулсан юм билээ. Тийм учраас бид дараа жилүүдэд, юутай ч болов энэ жил бид бусад гадаад улс орнуудаас авч байгаа хөнгөлөлттэй зээлийн хөрөнгөө тусгачихлаа. Энэ дээр хүснэгтээрээ та бүгдэд хамгийн сүүлд нь ороод ирчихсэн явж байгаа. Байгууллага нэг бүрээр нь урт хугацаат зээлийн бүтэц гээд 51 дүгээр хуудсанд байж байна.

Энэ жилийн тухайд бид нар аль улс орноос хэдий хэмжээний зээл авчихаад байгаа юм бэ гэдгээ Засгийн газраас УИХ-д оруулж ирээд танилцуулчихлаа. Дараагийн жил гаднаас авсан буцалтгүй тусламжаар орж ирж байсан хөрөнгө мөнгийг оруулж ирж тусгая гэдэг ийм зорилтыг тавьж ажиллаж байгаа юм. Ийм зүйлийг Буд гишүүн сая  тодруулж асуулаа гэж ойлгож байна.

Д.Лүндээжанцан: З.Энхболд гишүүн.

З.Энхболд: Засгийн газрын төсөв хэтрүүлснийг хэлэлцэх биш Төсвийн зарлагын дэд хороог шүүх ажиллагаа болж хувирах гээд байх шиг байх юм. Ийм болсон шүү дээ 2006 онд Дэмбэрэл гишүүний асуултанд хариулах боломж өгөхгүй байна. Одоо өөрийнхөө цагаас зарцуулахаас. Өнгөрсөн жилийн төсөв хэлэлцэж байхад Аудитын газрын дүгнэлтийг үндэслээд төсөв хэтрүүлсэн, хийгдээгүй ажлын санхүүжилтийг түрүүлж өгсөн гэсэн тийм дүгнэлтийг гаргаж оруулсан. Тэгээд УИХ дээр МАХН-ын бүлэг Засгийн газраа хамгаалаад авч үлдсэн шүү дээ. Тоймтой ажил  гэвэл тийм юм байгаа.

Батхуяг гишүүн Үндэсний шинэ намын бүрэлдэхүүнд ороод Засгийн газрын дэмжигч болж бүрэлдэхүүн болсон учраас Төсвийн байнгын хороо бол импотент болчихсон юм байгаа шүү дээ. Шийдвэр гаргах чадваргүй, олонхи нь орж ирээд олонхи болчихсон. Тэгээд Амаржаргал гишүүний ингэж эсэргүүцлээ илэрхийлээд байгаа чинь тийм учиртай шүү дээ. Одоо энэ алдааг засах хэрэгтэй. Олонхи Төсвийн зарлагын дэд хороонд олонхи байна гэж юу гэсэн үг юм бэ. Ямар ч утгагүй л байхгүй юү. Нэгэнт тийм өөрчлөлт гарчихсан бол дор дурдсан өөрчлөлтийг Лүндээ гарга хийх ёстой шүү дээ. Энэ тэнцвэртэй байдлыг хадгалах дээр. 

Д.Лүндээжанцан: Тэр төсвийн байнгын хороо төсвийн зарлагынхаа хороог байгуулдаг юм. Дотор нь байгаа шүү дээ. Хороон дээрээ ярь. Бид нар хууль номоороо ярьж байна.

З.Энхболд: Лүндээ даргаа та миний цагаас 2 минут авчихлаа шүү дээ.

Д.Лүндээжанцан: 2 минут аваагүй, 2 секунд авлаа.

З.Энхболд: Би тэгээд Төсвийн зарлагын дэд хорооноос асуух асуулт байхгүй ээ. Нэг агентлагийн жишээн дээр Жавзмаа даргаас асуулт байна, Цэнгэл сайдаас асуулт байна. Иргэний нисэхийн ерөнхий газар гэж байгууллага байдаг. Тэр байгууллага навигацийн орлогыг 7 тэрбум төгрөгөөр тасалжээ. Энэ шалтгааныг би Цэнгэл сайдаас асуумаар байна нэгдүгээрт. Хоёрдугаарт Жавзмаа даргын гаргасан Иргэний нисэхийн ерөнхий газрын Аудитын тайлан энэ байна. Энэ дотор та ингэж бичжээ.

Төрийн өмчийн хорооны зөвшөөрөлгүйгээр 2003-2004 онуудад Буянт-Ухаа олон улсын нисэх буудлаас 16 гэр зочид буудал болон холбогдох дэд бүтцийг барихад 2 тэрбум 122 сая төгрөг, мөн Төрийн өмчийн хорооны зөвшөөрөлгүйгээр Солонгосын Ханарим компаниас 7 давхар зочид буудлын барилгыг авахад 2 тэрбум 512 сая төгрөг зарцуулжээ. Энэ бол ямар утга учиргүй хөрөнгө оруулалт болжээ. Энийгээ засах арга хэмжээ ав гэсэн юм. Тэгээд болоогүй энэ зочид буудлын цогцолборт Жаргалант цогцолборын тухай ярьж байна. 

7 давхар зочид буудлыг тойрсон 200-хан метр явган хүний зам, 2 метрийн өргөнтэй зам барихад 40 сая төгрөг зарцуулсан байгаа юм. Энэ мэтээр Аудитын байгууллага маш тодорхой баримт гаргаж өгөөд байхад Цэнгэл сайд юу хийсэн тухай асуумаар байх юм. 

Дээр нь Иргэний нисэхийн ерөнхий газар тендер зарлалгүйгээр хийсэн 2004-2006 онд худалдан авсан бараа, ажил үйлчилгээний судалгаа хавсралт 1-ээр байгаа юм. Энэ хавсралт 1-ийн дүн бол 3 тэрбум 362.3 сая төгрөг байгаа. Тендерийн хууль байсан, тэрийг хэрэгжүүлэх үүрэгтэй улсууд нь байсан, Аудит энийг олж ирсэн нь сайн байна. Тэгэхээр энэ Аудитын байгууллагыг Засгийн газрын сайд нар үл тоомсорлохоо хэзээ болих юм бэ. Нэг юм бичиж л байдаг үл тоомсорлоод он удаан жил үргэлжилж л байдаг Төрийн өмчийн хорооноос зөвшөөрөл авдаггүй. Тэгээд хажууд нь 16 айлын сууц бариад тэрийгээ зарсан. Тэр айлуудын дэд бүтцэд оногдох мөнгийг ав гэдэг акт тавьсан байгаа юм. Айл бүрээс сая төгрөг ав гээд. Одоо хүртэл төлөгдөөгүй л байгаа юм. Цахилгаан дулаан, усных нь мөнгийг Иргэний нисэхийн ерөнхий газар төлсөөр л байгаа шүү дээ.

Тэгэхээр энэ алга болоод байгаа мөнгө чинь навигацийн орлого орж ирээгүй биш орж ирсэн орлогоос нь тэрүүгээрээ дур мэдэн зарцуулаад байгаа юм биш үү. 

Монгол Улсад байдаг бүх  л хуулийг зөрчсөн. Тендерийн хууль, хөрөнгө оруулалт хийдэг зөвшөөрөл байхгүй, Төрийн өмчийн хорооны зөвшөөрөл байхгүй, тэгээд жилдээ нэг юмуу, хоёр удаа онгоц саатсан үед тэнд хүн буулгах гэж буудал байгуулсан гэж жилдээ. Сардаа нэг удаа буулгадаг байсан ч гэсэн энэ Улаанбаатараар дүүрэн буудал байна тэрийг ашиглаад хийж болно шүү дээ. Намайг 1996 онд  ажил  авахад Энхтайвны гүүрний хажууд одоогийн Пестириж буудлыг бас барьчихсан байсан юм Иргэний нисэхийн ерөнхий газар тэр үеийн. Тэгээд та нарт энэ буудал хэрэггүй гээд дуудлага худалдаагаар зарагдсан юм. Тэгээд буцаагаад  онд ирэхэд ахиад барьчихсан байгаа юм Жаргалантын аманд 5 тэрбум гаруй төгрөгөөр. Ямар учиртай буудал бариад байдаг юм бэ, тэр нь үр өгөөж муутай жилдээ ганцхан удаа онгоц саатсан хүн буусан байна гэж Аудитын дүгнэлт гарсаар байтал үргэлжлүүлэн хийгээд байдгийн учрыг л би олох гээд байгаа юм л даа.

Д.Лүндээжанцан:  Ер нь дэгээрээ бол бид Төсвийн зарлагын хяналтын дэд хорооны санал, дүгнэлттэй холбогдуулан асуух асуулт байгаа шүү дээ. Цэнгэл сайд хариул.

 Ц.Цэнгэл: Энхболд гишүүний асуултанд хариулъя. Тэгэхээр уг 7 тэрбум төгрөг бол навигацийн орлого бол дандаа он дамжиж орж ирж байдаг. Тийм учраас тухайн оны олон улсын гэрээ, Экогийн дүрмийн хувьд бол яг онд нь бүх навигацийг өдөр тутамд нь буюу банк харилцагчийн хэмжээний хүрээнд ингэж тооцоо хийх боломж байдаггүй учраас тэр дүрмийн хувьд мөнгийг З сар дотор бол хэрэв дамжин өнгөрөөд З сар дотор хийгдсэн байх ёстой. Тийм учраас 10 сараас эхлээд 11, 12 сарын мөнгө бол ерөнхийдөө ороогүй. Энэ бол он гарч ирээд орсон гэж ойлгож болно.

Буудлуудын хувьд 2004-2005 онд баригдсан. Ажил авахад уг буудал бол тухайн буудлууд дээр хүмүүс тавьчихсан ийм байдалтай байсан. Буудлыг үнэндээ ашиглалтын хувьд Иргэний нисэхийн хувьд буудал хэрэгтэй юү гэвэл хэрэгтэй юм байна. Олон улсын манайхаас бусад оронд өөрийн гэсэн буудалтай байхгүй бол яг экипажууд, мөн цаг агаарын  хүндрэл, дээр нь олон улсын гадаадын нисэх онгоцууд манай улс дээр буух шаардлага гардаг, хэд хэдэн удаа бууж байсан эдгээр улсуудыг шууд өөрийн харьяа буудал юмуу, эсвэл гэрээ хийгдсэн буудалтай байдаг юм байна. Энэ хүрээнд шийдсэн байх гэж бодож байна. Ер нь бол бариулах, барьсан учир шалтгааныг нь Төрийн өмчийн хорооноосоо зөвшөөрөл авсан аваагүй гэдэг нарийн судалгааг би мэдэхгүй юм байна. Энэ бол 2000-2005 онд болсон ийм процесс, одоо бол баригдчихаад уг байшин бол ашиглалтад ороод 2006 онд түүний доторхи тавилга, тоног төхөөрөмж, эдгээр арга хэмжээнүүдийг харин одоо тавих уу, үгүй юү гэдэг асуудал нэлээд яригдсан. Тэгээд Төрийн өмчийн хороотой ярьж байж нэгэнт барьсан барилгыг хоосон савыг ашиглалтгүй байлгахын хэрэггүй, тийм учраас ашиглалтад оруулъя гээд доторхи тоног төхөөрөмжийг бий болгоод ашиглалтад ажиллуулж байгаа.

Ханжины тухай ярьж байна л даа. Ийм учир шалтгаантай хоёр аравны тэр төсвийн орлогоор тендергүй гэж яриад байх шиг байна лээ. Тендергүй авсан гэдгийг би тэрийг нь үзэж хараагүй ний нуугүй ярихад. Хэрэв тендергүй зарласан бол 2004 онд тендергүй зарлаж 16 айлын орон сууц гэвэл энэ Ханжины энэ том 7 давхар буудалтайгаа хамт энэ чинь комплексный асуудал юм байна лээ шүү. Тийм учраас энэ бол тусдаа орон сууцны гэдэг юмуу, хотел гэдэг юмуу ийм барилгын үүднээсээ биш түүнийг зориулалт нь тэр том буудлынхаа хүрээнд комплексный болж орж ирж ингэж баригдсан барилга байгууламж юм байна лээ.

Д.Лүндээжанцан: Энэ тодорхой хариулахгүй байна гэж байна. Бид хугацаа дууссан.

Тэгэхээр 2004, хэдэн онд баригдаад. 

Ц.Цэнгэл: 2005-2006 онд.

Д.Лүндээжанцан: Дууссан юмаа. Тэгээд тэр юуны дүгнэлт гарч байна шүү дээ. Хэдхэн метр замыг 40 сая төгрөгөөр гэж. Энийг чинь болохгүй бол тэр хууль хяналтын байгууллагад нь шилжүүлээд хууль хяналтын байгууллага л асуултанд хариу өгөх юм байна гэж би ойлгож байна. Цэнгэл сайд хариул.

Ц.Цэнгэл: 200 метр замыг 40 сая төгрөгөөр барьсан гэж ярьж байна л даа. Энэ бол бас манай тендерийн хуулийн хүрээнд ч тэр, юуны хүрээнд ч тэр стандарт, тэр барилгын норм, материалын хүрээнд ч тэр хэр зохимжтой байгааг үнэхээр хардаж тэр үнэтэй гэж байгаа бол энийг хууль, хяналтын байгууллагад өгье. Ер нь бол 200 метр зам 40 сая төгрөг гэдэг бол миний хувьд нэг их том өндөр өртөг босчихсон юм биш байхаа гэж би ойлгож байна.

Энийг тодруулаад эргээд хариуг нь өөрт чинь өгүүлье.

Д.Лүндээжанцан: Дараа тодруулаа. Эрдэнэбүрэн гишүүн асуултаа асуу.

Р.Эрдэнэбүрэн: Ганцхан асуулт асуух гэсэн юм, би Улаан даргаас асуух гэсэн юм яах вэ.

Д.Лүндээжанцан: Төсвийн байнгын хороон дарга хуралдаа ирье. Тэгвэл жаал байж байгаад болох юмуу. Төсвийн зарлагын дэд хорооноос асуултаа асууя.

Жавзмаа дарга чинь Аудитынхаа дүгнэлтийг гаргаад тэр Иргэний нисэхийн асуудлаар өгчихсөн юм байна шүү дээ тийм үү, үгүй юү. Тэгээд хэрвээ тэр дотор үнэхээр ийм байгаа бол тэрийг нь хуулийн байгууллагад шилжүүлнэ гээд танай хуулинд байгаа байхаа. Шилжүүлсэн юм нь юу болж байгаа вэ гэсэн тийм юмыг.

Эрдэнэбүрэн гишүүн асуултаа асуу.

Р.Эрдэнэбүрэн: Харин Улаан даргаас асуух гэсэн юм.

Д.Лүндээжанцан: Тэгвэл Раш гишүүн асуултаа асууя.

Р.Раш: Төсвийн байгууллагын дэд хорооны дүгнэлт 18.9 млрд гэж байдаг, Улсын Аудитын газрын дүгнэлт 57.8 гээд, энэ Төсвийн байгууллагын дэд хорооны дүгнэлт Сангийн яамны дүгнэлт хоёр бол өөрсдийн нь гаргасан материал хоёр бол ижил төстэй байгаа юм байна гэж би ойлгож байна. Энэ зөв үү би Сангийн яамнаас нэгдүгээрт асуумаар байна. Ижил төстэй.

Хоёрдугаарт нь Улсын Аудитын газар энэ өнгөрсөн оны төсвийг шалгаад, гүйцэтгэлийг шалгаад тэгээд зүгээр мэргэжилтнүүд шалгасан байцаагч нарынхаа актыг цуглуулаад биччихсэн юмуу, энийг хамтарч ярьж улсын хэмжээний асуудал болгож ингэж ойлгосон уу Жавзмаа даргаас асуумаар байна. Энэ хоёр яагаад ингэж зөрж байна вэ. Өөрөөр хэлбэл энэ хоёр дүгнэлт бараг ижил гараад ирлээ. Тэгтэл өөрийнх чинь шал зөрүүтэй тэмээ ямаа шиг, тэнгэр газар шиг байгаа.

Д.Лүндээжанцан: Жавзмаа дарга хариулчих уу. Ажлын хэсгийн микрофон өг. Тэгээд Сангийн яам хариул.

Л.Жавзмаа: Раш гишүүний асуултанд хариулъя. Удирдлага, санхүүжилтийн хууль батлагдаад 4 жил болж байна. Энэ хуулиар Төрийн аудитын байгууллага Монгол Улсын төсвийн гүйцэтгэлд дүгнэлт гаргах учиртай. Манайх 2 дугаар сарын 1-нээс хойш бараг хөдөөдөө аймгийн сумдын болон аймгийн нэгдсэн тайланд аймгийн аудитын байгууллага, төвд яам, агентлагт Үндэсний аудитын газрын 50 гаруй хүн аудит хийгээд тэгээд дүгнэлтээ гаргаж Монгол Улсын Их Хурал, Ерөнхий сайд, Сангийн сайдад гардуулсан юм.

Тэгээд энэ дүгнэлтээр бол нааштай сайн сайн эерэг үзүүлэлтүүд олон байсан юм байна лээ. Ялангуяа эдийн засгийн өсөлт сайжирсан, төсвийн үзүүлэлтүүд урд жилүүдтэй харьцуулахад өссөн, мал өссөн гээд ингээд сайн үзүүлэлтүүд байгаа юм байна лээ. Орлого биелсэн сайн талууд байгаа. Тэгэхдээ төсвийн зарлагын хувьд учир дутагдал нэлээд байсан. Энийг бид аудит хийхдээ Сангийн яамнаас боловсруулсан Засгийн газрын санхүүгийн нэгдсэн тайланд орж байгаа тоо баримтад тулгуурлан аудит хийсэн юм байгаа юм.

Д.Лүндээжанцан: Сангийн сайд Баяртсайхан гишүүний микрофоныг өг.

Н.Баяртсайхан: Баярлалаа. 2006 оны төсөв бол ерөөсөө гэв гэнэт тэнгэрээс буугаад ирсэн мэт хачин төсөв төсвийн гүйцэтгэл гараагүй. Бид зориуд юу болоод байгаа юм бэ гэж судалгаа хийлгүүлж авч үзлээ. Тухайлбал 2004 онд байдал ямар байсан юм бэ. 2004 онд улсын төсвийн зарлагын Гадаад хэргийн сайд, Сангийн сайд, Хууль зүй, дотоод хэргийн сайд, Байгаль орчны сайд, Батлан хамгаалахын сайд, Боловсрол, соёл, шинжлэх ухааны сайд, Дэд бүтцийн сайд, Нийгмийн хамгаалал, хөдөлмөрийн сайд, Хүнс, хөдөө аж ахуйн сайд, Барилга, хот байгуулалтын сайд, Улсын мэргэжлийн хяналтын асуудал эрхэлсэн сайд гэсэн эдгээр хүмүүс 1-18 хувиар зардлаа хэтрүүлсэн байна 2004 онд.

2005 онд нийт 17 төсвийн ерөнхийлэн захирагчид төсвийнхөө зардлыг хэтрүүлж байсан байна 2005 онд.

Ерөнхийлөгчийн Тамгын газрын ерөнхий нарийн бичгийн дарга, Үндсэн хуулийн цэцийн дарга, Шүүхийн ерөнхий зөвлөлийн дарга, Улсын ерөнхий прокурор, Монгол Улсын шадар сайд, Гадаад хэргийн сайд, Хууль зүй, дотоод хэргийн сайд, Байгаль орчны сайд, Батлан хамгаалахын сайд, Түлш, эрчим хүчний сайд, Улсын мэргэжлийн хяналтын асуудал эрхэлсэн сайд, Нийгмийн хамгаалал, хөдөлмөрийн сайд, Үйлдвэр, худалдааны сайд, Хүнс, хөдөө аж ахуйн сайд, Төрийн албаны зөвлөлийн дарга, Санхүүгийн зохицуулах хорооны дарга, Үндэсний статистикийн газрын дарга гэсэн 17 төсвийн ерөнхийлэн захирагч өнгөрсөн 2005 онд төсвөө хэтрүүлжээ.

2006 онд байдал ямар болоод байгааг та бүгд мэдэж байгаа. Тэгээд энэ үгийг хэлснээрээ би төсөв хэтрүүлснийг зөв зүйтэй гэж хэлэх гэж ийм юм хэлсэн юм бишээ. Ерөнхийдөө цаашид энэ төсвийн сахилга батыг сайжруулах, өнөөдөр үйлчилж байгаа хууль тогтоомжоо боловсронгуй болгох чиглэлээр хийх ажил маш их байна гэдгийг харуулж би энэ жишээг дурдлаа.

2006 онд Монгол Улсын төсөв 59 тэрбум төгрөгөөр хэтэрлээ гэсэн ийм дүгнэлтийг Үндэсний аудитын газар хийсэн. Тэгэхдээ 59 тэрбум төгрөгөөр хэтэрсний гол шалтгаан бол зарим бараа бүтээгдэхүүний үнийн өсөлтийн албан татвараар Монгол Улсын төсөвт орж ирсэн 177.5 тэрбум төгрөгийг хуулийн дагуу Монгол Улсын хөгжлийн санд зардал болгоод бичсэнтэй холбоотой байна гээд Үндэсний аудитын газар дүгнэлтэндээ хийчихсэн байгаа. Өнөөдөр ярьж байгаа хүмүүс юу яриад байгаа вэ гэхээр төсвөө 59 тэрбум төгрөгөөр хэтрүүлсэн байна гэдэг тухай яриад байгаа болохоос биш ийм ийм учир шалтгааны үүднээс төсөв, зардал хэтэрсэн юм байна шүү гэдэг тайлбарыг нь ярихгүй байгаа явдал бол маш их харамсалтай хэрэг. Өнөөдөр үйлчилж байгаа Засгийн газрын тусгай сангийн тухай хуулиар, Монгол Улсын хөгжлийн сангийн тухай хуулиар зарим бараа, бүтээгдэхүүний үнийн өсөлтийн албан татварыг эхлээд Монгол Улсын төсөвт орлого болгож оруулж аваад түүнээсээ зарлага болгож Монгол Улсын хөгжлийн санд бичиж төвлөрүүлнэ гээд хууль хийчихсэн.

Би Олон улсын валютын сангийнхнаас хууль гарч байх үед асуусан юм. Зарим бараа, бүтээгдэхүүний үнийн өсөлтийн албан татварын орлогыг эхлээд улсын төсөвтөө орлого болгож оруулаад дараа нь зарлага болгож Монгол Улсын хөгжлийн санд бичихээр энэ чинь манай төсвийг эвдээд байна. Тийм учраас зарим бараа бүтээгдэхүүний үнийн өсөлтийн албан татвар буюу тэр 68 хувийн татварыг шууд Монгол Улсын хөгжлийн сандаа төвлөрүүлээд байж болдоггүй юмуу гэж би Олон улсын валютын сангийн ажлын хэсгийнхэнтэй зөвлөлдөж ярьсан юм. Тэд бол ингэж болохгүй, ийм нөхцөлд Монгол Ус хоёр төсөвтэй болчихно. Монгол Улсын төсөв гээд нэг төсөвтэй, Монгол Улсын хөгжлийн сан гээд төсөвтэй болчихно. Тийм учраас та нар тэр 68 хувийнхаа татварыг эхлээд улсынхаа төсөвт оруулаад авчих, улсын төсвөөсөө зарлага болгож бичээд Монгол Улсын хөгжлийн сандаа төвлөрүүлчих гэсэн ийм зөвлөлгөөг олон улсын банк, санхүүгийн байгууллагууд өгсөн юм.

Үүнтэй холбоотойгоор бид 2006 онд 68 хувийн татвараар 86 тэрбум төгрөг Монгол Улсын төсөвт орж ирнэ гэж тооцож орлого талд нь 86 тэрбум төгрөг, зарлага талд нь 86 тэрбум төгрөгийг тавьсан. Монгол Улсын хөгжлийн санд 86 тэрбум төгрөгийг төвлөрүүлнэ гэж тооцсон юм.

1 тн зэсийн үнийг бид 5000 ам.доллараар бодсон юм. Гэтэл байдал ямар болсон вэ гэхээр 1 тн зэсийн үнэ 6731 ам.доллар дунджаар болж өссөн. Үүнтэй холбоотойгоор Монгол Улсын хөгжлийн санд 177 тэрбум төгрөг орж ирсэн. Энэ 177 тэрбум төгрөгийг Монгол Улсын төсөвтөө орлого болгож 177  тэрбум төгрөг тавиад зарлага болгож бас 177 тэрбум төгрөг тавиад Монгол Улсын хөгжлийн санд аваачиж хуримтлуулсан. 2006 оны 12 дугаар сарын 26-ны байдлаар Монгол банкинд 177.5 тэрбум төгрөг байж байсан. Тэгэхээр энэ орсон ирсэн мөнгийг зарлага болгоод биччихсэн учраас бид төлөвлөгөөгөөр 86 гэж тооцсон, гүйцэтгэлээр 177 болсон, энэ хоёрын хоорондын зөрүүгээр 91 тэрбум төгрөгөөр Монгол Улсын төсөв хэтэрсэн мэт ийм санхүүгийн бичилт хийгдэж байгаа.

Өнөөдөр Сангийн яаман дээр прибаланс гээд олон улсын нягтлан  бодох бүртгэлийн программ үйлчилж байна. Энэ программыг хэн ч өөрчлөх арга байхгүй, хэн нэгний санаа сэтгэлд тааруулаад өөрчлөөд наашаа цаашаа болгож болдоггүй, программ бол программ, орж ирсэн орлогыг орлого болгож авдаг, гарсан зардлыг зарлага болгож гаргадаг. Тэгэхээр энэнтэй холбоотойгоор 91 тэрбум төгрөгөөр Монгол Улсын төсөв хэтэрсэн мэт ийм санхүүгийн бичилт гарч харагдаж байгаа. Бодитойгоор энийг зардал болгоод ашиглачихсан, хөрөнгө оруулалт болгоод зарчихсан зүйл байхгүй. Тийм учраас өнөөдөр төсвөөс хэтэрсэн гэж яриад байгаа 57 тэрбум төгрөгийг саяны миний ярьсан Монгол Улсын 91 тэрбум төгрөгөөс хасах юм бол улсын төсөв харин хэтэрсэн биш 34 тэрбум төгрөгөөр хасагдсан, буурсан ийм нөхцөл байдал гарч ирж байгаа. Энийг би үнэхээр бодит байдал ийм учраас л ярьж байна.

Гэхдээ 2006 оны төсөв дээр бүх юм гялгар сайхан байсан, бүгд хуулийн хүрээнд хийгдсэн гэж би хэлэхгүй. Өөрөө өөрийнхөө үйл ажиллагаагаар санхүүждэг, олсон орлогоороо үйл ажиллагаагаа явуулдаг хэд хэдэн агентлагууд дээр үнэхээр хууль зөрчсөн явдал гарсан. Тэдгээрийг бид нийлүүлээд 9.2 тэрбум төгрөгөөр төсвийн хууль зөрчсөн нөхцөл байдал үүслээ гэж үзэж байгаа. 

Нэгдүгээрт Ашигт малтмалын Хэрэг эрхлэх газар Төрийн сан дээр мөнгөө байрлуулдаггүй байсан юм. Арилжааны банкууд дээр аваачиж дансаа байрлуулаад олсон орлогоо ч арилжааны банкуудад хийчихдэг, гаргасан зардлаа ч гэсэн арилжааны банкуудаас гаргаад байсан учраас Төрийн сан хяналт тавьж чадаагүй, үүнтэй холбоотойгоор 1.8 тэрбум төгрөгөөр Ашигт малтмал, газрын тосны хэрэг эрхлэх газар төсөв зардлаа хэтрүүлсэн. Хоёр дахь газар бол Нийгмийн даатгалын үндэсний зөвлөл байгаа юм. Энд хуулийн зөрчил гарч ирж байгаа. Өнөөдөр үйлчилж байгаа Нийгмийн даатгалын хуулиар нийгмийн даатгалын үндэсний зөвлөл хөрөнгө оруулалтынхаа асуудлыг өөрсдөө хэлэлцээд шийдвэрлэх ёстой, ийм эрхтэй. Ингээд 2 тэрбум гаруй төгрөгийн хөрөнгө оруулалтын асуудлыг Үндэсний зөвлөл дээрээ яриад шийдчихсэн байдаг юм. Гүйцэтгэл болж гарахаараа Дэмбэрэл сайдын, Нийгмийн хамгаалал, хөдөлмөрийн сайдын төсөв дээр бүртгэл болж гарсан учраас энэ дээр үнэхээр төлөвлөсөн хэмжээнээс зардал хэтэрсэн ийм нөхцөл байдал үүссэн.

Гурав дахь хууль зөрчигдсөн гэж үзэж байгаа явдал бол Онцгой байдлын ерөнхий газар байж байгаа. Улсын нөөцийн тодорхой хэмжээний барааг зарж борлуулсан. Зарж борлуулсан хөрөнгө мөнгөөрөө буцаад улсын нөөцийг бүрдүүлэх ёстой байтал өөр зориулалтаар ашигласан байдал бол Онцгой байдлын ерөнхий газар дээр гарч ирсэн. Дөрөв дэх байгууллага бол Гадаадын харьяат, цагаачдын асуудал хариуцсан агентлаг дээр байж байгаа. Бас өөрөө өөрийнхөө орлогоор санхүүждэг байгууллага, олсон орлогоо буцаагаад  8.2 сая төгрөгөөр төлөвлөсөн хэмжээнээс давуулж зарцуулсан байгаа. Ингээд бид 9.2 тэрбум төгрөг дээр үнэхээр төсвийн зөрчсөн явдал гарлаа. Энэ байдал бол өөрөө өөрсдийнхөө орлогоороо үйл ажиллагаагаа санхүүжүүлдэг 4 агентлаг дээр гарлаа гэж үзэж байгаа.

Төсөв хэтэрсэн гэж яригдаад байгаа 18.9 сая төгрөгийн тухайд бол 18.9 тэрбум төгрөгөөс 9.2 тэрбумыг хасах юм бол цаана нь 12 орчим тэрбумын асуудал гарч ирж байгаа. Энэ нь юутай холбоотой вэ гэхээр өнөөдрийн үйлчилж байгаа Төсвийн байгууллагын удирдлага санхүүжилтийн тухай хуулиар төлөвлөгөөнөөс давсан орлого, хэмнэсэн зардлын тодорхой хэсгийг Сангийн сайд төсвийн ерөнхийлэн захирагч нарт буцааж өгөх ийм эрхтэй юм байна лээ. Энэ бол ганцхан миний зохиогоод бүтээгээд хийчихсэн зүйл биш, 2003 оноос хэлээд Улаан сайд, Алтанхуяг сайд нарын баталсан тодорхой журмууд байна. Тэр журмынх нь дагуу би Төсвийн ерөнхийлэн захирагч нарт 2005 оны хэмнэсэн зардлын 80 хувь, төлөвлөгөөнөөс давсан орлогыг 100 хувь буцааж олгосон. Энэнтэй холбоотой асуудлууд байж байгаа. Энэ бас төсвийг давж гарахад нөлөөлсөн бас нэг хүчин зүйл бол өр, зээл төлбөрийг барагдуулах ийм шийдвэрийг Засгийн газраас гаргадаг. 

Ингээд Эрүүл мэндийн байгууллагуудын өр зээл төлбөр, боловсролын байгууллагуудын өр, зээл төлбөр, цахилгааны болоод дулааны байгууллагуудын өр зээл төлбөрийг барагдуулах шийдвэрийг өнгөрсөн жил Засгийн газар гаргасан. Тэр өр зээл төлбөр нь бол бүр сумын эмнэлэг, сумын цэцэрлэг, ясли, клуб гэсэн ийм байгууллагууд дээр очдог учраас тэдгээр нь өөр өөрийнхөө шугамаар явагдаад Туяа сайдын төсвийн багцад, Энхтүвшин сайдын төсвийн багцад, Эрдэнэбат сайдын төсвийн багцад ороод ирдэг учраас тэрийг цэвэрлэж гаргахад ихээхэн хэцүү, төлөвлөхдөө бол Сангийн сайд дээр төлөвлөгддөг, гүйцэтгэлээрээ гарахаар эдгээр сайд нар дээр хуваагдаад гарчихдаг учраас эдгээр сайд нар дээр бас төсөв хэтэрсэн мэт ийм дур зураг гарч ирэхэд нөлөөлсөн юм.

Тийм учраас би бол 2006 онд ерөнхийдөө Монгол Улсын төсөв бол өнөөдөр үйлчилж байгаа Төсвийн байгууллагын удирдлага, санхүүжилтийн тухай хуулийн хүрээнд явагдсан, гэхдээ анхаарах олон асуудлууд байгаа юм байна гэдэг нь харагдсан. Харин би Сангийн сайдын хувьд миний хийж чадсан нэг зүйл бол сая миний нэрлэсэн агентлагууд байна шүү дээ Ашигт малтмал, газрын тосны хэрэг эрхлэх газар, Гадаадын харьяатын асуудал эрхэлсэн байгууллага, Иргэний бүртгэл мэдээллийн үндэсний төв, Иргэний нисэхийн удирдах ерөнхий газар гэсэн энэ 4 агентлагийг би 2007 оны 1 дүгээр сарын 1-нээс эхлээд хоёр агентлагийг 2007 оны 7 дугаар сарын 1-ний өдрөөс эхлээд 2 агентлаг гээд бүх агентлагуудыг төрийн санд авчирч шилжүүлсэн, арилжааны банкууд дээр байсан дансыг хаасан. Ийм учраас эдгээр агентлагууд бол цаашид улсын төлөвлөсөн хөрөнгөнөөс илүү хэмжээний зардал мөнгө гаргаж төсвийг хэтрүүллээ зарцууллаа гэдэг ийм яриа гарах бололцоогүй болсон гэж үзэж байгаа. Баярлалаа.

Д.Лүндээжанцан: Ингээд үдийн завсарлага.Авдай гишүүн 15 цагаас.

Үдээс хойшхи хуралдаан 15 цаг 20 минутад эхлэв.

Д.Лүндээжанцан:  Содномцэрэн гишүүнээр асуулт эхлэх юм байна. Содномцэрэн гишүүн асуултаа асууя. Содномцэрэн гишүүний минут л яваад байна л даа.

Асуултанд хариулах Төсвийн зарлагын дэд хорооны дарга Амаржаргал, бусад ажлын хэсгийнхэн орж ирье, сайд нар. Амаржаргал дарга орж ирье гишүүд асуултаа асуух гээд байна. Содномцэрэн гишүүн асуултаа асуух уу, эсвэл ингээд хасагдлаа.

Ч.Авдай: Тэгэхээр ийм л юм гараад байна л даа. Сангийн яамны тоо нэг өөр, Амаржаргалын хэлж байгаа тоо нэг өөр, Аудитын даргын хэлж байгаа тоо нэг өөр байх юм. Зарим нь маш их мөнгө илүү зараад үрэн таран хийчихсэн юм шиг яриад байдаг, зарим нь болохоор гайгүй хэмнэлттэй ч ажиллачихсан юм шиг. Тэгэхээр энэ маань аргачлал эд нараа мэдэхгүйтэй холбоотой байна уу, энэ ямар  учиртай юм бэ одоо тэр юугаа дүгнэх нэг ийм юм байна.

Хоёрдугаарт төсөв зохиож байгаа орон нутгаас авахуулаад яамдууд, тэгэхээр энэ төсөв зохиолт аль хэр үндэслэлтэй, шинжлэх ухааны арга шалгуураар шалгагдсан ийм зүйл байдаг байна уу, ийм тийм юм хэрэгцээтэй гээд баахан тоо тавиад тэгээд зарим нь биелээд зарим нь биелдэггүй ийм юм байна уу гэдэг юмыг манай Сангийн сайд хэлэх байлгүй бодвол.

Тэгэхээр хэрвээ төсөв хэтэрсэн байх юм бол хэтрэлтийн үр дүнд хийгдсэн ажил маань ямархуу янзтай хийгдэв ээ. Энэ маань зүгээр үрэн таран юм хийчихэв үү, эсвэл бүтээн босголтын юмуу, ямар нэгэн тодорхой зорилгоор хийгдсэн байлгүй дээ. Энэний үр дүн нь аль хэр байдаг юм бэ гэсэн ийм юмнуудыг жаахан тодруулъя гэж бодсон юм.

Д.Лүндээжанцан:  Баяртсайхан сайд хариулъя, Баяртсайхан гишүүний микрофоныг байнга нээлттэй байлгаарай.

Н.Баяртсайхан: Баярлалаа. Үндэсний аудитын газар, Сангийн яам, Төсвийн зарлагын хяналтын дэд хороон дээр яригдаж байгаа тоонууд өөр өөр байгаа нь энэ аргачлалтай холбоотой зүйл байгаа юм.

Өнөөдөр Сангийн яаман дээр бол олон улсын нягтлан бодох бүртгэлийн стандартыг нэвтрүүлж тэр стандартын дагуу тайлан балансыг хэрэгжүүлж байгаа. Дэлхийн банкнаас техникийн туслалцаа үзүүлсэн, би үдээс өмнөх хуралдаан дээр хэлсэн Прибаланс гэж Дэлхийн банк, Олон улсын валютын сангийн гишүүн орнуудад хэрэгждэг нэгдсэн олон улсын нягтлан бодох бүртгэлийн стандарт Монгол оронд хэрэгжиж эхэлж байна. Энэ стандартын дагуу бид тайлан балансаа гаргаж байгаа юм.

Миний ойлгосноор бол Үндэсний аудитын газрын аргачлал арай жаахан өөр байна уу гэж би ойлгож байгаа. Энэ тухай Төсвийн зарлагын хяналтын дэд хорооны дүгнэлтэд орсон байна лээ. Би үүнтэй санал нэгдэж байна. 

Тэр төсөв зохиолт аль хэр үндэстэй байна вэ гэж. Би төсвийн зохиолтыг гарцаагүй сайхан төсөл хийж байгаа, үндэслэлтэй гэж хэлэхэд хэцүү байна. Тухайлбал бид төсвийн орлого дээр өнгөрсөн жил нэлээд тийм консерватив байр суурь баримталсан, болгоомжилж хандсан гэсэн үг. Эрдэнэтийн 1 тн зэсийн үнийг 2006 оны төсвийг хийхдээ 4200 ам.доллараар тооцсон юм билээ. Ингээд төсвийн тодотгол хийхдээ 4200 ам.долларыг 5000 ам.доллар болгож нэмэгдүүлж бид төсвөө хийсэн. Зэсийн үнийг өндөр авах явдал бол эрсдэлтэй. Яагаад гэвэл дараа дараагийн он жилүүдэд зэсийн үнэ унах юм бол тэрийг дагаад төсөвт ихээхэн хэмжээний алдагдал үүсэх ийм эрсдэл байдаг. Энэ үүднээсээ бид нар жаахан болгоомжилж хандсан тал бий. Гэтэл 2006 оны дундаж гүйцэтгэлээр 1 тн зэсийн үнэ 6731 ам.доллар болж тооцсоноос 1700 гаруй доллараар өндөр гарсан. Түүнтэй холбоотойгоор улсын төсөвт орж ирэх орлогын хэмжээ 262 тэрбум төгрөгөөр нэмэгдлээ. Зардал бол та бүгдэд ярьж байгаа энэ 59 тэрбум төгрөгөөр хэтэрч гарсан гэж ярьж байгаа.

Өнөөдөр бид төсвийн орлого 262 тэрбум төгрөгөөр хэтэрсэн тухай ярихгүй зөвхөн нэг талыг нь яриад байгаа юм. Зарлага одоо төдөөр хэтэрлээ гэж. Тийм учраас цаашид бид энэ төсвийн төлөвлөлтийг боловсронгуй болгох, өнөөдөр үйлчилж байгаа төсөв, санхүүгийн хууль эрх зүйн орчныг шинэчлэх, сайжруулах, боловсронгуй болгох чиглэлээр маш их ажил хийх хэрэгтэй болж байгаа юм байна. Үүнийг ялангуяа 2006 оны төсвийн гүйцэтгэлийн хэлэлцүүлгийн явц маш тодорхой харуулж байгаа учраас Сангийн яаман дээр энэ чиглэлээр тодорхой ажлын хэсэг гараад үйл ажиллагаа явуулж байгаа. Зарим нь төсвийн хуульд өөрчлөлт оруулах, зарим нь тодорхой шинэ аргачлал, шинэ журам боловсруулах гэх мэтчилэн нэлээд томоохон ажил эхэлж байна. Баярлалаа.

Д.Лүндээжанцан: Раднаа гишүүн асуултаа асууя. Содномцэрэн гишүүн та Раднаа гишүүний дараа асуу. Таныг хоёр удаа яваад өнгөрсөн байгаа шүү. Раднаа гишүүн.

Ч.Раднаа: Амаржаргал даргаас ганцхан асуулт байна. Сумын төвдөө З00 хүрэхгүй өрхтэй тэгээд эрчим хүч татуулахаар мөнгө төсөв төсөвлөгдсөн хэдэн сум байна аа, ямар ямар сумууд байгаа юм бэ нэрийг нь нэг хэлж өгөөч. 

Д.Лүндээжанцан: Амаржаргал дарга. Энэ хэвлэл, мэдээллийнхэн эд нар чинь ер нь хаачсан юм бэ. Зочинтой байгаад байна уу.

Р.Амаржаргал: Тийм сум бол Раднаа гуай та өөрөө мэдэж байгаа, маш олон байгаа гэж. Тэгээд 300 хүрэхгүй өрхөд эрчим хүч 100 км, 200 км, 300 км тавьж байж ямархуу янзын өртөгтэй болж байгаа билээ тэр өртөг нь хэзээ нөхөгдөнө гэж тооцож байгаа билээ тэрний эдийн засгийн үр ашгийн тухай асуудлыг л би ярьсан шүү дээ. Тэгээд аль ч талаас нь бодоод үзсэн гэсэн энэ эдийн засгийн үр ашиг бол туйлын багатай зүйл байгаа байхгүй юү.

Хэрвээ Засаг захиргааны нэгжийн өөрчлөлтийг бид нар цаг хугацаанд нь хийчихээд сумуудыг томсгосон бол эдийн засгийн үр ашиг нь хамаагүй нэмэгдээд явчихна. Энийг та өөрөө надаар хэлүүлэлтгүй маш сайн мэдэж байгаа гэж хэлэх гэж байгаа юм. Би сая хавар Ховд аймгийн З сумаар ороход 2-т нь 300 хүрэхгүй л байгаа байхгүй юү. Нэг нь 198 өрхтэй. Тэгээд өндөр хүчдэлийн шугам татаж аваад байна шүү дээ. 130 хэдэн жилийн дараа өртгөө нөхөх байхгүй юү. Тиймэрхүү л эдийн засгийн тооцоо гарч байгаа шүү дээ. Тэр утгаас нь асуудлыг ярьж байна шүү дээ. Өөрөөр хэлэх юм бол зарцуулж байгаа, улсын төсвөөс зарцуулж байгаа мөнгөнийхөө үр ашгийг яаж нэмэгдүүлэх вэ, ямар арга зам байна вэ. УИХ өөрөө бас тодорхой эрх зүйн орчныг нь бүрдүүлж өгөөгүй байж байж Засгийн газрыг буруутгаад байгаа нь зөв юмуу, үгүй юмуу гэдэг асуудлыг танилцуулга дээрээ хөндөж тавьсан байна шүү дээ тиймээ.

Сангийн сайд хүртэл дэмжээд байна шүү дээ хар л даа.

Д.Лүндээжанцан: Раднаа гишүүн тодруулах юм байна.

Ч.Раднаа: Ашигтай, ашиггүй нь би мэдэж байна л даа яг үнэн та. Зүгээр ямар нэртэй сум байна вэ.

Р.Амаржаргал: Тухайлбал Ховд дээр Дарви байна.

Ч.Раднаа: Ховдын Дарви уу.

Р.Амаржаргал: Тийм.

Ч.Раднаа: Еще.

Р.Амаржаргал:  Наад талд нь Манхан байсан, цаана дунд нь Зэрэг байсан жишээ нь. Дорнодын Эрээнцав байна. Цахилгаан байх хэрэгтэй гэж байгаа юм. Тэгэхдээ тэр сумууд ингэж жижиг, жижиг сумууд өчнөөн төчнөөн сумууд байж байх хэрэг байна уу, үгүй юү гэдэг асуудал байхгүй юү. Сумуудыг томсгохоор асуудал байхгүй юү гэдэг л асуудал яриад байна шүү дээ. 

Д.Лүндээжанцан: Содномцэрэн гишүүн асуултаа асууя.

Ч.Содномцэрэн: Даргаа энэ ирцээ бүрдүүлэхгүй юмуу.

Д.Лүндээжанцан: Энэ асуулт хариулт явж байгаа З цагийн хурал үргэлжлээд явчихдаг юм. Энэ мөнхийн юутай. Баяртсайхан сайд байна, Туяа сайд байна. Асуултаа асуу. Хэрвээ байхгүй бол би сайд нарыг нь дуудъя.

Ирцгүй гэдэг бол худлаа үг шүү. Содномцэрэн гишүүн асуултаа асууя. Сайд нар орж ирье хаачив аа. Су.Батболд сайд байна, Эрдэнэбат сайд. Содномцэрэн гишүүн асуултаа асууя. 

Ч.Содномцэрэн: Ирцээ бүрдүүлэхгүй юмуу даргаа. Хөөе миний минут яваад байна шүү дээ яах юм бэ даргаа.

Д.Лүндээжанцан: Содномцэрэн гишүүн асуултаа асуу.
Ч.Содномцэрэн:  Дахиад эхэлье л дээ. Наадах чинь минут тал нь байхгүй болчихлоо шүү дээ. 

Д.Лүндээжанцан: Содномцэрэн гишүүн шинээр эхэлье.

Ч.Содномцэрэн: Баяртсайхан сайдын хариултыг би түрүүн сонсоод байна л даа. Төсөв хэтрээгүй хэмнэсэн, тэр ч байтугай хэмнэсэн гэж яриад байх юм. Тэгэхээр Үндэсний аудитын газрын зөв буруу болж байна уу, эсвэл энэ Баяртсайхан сайдын яриад байгаа зөв болж байна уу ерөөсөө учрыг нь олохоор байлаа. Нэгдүгээр энийг нэг яаж өгөөчээ. Үндэсний аудитын газрын зөв л гэж би хувьдаа бодоод байгаа юм. Үнэхээр энэ 57 тэрбум төгрөгөөр хэтэрчихсэн байгаа юм.

Хоёрдугаарт Сангийн яамнаас бид нарт нэг ийм ном тараасан юм. 2006 оны төсвийн гүйцэтгэл гэж. Тэгээд энэ дээр хараад байхаар Аудитын газраас хийсэн дүгнэлттэй үндсэндээ ойролцоо байгаа байхгүй юү. Хэтэрсэн гэдэг нь зүйл заалтаараа харагдаад байдаг. Тэгэхээр манай сайд болохоор хэтрээгүй хэмнэсэн, та нар буруу ойлгож байна 91 тэрбум төгрөг гээд ярьсан. 91 чинь тусдаа энэ дээр харагдаад байна шүү дээ. Эсвэл энэ номоо та нар гүйцэд сайн судлаагүй юмуу энэ ямар учиртай, яагаад ингээд буруу зөрүү яриад байдаг юм бэ. Ер нь Баяртсайхан сайдыг би бас нэг шүүмжлэх гээд байгаа юм.

Бид нарт буруу мэдээлэл өгч байсан, нэг албан тоот билүү ирүүлээд татварыг бууруулах юм бол төсвийн орлого 180 тэрбум төгрөгөөр буурна гэсэн ийм Сангийн сайд Баяртсайхан гэсэн ийм бичиг бид нарт ирүүлж байсан л даа. Тэгээд сая гүйцэтгэлийг харсан чинь татварын орлого тийм хэмжээгээр буураагүй нэмэгдчихсэн байх юм. Одоо ингээд манай Сангийн яам ийм баримжаа муутай тооцоо гаргадаг юмуу, төлөвлөлтийн алдаа байна уу, яахаараа Их Хурлын гишүүдэд буруу мэдээлэл өгдөг юм бэ. Энийгээ нэг хэлж өгөөч. Өмнө нь би тэрийг шүүмжилж байсан шүү дээ. Энэ Сангийн яам байнд  нь ч байхгүй, банзанд нь ч байхгүй төсөв тооцоо чинь гээд. Яг тэр харагдаж байна л даа. Татвар бууруулах юм бол төсвийн орлого 180 тэрбумаар гээд таны гарын үсэгтэй ийм бичиг бид нарт тараагдаж байсан.

Одоо энэ төсвийн хэтрэлтийг ярихаар энэ хэмнэгдсэн буураагүй гэж ингэж яриад байдаг. Энийгээ нэг яагаач. Хоёрдугаарт энэ Сангийн яамнаас гаргаж бид нарт тараасан энэ төсвийн гүйцэтгэл дээр тодорхой тодорхой хэтрэлтүүд байгаа юм. Жишээлбэл Гаалийн ерөнхий газрын их засварт 2 тэрбум төгрөг төлөвлөсөн. Гүйцэтгэл нь болохоор 3.2 тэрбум төгрөгөөр гаргасан. Тэгээд төсвийн хэтрэлт нь болохоор зэрэг 1.1 тэрбум төгрөгөөр хэтэрсэн гээд ийм тодорхой баримтууд байхад яагаад УИХ-ын чуулганы нэгдсэн хуралдаан дээр худлаа яриад байна вэ, энийгээ тайлбарлаж ярьж өгөөч гэсэн ийм асуулт байна.

Д.Лүндээжанцан: Баяртсайхан сайд хариулъя даа.

Н.Баяртсайхан: Үндэсний аудитын газрын дүгнэлт, та бүгдэд оруулсан төсвийн гүйцэтгэл хоёрын хооронд ямар нэгэн зөрүү ялгаа байхгүй. Ялгаа юундаа байна вэ гэхээр Үндэсний аудитын газар 57 тэрбум төгрөгөөр төсөв хэтэрсэн байна. Энэ төсөв хэтэрсэн явдал бол Монгол Улсын хөгжлийн санд дэлхийн зах зээл дээрх алт, зэсийн үнийн өсөлтөөс шалтгаалж 91.3 тэрбум төгрөгийг төлөвлөснөөс нэмж төвлөрүүлсэн явдал бол төсвийн хэтрэлтэд нөлөөлжээ гээд дүгнэлтэндээ тусгачихсан байгаа юм. Ялгаа юундаа байна вэ гэхээр 57 тэрбум төгрөгөөр хэтэрчээ гэдгийг нь ярьдаг, ийм учир шалтгаанаас болж хэтэрсэн байна гэдэг тэр тайлбарыг нь ярихгүй байгаад ялгаа гарч ирж байна гэж үзэж байна. Татварын орлого буурна гэж би ярьсан. Ярихдаа аж ахуйн нэгж байгууллага.

Д.Лүндээжанцан: Яриагаа багасгаач. Су.Батболд гишүүн ширээндээ сууя, Жаргалсайхан гишүүн ширээндээ сууя, Эрдэнэбүрэн гишүүн ширээндээ суучих.

Баяртсайхан сайд хариулъя.

Н.Баяртсайхан: Татварын орлого буурах тухай би бичиг ирүүлсэн УИХ-ын бүх гишүүдэд ирүүлсэн. Тэр юутай холбоотой вэ гэвэл аж ахуйн нэгж байгууллагын орлогын албан татварыг хэлэлцэж байх явцад тэр үед үйлчилж байсан 15, 30 хувь гэсэн хоёр шатлалтай татварыг нэг шатлалд шилжүүлж 15 хувь болгоно гэсэн санал УИХ дээр нэлээд яригдаж эхэлсэн. Би энэнд ихээхэн болгоомжилсон нэг шатлалтад шилжих цаг нь болоогүй байна. Ингэх юм бол томоохон компаниудаас авах төсвийн орлого буурна, ялангуяа Эрдэнэтийн үйлдвэрээс бидний авах орлого буурч ногдол ашгаар оросын талд очих хэмжээ нэмэгдэж болзошгүй байна. Тийм учраас энэ байр сууриа эргэж хараач ээ гэсэн бичгийг би Их Хурлын гишүүдэд, Байнгын хороодод ирүүлснийгээ сайн санаж байна. 

Ингээд ерөнхий сайд дээр энэ татварын хуулийн ажлын хэсгийнхэн орж ярилцацгаасан. Батбаяр, Баярцогт, Ганхуяг, Дамиран, Очирхүү, Баярсайхан, Занданшатар гээд нэлээд олон гишүүд тэрэн дээр ярилцаж хоёр шатлалыг хадгалъя, 10, 25 гэсэн хоёр шатлалыг авъя, татварын 10 хувьд ногдуулах татварын орлогын доод босгыг 500 саяар биш 3 тэрбум төгрөгөөр тогтооё гэж Ерөнхий сайд Энхболдын өрөөнд ярьж тохироод шийдвэрлэсэн. Энэ бол зөв зүйтэй шийдэл байжээ гэдэг нь харагдаж байна. 

Ингээд татварын шинэчлэл хийсний үр дүнд аж ахуйн үйл ажиллагаа, бизнесийн идэвхжил явагдаж байна. Ялангуяа нэмэгдсэн өртгийн албан татварыг бууруулсан явдал бол маш чухал алхам болсон юм байна. Ингээд татварын орлого өсч байна. Гэхдээ төсвийн төлөвлөлтөд орлого талдаа ч тэр, зарлага талдаа ч тэр төлөвлөлтөд анхаарах ёстой зүйл маш их байна. Бидэнд энэ төлөвлөлтийг боловсронгуй болгох, зөв зүйтэй төлөвлөдөг болгох чиглэлээр хийх ажил их байгаа гэдэг нь 2006 оны төсвийн гүйцэтгэлийн явц, хэлэлцүүлэг харуулж байгаа юм.

Д.Лүндээжанцан: Нямжавын Батбаяр гишүүн асуултаа асууя.

Н.Батбаяр: Сайд нарыг дуудмаар байна, тэрний дараа.

Д.Лүндээжанцан: 4 сайд уулзалтан дээр байна гэж байна одоо.

Н.Батбаяр: Уучлаарай би сайд нараас асуумаар байна.

Д.Лүндээжанцан: Тэгээд Нямжавын Батбаяр гишүүн асуултаа жаахан хойшлуулаад явчих
Н.Батбаяр: Үгүй тэгж болохгүй шүү дээ.

Д.Лүндээжанцан: Эрдэнэбат сайд нэг мэдээлэл өгөөдөх дөө. Цахилгаан тасарсан талаар. Эрдэнэбат гишүүний микрофоныг өг. Мэдээлэл авъя.

Д.Лүндээжанцан: Эрдэнэбат сайдаас тог тасарсан шалтгааныг сая асуучихаад одоо болохоор үгүй гээд байдаг чинь ямар учиртай юм бэ.

Б.Эрдэнэбат: Сая Умард-1 гээд дэд станц дээр саатал гарсан, холбогдсон, сая бүх мэдээгээ өгсөн. Бүгд холбогдсон байгаа. Дэнжийн 1000-ын айлаас бусад нь бүгдээрээ холбогдсон гэж байна.

С.Баярцогт: Юу болсон юм бэ.

Б.Эрдэнэбат: Юу болох вэ дээ нэг гэрэл унтраагаад л асаахгүй юу.

С.Баярцогт: Баярцогтоо чи гэртээ гэрлээ унтраагаад асаадаг биз дээ. Энэ том сүлжээн дотор бяцхан саатал гарч чи тэрэнд юунд нь оволзож гүйгээд байгаа юм бэ. Нэг их айхтар юм байхгүй, холбосон, бүх юм нь зүгээр одоо ганцхан Дэнжийн 1000-ын айлууд холбогдоод дууслаа, бүх юмнууд холбогдсон тайлан байж болно Баярцогтоо. Чиний компьютер, телевизор чинь зүгээр ажиллаж байгаа.

Д.Лүндээжанцан: Гүндалай гишүүн байна уу. Гүндалай гишүүн алга байна асуултаа асууя.

Д.Лүндээжанцан: Үгүй сонин улсууд юмаа. Тэгвэл асуултаа та бүхэн асуулгаа бичгээр тавиад албан ёсоор юугаа ав. Гүндалай гишүүн асуултаа асуу, за байхгүй байна.

Л.Гансүх: Сайдуудаа дууд. Засгийн газар бүрэн бүрэлдэхүүнээрээ байх ёстой.

Д.Лүндээжанцан: Ер нь бол төсвийн гүйцэтгэлийн нэгдүгээр хэлэлцүүлгийн үед Ерөнхий сайд, Ерөнхий аудитор, Засгийн газрын гишүүд байлцана гэж байна. Төсвийн гүйцэтгэлийг хэлэлцүүлэхэд. Эхний шатанд. Ер нь төсвийн гүйцэтгэлийн тайлантай холбогдуулаад Төсвийн зарлагын дэд хорооны санал, дүгнэлттэй холбогдуулаад асууж байхад Засгийн газрын гишүүд ер нь байлцах ёстой. Тэрийг ерөнхий логикоороо ойлгож байна. Энэ зочинтой холбогдуулаад 4 сайд тэнд байж байна. Туяа сайд, Цэнгэл сайд, Дэмбэрэл сайд, Ерөнхий сайд. 4 сайд яг одоо тэр хэлэлцээнд орж байгаа юм байна. Яг одоогийн байдлаар. Бусдыг нь дуудъя. 













    /12.40-15.40 цаг, В.Оюун/ 
 
Д.Лүндээжанцан  -Тэр болгоныг би ер нь бүгдийг мэдэгч биш шүү дээ. Бүгдийг УИХ-ыг даргалагч мэддэг болж байна уу? 


Сайд нарыг дуудъя. Түрүүн Эрдэнэбаатар сайд, Даваадорж сайд нар сууж байсан хаачсан бэ? Тэрбишдагва сайд нар. Сайд нарыг орж ирэхээр асуултаа үргэлжлүүлье. Содномцэрэн гишүүнээ та ямар ирц яриад байнаа. Одоо 71 гишүүн ирцэнд орсон хурал үргэлжилж байна. Хамгийн гол нь сайд нарын асуудал байх ёстой. Тэрнээс биш ирц явагдаад орж гараад л явж байна. Та формальный хэлэлцэж байгаа, үгүйг яаж мэдэж байгаа юм бэ? Яг асуулт  явдгаараа явж байна, хариулдгаараа хариулж байна. Харин Засгийн газрын орж ирээгүй гишүүдийг би дуудаж байна. Ийм л байна шүү дээ. Даваадорж сайд, Эрдэнэбаатар сайд, Энхтүвшин сайд, Цэнгэл сайд, Туяа сайд, Дэмбэрэл сайд, Отгонбаяр сайд, Хүрэлсүх сайд нар хуралдаанд ирцгээе. 4-5 сайд яг одоо хэлэлцээр дээр байгаа юм байна. 

Ер нь тэр бол анхдугаар хэлэлцүүлгийн явцад яригддаг юм шүү. Түрүүн Баяртсайхан сайд мөн сайн тайлбарласан даа. Нэг юмаа олон дахин ярьцгааж байна шүү дээ. За гишүүдийг дуудъя. Хүрэлсүх сайд, Отгонбаяр сайд, Цэнгэл сайд, Туяа сайд, Дэмбэрэл сайд, Энхблд сайд дөрөв хэлэлцээр дээр байна гэж ярьсан. Даваадорж сайд, Эрдэнэбаатар сайд орж ирье.


Асуулт хариулт явж байгаа юм чинь дундуур нь болохгүй л дээ. Ерөнхий сайд ирлээ. Бусад сайд нар чинь голцуу хэлэлцээр дээр байгаа юм уу. Туяа сайдын төлөөллөөр Төрийн нарийн бичгийн дарга нь ирсэн байна жишээ нь. Өөрөө хэлэлцээрт орж байна. Тэгээд одоо орж ирнэ. Эрүүл мэндийн төсөвтэй холбоотой асуудал. За гишүүд асуултаа асууж эхэлье.  За Идэвхтэн гишүүн асуултаа асууя. Хурлаа явуулъя. Битгий ингэж арга саамаар яаж бай. Гүйцээд ирэхээр тэр хүний эрхийг хасаагүй бид асуултаа асууна.

Д.Идэвхтэн: -Төсвийн хяналтын дэд хорооны дүгнэлтэнд Амаржаргал гишүүн танилцуулахдаа төсөв батлах, гүйцэтгэлийг хянах, хяналтыг хангах эрхийг хэрэгжүүлж байгаа Үндсэн хууль зөрчсөн мэтээр тайлбарлан шийдвэр гаргадаг төрийн институт хүртэл бий болжээ гээд дүгнэсэн байгаа юм л даа. Тэр юуг ойлгож ингэж дүгнэж бичсэн юм бэ? Юу болчихоод байгаа юм бэ? Энэ талаар нэгдүгээрт тайлбар өгөөч гэж хүсэх байна.

Хоёрдугаарт өөр асуулт байхгүй. Би үг хэлэх үедээ.

Д.Лүндээжанцан:  -Үг хэлэх юм байхгүй энэн дээр.

Д.Идэвхтэн: -Байхгүй юу. За тэгвэл энэ асуултанд хариулаач ээ гэж хүсэх байна.

Д.Лүндээжанцан: -Амаржаргал дарга хариулъя.

Р.Амаржаргал: -Баярлалаа. Би яг ингэж томъёолж бичсэн юм. Яг ний нуугүй хэлэхэд Засгийн эрх барьж байгаа улс төрийн хүчин бодлогоо төсвөөрөө дамжуулаад хэрэгжүүлэхээр түүнийг нь Үндсэн хууль зөрчлөө гэсэн дүгнэлт гаргадаг институт монголд бий болчихоод байгаа юм. Нуугаад яахав тэр институтийн нэр нь Үндсэн хуулийн цэц гэж байгаа. Би тэр тухай ярьж байгаа юм. Үндсэн хуулийн цэц эрх барьж байгаа улс төрийн хүчин бодлогоо хэрэгжүүлье гэхээр тэрийг нь болохгүй гэж хэлдэг болчихоод байгаа юм. Төсвийн бодлогоороо дамжуулаад тэрийгээ хэрэгжүүлье гэхээр наадах чинь Үндсэн хууль зөрчиж байна гэдэг дүгнэлт гаргачихаад байгаа юм. Иймэрхүү байдалтай яваад байвал тэгээд УИХ нь өөрөө хариуцлагатай байхгүй бол Үндсэн хуулиар өөрт нь олгогдсон үүргийг ямар нэгэн байдлаар ийш тийш нь займчуулаад байх юм бол явсаар явсаар байгаад энэ чинь Үндсэн хуулийн асуудал болчих нь байна шүү. Тийм учраас Улсын төсвийг хэлэлцэхдээ, төсвийн гүйцэтгэлийг хэлэлцэхдээ энэ бүх асуудлуудыг анхааралдаа авч ажил төрлөө хийхгүй бол болохгүй юм байна шүү гэсэн ийм л дүгнэлтийг анхааруулга сануулга маягтай дүгнэлтийг хийсэн юм байгаа юм.

Д.Лүндээжанцан: -Занданшатар гишүүн алга байна. Батхүү гишүүн асуултаа асууя. Батхүү гишүүн орж ирж асуултаа асууя. Таны хугацаа чинь яваад байгаа шүү. 5 минутынх нь хугацаа, 4 минутынх нь хугацаа явж байгаа юм. Үүдэнд цай ууж сууж байгаа сайд нар байвал ороод ир, хэн байна. За орж ирж байна. Даваадорж сайд орж ирлээ. 

Г.Батхүү: -Төсвийн гүйцэтгэл яриад дандаа төсөв хөдөлсөн асуудлуудыг яриад байна л даа. Тэгэхээр энэ хууль юм чинь төсвөө зарцуулаагүй улсуудын асуудлыг бас яримаар байгаа юм. Энэ чинь ажлаа муу хийсэн гэсэн үг шүү дээ. Тэгээд 2007-2008 оны төсөв дээр орж ирэх хөрөнгө оруулалтын хэмжээ нь бас нэмэгдээд байгаа энэ салбаруудын тухайлбал автозамын салбар, эрчим хүчний салбар. Яагаад гүйцэтгэлээ төлөвлөсөн хэмжээнд хөрөнгөө зарж чаддаггүй юм бэ? Бид нар чинь хөрөнгө нь хүрэхгүй мөнгө олох гэдэг зовлон байсан. Одоо байгаа хөрөнгөө зарж чадахгүй, ажлаа хийж чадахгүй ийм зовлон гараад ирсэн шиг байна. Энэн дээр ямар шалтаг шалтгаанууд байна? 

Цаашдаа 2008 он, цаашдаа жил жилд өсөн нэмэгдэж байгаа хөрөнгө оруулалтын хэмжээнд тохируулж энэ хөрөнгө оруулалтаа хийх боломж байна уу? үгүй юу?  Эсвэл энэ салбарын хөрөнгө оруулалт нь ханачихаад байгаа юм уу? Улирлын чанартай ажлууд хийгддэг салбарууд байгаа. Одоо 2007 оны юмыг харахад бас л хангалттай биш явж байх шиг байгаа юм. Одоо 9 дүгээр сар, 10 дугаар сар гээд барилга замын ажлуудын хөрөнгө оруулалтын асуудал дуусна. Тэгээд энэ жил хөрөнгө оруулалтаа хийгээд төсөвлөж төлөвлөсөн хэмжээний хөрөнгөөрөө ажил хийх тийм боломж бололцоо байгаа юм болов уу? 2008 онд хөрөнгө оруулалтыг тэгж нь нэмэх салбар, шаардлага энэ салбаруудад байна уу үгүй юу. Тэгээд энэний цаана хийж чадахгүй байгаа хариуцлагагүй байгаа хүмүүсийн хариуцлагын эзэд хэн бэ гэдгийг Сангийн сайдаас эхэлж асуух гэсэн юм. Тэгээд дараа нь өөрснөө бас хөрөнгө мөнгөө төлөвлөхдөө энийгээ бодох хэрэгтэй. Үнэхээр багтахгүй байгаа юм уу? эсвэл хүний асуудал байгаа юм уу? магадгүй техник технологийн асуудал байгаа юм уу? 

Н.Баяртсайхан:  -Баярлалаа би хариулъя. Батхүү гишүүн бол их зүйтэй асуудал хөндөж тавьж байна гэж би бодож байна. Төлөвлөсөн хөрөнгө мөнгийг ашиглаж чадаагүй бол төсөв хэмнэсэн байна их сайн гээд ингээд байдаг явдал гарч байгаа. Тухайлбал би Сангийн сайдын хувьд зээлийн гурван гэрээ хэлэлцээрийг 2006 онд багтааж байгуулж чадаагүй. Ингээд нийт дүнгээрээ 42 сая доллар буюу 50 тэрбум төгрөгийн зээлийг аваагүй. Үүний төлөө намайг юу гэж байна вэ гэхээр төсөв хэмнэсэн сайн гэж магтаж байгаа. Гэтэл 91 тэрбум төгрөгөөр Монгол Улсын хөгжлийн санд орох мөнгийг давуулаад хийчихсэн байхад төсөв хэтрүүллээ муу гэж хэлж байгаа. Энэн дээр бид нар төсөв хэлэлцэх явцад асуудлыг наана цаанатай нь авч үзэж байх явдал зүйтэй байна гэж би үзэж байна. Би худлаа яриагүй үнэнийг ярьж байна. 

Авто замын салбарт юу болсон бэ гэвэл 37 тэрбум төгрөгөөр авто замын салбарын төсөв хэмнэгдсэн. Зам тээвэр, аялал жуулчлалын сайдын төсөв хэмнэгдсэн байгаа. Энэ бол хэмнэгдсэн хэрэг биш. Хэрэг дээрээ 2006 онд төлөвлөсөн авто замын ажил дутуу хийгдсэнтэй холбоотой юм. Азийн хөгжлийн банк, нөгөө нь Солонгосын Нэгдсэн банкнаас нийт дүнгээрээ 42 орчим сая долларын зээл авч Замын-Үүд, Чойрын замыг барьж байгуулна гэсэн ийм төлөвлөгөөтэй байсан. Зээлийн эх үүсвэрийн асуудлыг шийдсэн. Ингээд тендер зарласан чинь нийлбэр дүнгээрээ УИХ-аас баталсан хэмжээнээс 7 сая доллараар тендерийн дүн нэмэгдэж гарч ирсэн. Тэгэхээр энэ 7 сая долларын эх үүсвэрийг яах вэ гэдэг асуудлыг наана цаанаа хэлэлцэж ярьж байх хооронд хэрэг дээрээ өнгөрсөн жил хийгдэх замын ажил зогссон. 

Ингээд 2007 онд энэ ажил эхлээд явагдаж байгаа. 7 сая доллартай тэнцэх хэмжээний ажлыг эргэн төлөгдөх нөхцөлтэйгээр энэ замын ажлыг хийлгэе гэж Засгийн газар дээр ярьж шийдээд энэ ажил хийгдэж байгаа ийм юм. Энэ юуг харуулж байна вэ гэхээр авто замын салбарт, эрчим хүчний салбарт хэрэг дээрээ хөрөнгө мөнгө илүүдсэн учраас хөрөнгөө зарж чадахгүй байгаа юм биш, дутагдал бол хэвээрээ байна. Хамгийн гол нь зохион байгуулалтын явцад тендер зарлах, ажлыг зохион байгуулах явцад цаг алдах ийм байдал үүсч байгаа. Тэгэхээр өнгөрсөн жил 2006 оны нөхцөл байдлаас сургамж авч 2007 онд хөрөнгө оруулалтын ажлыг цаг хугацаанд нь сайн хийх ёстой. 2008 онд ч гэсэн холбогдох хөрөнгийн эх үүсвэрийг тавьж өгөх нь зүйтэй гэсэн ийм байр суурьтай байгаа.

Д.Лүндээжанцан: -Баярцогт гишүүн, За Батхүү гишүүн нэг минутынхаа тодруулга.

Г.Батхүү:  -Саяын хариултаас ойлголоо л доо. Одоо болохоор эргэн төлөгдөх нөхцөлтэйгээр барина гээд баахан чиглэлүүд ороод ирсэн байгаа. Тэгээд энэ эргэн төлөгдөх нөхцөлтэй гэдэг чинь мэдээжийн хэрэг хэдэн жилийн дараа эргэн төлөх юм, ямар ямар графикийн дагуу ямар хэмжээгээр төлөх юм бэ? тэрийг нь улсын төсөв даах юм уу үгүй юу гэдэг юмаа тооцож оруулж ирж байгаа юм байна уу? үгүй юу? Миний ойлголтоор бол зүгээр эргэн төлөгдөх юм чинь тэр үед хэн ч байгаа билээ, хэн ч төлөө билээ. Бараг төлөө ч билүү, үгүй ч билүү гэсэн тийм бодлын үүднээс санал орж ирээд байна уу гэж би ойлгоод байна. Яагаад вэ гэвэл орж ирж байгаа тэр объектууд, чиглэлүүд тэр хөрөнгө оруулалтын хэмжээгий нь тооцоод үзэхээр зэрэг дараа нь Монгол Улсын төсөв бараг даахааргүй шахуу хэмжээний зам барилгын ажил хийхээр баахан хөрөнгийн дүн байхгүй, хугацаа байхгүй тийм юмнуудыг оруулж ирээд байгаа байхгүй юу. 

Н.Баяртсайхан: -Энэ асуултад Цэнгэл сайд байсан бол илүү оновчтой хариулах байсан байх. Батхүү сайд мэдэж байгаа. Таныг Зам, тээвэр, аялал жуулчлалын сайдаар ажиллаж байх үед эргэн төлөгдөх нөхцөлтэйгээр замын ажлыг барьж байгуулах тухай Засгийн газрын тогтоол гарсан юм билээ. Тэгэхээр энэ тогтоол дээр замын ажлыг эргэн төлөгдөх нөхцөлтэйгээр барьж байгуулж болно. Хөрөнгийг нь 7 жилийн хугацаанд тодорхой графикийн дагуу буцааж олгоно гэсэн ийм Засгийн газрын тогтоол байсан тиймээ. Тэгэхээр энэ тогтоолыг өөрчилсөн. З жилийн хугацаанд хөрөнгө мөнгийг нь буцааж эргэн төлөгдүүлж барагдуулна гэсэн ийм байдлаар өөрчилсөн байгаа.

Тэгэхээр 7 жил гэдэг дэндүү урт хугацаа юм. 7 жилийн хугацаатайгаар эргэн төлөгдөх нөхцөлтэйгээр зам барьж байгуулна гэх юм бол орж ирдэг компани олдохгүй байсан юм билээ. Тэгээд З жил гэсэн чинь харин одоо энэ ажил эхлээд Лүн, Эрдэнэсантын зам энэ тэр гээд нэлээд зам эргэн төлөгдөх нөхцөлтэйгээр хийгдэж явагдаж байгаа. УИХ-д орж ирж байгаа асуудал бол ийм ийм замуудыг эргэн төлөгдөх нөхцөлтэйгээр барьж байгуулах бололцоотой байна гэж УИХ-д танилцуулж байгаа хэрэг гэж би ойлгож байгаа. Цэнгэл сайд энэ асуултанд хариулах байх. Гэхдээ бүгдийг нь заавал 2007 онд ч юм уу, 2008 онд энэ ажлыг эхлүүлнэ гэсэн зүйл ч бас биш байх. Энэ бол хэрэв УИХ-аас дэмжлэг, зөвшөөрөл авах юм бол тодорхой графикт орж, тэр графикийн дагуу хийгдэж эхлэх ёстой гэж би үзэж байна. Тэр бол УИХ-ын тусгай тогтоолын төсөл орж ирж байгаа тусдаа.

Д.Лүндээжанцан: -За тэрийгээ эргээд ярья тэрэн дээрээ. Баярцогт гишүүний хугацаа явчихсан байна.

С.Баярцогт:  -Би нэг ийм ойлголтын зөрөөтэй олон асуудал байж байна. Биднийг сонсож байгаа хүмүүс нэгдүгээрт бараг ойлгохгүй байгаа байх. Энэ яаж ингэж их тоонууд хоорондоо зөрөлддөг юм бэ гэдэг талаар. Би Аудитын газрын дүгнэлттэй холбогдуулж асуух гээд байна. Энэ аудитын газар цаашдаа Засгийн газар авч хэрэгжүүлдэггүй ийм зөвлөмж гаргаад байвал та нар тооцоо гаргаж зөвлөмж өгөх хэрэг байдаг юм уу? Өнгөрсөн жилд та нар 10 төрлийн зөвлөмж гаргасан байгаа. 10 төрлийн зөвлөмжөөс 4 нь хэрэгжсэн байхгүй юу. Үндсэндээ 6 нь хэрэгжээгүй байгаа юм. Энэ жил та бүр олон зөвлөмж гаргасан байна. Нэр зааж байгаад. Ерөнхий сайд дээр 6 зөвлөмж, Баяртсайхан сайд дээр 15 зөвлөмж гаргасан байгаа. Энэ бүх зүйл цаашаагаа хэрэгжихгүй байвал төсвийн тодотгол дээр аудитын дүгнэлт оруулж ирэх ямар хэрэг байдаг юм бэ? Энийгээ ер нь яаж цаашаа төгөлдөржүүлэх юм бэ? аудитын байгууллага. 

Энэ удаагийн зөвлөмж бол одоо яг хатуу тоогоороо их ноцтой орж ирсэн байгаа юм. Жишээ нь Ерөнхий сайд дээр өгсөн зөвлөмжин дотор 4, 6 хоёр дээр маш хариуцлагатай байгаа юм. Энэ ерөөсөө буцалтгүй тусламжийн мөнгийг заавал оруулж бай, өөрөөр хэлбэл 41 тэрбум төгрөг байна. Дээрээс нь нийт зарлага өмнөх оныхоос 154-өөр хэтэрсэн байна, нэмэгдэж байна. Энэ бол би дахиад Сангийн яамнаас асуух гэж байна одоо тусдаа асуулт. Манай дээр нэг ийм хүндрэл гараад байна. 20-30 орчим хувиар төсөв зөрөөд байна. Их хурдацтай хөгжиж байж магадгүй. Төлөвлөлт өөрөө их муу хийгдээд байна. Энэнтэй холбогдуулж юу хийх ёстой юм бэ? Одоо тайлбар явагдаад байхаар ингээд байгаа юм. Бидний бодож тооцоогүйгээс их орлого бий болсон учраас зарах нь зайлшгүй нөхцөл үүссэн гэж тайлбарлаад ерөнхий тайлбар чинь. Тэгэхээр цаашаагаа бид нар төлөвлөлтөө яаж сайжруулах юм бэ гэдгийг асуух гээд байгаа юм. Дахиад Амаржаргал гишүүнээс би ингэж асуух гээд байна. Танай зөвлөмжин дээр том жижиг олон асуудал холилдсон байна. Тэрэн дотор хуультай холбогдсон хоёр том асуудал байгаа юм. Урсгал зардлын өсөлтийг инфляцийн хэмжээнээс хэтрүүлэхгүй байхыг хуульчилмаар байна гээд нэгд.

Хоёрдугаарт нь төсвийн тодотголыг яг шуурхай хийдэг болохыг хуульчилъя гэсэн ийм хоёр санал. Тэгэхээр энэ хоёр саналтай уялдуулаад танай Төсвийн зарлагын дэд хороонд УИХ-ын тогтоолын төсөл санаачилж оруулж ирэх тийм боломж байгаа байхгүй юу. Тэрэн дээр яагаад энийг оруулж ирээгүй юм бэ гэсэн нэг ийм асуудал байна. Энэ асуудлыг Засгийн газрын мууг үзэх гэж тавиад байгаа юм ерөөсөө байхгүй. Цаашдаа Монгол Улсын эдийн засаг өсөлттэй яваад байх бололцоо байна. Яагаад вэ гэхээр дараа жилийнхийг  0.1 хувь гэж байгаа. Дотоодын нийт бүтээгдэхүүний өсөлт. Тэрний дараагийнхыг 1.4 гэж байгаа. Тэрний дараагийнх 6 хувиар өсөхөөр орж ирлээ шүү дээ төсвийн хүрээний мэдэгдэл чинь. Ийм маягаар ингээд өндөр өсөлттэй орж ирэх юм бол төсөв өөрөө томрох байхгүй юу. Би бол тэгж байгаа юм. Хөрөнгө оруулалт ч гэсэн ихсэх байх.

Тэгэхээр ийм зүйлүүдийг нэгтгэж нягтлахын тулд одоо энэ дахиад энэ Сангийн сайдад өгсөн зүйл дээр ингээд байгаа юм. Сангийн сайдын 2005 оны 276 дугаар тушаалаар батлагдсан дансны журнал бас зөрөлдөөд байна гээд байгаа юм. Тэрийгээ Сангийн яам хэдий гэхэд аудитын хараанаас ийм олон төгрөг тусгаагүй байна?

Д.Лүндээжанцан: -За нэг минутаа ав. Баярцогт гишүүн нэмэлт нэг минут.

С.Баярцогт: -Ийм маягаар зохицуулалт хийгээд нэгтгэж ирэх жилээс чадах уу? Өөрөөр хэлбэл аудит та нар ийм ийм зүйлээ орлогодоо тусгаагүй, эсвэл зарлагадаа тусгаагүй, эсвэл салгаж тусгах ёстойгоо салгаж тусгаагүй байна гэсэн энэ асуудлуудаа дараа жил гэхэд ингэж нэгтгэх бололцоо байна уу? эсвэл энэн дээр хууль санаачилж нэгтгэж оруулах юм уу? тэгэхгүй бол таны гаргаад байгаа санал чинь ингээд байгаа шүү дээ. Улаан сайдын үед журмаар зохицуулсан байна. Алтанхуяг сайдын үед журмаар зохицуулсан байна гээд. Тэгэхээр ийм алдаа дутагдлууд чинь дандаа Сангийн сайдын хэмжээнд гараад байгаа байхгүй юу. Эсвэл энийгээ Засгийн газрын тогтоол болгоод төсвийн орлого, зарлагыг ийм маягтаар нэгтгэж гаргана гээд Засгийн газрын тогтоол, эсвэл УИХ-ын тогтоолоор гаргачихвал дараа нь хэд хэдэн тэрбумаараа, 40 тэрбумаараа энэн дээр еще дахиад нэг тоо байгаа. З тэрбумаараа тусахгүй байна гэсэн асуудлууд гараад байна шүү дээ. Орлого дээр юм уу эсвэл зарлага дээр тусахгүй байна гээд. Энийгээ нэг тийш нь болгоё. Тэртэй тэргүй Монгол Улс Засгийн газар…
Д.Лүндээжанцан: -За Баяртсайхан сайд. Амаржаргал дарга хоёр хариулна.

Н.Баяртсайхан:  -Эхлээд Жавзмаа даргыг хариулсны дараа би хариулъя даа.

Д.Лүндээжанцан: -Ажлын хэсгийн микрофон өгөөрэй.

Л.Жавзмаа: -Баярцогт гишүүний асуусан асуултанд хариулъя. Төрийн аудитын тухай хуулиар аудитын үр дүнгээр манай байгууллага акт тогтоох, дүгнэлт гаргах, зөвлөмж өгөх, шаардлага тавих ийм дөрвөн эрх хэмжээ байдаг юм. Энэ жишиг бол дэлхийн олон нийтийн 190-ээд орны аудитын байгууллагад ийм жишигтэй болсон. Энэ жишгийг 2003 оноос хойш шинэ хууль гарсаар мөрдөж явж байгаа. Өнгөрсөн оны дүнгээр үзвэл тавьсан актны 75 хувь нь өгсөн зөвлөмжийн 82 хувь нь биелэгдсэн юм билээ. Энэ бол биелэгдэх учиртай юм. Саяхан та нарт нэг жишээ хэлэхэд Харилцаа, холбооны газрын үйл ажиллагааг шалгахад 1.5 тэрбум төгрөгийн төсвийн орлогыг саатуулсан дүн гараад манайх акт тогтоогоод холбооны нөхдүүд өөрсдөө сая төлчихсөн байна билээ. Ер нь барагдуулах ёстой. Тэгэхдээ энэ жилийн аудитын дүгнэлт байгаа хэрэгжүүлэх хугацаа арай болоогүй. Хариу энийгээ хэрэгжүүлчихээд эргээд манайд хариу өгдөг тийм практик байгаа. Бид жилдээ 2-3 төрийн нарийн бичгийн дарга нарын мэдээллийг өөрийнхөө аудитын байгууллага дээр сонсдог юм. Бидний өгсөн зөвлөмж юмнуудыг яаж биелүүлэв гэж ийм практиктай юм. Одоогийн энэ зөвлөмжийн хугацаа болоогүй байгаа. Сая явагдаж байгаа. Шийдвэр гаргаад өгч байгаа хугацаа. Өнгөрсөн жилийн байдлаар бол 80 хувийн биелэлттэй. 

Н.Баяртсайхан: -Баярлалаа. Буцалтгүй тусламжийг заавал оруулах гэсэн зөвлөмжийн тухайд бид санхүүгийн нэгдсэн тайлан гаргахдаа Монгол Улс хэдий хэмжээний үл хөдлөх хөрөнгөтэй юм, хэдий хэмжээний мөнгөн хөрөнгөтэй юм. Хэдий хэмжээний зээл авсан юм. Хэдий хэмжээний буцалтгүй тусламж авсан юм гээд эдийн засгийн бүх зүйлээ санхүүгийн нэгдсэн тайландаа цаашдаа тусгадаг болъё гэж байгаа юм. Энэ жилийн тухайд урт хугацаатай зээлийг оруулаад ирсэн. 1.6 тэрбум долларын зээлтэй байна гээд бид нар оруулаад ирсэн. Буцалтгүй тусламжаа нэгтгэж чадаагүй. 2006 оны тухайд. 2007 оноос бол цаашдаа аажим аажмаар нэгтгэгдээд явах юм. Бас нэг орхигдсон зүйл бол орон нутгийн өмчит үйлдвэр, аж ахуйн газруудын хөрөнгө, мөнгө чинээ, өр зээл төлбөрийг бас энд тусгаж чадаагүй байгаа. Дараа жилийн санхүүгийн нэгдсэн тайланд гүйцэд тусгагдаж ингэж орж ирэх ёстой гэж үзэж байна.

Гурав дахь асуудлын тухайд зарлага нэмэгдэж байна. Нэмэгдэх нэмэгдэхдээ маш хурдан нэмэгдэж байна. Би 2005 оны төсвийн нэгтгэлийг энд бариад сууж байна. 2005 онд Монгол Улсын нийт төсөв 875 тэрбум төгрөгөөр тооцож төлөвлөж байсан байна. Одоо бид нар УИХ-д бол, энэ бол 2005 оных. Бид УИХ-д оруулж ирчихээд байгаа төсвийн тодотголоор 1.6 триллион төгрөгт хүрнэ. Энэ юуг харуулж байна вэ гэхээр хэрэг дээрээ 2 жилийн дотор Монгол Улсын төсөв хоёр дахин нэмэгдэж байгаа юм. Энэ юуг харуулж байна вэ гэхээр энэ бол  Монгол Улсын эдийн засгийн хөгжил асар хурдтай, өөрчлөлт бол маш хурдан явж байна. Тэр хэмжээнд бидний үнэхээр төлөвлөж тооцож чадаж байна уу гэвэл чадахгүй байгаа юм. Үүнтэй холбоотойгоор бидний төсөвт оруулж ирж байгаа тоо тэрний гүйцэтгэл хоёрын хооронд асар их зөрөө гарч байгааг би хүлээн зөвшөөрч байгаа. Үүнтэй холбоотойгоор бид төсвийн тодотгол хийх процедурыг цаашид маш их боловсронгуй, хурдан түргэн болгох шаардлага гарч ирж байх шиг байна. 

Одоогийн төсвийн тодотгол хийх процедур ерөнхийдөө нэлээд нүсэр. Эхлээд Сангийн яамнаас төсвийн тодотгол хийхийн тулд төсвийн ерөнхийлөн захирагч нарт тодорхой хэмжээний тоо хүргэдэг тэрний дагуу төсвийн ерөнхийлөгч нар төсвөө зохиогоод Сангийн яаманд ирүүлдэг. Сангийн яам түүнийг нь базаж нэгтгээд дахиад төсвийн ерөнхийлөн захирагч нараас санал авдаг. Тэр саналаа өгөөд Сангийн яаманд ирүүлдэг. Түүнийг нь нэгтгэж Засгийн газарт оруулдаг. Засгийн газар хэлэлцээд УИХ-д оруулдаг. УИХ төсвийн тодотгол хэлэлцэхийн тулд өнгөрсөн жил бид нар З дугаар сард оруулсан төсвийн тодотголыг 7 дугаар сарын 2-ны өдөр баталсан 4 сар УИХ дээр байсан. Ингээд тооцоход өнөөдөр төсвийн тодотгол хийнэ гэдэг бол ерөнхийдөө 6-7 сарыг хамарсан ийм ажил болж байна. 

Өнөөдөр УИХ-д орж ирчихээд байгаа төсвийн тодотголыг бид хийх нь зүйтэй гэж үзээд ажил бол хэрэг дээрээ 1 дүгээр сард эхэлсэн. 6 дугаар сарын 21-ний өдөр би УИХ-ын даргад өргөн барьсан. Өнөөдөр 7 дугаар сар гарчихаад явж байна. Бас л 5-6 сарын ажил үргэлжилж байгаа. Тийм учраас цаашид төсвийн тодотголыг хийж байх процедурыг хөнгөн шуурхай болгох тийм шаардлага гарч ирж байна. Ерөнхийдөө төсвийн төлөвлөлтийг сайжруулах хэрэгтэй. Би ямар насаараа Сангийн сайд хийх гэж байгаа биш. Би энд сууж байх явцдаа миний бодож байгаа зүйл бол 2006 оны төсвийн гүйцэтгэл үнэхээр анхаарууштай маш олон зүйлийг хэлж өглөө. Үүнтэй холбоотойгоор цаашид энэ төсвийн төлөвлөлтийг сайжруулах чиглэлээр нэлээд томоохон ажил хийх нь зүйтэй юм байна гэж үзэж Сангийн яаман дээр бид ажлын хэсэг гаргаад, график төлөвлөгөө гаргаад ажиллаж байгаа. Анхаарах ёстой хэд хэдэн асуудал гарч ирж байна. 

Нэгдүгээрт төлөвлөгөөнөөс давсан орлого, хэмнэгдсэн зардлын тодорхой хэсгийг буцааж олгох ёстой ийм төсвийн байгууллагын удирдлага, санхүүжилтийн тухай хууль байгаа юм. Төсвийн байгууллагын удирдлага, санхүүжилтийн тухай хуулийн 17.3-т улсын төсвийн байгууллага нь хөрөнгийн төлбөр болон үйл ажиллагааны зардлын хэмнэлтийг ажилтнаа сургах, давтан сургах, урамшуулах, байгууллагын хэвийн үйл ажиллагааг хангахад зарцуулж болно. Энэ нь тухайн байгууллагын дараа оны төсвийг батлахад бууруулж тооцох үндэслэл болохгүй гээд Төсвийн байгууллагын удирдлага, санхүүжилтийн тухай хуулийн тодорхой заалт байгаа. Энэ заалтын дагуу 2003 онд Улаан сайд журам гаргаад хэмнэгдсэн орлогын тодорхой хэсгийг буцаан олгох, төлөвлөгөөнөөс давсан орлогын тодорхой хэсгийг буцааж олгох ийм журам гаргасан юм билээ. 

2005 оны 12 дугаар сарын 26-ны өдөр Алтанхуяг сайд тэр журмын шинэчлээд баталсан юм билээ. Тэр журмын дагуу би Сангийн сайд болоод төсвийн ерөнхийлөн захирагч нарт 2005 оны төлөвлөгөөнөөс давсан орлогыг 100 хувь, хэмнэсэн зардлын 80 хувийг олгосон. Нийтдээ 3 тэрбум гаруй төгрөгийг олгосон. Энэ мөнгө бол төлөвлөгөө талд нь байгаагүй, 2006 оны төлөвлөгөөн дээр байгаагүй, 2006 оны гүйцэтгэл болгоод гараад ирж байгаа учраас энэ хэмжээгээр тэр хэмнэлтээ авсан төсвийн ерөнхийлөн захирагч нарын төсөв хэтэрсэн мэт ийм байдал гарч ирж байгаа.

Хоёр дахь асуудал Монгол Улсын хөгжлийн сантай холбоотой асуудал байгаа. Монгол Улсын хөгжлийн сангийн тухай хуульд энэ сан бол хуримтлал хэрэглээний сан байна гэж заасан. 2006 онд хуримтлуулна 2007 онд зарна. 2007 онд хуримтлуулна. 2008 онд зарна гэдгийг энэ хуульд тодорхой зааж өгсөн байгаа. Үүний дагуу 2006 онд Монгол Улсын хөгжлийн санд 86 тэрбум төгрөг орно гэж бид тооцож тавьсан юм. 1 тонн зэсийн үнийг бид 5 мянган ам.доллараар бодсон юм. Гэтэл гүйцэтгэлээр 187 тэрбум төгрөг орж ирсэн. Төлөвлөгөөгөөр 86 орж ирнэ гэж тооцоод зардал болгож гарахдаа төсвөөс 177 тэрбум төгрөг очоод Монгол банкинд байгаа Монгол Улсын хөгжлийн сангийн үлдэгдэл болоод очсон учраас энэ хэмжээгээр 91 тэрбум төгрөгөөр Монгол Улсын төсөв, тэр дундаа Сангийн сайдын төсөв 91 тэрбум төгрөгөөр хэтэрсэн мэт гарч ирж байгаа. Тэгэхээр энэ төсөв хэрэг дээрээ хэтэрсэн юм биш. Би Монгол Улсын хөгжлийн сангийн хөрөнгийн үлдэгдэл, тайлан тооцоог энд аваад ирсэн байгаа. Энэн дээр юу харагдаж байна вэ гэхээр 2006 оны 12 дугаар сарын 26 гэхэд Монгол Улсын төрийн сангаас энэ мөнгийг гаргаад Монгол банкинд байж байгаа Монгол Улсын хөгжлийн сангийн дансанд аваачаад байршуулсан ийм байдал эндээс гарч ирж харагдаж байгаа юм. Монголбанкнаас авсан хуулбар энд байна. 2006 оны 12 дугаар сарын 26-ны өдөр гэхэд 177.5 тэрбум төгрөгийг аваачиж хуримтлуулсан байна. 

Тэгэхдээ энэ мөнгийг Сангийн сайд шуудайд хийж үүрч аваачаад Монгол банкинд өгчихдөггүй. Улсын төсөв дээр зарлага болгож бичээд Монгол Улсын хөгжлийн сан дээр орлого болгож бичээд ингэж шилжүүлэг хийдэг. Энэ бодит зардал бишээ улсын төсвийн бодит зардал бол биш. Ямар нэгэн цалин хөлс, тэтгэвэр тэтгэмж хөрөнгө оруулалт болж зарагдаагүй. Энэ цэвэр санхүүгийн бичилт хийгдээд Монгол Улсын хөгжлийн санд урьд онд нь аваачиж хадгалуулсан ийм зүйл байгаа юм. Үүнтэй холбоотойгоор Сангийн сайдын төсөв 91 тэрбум төгрөгөөр хэтэрсэн. 50 гаруй тэрбум төгрөгөөр хэмнэгдсэн гэж байгаа. Тэр хэмнэгдсэн гэдэг нь Солонгосын “Эксим” банкнаас авах ёстой байсан 26 сая долларын зээлийн гэрээг бид 2006 онд авч чадаагүй. Нөгөөтөх нь Азийн хөгжлийн банкнаас авах ёстой байсан 18 сая доллартай тэнцэх хэмжээний зээлийг тэндээс авч чадаагүй. Нийлбэр дүнгээрээ 40 гаруй сая доллар. Монгол төгрөгт шилжүүлбэл энэ 50 орчим тэрбум төгрөгийн зээлийг аваагүй. Энэ хэмнэлт болоод явчихаж байгаа юм. 91 тэрбум нь хэтрэлт, 50 тэр бум нь хэмнэлт. Энэ хоёрын хоорондын зөрөөгөөр Сангийн сайдын төсөв 38 тэрбум төгрөгөөр хэтэрсэн байна гээд энэн дээр дүгнэлт гарчихсан ийм явж байгаа юм.

Энэ юуг харуулж байна вэ гэхээр МАХН-ын бүлгийн дүгнэлтэд орсон байна лээ. Би энийг дэмжиж байна. Өнөөдрийн үйлчилж байгаа хууль тогтоомжоо нэгдүгээрт боловсронгуй болгох асуудал байна хуулийн хэмжээнд. Нөгөө талаас Засгийн газрын хэмжээнд зарим холбогдох журмуудыг батлах, Сангийн сайдын хэмжээнд холбогдох тушаал гаргаж журам заавраа шинэчлэх ийм ажлыг бид энэ онд багтааж хийнэ гэж тооцож байгаа.

Д.Лүндээжанцан: Амаржаргал. Баярцогтоо ойлгомжтой байна л даа наадуул чинь. Их нийтлэг гараад байгаа учраас сая жаахан дэлгэрэнгүй хариулчих шиг боллоо. Цаашдаа манай хариулж байгаа хүмүүс маш товчхон тодорхой хариулаарай гэж хэлье. Дараа нь ярь, олон удаа яригдсан. Анхдугаар хэлэлцүүлгийн үед би л хувьдаа Төрийн байгуулалтын байнгын хороо, Хууль зүйн байнгын хороон дээр ярьж байхад энэ асуудлууд цөм яригдсан. Шүүхийн ерөнхий зөвлөлийн төсөв 30 саяар хэтэрсэн гэж байгаа. Тэгтэл яг мөргөж байгаа. Гэтэл урьд жил нь ой болоод хүмүүс байгууллагууд машин, компьютер өгсөн юм байна. Тэр дараагийнхаа жилийн тайланд орсон чинь 30 саяар хэтэрсэн гэж байгаа юм. Тэгээд нэг төсвийн ерөнхийлөн захирагчийн төсөв хэтэрсэн болоод явчихаж байх жишээний. Би Хууль зүйн байнгын хороон дээр сууж байгаад тийм юм сонсож байгаа юм. Тэгэхээр энэ бол бичилтийн юм бас байдаг юм байна. За Амаржаргал дарга хариулъя.

Р.Амаржаргал: -Баярлалаа. Тэгэхээр урсгал зардлыг инфляцитай индексаци хийгээд тодотгол хийдэг механизм бүрдүүлж болохгүй юм уу гэж тэр болно л доо болно. Тийм асуудлыг оруулаад ирэх бололцоо байсан уу гэвэл байсан гэдгийг хэлэх ёстой байхаа. Яагаад оруулж ирээгүй вэ гэхээр нэг ийм учир шалтгаан харагдаад байгаа юм. Урьд нь төсвийн гүйцэтгэлийг хэлэлцээд тэгээд нэг ярьсан болоод хурдхан шиг салдаг байсан. Нэг их ач холбогдол өгдөггүй. Уул нь дүгнэлт санал, зөвлөмж бүгдэд нь байсан байгаа юм. Тэрийг нь тоодог хүн байдаггүй, авч эргэж үздэг ч хүн байдаггүй. Нэг иймэрхүү л байдалтай явж байгаа юм. Энэ жил яагаад энэ асуудал ингэж их онцгой анхаарал татаад байгаа юм бэ гэхээр хөгжлийн сангийн хуулиар зөрүү маань төсвийн гүйцэтгэлээр тогтоож өгсөн бид нарын зөрүү маань тэр хөгжлийн сан руу шилжих ёстой байхгүй юу. Тийм учраас энэ асуудал чинь ингээд их хурцдаад байна шүү дээ. Энийгээ бас бүгдээрээ зайлшгүй дотроо бодож байх ёстой байх гэж нэгдүгээрт нь хэлэх гэсэн юм.

Хоёрдугаарт нь урьд гарсан санал дүгнэлтүүдийг аваад үзвэл би хоёрхон дүгнэлтийг энд жишээ болгож авсан. 2005 оны төсвийн гүйцэтгэлийг авч хэлэлцээд УИХ-аас гаргасан тогтоол байж байгаа. Маш тодорхой заалттай. Ийм ийм ажлыг авч хийгээрэй гээд зааж өгсөн. Тэр тогтоолын гүйцэтгэл байхгүй. Энийг гардаж хийх ёстой хүн бол хаана ямар асуудал гарч байна. Хаана ямар хууль эрх зүйн акт байна. Хаана ямар хууль эрх зүйн зохицуулалт байна вэ гэдгийг энийг яг гардаж хийж байх ёстой хүн нь Сангийн сайд биш шүү дээ. Энийг хийх ёстой хүн Сангийн яамны Төрийн нарийн бичгийн дарга. Энэ хүн ажлаа хийдэггүй байхгүй юу. Ажлаа хийдэггүй учраас өнөөдөр Сангийн сайд юм бүхэнд нөхөөс болоод чичлүүлээд явж байгаа. Энийг хэлэх ёстой байхаа гэж би хувьдаа бодож байна. Маш тодорхой заалт байгаа. Тэрийг огт авч хэлэлцээгүй. 2001 онд гаргасан УИХ-ын тогтоол байгаа. Яг л бас төсвийн гүйцэтгэл хэлэлцэж байгаад гаргасан тогтоол. Бас тодорхой заалтууд гаргаж өгсөн. Ийм зөвлөмжүүдийг авч хэрэгжүүлээрэй гэсэн. Бас авч хэрэгжүүлээгүй. Эргэж хараагүй. Та нар Сангийн яамны цалин авч байгаа түшмэлүүд та нар тэнд сууж байна. Ажлаа хийхгүй байгаа байхгүй юу та нар. Тийм учраас ийм байдал үүсээд байгаа. Ажлаа хийхгүй байгаа хүмүүстэй сайд нь ч хариуцлага тооцдоггүй, Ерөнхий сайд нь ч хариуцлага тооцдоггүй яваад байгаа болохоор ийм байдалд хүрчихээд байгаа юм.

Төсвийн сахилгыг гүйцэд хэрэгжүүлж чадах юм бол тэр авилгал гэж яриад байгаа маш их юм жигдэрнэ шүү дээ. Сахилга, зохион байгуулалттай холбоотой маш их юм жигдэрнэ. Гэтэл төсвийн сахилга гэдэг юмаа өөрөө мэддэггүй сайд нар Засгийн газарт байгаа учраас ажил явахгүй байгаа тухай яриад байгаа юм. Энэ тухай асуудлыг яриад байгаа юм. Тийм учраас цааш цаашдаа үнэхээр ажлаа явуулъя гэж байгаа бол Төрийн нарийн бичгийн дарга нарынхаа хариуцлагыг нэмэгдүүлэх ёстой байхаа гэдгийг дахиад энд давтаад хэлье гэж бодож байна.

Д.Лүндээжанцан: -Сүхбаатар гишүүн асуултаа асууя.

Р.Амаржаргал: -Харин тийм. Би тайлбарлаад байгаа нь тэр л дээ. Урьд нь зөвлөмж гаргаад байхад тэрийг хэн ч авч хэлэлцдэггүй байсан учраас дахин оруулаад яах юм бэ?  Ёстой нөгөө юуны чих рүү нь ус хийсэн ч ялгаагүй, алт хийсэн ч ялгаагүй гэдэг биз дээ.

Ц.Сүхбаатар: -Төсвийн зарлагын дэд хорооны огцроогүй байгаа дэд даргаас асууя. 

Р.Амаржаргал: -Эрх барьж байгаа улс төрийн хүчин цаг алдахгүй шийдвэр гаргачихна гэж их найдаж байгаа шүү.

Ц.Сүхбаатар: -Энэ нөгөө 57.1 тэрбум төгрөгийн хэтрэлт байна. Тэгээд зөрүүгий нь зарим зөрүүг хасаад 18.9 тэрбум төгрөгийн хэтрэлттэй гэсэн ийм дүгнэлт оруулж байгаа ч юм шиг байгаа юм. Тэгэхээр би энэн дээр нэг юм асуух гээд байна. Зарлагын хэтэрсэн шалтгаанууд дээр 14 сайдын ард талд тайлбар дээр нь Төсвийн байгууллагын удирдлага, санхүүжилтийн тухай хуулийн 13-ын заалтууд нөгөө давсан орлогоосоо эргүүлж зарцуулах журмын дагуу буюу хуулийн дагуу зарцуулсан гэсэн ийм шалтгаанаар тайлбар хийсэн байгаа юм. 

Тэгэхээр яг энэ Сангийн яамнаас ирүүлсэн 57 тэрбум төгрөгийн тайлбар дээр таны дүгнэлтэд орсон 10 тэрбумыг хасахаар зэрэг үндсэндээ 5 сайд л төсөв хэтрүүлсэн, тоогоороо тэгж гараад байгаа юм. Тэгэхээр би энийг юу гэж асуугаад байна вэ гэхээр зэрэг Төсвийн байгууллагын удирдлага, санхүүжилтийн тухай хуулийн 13.3, 13.4 дэх заалтыг үндэслээд үе үеийн Сангийн сайд нар олон жил болгоод гаргаж байсан шийдвэрийн дагуу зарцуулсан хөрөнгийг төсөв хэтэрсэн гэсэн шалтгаанд оруулаагүй байна. Мөн өөрийнхөө орлогыг ч эргүүлж зарцуулахаар тодорхой хувийг нь эргүүлж зарцуулахаар эрх олгогдсон байгаа шүү дээ. Энэ бүгдийг оруулаад үндсэндээ энэ сайдуудыг төсвөө хэтрүүлээгүй, хууль тогтоомжийн дагуу, хуулиар олгогдсон эрхийн дагуу төсвөө зарцуулсан байна гэж үзсэн байна гэж дүгнэсэн гэж ойлгож болох уу гэсэн нэг ийм асуулт байна.

Хоёрдугаарт өнгөрсөн жилүүдийн төсвийн гүйцэтгэлийг хайш яйш хэлэлцэж байсан гээд Амаржаргал гишүүн тэгээд байна л даа. Тийм бол харамсалтай л байна. 2005 оны гүйцэтгэлийг яг ийм байдлаар оруулж ирээгүй шалтгаан өнөөдрийн төсвийн гүйцэтгэлийг тодорхой ил тод байдлаар оруулж ирж байгаа шалтгаан тэр  олон улсын бүртгэлд энэ жил шилжсэнтэй холбоотой гарч ирж байна гэж би ойлгоод байгаа юм. Тийм байна уу эсвэл өмнө нь ямар нэгэн хэлбэрээр нуун дарагдуулж ил тод биш байдлаар төсвийн гүйцэтгэлийг УИХ-д оруулж байсан. Энэ жил болохоор олон улсын бүртгэлийн стандартын дагуу орлого, зарлага ямар гүйлгээ хийгдсэн байна тэр нь ил тод ордог учраас өөрөөр хэлбэл зарах ёстой зарлага нь зарлага талдаа тусгагдсаныг харуулж байгаа нь өнөөдөр хэтэрсэн болж харагдаад байна уу гэсэн ийм байдлаас болж янз бүрийн хэтрэлтүүд байна шүү дээ. 

Намууд нэг дүгнэлт гаргаад, байнгын хороод нэг дүгнэлт гаргаад, Сангийн яам нэг тоо гаргаад байна гэдэг нь энэнтэй холбоотой байна уу гэсэн нэг ийм асуулт байна. Яг энэ бүртгэлтэй холбоотой. Энэ бүртгэлтэй холбогдуулаад аудитын ерөнхий дүгнэлт, шинэ бүртгэлийн системээр дүгнэлт хийсэн байна уу? эсвэл хуучин бүртгэлээр дүгнэлт хийчихээд энэ хоёрыг будилуулаад байна уу? Би бас санхүүгийн салбарт дээр үед нягтлан бодох бүртгэл гэдэг юмыг хийж нэлээн хэдэн жил ажилласан учраас санаа зовоод байгаа юм. Энийг ард түмэн мэдэхгүй шүү дээ. Өнөөдөр баахан төсөв хэтэрсэн зүйл боллоо гээд аваад идсэн, хууль зөрчсөн юм нөгөө талд нь яриад байдаг. 

Д.Лүндээжанцан: -Сүхбаатар гишүүн нэмэлт нэг минутаа.

Ц.Сүхбаатар: -Нэг хэсэг нь болохоор Нягтлан бодох бүртгэлийн систем нь олон улсын бүртгэлийн  систем рүү орчихсон байдаг. Ингээд хоёр бүртгэлээр өөр өөр дүгнэлт хийчихсэн нөхцөл байдалд энэ нь харин улс төрд ашиглагдаад нэг юм хийсэн, хийгээгүй хоёрын хооронд асуудал гараад ингээд буруу ойлголт яваад байгаа юм биш биз дээ. Энийг тодорхой тайлбарлаж өгөөчээ. Аудитын дүгнэлтэн дотор нэг ойлгомжгүй юм байна лээ шүү дээ. Ямар ч бүртгэлийг нэвтрүүлэх боломжгүй байсан ч гэнэ үү, нэг тиймэрхүү дүгнэлт байсан. Өөрөөр хэлбэл хуучнаараа дүгнэлт хийлээ, шинэ юм учир нь олдохгүй байна гэсэн маягтай юм би ойлгосон шүү дээ. Тэгээд энэнтэй холбоотой юм байна уу гэсэн ийм асуулт байна. Баярлалаа.

Р.Амаржаргал: -Надад тавьсан асуултад би хариулъя. Дэд хороо өөрийнхөө дүгнэлтийг Сангийн яамны оруулсан тоог барьж хийсэн. УИХ-аас гарах ёстой тогтоолын төсөл бол яг тэр хэлбэрээр томъёологдож ороод ирсэн байгаа. Зүгээр ямархуу байдал үүсчихээд байгаа юм. Яаж хүмүүст тайлбарлаад байгаа юм. Яаж уншаад байгаа юм бэ гэдгийг дэлгэрэнгүй тайландаа тусгаж өгсөн байгаа. 38 млрд-ыг хассан ч ялгаа байхгүй.  Дараа нь сүүлд нь гарч ирээд байгаа 9 млрд-ыг хассан ч ялгаа байхгүй төсөв хэтэрсэн гэсэн тоо л гарч ирээд байгаа юм. Тэгээд би өөрөө түрүүн тайлбарласан. Хуулийг үл мэдэх зөрчих, бага зөрчих, хэсэгчлэн зөрчих гэсэн ямар нэгэн тийм ойлголт байхгүй. Нэг бол хууль зөрчсөн, нэг бол хууль зөрчөөгүй гэсэн ойлголттой байна. Дэд хороо энэ байр сууринаас асуудалд хандсан юм шүү гэдгийг хэлмээр байна. 

Д.Лүндээжанцан: -Ерөнхий сайд одоо Солонгосын парламентын даргатай уулзах гэж байгаа. 30, 40 минут. Явуулахаас арга байхгүй байна. Ингээд Ерөнхий сайд 40 минут явчихаад ирье. Одоо ороод ирнэ байх. Хэлэлцээр дуусч байгаа. Одоо тэгээд ороод ирнэ. Баяртсайхан сайд хариулъя. Тэгээд Жавзмаа дарга хариулах уу. Эхлээд Жавзмаа дарга хариулах уу.

Н.Баяртсайхан: -Дараа нь тэр Олон улсын нягтлан бодох бүртгэлийн стандартын дагуу хуулийн төсвийн гүйцэтгэлээ гаргаж чадсан юм уу? Нягтлан бодох бүртгэл чинь ямархуу байгаа юм бэ гэсэн асуултад Төрийн сангийн газрын дарга Пүрэвсүрэн хариулна.

Л.Жавзмаа: -Сүхбаатар гишүүний асуултад хариулахад энэ Нягтлан бодох бүртгэлийн олон улсын стандарт гаргасан байгаа Сангийн яам. Тэгэхээр олон улсын стандартаа гаргасан санхүүгийн тайланд аудит хийсэн юм. Аудитын олон улсын стандарт гэж бас байгаа юм. Өөрөөр хэлбэл 900-гаад хуудас зузаан ном. Манайх энэ номыг 2 жилийн өмнө мэргэжилтнүүдийн хүчээр орчуулаад олон улсын стандартын дагуу аудит хийсэн юм. Яахав шинэ аудитын стандартуудыг цаашид сайжруулах, шинээр нэвтрүүлж байгаа программ энэ тэрийг сайжруулах асуудлууд бий л дээ. Энийгээ манайх санхүүгийнхээ гаргасан аудитын тайлан дотор тусгасан байгаа.

Д.Лүндэжанцан:-За Сангийн яамны Төрийн сангийн захирал Пүрэвсүрэн.

Х.Пүрэвсүрэн: -Манайх 2006 оны төсвийн гүйцэтгэл гаргахдаа олон улсын нягтлан бодох бүртгэл, төсвийн гүйцэтгэл гаргадаг тэр олон улсын стандартын дагуу өнөөдөр Монгол Улсад мөрдөгдөж байгаа хууль журмын дагуу гүйцэтгэлийг гаргасан. 2006 онд ч гэлтгүйгээр өмнөх жилүүдэд ч гэсэн яг тэр жишгээр гаргасан. Тухайлбал 2005-2006 онд төсвийн гүйцэтгэл гаргаж байсан арга зүй бүгд ижилхэн байсан гэдгийг хэлье.

Д.Лүндээжанцан: -За Ламбаа гишүүн асуултаа асууя даа.

С.Ламбаа:  -Баярлалаа. Би тодорхой хүмүүсээс асуулт асууя гэж бодож байна. Баяртсайхан сайдаас ийм асуулт асуумаар байна. Төсвийн зарлагын хяналтын дэд хорооны дарга яг Сангийн яамны дүгнэлттэй адилхан оруулсан гэж хэлж байна. Эцэст нь хассаар байгаад 18.9 тэрбум төгрөг болж байна гэж дүгнэсэн байгаа юм. Тэгэхээр та бол түрүүнд нь бидэнд мэдээлэл өгөхдөө 57-гоос нь ингэж ингэж хассаар байгаад ямар ч байсан 10-аад тэрбум төгрөгийн зөрчил үнэхээр гаргасан, хариуцлага алдсан сайд нар гээд ярьсан. Тэгэхээр тэрийгээ та тодоос тод хэлчихээч. Аль аль сайдын багц дээр байгаа юм бэ? 

Хоёрдугаар асуудал Энхтүвшин сайдаас асуух гэсэн юм. Архангай аймагт очиж ажилласан. Ер нь Боловсролын сайдын багцад байгаа, тэгээд орон нутагт шилжиж байгаа энэ мөнгө илүүдээд байгаа юм шиг байгаа юм. Тухайлбал Архангай аймгийн боловсрол, соёлын газрын зардлаас аймгийн Засаг дарга өөрийнхөө мэдэлд З жил дараалан мөнгө авсан байгаа юм. Засаг даргын унаж байгаа жип, 12 төрийн албан хаагчдын нэрээр өөрсдийнхөө компаний орон сууцыг худалдаж авсан энэ бүх баримт материалууд надад байгаа л даа. Үнэхээр Архангай аймагт боловсролын зардал хэтрээд байгаа юм уу, илүү гараад байгаа юм уу? 

Эрүүл мэндийн сайдаас асууя. Батсэрээдэнэ тэр ард сууж байх шиг байна. Батсэрээдэнэ хариулчих нь биз Туяа сайд ажилтай байгаа бол.  2006 оны төсөвт Нийгмийн бодлогын байнгын хорооны гишүүд Хавдар судлалын үндэсний төв дээр ажиллаад төсөвт 2.5 тэрбум төгрөг суулгасан. Тоног төхөөрөмж авахад тов тодорхой заасан. Төлөвлөлтийн аппарат авах 650 сая төгрөг гээд. Гэтэл 2006 оны төсвийн гүйцэтгэлд юу ч байхгүй байна. Тэр байтугай одоо Хавдар судлалын энэ аппарат авагдаагүй байгаа. Төсвөөр баталж өгсөн энэ мөнгө хаачсан бэ? Юу авсан бэ? 

Дараа нь Нийгмийн хамгаалал, хөдөлмөрийн сайдаас асуух гэсэн юм. 2005 онд Байнгын хорооны дарга байхад нийгмийн даатгалын үндэсний зөвлөл шинэчлэгдсэн. Тэр үед бол Нийгмийн хамгаалал, хөдөлмөрийн яамны төсвийн ерөнхийлөн захирагч нь даатгалын үндэсний зөвлөлийн дарга байх нь зохимжтой гэдэг асуудал орж ирж байсан юм. Гэтэл нөгөө дэд сайдаар ахлуулаад явж байсан хуучин. Энийг нь эсэргүүцээд дэд сайдаараа болгосон, хэвээрээ явж байгаа. Гэтэл одоо өнөөдөр 2 гаруй тэрбум төгрөгийг зүгээр Үндэсний зөвлөлийн шийдвэр гаргаад хөрөнгө оруулалт хийгээд дуусгасан. Энэ хэтрэлт болоод ороод ирсэн. Энэ хэтрэлт бишээ. Энэ чинь хууль зөрчсөн байгаа байхгүй юу. Угаасаа дураараа дургиж байсан л даа. 2005 онд бүтцийн өөрчлөлтийг хийхэд бас санхүүгийн зөрчилтэй байсан. Тэгээд Элбэгдоржийн Засгийн газар төрийн нарийн бичгийн дарга нарыг энд нь байлгах нь зүйтэй юм гээд оруулж ирээд зөвшөөрөгдөөгүй.

Ер нь цаашдаа хариуцлага алдсан Үндэсний зөвлөл дээрээ ямар арга хэмжээ авахаар төлөвлөж байгаа юм бэ? Нийгмийн хамгаалал хөдөлмөрийн яам гэсэн асуулт байна.

Жавзмаа даргаас Дамиран гишүүн сонинд бичихдээ аудитынхан олон улсын төсөв тооцоолдог стандартаа мэддэггүй юм байна лээ гээд бичсэн байна. Юу ч мэддэггүй улсууд хийсэн юм байна лээ гээд сонинд гарсан байна лээ. Тэгэхээр танай улсууд чинь юу ч мэддэггүй улсууд байдаг юм уу?

Д.Лүндээжанцан: -За нэг минутаа Ламбаа гишүүн.

С.Ламбаа: -Тэр юу ч мэддэггүй юмнуудаа сольж мэддэг чаддаг хүмүүсийг нь авч болдоггүй юм уу? Олон улсын стандарт мэддэггүй. Би бол эрхэм гишүүнийг тун тодорхой дүгнэлт хийсэн байна гэж ойлгож байсан л даа. Тийм учраас үнэхээр танайхан буруу хэлчихэв үү? Дамиран гишүүн худлаа туучихав уу? Энэ сонин хэвлэл дээр гарна гэдэг чинь үнэхээр аймшигтай биз дээ. Бид нар сонингоор бие биеэ алж байна. Тэгээд Үндэсний аудитын газрын улсууд эрхэм гишүүний хэлсэн үг бол мундаг ойлгогдож байгаа шүү дээ хүмүүст. Гэтэл танайхан юу ч мэддэггүй улсууд болчихсон байна шүү дээ. Тийм учраас энэ хэтрэлт гарсан юм гэсэн маягаар ярилцлага өгсөн. Тэрийг та уншсан байх. Энэн дээр өөрийнхөө бодол санааг хэлэхгүй юу? Би гишүүний хувьд асууж байна.

Д.Лүндээжанцан: -За хэн эхлэх юм бэ? Баяртсайхан сайд эхлээд хариулъя, дараа нь Энхтүвшин сайд.

Н.Баяртсайхан:  -2006 оны төсөв бүгд хуулийн дагуу болсон. Төсвийн хуулийг зөрчөөгүй гэж би ерөөсөө хэлэхгүй байгаа шүү дээ. Төсөв одоо үнэхээр төсвийн хууль зөрчсөн ийм нөхцөл байдал бол 2006 оны төсөв дээр төсвийн 4 ерөнхий захирагч нар дээр гарлаа. Энэ бол Сайдын харьяанд байдаг агентлагуудын үйл ажиллагаатай холбоотой байна гэж үзэж байна. Нийлбэр дүнгээрээ 7.2 тэрбум төгрөг байна. 

Нэгдүгээрт Хууль зүй, дотоод хэргийн сайдын харьяанд байдаг гадаадын иргэн, харьяатын асуудал эрхэлсэн алба арилжааны банкинд дансаа байрлуулаад, энэ бол төрийн сан даар биш, энэ өөрийнхөө олсон орлогоороо үйл ажиллагаагаа санхүүжүүлж явдаг байгууллага. Арилжааны банкинд харилцах дансаа байршуулж нэмэлт орлого олоод түүнийгээ түүгээрээ зарчихсан байгаа юм. Гэхдээ энийг буруу гэж хэлэхэд бас хэцүү. Яагаад вэ гэхээр Засгийн газрын агентлагийн эрх зүйн байдлын тухай хуулийн 12.4-т олсон орлогоо зарцуулна. Нийгмийн асуудал болон хөрөнгө оруулалтын зориулалтаар зарцуулж болно гэж заасан байдаг. Гүйцэтгэлээр гарахдаа Хууль зүй, дотоод хэргийн сайдын төсөв дээр гарч ирсэн. Ингээд энэн дээр 592 сая төгрөг байгаа нэгдүгээрт.

Хоёрдугаарт Нийгмийн хамгаалал, хөдөлмөрийн сайд дээр төсөв хэтэрсэн явдал гарч ирсэн. 2005 оны халамжийн сангийн үлдэгдлийг 2006 онд шилжүүлж зарцуулсан. Нийгмийн даатгалын үндэсний зөвлөлөөр батлагдсан хөрөнгө оруулалтын зардлыг УИХ-ын чуулганаар батлагдсан төсвийн дүнд оруулж батлуулахгүйгээр зарцуулсан, сая таны ярьсан энэ асуудал гарч ирсэн. Эндээс бид ямар дүгнэлт хийж байгаа вэ гэхээр өнөөдөр үйлчилж байгаа нийгмийн даатгалын тухай хууль нэг талаар, нөгөө талдаа өнөөдөр үйлчилж байгаа Төсвийн байгууллагын удирдлага, санхүүжилтийн тухай хууль хоёрын хооронд зөрчил байна. Энэ зөрчлийг арилгахгүй бол цаашдаа бас иймэрхүү нөхцөл байдал үүсээд байх юм байна гэж ингэж ойлгож байгаа. 

Гуравдугаарт Үйлдвэр, худалдааны сайдын багц батлагдсан төсвөөс 1.9 тэрбум төгрөгөөр хэтрүүлэн зарцуулсан. Энэ нь юутай холбоотой вэ гэхээр Ашигт малтмал, газрын тосны Хэрэг эрхлэх газар арилжааны банкинд харилцах дансаа байршуулж, орлогоо түүгээрээ өөрсдөө мэдэж зарцуулсантай холбоотой ийм нөхцөл байдал үүссэн.

Дөрөвдүгээрт Онцгой байдлын асуудал эрхэлсэн сайдын харьяанд байдаг Онцгой байдлын ерөнхий газар дээр төсвийн зарлага хэтэрсэн, улсын нөөцийн барааны борлуулалтын орлогоос нөөцийн бараа дахин бүрдүүлэхэд 672 сая төгрөг, нөөцийн барааг бэлтгэж нөөцлөхтэй холбогдуулан 594 сая төгрөг, урсгал засварт 82.2 сая төгрөг, үндсэн хөрөнгө худалдаж авахад 31.3 сая төгрөг, нийт 1.3 тэрбум төгрөгийг нөөцийн барааны орлогоос зарцуулсан байгаа юм. Би үнэхээр 2006 оны төсвийн хэлэлцүүлгийн явцад 9.2 тэрбум төгрөгтэй холбоотой ийм нөхцөл байдал үүслээ гэдгийг хүлээн зөвшөөрч байгаа. Үүнтэй холбоотойгоор УИХ, Засгийн газрын хэмжээнд шийдэх ёстой нэг асуудал гарч ирж байгаа юм. Тэр бол агентлагуудын асуудлыг маш яаралтай шийдэх хэрэгтэй. Нэг бол эдгээр агентлагуудыг, одоо энэ Иргэний нисэхийн удирдах ерөнхий газар, Ашигт малтмалын хэрэг эрхлэх газар, Иргэний бүртгэл мэдээллийн улсын төв гэх мэтчилэн олсон орлогоороо өөрөө өөрийгөө санхүүжүүлдэг эдгээр байгууллагуудыг нэг бол төрийн өмчийн санхүүгийн корпораци болгож тусад нь гаргая. 

Өөрөө өөрсдийгөө санхүүжүүлээд, аж ахуйн нэгжтэй адилхан олсон орлогынхоо тодорхой хэсгийг улсад татвар төлбөр болгож өгөөд явдаг асуудлыг шийдвэрлэе. Нэг бол ерөөсөө төсвийн байгууллага гэж үзээд бүх дансыг нь төрийн сан дээр авчирж өдөр тутмын гүйлгээнд хяналт тавьдаг энэ тогтолцоонд шилжье. Энэ асуудлыг нэг тийшээ болгохгүй бол бид орлого олдог, олсон орлогоо Засгийн газрын агентлагийн тухай хуулийн тодорхой заалтын дагуу бид өөрсдөө захиран зарцуулах эрхтэй гэсэн энэ маргаан тасрахгүй юм билээ. Юутай ч болов сая нэрлэгдсэн агентлагуудыг гадаадын иргэн, харьяатын асуудал эрхэлсэн агентлагийг 7 дугаар сарын 01-нээс эхлээд төрийн санд бүх дансыг нь татаж авчирсан. Иргэний бүртгэл мэдээллийн улсын төвийг 2007 оны 7 дугаар сарын 01-нээр бүгдийг нь татаж авчирсан. 

Иргэний нисэхийн удирдах ерөнхий газрыг 2007 оны 01 дүгээр сарын 01-нээр улсын төрийн сангийн газар бүх дансыг нь татаж авчирсан. Ашигт малтмал газрын тосны хэрэг эрхлэх газар нэлээд цааргалсан, дансаа арилжааны банкинд байлгана, төрийн санд шилжүүлэхгүй гэж. Гэхдээ миний бие Үйлдвэр, худалдааны сайдын үүрэг гүйцэтгэгчээр 3 сар ажилласан юм. Тэр хугацаандаа тушаал гаргаад энэ ашигт малтмал, газрын тосны Хэрэг эрхлэх газрын дансыг төрийн санд оруулаад авчихсан. Өнөөдөр бид өдөр тутмын хяналт тавиад хэдий хэмжээний орлого дансанд нь орж ирж байна вэ? түүнээс хэдий хэмжээний зарлага гарч байна вэ гэдгийг хянаж чаддаг болсон. Гэхдээ агентлагийн асуудлыг шийдвэрлэх шаардлагатай юм билээ.

Д.Лүндээжанцан: -За Жавзмаа дарга. Тэгээд Энхтүвшин сайд хариулъя. Ажлын хэсгийн микрофоныг байнга нээлттэй байлгаарай.

Л.Жавзмаа: -Ламбаа гишүүний асуусан асуултад хариулъя. Дамиран гишүүний сонин хэвлэлд өгсөн ярилцлагыг би өөрөө уншаагүй. Ямар утгатай ямар юм байсныг сайн мэдэхгүй байна. Таны асууснаар манай байгууллага ажлын их чадавхитай улс байдаг юм. Яагаад вэ гэвэл нийт ажиллагсдын 70-80 хувь нь санхүүгийн эдийн засгийн боловсролтой хүмүүс. Тэрэн дотроос 65 хувь нь мэргэшсэн нягтлан бодогчид. Сүүлийн үеийн аудитын стандартаар өөрөөр хэлбэл ном үзсэн ийм улсууд. Нийт ажиллагсдын 15 хувь нь ямар нэгэн магистрын цол хамгаалсан, ганц хоёр эрдэмтэн улсууд байдаг. Ер нь энэ ажлыг хийх бололцоотой ийм улсууд байгаа юм. Бидний арга зүй сүүлийн жилүүдэд их өөрчлөгдөж байгаа. Яагаад вэ гэхээр манай арга зүй бол английн арга зүйгээр явж байгаа. Манай дээр Английн зөвлөхүүд 2-3 жил шахуу ажиллалаа. Гарч байгаа бүх арга зүй олон улсын стандартын дагуу үйл ажиллагаагаа явуулж байгаа ийм учиртай юм.

Насны хувьд 35-40 орчим насны дундаж настай тийм боловсон хүчин манайд ажилладаг юм. Саяын таны асуусан асуултад Баяртсайхан сайд хариуллаа. Сангийн яаман дээр бидний бодогдож байгаа нэг зүйл бол дотоод аудит их дутагдаад байгаа юм.                                           /15.40-16.40 Д.Энэбиш/


  Энийг Н.Баяртсайхан бид хоёр бол дандаа бас ярьж байдаг. Энэ Сангийн яаманд дотоод аудит байхгүйгээс болоод өдөр тутмын ажил гүйлгээнд тавьдаг ч юм уу, сарын ажил, гүйлгээнд юм уу, улирлын ажил гүйлгээнд тавьдаг хяналт их сулраад байгаа юм. Тийм учраас төсөв юмнууд хэтрүүлэх тийм байдал ажиглагдаж байгаа. 


За манайх бол яах вэ гэхээр зэрэг гүйцэтгэлийн аудит гэж хөрөнгө зарсны дараагаар нэг аудит хийдэг. Жилийн эцэст санхүүгийн тайлангийн аудит хийдэг. Тэр үечлэлийн хугацаа нь бол бас харьцангуйгаар удаан орой болж байгаа учраас дотоод аудит хөгжүүлэх шаардлага бол Сангийн яаманд байгаад байгаа юм. 


Д.Лүндээжанцан: - За Ө.Энхтүвшин сайд хариулъя. 


Ө.Энхтүвшин: - За Архангай аймаг төсвийн тийм илүү байгаа юм уу? Төсөв нь илүүдээд байгаа юм уу? гэсэн асуулт тавьж байна л даа. Архангай аймаг ч бай, бусад аймгуудад төсөв илүүдээд байгаа юм байхгүй ээ. Дутаад байгаа юм. Дутагдаад байгаа юм. За нэгдүгээрт нь гол нь тэр. Таны асуугаад байгаа юм бол жишээ нь тэр жил нэлээн удаан яригдсан, 2006 оны эхээр яригдсан, тэр 2005 онд хийгдсэн ажил юм л даа. Боловсрол, соёлын газрын тэр салбарын хэмнэлтээсээ аймгийн засаг дарга мэдээд орон сууц барьсан. 70 билүү, 80-аад сая төгрөгөөр орон сууц бариад ингээд өгсөн байгаа. Хэсэг улсууд оруулсан байгаа. Энийг бол дур мэдлээ гэсэн ийм шүүмжлэл нэлээн гарсан. За би бас үүнтэй ирээд танилцсан. 

Төсвийн байгууллагын удирдлага, санхүүжилтийн хуулийн 13.6, 13.7-д бас зөвшөөрсөн л дөө. Үндсэн бүтээгдэхүүнээс гадуур нэмэлт бүтээгдэхүүн үйлдвэрлэнэ. Тэгэхдээ ийм 3 нөхцөл үйлдвэрлэнэ гээд заасан юм бий. Хэмнэлт бий. Энэ үнэхээр гарсан бол тэр байгууллагын хэвийн үйл ажиллагааг хангахад зарцуулж болно гэсэн юм байгаа. Тэрүүгээр бол зөвшөөрөгдөж байгаа юм. Гагцхүү тэр байранд орон сууцны асуудал шийдэж болно л доо. Яг энэ багш, сурган хүмүүжүүлэгч, соёлын ажилтнууд, шинжлэх ухааны байгууллагын ажилтнуудын асуудлыг шийдсэн бол энэ дээр яриа бага. Харин өөр байгууллагад ажиллаж байгаа, өөр салбарт ажиллагсдыг ийшээ оруулсан байгаа бол болохгүй ээ гэсэн. Тэгээд энийг одоо үнэхээр тийм улсууд байгаа бол одоо гарга гээд ингээд үүрэг өгсөн л байгаа. Тэрийг гарга л гэж байгаа. 


За Архангайн багшийн коллеж дээр бас тийм асуудал гарч байгаа. 190-ээд сая төгрөгийн асуудал сая гарч ирсэн. Тэгэхдээ энэ бол 2006 онтой холбоогүй ийм зүйл. Энэ бол аяндаа жичдээ тусдаа асуудал байгаа. Та бүхэн тэгэхдээ бас надад энэ даргыг нь халуулахгүй гээд л хамгаалаад байсан шүү дээ. Эртхэн халсан бол одоо энэ бас багасах л байсан юм билээ. Тэгэхдээ энэ бол жичдээ асуудал. 


Д.Лүндээжанцан: - А.Мурат гишүүн асуултаа асууя. За Эрүүл мэндтэй холбоотой асуултыг нь Н.Баяртсайхан хариулчих. За Эрүүл мэндийн яамны Төрийн нарийн бичгийн дарга Б.Батсэрээдэнэ. Д.Туяа гишүүн уулзалтад байж байна. 


Б.Батсэрээдэнэ: - За хавдрын төлөвлөлтийн компьютерт тэр смулятор гээд нэг аппарат авах тухай өмнө нь ч яригдаж байсан л даа. Энэ 2006 онд яагаад аваагүй юм бэ гэсэн гол асуудал л гарч байгаа шүү дээ. Эрүүл мэндийн сайдын тушаалаар эхо аппаратууд авсан байж байгаа, 2006 онд. 2007 онд бол эхо аппаратууд авсан. Тэр смулятор аппаратыг авалгүйгээр эхо аппаратууд авсан. Сумдад тараагдаж байгаа тэр олон эхо аппаратууд бол энэ смуляторын мөнгөөр авагдсан аппаратууд л даа. Өөр юм авсан гэсэн үг. Төлөвлөснөөс. 


За 2007 онд бол энэ одоо нэгдүгээр багцаар зарлагдчихаад байна. Тэгэхээр энэ бол одоо 2007 онд авагдана гэсэн үг. 


Д.Лүндээжанцан: - За Н.Баяртсайхан сайд. 


Н.Баяртсайхан: - Би түрүүн байр сууриа илэрхийлсэн. 


Д.Лүндээжанцан: - За А.Мурат гишүүн алга байна. Л.Гантөмөр гишүүн асуултаа асууя. 


Л.Гантөмөр: - За асуултаа асуухаас өмнө нэг зүйлийг хэлье. Энэ сүүлийн үед УИХ-ыг ажлаа хийж, Их Хурал дээр ямарваа нэг асуудлыг хэлэлцүүлэг болгож явуулахад тэр асуудлыг нь хэрүүл хийж байна гэж PR хийж байгаа Засгийн газрыг би буруутгаж байгаа гэдгийг хэлье. Ингэж Их Хурлын амыг бол барихгүй. Их Хурлын ажлыг бол зогсоож болохгүй ээ гэдгийг хэлье. Бид бол аливаа асуудлыг маргаж, мэтгэлцэж, тэр дундаас сайн шийдвэр олохын төлөө энд сууж байгаа улсууд гэдгээ хэлье. 


Тэгээд асуулт асууя. Төсөвт хэтрүүлсэн сайд нар байгаа нь тодорхой болсон. Төсвийн хууль зөрчсөн нь тодорхой болсон. Тэгээд энэ улсуудад одоо улс төрийн хариуцлага яаж хүлээлгэх вэ гэдэг нь тодорхой биш байгаа. Тэгээд энэ дээр ер нь ямар бодолтой байгаа талаар би уг нь Ерөнхий сайдаас асуумаар байгаа юм. Тэгээд Ерөнхий Аудитороос бас асууя. Улс төрийн хариуцлагын хувьд юу бодогдож байна гэж байна. Хэрвээ олонхи, эрх баригчид одоо энэ сайд нарынхаа толгойг элээд, хууль зөрчсөн үйлдлийг нь хамгаалаад, улс төрийн хариуцлага тооцохгүйгээр цаашаа явах юм бол төсвийн хуулийг онц ноцтойгоор зөрчсөн тохиолдолд эрүүгийн хариуцлагад татах асуудал байгаа. Энэ ер нь ямар замаар шийдэгдэх вэ гэдгийг бас Төсвийн хяналтын зарлагын дэд хорооноос асуумаар байна. Монгол Улсын эрх ашигт онц ноцтой хохирол учруулсан гэсэн зүйл заалт байгаа. Тийм болохоор ямар хэмжээний мөнгөнөөс дээш одоо буруу зүйлд зарцуулсан байх юм бол энэ нь одоо онц ноцтойгоор Монгол Улсын эрх ашгийг хохироосон болох вэ гэдэг тал дээр аудит дүгнэлт гаргасан уу гэдэг хариултыг авъя. 


За хоёрдугаарт нь, хөрөнгө оруулалтын төсвийн одоо тооцоо бид бол алдаж байгаа гэдгийг би ойлгож байгаа. Яагаад гэвэл улсын эдийн засгийн хөгжил өсөлт бол бидний бас санасан тооцсоноос илүүгээр яваад байгаа юм л даа. Нэг зүйлийг үлдээгээд яваад байна гэж ойлгож байгаа. Харин өнөөдөр хяналтын дэд хорооноос энэ үйл ажиллагааны дүгнэлт гэдэг асуудлыг оруулж ирсэн байна л даа. Ямар чиглэлээр хөрөнгө оруулалт хийгээд, тэрийгээ бид одоо хэдэн жилийн дотор ямар үр ашигтайгаар олж авах вэ гэдэг тал дээр Засгийн газар байнга л бодож сэтгэж байх ёстой. Бодож сэтгэж байх ёстой. Энэ чиглэлээр ер нь цаашид ямар ажлуудыг хийх ёстой вэ? Жишээлбэл, одоо орон сууцны дэд бүтцийн асуудлаар хөрөнгө оруулалт хийгээрэй гээд Улаанбаатар хотод 5 тэрбум байх аа даа төгрөг үлдээсэн байсан. Байнгын хороон дээр бид ингэж ойлголцоод явсан. Тэр чиглэлээр ажил бол хийгдээгүй. Хийгдсэн эсэх нь өнөөдрийг хүртэл бидэнд тодорхойгүй байгаа.

 Гэх мэтчилэн үр дүнтэй хоёр гурван жилийн дотор үр ашгаа өгөгдөх энэ дэд бүтцийн хөрөнгө оруулалтуудыг хийхгүйгээр Р.Амаржаргал гишүүний хэлдэгээр 100-гаад жилийн дараа үр ашиг нь гарахаар ийм хөрөнгө оруулалтууд яваад байна. Энэ дээр одоо Сангийн яам ер нь цаашид яаж ажиллах ёстой юм бэ? Өнөөдөр танай дээр байгаа ажиллах хүч, боловсон хүчний байдал, бүтэц, бүрэлдэхүүнийг харахад энэ дээр дүгнэлт хийгээд, ямар нэгэн зөв санал дэвшүүлнэ гэдэгт бол би итгэхгүй байгаа юм. Шинэлэг бодож санаж байгаа зүйл бий юу гэж асуумаар байна. 


Ялангуяа би Байнгын хороон дарга байхдаа тэр үл хөдлөх хөрөнгийн эд бүртгэлийн газар дээр очиж, тэдний архивыг үзэж байсан л даа. Бид нар одоо үл хөдлөх хөрөнгийн хоёр дахь зах зээл, Монгол Улсыг хөгжүүлэхэд энэ үл хөдлөх хөрөнгийг яаж эргэлтэд оруулах вэ, энийг яаж бодитойгоор тооцох вэ гээд ингээд толгой гашилгаад байдаг. Гэтэл одоо бидний хөрөнгийг бүртгэж хадгалж байгаа газар маань одоо ерөөсөө ямар ч аюулгүй хамгаалалттай тийм орчин байж чадахгүй. Тэгээд байрандаа шавааралдсан, хүмүүсийг очерлуулсан ингээд байж байгаа. Тэгээд энэний хөрөнгө оруулалтыг шийдээчээ. 


Д.Лүндээжанцан: - За нэмэлтээ авах юм уу? За Л.Гантөмөр гишүүн нэмэлт минут. 


Л.Гантөмөр: - Хөрөнгө оруулалтыг шийдээчээ гэдэг асуудлыг тавьсан. Өнөөдрийг хүртэл одоо хариу нь тодорхойгүй байгаа юм. Энэ дээр юу бодож байна вэ гэдэг. Тэгээд гурав дахь асуудал бол энэ Төсвийн хяналтын дэд хорооноос асуумаар байгаа юм. Дэд хороо уг нь асуудлыг хэлэлцээд санал боловсруулаад, тогтоолын төсөл оруулж ирэх ёстой байгаа. Тогтоолын төслийн эхний гарчиг нь бол одоо энэ хариуцлага алдсан сайд нарыг огцруул гэдэг л шийдвэр орж ирэх ёстой. Тэгээд одоо Их Хурал энэ төсвийн гүйцэтгэлтэй холбоотойгоор ямар тогтоол гаргах юм бэ? Тэр нь одоо олонхийн гишүүд оролцоод тэр тогтоолын санал хураалт дээр унасан юм шиг байна лээ. Тэгэхээр цаашид одоо энэ асуудал ер нь Их Хурлаар яаж шийдэгдэх вэ? Бид нар ингээд яриад өнгөрөх үү, эсвэл тогтоолыг нь тодорхой шийдвэр болгож гаргах уу гэдгийг асуумаар байна. 


Ингээд дөрөвт нь, Сангийн сайдаас нэг зүйлийг тодруулахад энэ үндсэн чиглэл, мөнгөний бодлогын биелэлтэд одоо бид нар яаж хяналт тавих юм бэ? Тэгээд Байнгын хороон дарга нар бол тэр удирдлагуудыг нь дуудаад л асуугаад байдаг. Тэгээд биелэлт яаж явж, яаж хэрэгжиж байгаа тухай тайлан өгдөггүй. Зүгээр амаар…

Д.Лүндээжанцан: - За үндсэн чиглэл, мөнгөний бодлогын… За Л.Жавзмаа дарга эхлэх үү? 


Л.Жавзмаа: - За Л.Гантөмөр гишүүний асуусан асуултад хариулъя. Манай байгууллагын чиг үүрэгт жил бүрийн төсөвт дүгнэлт гаргадаг нэг чиг үүрэг, нөгөө нэг чиг үүрэг нь бол ирэх оны төсвийн төсөлд санал өгдөг ийм хоёр чиг үүрэгт парламент их анхаарал тавьдаг юм л даа. Ялангуяа энэ чиглэлийн хувьд бол энэ парламент бол их анхаарал тавьж, ач холбогдол өгч байна гэж ойлгож байна. За бидний үндсэн зарчим бол УИХ-аар батлагдсан төсвийн тоонд л ажилладаг. Хэдэн төгрөгөөр баталж өгсөн, тэрийг нь яаж биелүүлэв гэдэг л хяналт тавина. Нэг төгрөг хэтрүүлсэн бол хэтрүүлсэн л гэж үзнэ. Тийм учраас миний ойлгож байгаагаар бол тэдээс тэдэн төгрөг нь хэтэрхий их давуулж, тэдээс тэдэн төгрөг нь хэтэрхий бага давуулж гэдэг юм уу, хэтрүүлж гэдэг юм уу тийм ойлгоц байхгүй. Тийм учраас энэ асуудлыг тэгж ойлговол зүйтэй байх аа гэж ингэж бодож байгаа юм. 


Хоёрдугаарт, хариуцлага хүлээх талаар бол энэ одоо зайлшгүй асуудал. Тэгэхээр ер нь бол энэ төсвийг зарцуулж байгаа нэг хоёрдугаар гарын үсэг зурдаг улс л хариуцлага хүлээх ёстой. Өөрөөр хэлэх юм бол нэгдүгээр гарын үсгийг хэн зурдаг юм, хоёрдугаар гарын үсэг хэн зурдаг юм. За манай байгууллага бол хүнд хариуцлага хүлээлгэх субъект биш. Бид бол дүгнэлтээ гаргаад өгнө. Хэн хариуцлага хүлээлгэх вэ гэхээр зэрэг бүрэн эрхийг нь зөвшөөрсөн байгууллага юм уу, албан тушаалд томилдог, халдаг, чөлөөлдөг эрхтэй байгууллага нь л хариуцлага тооцдог тийм учиртай юм. 


Д.Лүндээжанцан: - За Н.Баяртсайхан сайд. 


Н.Баяртсайхан: - За Л.Гантөмөр гишүүн тэр хөрөнгө оруулалтын явцад дүн шинжилгээ хийх, ер нь цаашдын хөгжлийн чиг хандлагыг тодорхойлох асуудлыг Сангийн яам хийж чадах юм уу, үгүй юм уу гэж маш чухал асуудлыг хөндөж тавилаа. Тэгэхээр энэ асуудлыг хариуцсан тусгай газар хэлтсүүд бол байгаа. Гэхдээ яг үнэнийг хэлэхэд манай энэ төрийн захиргааны төв байгууллагууд өдөр тутмын бичиг цаасны ажилдаа дарагдаад, стратегийн томоохон асуудлуудыг шийдвэрлэх хүч чадал үнэхээр дутагдалтай байдаг юм байна. Би энийг очиж одоо нүдээрээ харлаа. 

Өнөөдөр Сангийн яаманд ажиллаж байгаа албан хаагчдын тоо 116. Тэгэхээр энэ 116 хүн бол өдөр тутмын бичиг захидалд хариу өгөх, Засгийн газрын хуралдаанаар хэлэлцэх асуудлыг бэлтгэх, иргэд хөдөлмөрчдөөс ирсэн асуудалд хариу өгөх ийм байдлаар ерөнхийдөө дийлэнх цагаа алдаж байгаа учраас томоохон төсөл хөтөлбөрүүдийг одоо бодоход үнэхээр амаргүй байгаа нь надад ажиглагдаж байгаа. Тэгээд бид бас нэг зүйлийг ер нь анхаарах ёстой юм шиг байна, цаашдаа. Энэ төрийн захиргааны төв байгууллагууд цомхон чадварлаг байх ёстой гэдэг үг их моодонд оржээ. Гэтэл энэ үгийг чинь одоо манай гадны түнш нар шүүмжлээд болдоггүй. Өнгөрсөн оны 2 дугаар сард бид техникийн зөвлөгөөн хийж Монгол Улсын Засгийн газар, гадаадын түнш нар Үндэсний хөгжлийн цогц бодлого, стратегийн баримт бичгийг хэлэлцсэн. Тэр нь дээр одоо яригдсан тэр гадны хүмүүсийн одоо өгсөн нэг зөвлөгөө бол та бүгд цаашдаа энэ төрийн захиргааны байгууллагууддаа бүтцийн өөрчлөлт хийх, за яах вэ хооронд нь нэгтгэх, нийлүүлэх асуудал байхыг бол одоо зөвшөөрч байгаа юм. Хамгийн гол нь хүчин чадлыг нь нэмэгдүүлэх, хүмүүсийнхээ орон тоог шийдвэрлэх ийм шаардлагатай байна гэсэн зөвлөгөө өгч байгаа. Энийг одоо бид бас анхаарч ажиллах ёстой юм гэж үзэж байгаа. 


За Үл хөдлөх хөрөнгийн бүртгэлийн газрын тухайд бол бид энэ асуудлыг Мянганы сорилтын санд тавьсан. Яг өнөөдөр одоо Вашингтон хотод Засгийн газрын ажлын хэсэг очиж Мянганы сорилтын сантай хэлэлцээр хийж байна. Засгийн газрын байр суурь бол энэ 2007 ондоо багтаагаад, 2007 оны 9, 10 дугаар сард компакт гэрээнд гарын үсэг зуръя гэсэн байр суурьтай байгаа. Мянганы сорилтын санд бол ерөнхийдөө 4 төсөл, хөтөлбөр санал болгосон. Тэрний нэг нь бол үл хөдлөх хөрөнгийн бүртгэлийн газрын хүчин чадлыг сайжруулах, шинэ орон байртай болгох, техник тоног төхөөрөмжийг нь сайжруулах, ажиллаж байгаа хүмүүсийнх нь ажиллах нөхцөлийг нь одоо сайжруулах ийм төсөл хөтөлбөрүүдийг бид санал тавиад байгаа. Тэгэхээр энэ чиглэлээр одоо энэ таны ярьж байгаа зүйл хийгдэх байх аа гэж ингэж үзэж байна. 


За тэр үндсэн чиглэлийн биелэлтийг яах вэ гэж байна. Энэ бол бас л Их Хурлын бүрэн эрхийн асуудал. Байнгын хороон дээр одоо Засгийн газрын холбогдох гишүүдийг дуудаад асуудлыг одоо ярьж болж байна. Шаардлагатай бол УИХ-ын чуулган дээр оруулж ирж хэлэлцүүлж болж байна. Энэ бол одоо бололцоотой зүйл ээ гэсэн байр суурьтай байна. 


Д.Лүндээжанцан: - За Р.Амаржаргал дарга. 


Р.Амаржаргал: - За баярлалаа. Тэгэхээр би бас ямар нэгэн байдлаар түрүүн хариулсан л даа, энэ асуудлуудад. Миний ойлгож байгаагаар төсөв хэтрүүлсэн тохиолдолд, төсөв хэтрүүлсэн төсвийн ерөнхийлөн захирагч, төсвийн ерөнхий менежер бол хариуцлага хүлээх ёстой л гэж ойлгож байгаа. Өөр ямар нэгэн тайлбар байж таарахгүй. Хариуцлага хүлээх ёстой гэдэг нь эрх зүйн хувьд маш тодорхой байж байгаа юм. Төсвийн байгууллагын удирдлага, санхүүжилтийн хуулийн 14.1, тэгээд уг хуулийн 65.3-аар бол энийг зохицуулаад өгсөн. Тэгээд хууль зөрчсөн хүн нэг талд нь байж байдаг, хууль зөрчсөн тохиолдолд ийм ийм арга хэмжээ авах ёстой гэдэг нь маш тодорхой ингээд эрх зүйн зохицуулалт нь байсаар байтал бид нар чив чимээгүй өнгөрнө гэдэг бол УИХ өөрөө ажлаа хийхгүй байна л гэсэн үг. Би хувьдаа ингэж л ойлгож байгаа. 


Тийм учраас хариуцлага хүлээх ёстой хүмүүс нь хариуцлагаа хүлээхгүй гэдэг нь дэндүү тодорхой байгаа учраас би ямар ч байсан өөрийнхөө үүрэх ёстой хариуцлагыг үүрье гэдэг үүднээс л өргөдлөө өгсөн юм шүү дээ. Ингэж л хариулъя. 


Д.Лүндээжанцан: - За Ц.Мөнх-Оргил гишүүн асуултаа асууя. 


Ц.Мөнх-Оргил: - За баярлалаа. Хоёр асуулт байна. Эхний асуулт Р.Амаржаргал гишүүнд, дэд хорооны даргын хувьд асуух гэсэн юм. Энэ төсвийн гүйцэтгэлийг Хууль зүйн байнгын хороогоор хэлэлцэж байхад нэлээд их санал гараад, дүгнэлтдээ бид нар дэлгэрэнгүй тусгасан байгаа л даа. Засгийн газрын агентлагууд төсвийн санхүүжилтийн хувьд хоёр өөр санхүүжилттэй. Улсын төсвөөс санхүүждэг, тэгээд өөрийн үйл ажиллагааны орлогоос санхүүждэг гэсэн ийм хоёр тусдаа зарчим яваад байгаа юм.

 Энэ цаашдаа юунд хүргэдэг вэ гэхээр Агентлагийн эрх зүйн байдлын тухай хууль, Төсвийн байгууллагын удирдлага, санхүүжилтийн тухай хуулийнхаа заалтаар үйл ажиллагаа явуулах нөхцөл, цалин, хөлс, урамшуулал, нийгмийн асуудлыг шийдвэрлэхэд эрс ялгаатай болоод, одоо сүүлдээ төсвийн санхүүжилтээр ажилладаг агентлагуудад ажиллах хүн аягүй бол олдохгүй нь байна шүү дээ. Бүгд л өөрийн орлогоор санхүүждэг агентлагт ажиллах сонирхолтой болоод байгаа юм. Энийг нэг болгоё гэсэн саналыг Хууль зүйн байнгын хороо оруулсан байгаа юм. Энэ дээр танай дэд хорооноос Засгийн газарт хийх ажлын жагсаалт болгож, санал болгож оруулсан. Энэ Р.Амаржаргал гишүүн ээ, танай дэд хороо, эсвэл Төсвийн байнгын хороо бид Их Хурал өөрсдөө аваад зохицуулах ёстой асуудал биш үү. Энэ санааг ер нь дэмжиж байна уу, үгүй юу гэсэн асуулт байгаа юм.


За хоёрт нь, Хууль зүйн байнгын хороон дээр төсвийн гүйцэтгэлийг хэлэлцэхдээ энэ хууль, хяналтын байгууллагуудын үйл ажиллагаанд Төсвийн байгууллагын удирдлага, санхүүжилтийн тухай хууль тэр болгон нийцэхгүй байна. Үйл ажиллагаанд нь, онцлогт нь таарахгүй байна. Тухайлбал, урьдчилан тооцоолж гэрээний үндсэн дээр үйл ажиллагааныхаа санхүүжилтийг авна гэж байдаг. Гэтэл хэдэн төрлийн хэдэн ширхэг маргаан зөрчил гарахыг тооцож, тэр нь дээрээ тохирсон гэрээ байгуулж ажиллах нь ер нь буруу юм аа, болохгүй байна. Иймд хууль, хяналтын байгууллагуудыг энэ бүтээгдэхүүн нийлүүлэлтийн дээрх зарчмаас гаргая гэсэн саналыг оруулсан байгаа юм. Энэ санал дээр дэд хорооноос тодорхой санал ирсэнгүй. Энэ дээр нэг саналаа хэлээч гэж гуймаар байна. 


Л.Жавзмаа даргаас эцэст нь асуухад ийм асуулт байгаа юм. Төсвийн гүйцэтгэлийг хэлэлцэж байхад аудитын дүгнэлтэд Шүүхийн ерөнхий зөвлөл төсвөө 30.9 сая төгрөгөөр хэтрүүлсэн гэсэн дүгнэлт гарсан байгаа юм. Тэгээд бид нар Байнгын хороон дээр Шүүхийн ерөнхий зөвлөлийн нөхдүүдийг авчраад тал талаас нь асуугаад их сонин дүгнэлт гараад байгаа юм л даа. Шүүхийн ерөнхий зөвлөл бол үйл ажиллагаагаараа санхүүждэг агентлаг биш учраас өөрөө мөнгө олоод байх бололцоо байхгүй. Төсөв хэдэн төгрөг өгнө, тэрийг нь зарцуулна. 30.9 сая төгрөг илүү зарцуулсан байх юм бол тэр Сангийн яам тэр ерөнхий зөвлөлд илүү мөнгө өгснөөс болоод л төсвөө хэтрүүлсэн байж таараа шүү дээ. Тэгээд ингээд асуугаад байхаар юу болсон бэ гэхээр Шүүхийн ерөнхий зөвлөл 2006 онд төсвөөс авах ёстой байсан 3.8 тэрбум төгрөгийнхөө санхүүжилтийг яс авсан байгаа юм. Яг тэрэндээ тааруулаад үйл ажиллагаа явуулсан. Ганц төгрөгийн хэтрэлт гараагүй байгаа юм. 

Гэтэл шүүхийн 80 жилийн ой болоод аймгийн дарга нар ганц нэг шүүгчийнхээ нийгмийн асуудлыг шийдвэрлээд, ганц нэг шүүхдээ машин худалдаж авч өгөөд, тэр нь нийлсээр байгаад 30.9 сая төгрөг болоод, тэр нь зарлага талдаа орсон байгаа юм л даа. Энийг одоо ямар үндэслэлээр төсөв хэтрүүлсэн гэж үзэх вэ? Өөрөөр хэлбэл улсын төсвөөс гаргаад өгсөн, 2006 онд гаргаад өгсөн 3.8 тэрбум төгрөгтөө тааруулаад Шүүхийн ерөнхий зөвлөл үйл ажиллагаагаа явуулаад дуусгаж байгаа юм. Хажуугаар нь сайн санаатай хүмүүс, тухайлбал нийгмийн асуудлыг нь шийдэх гээд хандив өгсөн байгаа юм. Энийг төсөв хэтрүүлсэн гэж тооцох уу, төсөвтөө тааруулаад үйл ажиллагаагаа явуулсан гэж тооцох уу? Энэ юунаас болоод ийм дүгнэлт гарч байна вэ? 


Д.Лүндээжанцан: - За хариулъя. За Р.Амаржаргал гишүүн эхлээд хариулах уу? 


Р.Амаржаргал: - За би Ц.Мөнх-Оргил гишүүний тэр оруулж байгаа саналыг бол дэмжиж байна л даа. Тэгээд Хууль зүйн байнгын хорооны санал, дүгнэлтийг бол энэ дэд хорооны санал, дүгнэлтэд тусгасан байж байгаа. Энийг зүгээр хуулийн хэлбэрт оруулах юм уу, тогтоолын хэлбэрт оруулах юм уу. Тэгэхээр энэ асуудлыг зохицуулж байгаа тэр хэлбэрээ бол өөрсдөө бид нар олох ёстой байх л даа. Хуулийн хэлбэрт оруулах юм уу, тогтоолын хэлбэрт оруулах юм уу, эсвэл Засгийн газар журмаар энийгээ зохицуулах юм уу, яах юм бэ гэдгээ яваандаа шийдэх ёстой байх аа гэж бодож байна. Ямар ч байсан танай Байнгын хорооноос ирүүлсэн санал, дүгнэлтийг бол дүгнэлтдээ тэр чигээр нь тусгасан байгаа гэдгийг хэлэх байна. Тэр байтугай бас жишээ баримтуудыг бид нар гаргаад тавьж болохоор байгаа. Асуудалтай танилцаж байх явцад бол заримдаа ч бүр сонин сонин гэж хэлмээр шахуу юмнууд нэлээн харагдаж байсан гэдгийг хэлье дээ. 


Д.Лүндээжанцан: - За Н.Баярсайхан сайд хариулах уу? Байна уу? За яах вэ Л.Жавзмаа дарга хариулъя даа. 


Л.Жавзмаа: - Шүүхийн ерөнхий зөвлөл 3.7 тэрбум төгрөгийн төсөвтэй ийм байгаа. Тэгээд эднийх 30.9 сая төгрөгөөр хэтрүүлсэн. Гол нь төлөвлөгдөөгүй зардал байсан. Тийм учраас батлагдсан төсвөө хэтрүүлсэн гэж үзэхээс өөр аргагүй л дээ. Ер нь зүгээр Их Хурлаар батлагдсан төсвийг хэтрүүлсэн бол хаана ч тайлбар сонсоод байх хэрэггүй юм. Тийм учраас бид бол дүгнэлтдээ 30.9 сая төгрөгөөр хэтрүүлсэн гэж. Шүүхийн ерөнхий зөвлөлийн жилийн эцсийн санхүүгийн тайланд тусад нь аудит хийсэн. Өөрсдөө бид нар тайлбар юмнуудаа гаргаж өгсөн ийм байгаа юм. 


Д.Лүндээжанцан: - За Ц.Мөнх-Оргил гишүүн тодруулъя. Би бас түрүүн ярьсан юм. Ц.Мөнх-Оргил гишүүн нэмэлт 1 минут. 


Ц.Мөнх-Оргил: - Л.Жавзмаа даргаас тодруулах гэсэн юм. За Их Хурлаас баталсан төсвийг хэтрүүлсэн бол ойлгомжтой юм байна л даа. Хэтрүүлээгүй байхад яагаад төсөв хэтрүүлсэн гэсэн ярьж гаргаад байгаа юм бэ? 3.8 тэрбум төгрөгийн төсөв батлаад өгсөн байна. Яг тэрэнд нь тааруулаад 3.8 тэрбумыг нь Сангийн яам санхүүжилтийг нь олгосон байж байна. Тэрэндээ тааруулаад үйл ажиллагаагаа явуулсан байж байна. Тухайлбал, би одоо нэг дүүргийн юм уу, нэг аймгийн шүүхийн нийгмийн асуудлыг сайжруулъя гэж бодоод сайн санаа гаргаад юм уу, эсвэл нэг компани сайн санаа гаргаад 10 сая төгрөг хандивлавал тэр бас л төсөв хэтрүүлсэн болох гээд байна шүү дээ. Энэ чинь төсөвт орж явдаг нь зөв юм уу, буруу юм уу гэж л асуугаад байгаа юм л даа. Яаж ч бодсон төсөв биш байгаа биз дээ энэ чинь. 


Л.Жавзмаа: - Ер нь төрийн байгууллагууд бол хандив авах…

Д.Лүндээжанцан: - Шүүхийн 80 жилийн ойгоор л аймгууд компьютер юм өгсөн байгаа юм шүү. 


Л.Жавзмаа: - Төрийн байгууллагууд хандив авах бол төрийн албаны ёс зүйд зохицохгүй шүү дээ. Нэн ялангуяа шүүх бас хандив аваад байж байна гэдэг бол ард түмэн юу гэж ойлгох вэ, төрийн албаны тэр этик юу гэж үзэх вэ, зохимжгүй асуудал. Манайхан энэ асуудлыг цаашдаа нэлээн сайн, нэгдсэн төсвийн хууль юм уу, удирдлага, санхүүжилтийн хуульд оруулж өгмөөр юм. 


Д.Лүндээжанцан: - За Р.Гончигдорж гишүүн асуултаа асууя. 


Р.Гончигдорж: - За баярлалаа. Н.Баяртсайхан сайдаас, ер нь өнгөрсөн жилийн төсвийн гүйцэтгэлийг хэлэлцэж байгаатай холбогдуулаад, та бүхний бодож байгаад ерөнхийдөө төлөвлөлтийн алдаанаас юм уу, алдаанаас гэж томъёолъё доо. Эсвэл төлөвлөж чадахгүй байх зайлшгүй нөхцөл байдлын үүднээс үүссэн төсвийн орлого, зарлагын нөхцөл байдлууд дээр ямар дүгнэлт хийж байгаа вэ? Тэр нэг тоон үзүүлэлт дээр ялангуяа болоод ирвэл. Хамгийн энгийн жишээ гэвэл зэсийн үнийн прогнозыг тэртээ тэргүй мэдэж болохгүй, боломжгүй л дээ. Гэхдээ 500-гаар төлөвлөхөд дундаж нь 600 гарсан учраас тэндээс төсвийн нэмэгдэл орлого юу болж байна вэ? Энэ бол цаанаас бий болж байгаа орлого. Яг үүнтэй адил зүйлүүдийг нь нэг. 


Хоёрдугаарт нь, тэр Төсвийн зарцуулалт, хяналтын хорооноос дүгнэлт гаргалаа. Ер нь энэ нийгмийн даатгалын шимтгэл, орлогуудыг төсвөөс ангилаад гаргахад төсвийн урсгал орлого, зарлагуудын хоорондын харилцаа ямархуу байдалтай байх нь вэ? Цаашдаа бид нар ийм аргачлал руу шилжлээ гэвэл бид нар өнөөдөр төсөв орлоготой явж байна гэдэг тийм нөхцөл байдлууд чинь хэр зэрэг өөрчлөгдөх вэ? Яагаад гэвэл бид нар нэг зарим зүйл дээр төсөв бол ер нь давж байна, төсөв орлоготой болдог боллоо гээд зарлага тал руугаа нэлээн зарлага, санхүүжилт шинээр бий болгоод байна шүү дээ. Гэтэл бид нар ийм юм руу цаашдаа зөв бүтэц рүү орлоо гэхэд дараагийн төсвүүдээс дандаа нэхэгдэх шинжтэй, зарлагуудыг шинээр бий болгоод байвал эргээд гэнэтхэн палхийтэл унана шүү дээ. Тэгнэ биз. Үүнтэй холбогдуулж асуумаар байгаа юм. Энэнтэй холбогдуулаад Р.Амаржаргал гишүүн, дэд хорооны даргын хувьд бол энэ дээр нэг хэлээ ч гэж. 


Хоёрдугаарт нь, Л.Жавзмаа гуай болоод Н.Баяртсайхан сайдаас асуухад та хоёрын, хоёр байгууллагын энэ аргачлал, нягтлан бодохын аргачлал, бусад статистикийн аргачлал, ангиллын аргачлалууд хоорондоо зөрөөд байгаа талууд байна уу, үгүй юу? Зөрсөн тэр аргачлалын зөрүүн дээрээс үүссэн тэр нөхцөл байдлууд байгаа бол юун юун дээр энэ зөрүүг яриад байна вэ? Сая жишээлэх юм бол Ц.Мөнх-Оргил гишүүний асууж байгаа. Бид нар ч гэсэн Ардчилсан нам бол 100 гаруй тэрбум төгрөгөөр төсвийг хэтрүүлэн зарцуулсан гээд. Зарим нь 50, зарим нь арван хэд гээд л ингэж яриад байна шүү дээ, тийм үү. Энэ дээр энийгээ нэг тодотгож хэлж өгөөчээ. 


За мөн өөр нэг зүйл. Ер нь бидний санаа зовж байгаа зүйлүүдийн нэг бол энэ өөрийгөө санхүүжүүлдэг агентлагууд дахь нэгж ажилтанд нь зарцуулагдаж байгаа нийт зардал, өөрөөр хэлбэл тэнд байгаа урсгал зардал нь нэгж ажилтанд ногдох хэмжээгээрээ ер нь бусад агентлагуудаас ямар хэмжээнд байна вэ? Энд одоо мэдээж захиргааны зардал байна, цалин хөлс байна, нийгмийн асуудлын шилжсэн зардал байна. Бусад зардлууд. Энийг нэг гаргаж өгөөд, тэр нь бусад дундажтай яаж харьцаж байна вэ? нэг. 


Хоёрдугаарт нь, төсвийг хэтрүүлсэн зарцуулсан гэдэг ойлголтыг энэ агентлагууд дээр адилсгаж хэрэглэвэл ямар хэмжээний төсөв хэтрүүлсэн, зарсан тийм байдлууд бий болж байна вэ гэдгийг нэг хэлж өгөөчээ гэсэн ийм асуудал байгаа юм. 


За тэгээд үнэн хэрэг дээрээ бол бид нар Их Хурлын даргад хандаж хэлэхэд парламентын нэг гол үндсэн үүрэг бол одоо Засгийн газартаа хяналт тавих. Тэрний нэг гол үүрэг нь бол төсвөөр дамжуулсан хяналт шүү дээ. Тийм учраас ер нь Н.Баяртсайхан сайдын хувьд ялгаа байхгүй, манай Төсвийн хяналтын хорооны даргын хувьд ч ялгаа байхгүй. Энэ төсвийн тасралтгүй, байнгын, үргэлжилсэн хяналтын механизмыг бий болгох тэр шаардлагын талаар одоо байдлыг хэрхэн үнэлж байна вэ? За баярлалаа. 


Д.Лүндээжанцан: - За хариулъя. Н.Баяртсайхан сайд эхэлж хариулах уу, дараа нь Р.Амаржаргал дарга хариулъя. За гишүүд орж ирнэ шүү, одоо ингээд. 


Н.Баяртсайхан: - Төсөв ингэж хэтэрсэн гэсэн ийм нөхцөл байдал үүсэхэд бид одоо төлөвлөлт боловсронгуй биш байгаа явдал бол одоо нөлөөлсөн. Тухайлбал, би танд сая хүснэгт хүргүүллээ. Монгол Улсын Хөгжлийн санд бид 86 тэрбум төгрөг орно гэж тооцож төлөвлөсөн. Гүйцэтгэлээрээ 177 орж ирсэн. Энэ хоёрын хоорондын зөрүүгээр 91 тэрбум төгрөгөөр одоо төсөв хэтэрсэн гэсэн ийм дүгнэлт жишээлбэл гарч ирж байгаа юм, ийм жишээтэй. Тэгэхээр энэ бол төсвийн төлөвлөлттэй холбогдож энэ төсөв хэтэрсэн, дутагдсан ийм нөхцөл байдал үүсч байгаа учраас цаашид манай төрийн захиргааны байгууллагуудын хүчин чадлыг нэмэгдүүлэх, ажиллах нөхцөлийг сайжруулах, мэргэжлийн боловсон хүчнээр хангах энэ чиглэлээр цаашид хийх ажил бол маш их байгаа юм билээ гэж би ингэж ойлгож байгаа. 


За нийгмийн даатгалын шимтгэлийг төсвөөс одоо гаргахад өнөөдөр бол зарим сангууд бие дааж үйл ажиллагаа явуулахад хэцүү байгаа. Тухайлбал, улсын төсвөөс дотаци авдаг тэтгэврийн даатгалын сан байж байна. Нийлбэр дүнгээр зөвхөн би 2006 оныг сайн санахгүй байна. Энэ одоо мэдээж төсөвт нөлөөлж таарна. Энэ тооцоог манай төсвийн газрын дарга байна уу? Х.Пүрэвсүрэн хариулах уу? Бид энэ тооцоог хийж танд танилцуулъя. 


Бас нэг сонин юм байдаг юм билээ. Бид өнгөрсөн 2007 онд төрийн өмчийн их дээд сургуулиудыг төсвөөс гаргаад ингээд бие даалгасан. Манай Их Хурлын зарим гишүүд энэ талаар одоо ингэх нь зүйтэй гэсэн зөвлөгөө өгч байсан. Гэтэл эргээд одоо их дээд сургуулиуд ер нь төрийн сангийнхаа тогтолцоонд оръё гэсэн ийм саналууд зарим нь эргэж тавьж байх жишээтэй. Миний барьж байгаа байр суурь бол ерөнхийдөө одоо ингээд бие дааж үйл ажиллагаа явуулах бололцоотой нийгмийн даатгалын шимтгэлийн сангууд, бусад сангуудыг төсвөөс гаргаж тусад нь бие даалгаж зах зээлийн эдийн засгийн харилцааны нөхцөлөөр өөрөө өөрийнхөө зардлаар санхүүжүүлж, өөрсдөө менежментээ авч явах энэ чиглэлийг барих нь зүйтэй гэсэн байр суурьтай байгаа. 


За Үндэсний аудитын газар, Сангийн яамны хооронд бол аргачлалын нэг их сүрхий зөрүү байхгүй. Сая Л.Жавзмаа гуай ярьж байна. Бид нягтлан бодох бүртгэлийн олон улсын стандартыг барьж тайлан балансаа гаргахыг зорьсон. За Үндэсний аудитын газар бол олон улсын аудитын стандарт гэж байдаг юм байна. Тэрнийхээ дагуу аудитын дүгнэлт хийлээ. Харин би энэ Үндэсний аудитын газраас одоо гаргасан аудитын тайлан дээр бол нэг л зүйлийг нэмээд оруулсан бол зүйтэй байжээ гэж үзэж байгаа. Тэр нь юу вэ гэхээр за ийм төсвийн ерөнхийлөн захирагч төсвөө тэдэн төгрөгөөр хэтрүүлсэн байна гээд хэлэх бол амархан. Энийг бол Сангийн яам ч хэлж чадна, Их Хурлын холбогдох байнгын хороод, Төсвийн зарлагын хяналтын дэд хороо бол хэлж болно. Үндэсний аудитын газрын гол үүрэг бол юунаас болж, энэний учир шалтгаан нь юу байсан юм бэ гэдгийг одоо цаашид гаргах, энэ аудитын дүгнэлтэд оруулах талаар ер нь анхаарах нь зүйтэй болов уу гэсэн ийм байр суурьтай байгаа. 


За тэр агентлагуудын нэг хүнд ногдох зардлын харьцаа ямар байгааг бид одоо тооцоо хийж гаргаж өгье. Надад энэ талаар шууд хэлэхэд хэцүү байна. Манай Х.Пүрэвсүрэн дарга мэдэж байвал энэ талаар нэмж хариулж болно. 


За төсөв хэтрүүлэн зарцуулсан, үнэхээр одоо гарцаагүй төсвийн тухай хуулийг зөрчлөө гэсэн 4 агентлаг байгаа, 9.2 тэрбум төгрөг. Нэгдүгээрт бид бол гадаадын харьяатын асуудал эрхэлсэн албыг нэрлэж байна. Энд 802 сая төгрөгөөр төсөв хэтэрсэн. Хоёрдугаарт, Нийгмийн даатгалын үндэсний зөвлөл, нийгмийн даатгалын ерөнхий газар дээр төсөв хэтэрсэн ийм нөхцөл байдал үүссэн. Гуравдугаарт, Ашигт малтмал, газрын тосны хэрэг эрхлэх газар дээр төсөв 1.8 тэрбум төгрөгөөр хэтэрсэн байгаа. Дөрөвдүгээрт, Онцгой байдлын ерөнхий газар дээр төсөв бас 1.8 орчим тэрбум төгрөгөөр хэтэрсэн. Нийлбэр дүнгээрээ 9.2 тэрбум төгрөг бол үнэхээр одоо төсвийн тухай хуулийг зөрчсөн нөхцөл байдал үүслээ гэсэн дүгнэлттэй байгаа. 


Байнгын хяналтын тухайд бол энэ бол маш чухал зүйл. Ер нь цаашдаа жилийн эцэст нэг удаа төсвийн хяналтын гүйцэтгэл гэж ингэж ярих биш, Төсвийн зарлагын хяналтын дэд хороон дээр байнга одоо улирал тутам, хагас жил тутам ингэж ярьж байх нь зүйтэй юм байна. Энэ талаар манай Их Хурлын дарга, Их Хурлын гишүүд анхаарч ажиллах байх гэж бодож байна. 


Сангийн сайдын хувьд миний хийсэн нэг зүйл бол дотоод аудитыг бий болгох гэж оролдсон. Манайд бол энэ төсвийн төрийн сангийн өдөр тутмын гүйлгээг Төрийн сангийн газар хариуцаж явуулдаг. Тэнд бол хажуугаас нь хөндлөнгийн хяналт тавих, нягтлан бодох бүртгэл, хяналтын газар гэж тэр газар байгуулсан. Энэ нягтлан бодох бүртгэл, хяналтын газар бол төрийн сангийн үйл ажиллагаанд өдөр тутмын хяналт тавьж гүйлгээ, данс тооцоог нь авч харж төрийн сан дээр байгаа дансны үлдэгдэл, Монголбанк дээр байгаа дансны үлдэгдэл хоёрыг хооронд харьцуулж үзэж Сангийн сайдад мэдээлж байх ийм үүрэгтэй дотоод хяналтын ийм нэгж бүтцийг бий болгох чиглэлээр бид эхлэл тавиад ажиллаж байгаа. 


Д.Лүндээжанцан: - За Х.Пүрэвсүрэн, төрийн сангийн. Тэр нөгөө агентлагууд хэдийгээр өөрийгөө санхүүжүүлдэг ч гэсэн тийм ээ, зарчим гэж байна уу, үгүй юу гэсэн асуулт байгаа. 


Х.Пүрэвсүрэн: - Энэ дээр бас агентлагуудыг дотор нь орлого олдог агентлагууд гэж байгаа шүү дээ. Энэ агентлагуудыг бас дотор нь хоёр ангилж үзмээр юм шиг байгаа юм. Жишээлбэл, Иргэний нисэхийн ерөнхий газар, Эрчим хүчний судалгаа, хөгжлийн төв гэж байдаг. За мөн Сэргээгдэх эрчим хүчний үндэсний төв гээд ийм байгууллагууд яадаг вэ гэхээр зардлын зүйл анги нь ганцхан зүйл ангиар гардаг. Орлогоо тэндээс олоод тэндээ. Ямар зүйл ангиар гэхээр төрийн нэрийн өмнөөс гүйцэтгэсэн ажил, үйлчилгээ гэдгээр авдаг. Жишээлбэл, одоо Иргэний нисэхийн ерөнхий газар гэхэд цаанаа хичнээн хүнтэй байдаг юм, ганцхан Иргэний нисэхийн ерөнхий газрын дарга нь Засгийн газраас томилогддог, төрийн албан хаагч гэж ийм статустай явдаг. Бүх ажиллагсад нь бол яах вэ гэхээрээ төрийн албан хаагчийн статусгүй. Нэг ёсондоо одоо бараг гэрээт ажиллагсад гэж ойлгож болно. Иймэрхүү явдаг. Ашигт малтмал, газрын тосны хэрэг эрхлэх газар ч байдаг юм уу, сая хэлэгдэж байсан тэр Гадаадын иргэн, харьяатын алба, Иргэний бүртгэл, мэдээллийн улсын төвийн хувьд яах вэ гэхээрээ ажилтан ажиллагсад, дарга цэрэг бүгдээрээ төрийн албан хаагч гэж явдаг. Тэгээд энэ дээр яах вэ гэхээрээ яг тэр төрийн албатай төстэй, тэр сүлжээний юугаар ингээд явдаг. 


Д.Лүндээжанцан: - За Р.Амаржаргал дарга хариулъя. 


Р.Амаржаргал: - Төсөв гэдэг маань эдийн засгийн бодит байдлыг л илэрхийлэх ёстой гэж бүгд ойлгож байгаа шүү дээ. Өөрсдийн хүчин зүйлсээс хамаарч байгаа зүйл нь юу байна вэ, өөрсдийнхөө хүчин зүйлээс хамаараагүй коньюктурный чанартай, дэлхийн зах зээлээс хамаарч байгаа тэр хүчин зүйлс нь юу байна вэ гэдгийг ялгаж салгаж гаргаж ирсэн цагт яг Монголын эдийн засаг хөрсөн дээрээ буугаад чухам ямархуу дүр төрхтэй юм бэ гэдэг нь гарч ирнэ гэж ойлгоод байгаа. 


Өнгөрсөн намар байсан санагдаж байна. Ч.Улаан дарга бид нар тэр Америкчуудтай уулзаж байхад бас нэг зөвлөмж дотор нэг тийм үг байсан тийм ээ, тэр уул уурхайн салбараа та нар тусад нь нэг тооцоод эдийн засгийнхаа дүр төрхийг гаргаад үзээчээ гэж. Зүгээр энд танилцуулга дээр хийсэн зүйл дээр бол би өөрөө л тооцоо хийсэн юм л даа. Тэгээд уул уурхайн салбарыг ингээд тусад нь гаргаад тооцоо хийгээд, тэгээд тэр даатгалын сангуудыг тусад нь гаргаад тооцоо хийгээд үзэхэд нийт зардал ч ялгаа байхгүй, урсгал зардал ч ялгаа байхгүй, тэнцэл ч ялгаа байхгүй алдагдалтай гарч байгаа юм. Алдагдалтай гарч байгаа. Энэ бол эдийн засгийн нэлээн бодитой үзүүлж байгаа үзүүлэлт болов уу гэсэн ийм дүгнэлтийг одоо хийж байгаа юм. Гэхдээ яах вэ зүгээр онолын чанартай асуудлууд, арга зүйн маргаан болгохгүйн үүднээс тэгээд тэгсхийгээд орхисон юм. 


Д.Лүндээжанцан: - За Л.Жавзмаа дарга, хариулсан гэж байна. Ойролцоо байдаг юм уу, үгүй юм уу гэж. Н.Баяртсайхан сайд хариулсан даа. Та нэмэлт асуултаа, тодотгол. Р.Гончигдорж гишүүн. 


Р.Гончигдорж: - Аргачлал адилхан байгаа бол төсвийн алдагдлын талаар хүлээн зөвшөөрөгдөж байгаа тоонууд бол хоорондоо зөрөөд байгаа шүү дээ. За бид тооцоо бодох, хяналтын тэр тооцоо бодох тэр аргачлалууд нь адилхан байдаг юм гэхэд ангиллын хувьд, орлого тооцогддог, зарлага тооцогддог тэр ангиллуудын хяналтууд нь бол өөр. Тухайлах юм бол хамгийн энгийн жишээ бол саяных дээр гарлаа шүү дээ. Жишээлэх юм бол хандив авч болохгүй гэж үзсэн тооцоон дээрээс хандиваар бий болгосон орлогоо тэр хэмжээгээр нь зарлага болгохоор зэрэг тэр бол төсвийн хэтрүүлэлт гэсэн ойлголтоор яригдаж байна шүү дээ, тийм биз. Ийм шинжтэй аргачлалуудын зөрүүнүүд нь юу байна вэ? Энийг бичсэнээрээ бид нар, УИХ яах вэ гэхээр зэрэг энэ дээрээс ахиад төсвийн тухай хуулийг шинэчилж батлах тийм үү, за мөн хүлээн зөвшөөрөгдөх орлого, хүлээн зөвшөөрөгдөхгүй орлого, хууль бус орлого…

Д.Лүндээжанцан: - За хариулъя. Н.Баяртсайхан сайд хариулах уу, эхлээд. За Н.Баяртсайхан сайд. 


Н.Баяртсайхан: - За баярлалаа. Тэгэхээр жишээлбэл, Үндэсний аудитын газар 2006 оны төсвийг 57 тэрбум төгрөгөөр хэтрүүллээ гэсэн ийм тоо гарч байгаа. За 57 тэрбум төгрөгийг бол Сангийн яам жишээлбэл хүлээн зөвшөөрч байгаа. Гэхдээ 57 тэрбум төгрөгийг бид нар дотор задалж авч үзээд, тухайлбал одоо Сангийн сайдын төсвийн багц 38 тэрбум төгрөгөөр хэтэрлээ гэдгийг бол үнэхээр хүлээн зөвшөөрөх хэцүү юм. Энэ бол Засгийн газрын тусгай сангийн тухай хуулиар улсын төсөвт орж ирсэн мөнгийг зарлага болгож бичээд, Монгол Улсын хөгжлийн санд аваачаад одоо байршуулжээ. Энийг бол одоо төсвийн зарлага гэж хэлж болохгүй. Энэ бол санхүүгийн бичилт. Ингээд одоо энийг хасаад үзэхээр цаана нь 18.9 тэрбум төгрөг байгаа. 18.9 тэрбум төгрөгийг одоо дотор нь бид нар ингээд бас ялгаж байгаа. Жишээлбэл, сая Ц.Мөнх-Оргил гишүүний яриад байгаа Шүүхийн ерөнхий зөвлөл дээр үүссэн 30.9 тэрбум төгрөгийг бид нар бас одоо төсөв хэтрүүллээ гэж хэлэхэд хэцүү. Энэ мэтчилэн ингээд хасаад яваад байхаар сая би одоо танд нэрлэсэн 9.2 тэрбум төгрөг үлдэж байгаа. 4 нь агентлаг дээр гарч ирж байгаа. Энэ 9.2 тэрбум төгрөгийг гарцаа байхгүй улсын Төсвийн байгууллагын удирдлага, санхүүжилтийн тухай хууль, өнөөдөр үйлчилж байгаа Монгол Улсын нэгдсэн төсвийн тухай хуулийг зөрчжээ гэсэн ийм зүйлийг л одоо бид Сангийн яам ярьж байгаа л даа. Энэ дээр одоо хамгийн гол тэр одоо тооны цаана ямар үсэг цохиж явж байна вэ гэдгийг жаахан л харах ёстой юм болов уу гэсэн ийм байр суурьтай байгаа. 


Тэр аргачлалын хувьд ямар зөрүү байна вэ гэдэг дээр Х.Пүрэвсүрэн нэмж ярих зүйл байна уу? 


Д.Лүндээжанцан: - За Сангийн яам хариулъя. 


Х.Пүрэвсүрэн: - Гүйцэтгэл гаргаж байгаа дээр бол аргачлалын зөрүү гэж байхгүй л дээ. Түрүүн би бас хариулж байсан. Бид яах вэ гэхээр олон улсын стандартын дагуу, тэгээд өнөөдөр Монгол Улсад хэрэгжиж байгаа хууль, тогтоомж, журмын дагуу л гүйцэтгэлээ гаргаад тайлагнаж байгаа. Мөн хуулийнхаа хугацаанд бид нар 3 сарын 20-ны дотор төсвийн гүйцэтгэлийг гаргаж Үндэсний аудитын газарт хүргүүлдэг. Энэ дээр одоо 2005 онд ч гэсэн мөн ийм байдалтай байсан. Тэгээд энэ хооронд ямар нэгэн тийм хоёр оны хооронд ялгаатай хийнэ гэж байхгүй шүү дээ. Яг адилхан, яг л энэ тогтсон ийм хэлбэрээр л гүйцэтгэлээ гаргаж тайлагнаж байгаа. Аргачлалын хувьд бол зөрүү байхгүй гэж ойлгож байгаа. 


Энэ аудитын хувьд Английнх гэж ойлгож байх, тийм ээ. Аудит хийх. Манайх бол гүйцэтгэл гаргаж байгаа шүү дээ, зүгээр. Аудит хийдэг аргачлал гэж би ойлгоод байгаа шүү дээ, тийм ээ. Аудит хийдэг аргачлал. Нэг нь ингээд хийсэн байна шүү дээ, тийм ээ. Энийг гаргаж байна. Бид олон улсын стандартын дагуу гаргаж байгаа. Энэ дээр бодвол Англи маягаар аудит хийдэг байлгүй дээ гэж ойлгоод байна шүү дээ. 


Н.Баяртсайхан: - Манайх бол Дэлхийн банкны аргачлалаар. 


Д.Лүндээжанцан: - За Ц.Баярсайхан гишүүн асуултаа асууя. 


Ц.Баярсайхан: - За ер нь бол УИХ-ын бас нэг үндсэн гол үүрэг бол энэ улсын төсвийг батлах, түүнийхээ гүйцэтгэлийн тайланг хэлэлцэж батлах ийм үүрэг гэж ингэж ойлгож байгаа. Үнэхээр улс орны эдийн засаг, нийгмийн бүхий л амьдралыг бол Төсвийн хуулиар зохицуулж явж байгаа. Тэгээд өнгөрсөн жил бас л яригдаж байсан асуудлаас бас зарим нь одоо энд давхар яригдаж байна. Тухайлбал, сая зарим гишүүд яриад байгаа юм. Өөрөөр хэлбэл одоо 9.2 тэрбум төгрөг хэтэрсэн. Өөрийгөө санхүүжүүлдэг зарим байгууллагууд дээр бас тодорхой асуудлууд гарч ирж байна. Өөрөөр хэлбэл тэнд ажиллагсдын цалин хөлс бол улсын төсвөөс санхүүждэг төсвийн байгууллагуудаасаа арай илүүтэй. Нийгмийн тодорхой асуудлуудаа шийдээд явдаг. Тэгээд ийм байгууллагуудыг одоо цаашид ер нь яах ёстой юм бэ? Тэгж жигдрүүлэхгүй бол түрүүн Ц.Мөнх-Оргил гишүүний хэлдэгээр бол тийм байгууллагад ажиллана, тийм биш байгууллагад бол ажиллах сонирхолгүй ийм байдал бол төрж гарч ирж байна. Тэгэхээр энэ дээр Сангийн яам, за мөн аудит хийгээд үзэхээр зэрэг бас ямархуу байдаг юм, энийг Л.Жавзмаа дарга тодорхой мэдэх байх. Өөрөөр хэлбэл төсвөөс санхүүждэг байгууллагууд болохоор зэрэг улсаас өгсөн хэдэн төгрөгийг чадан ядан юмандаа хүргэх гэж явдаг. Төсвөөс санхүүждэггүй өөрийн орлогын байгууллага бол бас арай илүү бололцоотой ч гэдэг юм уу, мөнгө хөрөнгөтэй байдаг нь бол энийг хэрхэн шийдэх вэ гэдэг асуудал гарч ирж байгаа юм. 


За хоёрт нь, төсөв хэмнэсэн байгууллагууд дээр бас тодорхой асуудлууд гарч ирж байгаа юм. Хэмнэгдлийн тодорхой хувиудыг буцаагаад өгч байгаа шүү дээ. Тэгээд буцаагаад өгч байгаа энэ мөнгийг захиран зарцуулж байгаа, зарцуулж байгаа зүйлүүд бол харилцан адилгүй байгаа юм. Зарим нь одоо ажиллагсдаа цалин нэмэгдэл цалин хэлбэрээр хуваагаад өгдөг. Зарим нь үйл ажиллагааныхаа санхүүжилтэд хэрэглэдэг. Зарим нь одоо нийгмийн асуудал шийдвэрлэж байна гээд зарим нэг албан хаагчдад орон сууц, янз бүрийн юм авахад нь ингээд өгдөг. Тэгэхээр энийг ер нь цаашдаа яах ёстой юм бэ? Энэ дээр бас нэг тодорхой хариулт сонсмоор байна. 


За гуравт нь, энэ Удирдлага, санхүүжилтийн хуулиар бол зарим газрууд одоо өөрийн орлого гэж олдог. Орон нутаг дээр аваад үзэх юм бол зарим сумын Засаг даргын Тамгын газар, Тамгын газраа өөрийнхөө санхүүжилтээр олгох ийм орлогын төлөвлөгөө авч байгаа юм. Тэгээд Тамгын газарт одоо юу байх вэ. Тэгээд эцэст нь ганц Засаг даргынхаа машиныг бараг хөлсөнд явуулах маягтай ийм тохиолдол бас гарч байна. За дээр нь өөрөө өөрсдийгөө бас санхүүжүүлдэг сумдууд гараад ирж байгаа юм. Тэгэхээр бас л одоо давсан орлогыг нь дээш нь төвлөрүүлээд явчихдаг. Тодорхой хэмжээний санхүүжилт үлддэггүй. Тэгээд сая бас төсвийн хүрээний мэдэгдлийг сонссон л доо. Энэ дээр болохоор зэрэг Монгол Улсыг хөгжүүлэх санг цаашид бэхжүүлэхийн зэрэгцээгээр орон нутгийн болоод бүс нутгийн хөгжлийн санг бүрдүүлэх боломжийг судалж үзнэ гэж. Миний хувьд бол энэ бүсчлэн хөгжүүлэх гэдгээсээ одоо бид нар ер нь цаашдаа боливол яасан юм бэ. Өнөөдөр Өмнөговь аймагт олж байгаа орлогыг төвийн бүсийн санд төвлөрүүлж ингэж явна гэвэл энэ хөгжил биш болно. Тийм учраас тодорхой хэмжээний төсвийн орлого олж байгаа тэр орон нутаг руу нь ер нь чиглүүлж, асуудлыг чиглүүлбэл яасан юм бэ гэж. 


За хамгийн төгсгөлд нь, одоо бид чинь энэ 2006 оны төсвийн гүйцэтгэлийг батлах болж байна уу, батлахгүй болж байна уу? Батална гэхээр зэрэг төсвийн эрх захирагч нар, агентлагийн төсвийн менежерүүд чинь төсвүүдээ хэтрүүлсэн байж байдаг. Ингээд төсвийг хэтрүүлснийг нь батлаад явчих юм бол Үндсэн хуульд заагдсанаар Их Хурал одоо бас…

Д.Лүндээжанцан: - За 1 минутаа авах юм уу? За Ц.Баярсайхан.


Ц.Баярсайхан: - Гэтэл одоо Үндсэн хуулийн 25 дугаар зүйлийн 1.7-д зааснаар УИХ улсын төсөв, түүний гүйцэтгэлийн тайланг батлах онцгой бүрэн эрхтэй гэсэн байгаа шүү дээ. Тэгээд батлагдсан төсвийнх нь дагуу гүйцэтгэлийг нь Засгийн газар ороод ирэхээрээ хэтрүүлсэн, тэгээд 15 сайд төсөв хэтрүүлснээс Сангийн сайд бол онцолж 4 яамыг нэрлэж байгаа юм. Тэр дотроосоо 4 агентлагийг бас нэрлэж байгаа юм. Тэгэхээр зэрэг энэ асуудлыгаа хариуцлагыг нь дараа тооцох юм аа гэж үзээд батлах юм уу, эсвэл одоо төсвөө батлахгүй байх юм уу гэдэг асуудал дээр одоо ялангуяа Төсвийн зарлагын дэд хороо л хариулах байх даа. Сангийн сайд юу гэж үзэж байгаа юм. Тэгээд баахан хэлэлцэж хэлэлцчихээд батлаад, за тэгээд мартагнаад явах юм бол энэ маань бол одоо УИХ бүрэн эрхээ хэрэгжүүлж байна гэж үзэх үү? Хэрэгжүүлж чадахгүй байна гэж үзэх үү?  Засгийн газар нь Их Хурлынхаа доор нь байна гэж үзэх үү? 


Д.Лүндээжанцан: - За Н.Баяртсайхан сайд эхлээд хариулъя. 


Н.Баяртсайхан: - За энэ төсөв, төлөвлөгөөнөөс давсан орлого, хэмнэгдсэн зардлыг төсвийн ерөнхийлөн захирагч нарт хэрхэн буцааж олгох вэ гэдэг журмыг анх Сангийн сайдаар ажиллаж байсан Ч.Улаан сайд гаргасан юм билээ. Энэ журмынхаа дагуу л одоо явж байгаа. Дараа нь Н.Алтанхуяг сайд шинэчилсэн. За миний бие 2007 онд гараад бас шинэчилсэн нь энэ шинж журмын дагуу тэр одоо төлөвлөгөөнөөс давсан орлого, хэмнэгдсэн зардлын тодорхой хувийг төсвийн ерөнхийлөн захирагч нарт буцаан олгох асуудал шийдэгдэж явна. 

Ер нь энэ бол Төсвийн байгууллагын удирдлага, санхүүжилтийн тухай хуулийн 13.7-д ингээд тодорхой заагаад өгсөн байгаа юм. Ямар зориулалтаар яаж ашиглах вэ гэж. Тэр нь дээр одоо юу гэж заасан бэ гэхээр энийг бол маш тодорхой зүйлд зарцуулах ёстой. Нэгдүгээрт, ажилтнаа сургах, давтан сургахад зарцуулах ёстой. Хоёрдугаарт, ажилтнаа урамшуулахад зарцуулах ёстой. Гуравдугаарт, байгууллагын хэвийн үйл ажиллагааг хангахад зарцуулж болно гээд тодорхой зориулалтыг нь Төсвийн байгууллагын удирдлага, санхүүжилтийн тухай хуулийн 13.7-д заасан юм. Тэгэхээр энэ заалтыг бариад журам гаргасан байгаа. Энэ журмын дагуу цаашид зохицуулагдаж явах учиртай гэж ингэж үзэж байна. 


За тэр өөрийн орлогоо олдог байгууллагуудын тухайд бол манай төсвийн байгууллагуудад өөрийн орлогын төлөвлөгөө өгдөг. Тэр орлогоо давуулан биелүүлсэн нөхцөлд тэр орлогынх нь тодорхой хувиар буцааж урамшуулах ийм л зарчим үйлчилж байгаа. Гол нь энэ зарчим бол төсвийн байгууллагууд дээр төрийн өмчийн үйлдвэр, аж ахуйн газруудад дээр үйлчилж байгаа юм. Бид энэ асуудлыг одоо бүс нутгийн хэмжээнд буюу эсвэл одоо аймаг, орон нутгийн хэмжээнд ямархуу байдлаар зохицуулах вэ гэдгийг би одоохондоо хэлэхэд хэцүү байна. Гол нь төсвийн байгууллагуудыг урамшуулах ийм тогтолцоо өнөөдөр үйлчилж байгаа. 


За төсвийн гүйцэтгэлийг батлах уу, үгүй юу гэдгийг би одоо Р.Амаржаргал, Төсвийн зарлагын хяналтын дэд хорооны даргыг хариулахыг хүсч байна. Энэний цаана бас нэг Хөрөнгө оруулалт, хөгжлийн санд шилжүүлэхтэй холбоотой асуудал байгаа. Тэрийг дэлгэрэнгүй тайлбарлаж өгөхийг Р.Амаржаргал даргаас хүсье. 


Д.Лүндээжанцан: - За Р.Амаржаргал дарга хариулъя. Энэ санал, дүгнэлт дотор баталж өгөхийг хүсье гээд бичсэн байна л даа. 


Р.Амаржаргал: - За баярлалаа. Тэгэхээр би түрүүн тайлбар хийсэн. Энэ оны төсвийн гүйцэтгэлийг яагаад ингээд нарийвчилж хэлэлцэж батлах гээд хэлэлцээд байгаа юм бэ гэхээр урьд нь бол төсвийн гүйцэтгэл за яах вэ нэг ийм байлаа, тийм байлаа гээд ингээд л нэг сонссон маягтай өнгөрөөд л, УИХ нь ч тоодоггүй, Засгийн газар нь ч авч хэлэлцдэггүй нэг ийм л байдалтай явж байсан юм шиг байгаа юм. Энэ удаа бол хууль, эрх зүйн орчин өөрчлөгдөөд зөвхөн төсвийн гүйцэтгэл батлагдсан нөхцөлд зарлагаас давсан тухайн жилийн орлого, төсвийн ашиг Монгол Улсыг хөгжүүлэх санд төвлөрөх ёстой юм. 

Тэгээд энэ маань Сангийн яамны оруулж байгаа санал, дүгнэлтээр дэд хороо бол Сангийн яамны оруулсан санал, дүгнэлтийг тоо баримтуудыг л бүгдийг нь удирдлага болгож авсан. 122.7 миллиард төгрөг байгаа юм. Тэгээд энийг одоо баталж өгөөчээ гэсэн ийм тогтоолын төслийг УИХ-д оруулсан. Зүгээр харамсалтай нь бол төсвийн энэ гүйцэтгэлийг хэлэлцэж байх явцад төсөв хэтрүүлэн захирсан хүмүүс, төсвийн ерөнхийлөн захирагч нартай хариуцлага тооцох ёстой гэдэг асуудлыг тавиад А.Бакей гишүүн бид хоёр цөөнх болсон юм. Тэрийгээ ч гэсэн санал, дүгнэлт дотроо бол үнэхээр биччихээд байгаа юм. Тэгээд Н.Баяртсайхан гишүүний асуугаад байгаа асуулт бол үнэхээр гарцаагүй гарч ирээд байгаа юм л даа. 

Би танилцуулга дээрээ бас энэ талаар дурьдсан. Та нар зүгээр анзаарсан уу, үгүй юу. Эцсийн дүндээ энэ улсын төсвийн гүйцэтгэлийг батлах асуудал чинь Үндсэн хуулийн асуудал болж хувирах гээд байна шүү. Тэрийгээ бодоорой. Тэрэндээ анхаарлаа хандуулаарай гэж хэлээд байгаа шүү дээ. Нэг бол УИХ өөрийнх нь онцгой бүрэн эрхэд байгаа тэр эрхээ бүрэн гүйцэд эдлэх ёстой. Эдлэхгүй за яах вэ дээ гэсэн байдлаар хандаад байх юм бол өөрт нь Үндсэн хуулиар ногдуулсан байгаа бүрэн эрхийг займчуулаад, өөрөөсөө холдуулаад, тэгээд эх хуулиа зөрчсөн болох гээд байгаа юм. Харамсалтай нь дэд хорооны хуралдаан дээр энэ асуудлыг тавиад, хэлэлцүүлээд санал хураахад олонхи болж чадаагүй, цөөнх болсон учраас дүгнэлтдээ цөөнх болсон гэдгээ дурдсан байгаа. 


Ер нь бол энэ бүх байнгын хороодоос гаргасан санал, дүгнэлтүүд байж байгаа. МАХН-ын бүлгээс гаргасан санал, дүгнэлт байж байгаа. Ардчилсан намын зөвлөлөөс гаргасан санал, дүгнэлт байж байгаа. Тэгээд манай дэд хорооноос гаргасан энэ танилцуулга, санал, дүгнэлт, энэ бүх юмыг ингээд авч үзээд Засгийн газар өөрөө шийдвэр гаргаад явах юм бол бас нэг цаг хугацаа хожсон тийм шийдэл байх болов уу гэж би хувьдаа бодож байна. Үнэнийг хэлэхэд байдал аягүй хүнд болоод байгаа юм. Тэгээд аргаа ядаад би дэд хорооны даргаас чөлөөлөгдөх хүсэлтээ өгч байхав дээ. Хариуцлага тооцох ёстой хүмүүстэй нь хариуцлага тооцохгүй байгаа учраас, тооцох хүсэлгүй байгаа учраас одоо яая гэхэв нэг иймэрхүү байдалтай шийдэл олъё гэж бодсон юм. 


Д.Лүндээжанцан: - За М.Зоригт гишүүн асуултаа асууя. За М.Зоригт гишүүнийг болъё. Дараа нь ав. За Л.Жавзмаа, ерөнхий аудитор. 


Л.Жавзмаа: - За Ц.Баярсайхан гишүүн миний нэр дээр энэ өөрийгөө санхүүжүүлэх орлоготой байгууллагуудын талаар ярьж байсан. Тэгэхээр энэ асуудал бол жилийн жилд гараад байгаа юм. Ялангуяа гүйцэтгэлийн аудит хийхэд ийм дутагдал их гарч байгаа юм. Тэгэхээр манай байгууллагын бодол бол 2008 оноос эхлээд төсөвт нь орлогыг нь, зардлыг нь баталж өгөөд Их Хурал, за илүү гарсныг нь дайчилж төвлөрүүлж зарцуулдаг тийм л тогтолцоо руу орохгүй бол энэ цаашдаа жил дараалан орсон орлогоо өөрсдөө мэдэж зарцуулаад, төсвөө хэтрүүлдэг дутагдал арилж чадахгүй байгаа юм. 


Д.Лүндээжанцан: - За М.Зоригт гишүүн асуултаа асууя. 


М.Зоригт: - Надад 3 асуулт байгаа юм. Энэ нэгдүгээрт нь одоо энэ Засгийн газрын тайлбарыг сонсоод байхаар Аудитын ерөнхий газар шиг хэрэггүй газар байхгүй юм шиг л яриад байх юм. УИХ ярихдаа бол Цэц шиг хэрэггүй газар байдаггүй гэж яриад байдаг. Одоо Засгийн газар болохоор Аудитын ерөнхий газар шиг хэрэггүй газар байхгүй гээд байдаг. Эд нар дандаа буруу ярьдаг, тийм ээ. Тэгээд асуулт хариултыг нь сонсоод байхад тооцдог, хянадаг аргачлал нь эднийх хоорондоо зөрүүтэй учраас гэсэн тайлбар яриад байх юм. Тэгээд Монгол Улсын төрийн хоёр байгууллага өөр хоорондоо ойлголцдоггүй, хоёр ондоо аргаар хийнэ гэж баймааргүй юм. Тэгээд энийгээ Сангийн сайд ч байна, Аудитын ерөнхий газрын дарга ч байна. Та хоёр энэ дээр өөр өөрсдийнхөө байр суурийг нэг илэрхийлж өгөөч ээ, тайлбараа өгөөчээ гэж хүсч байна. 


Хоёрдугаарт, бас түрүүн хүмүүс асуугаад л байх шиг байна. Тэгэхдээ энэ төрийн, тэр тусмаа төсвийн байгууллагууд энэ янз бүрийн ой тохиолдуулж хандив их авах юм. Одоо жишээлбэл Дорнод аймагт гэхэд чинь шүүхийн байгууллага нь ойгоо тэмдэглэж байна гээд Засаг даргаас машин бэлгэнд авсан. Тэгээд тэр Засаг даргатай холбоотой шүүхийн бүх асуудал дээр Засаг дарга нь ялаад байдаг. Улаан цайм бэлэг авсан хүн чинь яаж Засаг даргын эсрэг шийдвэр гаргаж өгөх вэ? Энийг одоо бүр зогсоож болдоггүй юм уу? Эсвэл хандив авсан байгууллагууд дээр нь тооцоо хийгээд, хэрвээ авсан бол тэр удирдлагыг нь яаралтай сольдог тийм арга тал руу орж болдоггүй юм уу? Энэ бол улаан цайм л юм болж байгаа байхгүй юу. Машин авсан хүн чинь яаж эсрэг шийдвэр гаргаж өгөх вэ дээ, тийм ээ. Энийг бас хариулж өгөөч гэж. 

                                           


         

(16:40-17:40 Ц.Алтан-Од)
 Бас хэмнэлтийн тухай яриад байдаг. Хэмнэлтийн задаргаа бас харагдахгүй байгаа юм. Тэр Хөрөнгө оруулалтын төлөвлөгөөг бол 80 хэдэн тэрбум төгрөгөөр тасалдуулсан байгаа юм. Тэгээд тэр нь аль аль салбарт хэдээр байдаг юм бэ?  гол гол юу байдаг юм бэ?  Жишээлбэл 100 мянган нарны гэрлийн асуудал чинь өнөөдөр хүртэл би сая Дорнодоор яваад ирсэн, нэг ч л очоогүй байгаа шүү дээ. 4 сард очно гэсэн,  7 сард очно гэсэн. Сая би  7 сар гаргаад явж байгаад л ирсэн, нэг ч очоогүй байгаа, худлаа яриад л байгаа юм. Энэ ер нь биелэх юм уу? биелэхгүй юм уу? Одоо жишээ нь, геологи, судалгаа, хайгуулын ажилд   их л бага төлөвлөсөн. Уг нь бол их л олон байх ёстой,  20-30 тэрбум байх ёстой гээд  яриад дийлээгүй. Тэгтэл энэ байгаагаа хүртэл өнөөдөр хийж гүйцэтгэж чадаагүй. Жишээ нь сайд байна, үүнийг яагаад тэр хайгуулын ажлыг цааш нь хийж болохгүй гэж. Яагаад хийж болоогүй юм бэ? энэ дээр тайлбар өгөхгүй юу. Энэ хайгуулын ажилд бид жилийн жилд  1-2 тэрбум байтугай  200-300 тэрбумаар ажил хийж баймаар санагддаг. Энэ нь өөрөө Монгол Улсын нөөц бололцоо, өөрсдийн боломжийг тайлж гаргаж ирэхэд хэрэгтэй байдаг. Үүнийг хариулж өгөөч ээ гэсэн ийм асуулт байна. Тэгээд дараа нь тодруулж асууя.

Н.Баяртсайхан:  Үндэсний аудитын газар бол Улсын Их Хурлын дэргэдэх байгууллага, төрийн институци. Бид энэ байгууллагыг маш их хүндэтгэж Засгийн газар ажиллаж байгаа, үйл ажиллагаагаа хоорондоо уялдуулж явж байгаа. Бид Монгол төрийн төлөө, нэг улс орны төлөө хамтарч ажиллаж байгаа гэж ойлгож байгаа. Үндэсний аудитын газраас  өгдөг зөвлөмжийг биелүүлэхийн төлөө бид чадах ядахаараа ажилласан. Өнгөрсөн 2005 онд өгсөн  зөвлөмжүүдийг бид бол хэрэгжүүлж биелүүлж ажилласан байгаа. Харамсалтай нь 2 зөвлөмжийг бол үнэхээр хэрэгжүүлж биелүүлж чадаагүй, энэ тухай Үндэсний аудитын газрын тайлан, дүгнэлтэнд туссан байгааг бид хүлээн зөвшөөрсөн. 

Тэр шүүхийн байгууллага хандив авдаг энэ талаарх юмыг би  үнэндээ хэлж мэдэхгүй юм. Хэрвээ хандив авчихаад буруу зүйлийг зөвтгөх, өмгөөлөх ийм байдлаар ажиллаж байгаа бол энэ маш буруу ийм явдал болж байгаа юм байна. Үүнийг манай  Хууль зүй, дотоод хэргийн сайд, Шүүхийн ерөнхий зөвлөлийн дарга, Монгол Улсын Ерөнхий шүүгч нар анхааралдаа авч ажиллах нь зүйтэй, бид энэ талаар бас мэдэгдье.

Хөрөнгө оруулалтын тухайд бол  өнгөрсөн жил  100 мянган нарны эрчим хүчний эх үүсвэр төлөвлөсөн,  8.3 тэрбум төгрөгийг бол ашиглаж чадаагүй. Тендер бол олон удаа явагдсан, маш их будлиантай явагдсан. Тийм учраас   2006 оноос  2007 он руу шилжээд явж байгаа. Бид энэ жилдээ багтааж энэ хөрөнгийг ашиглах ийм ажил хийгдэх байхаа гэж бодож байна. Гол нь Түлш, эрчим хүчний яаман дээр төвлөрч түлш эрчим хүчний сайд хариуцаж хийх ёстой ийм ажил байгаа юм.

Өнгөрсөн жилийн геологийн ажлын тухайд бол  2.1 тэрбум төгрөгийг геологи, хайгуулын ажлыг хийж явуулна гэж тавьсан боловч үүнээс  700 сая төгрөгийг бол хэмнэсэн, хэрэг дээрээ хэмнэх юу байхав, тэр ажлаа хийгээгүй гэсэн үг. Тийм учраас  энэ  700 сая төгрөгийн хэмнэлт гарлаа гэсэн иймэрхүү байдал үүсээд байгаа. Үйлдвэр, худалдааны сайд байвал тодорхой хариулах байх. Даваадорж сайд энд сууж байна.

Д.Лүндээжанцан: Даваадорж сайд хариулъя.

Ц.Даваадорж:  Жил бүр дунджаар  2.1, 2.2, 2.3 тэрбум төгрөгийг геологийн улсын төсвөөс санхүүжүүлэх  50 мянганы зураглалын ажилд зарцуулдаг. Тэгээд  2005 онд болох тендерээр хоцроосон ийм байдал үүсээд, санхүүжигдээгүй байсан хэдэн ажлууд байсан. Мөн 2006 он гараад манай Төрийн нарийн бичгийн дарга  6 сар гарч байж ажилд  томилогдсон. Тэгээд  геологийн тендерийн асуудал ялимгүй хугацаа алдсан юм байсан. Гэхдээ энэ онд нь багтааж тендерээ явуулсан. Энд нэг ийм зүйл байдаг юм билээ. Инфляцитай холбогдуулаад нөхөн санхүүжүүлэлт хийдэг, тийм учраас бол манай Төрийн нарийн бичгийн даргаас энэ  700 сая төгрөгийг инфляцитай холбогдуулаад нөхөн санхүүжүүлэлт хийх нөөцөндөө байлгаж байсан. Тэгээд үүнийгээ зарцуулаагүй улсын төсөвт нь буцааж тушаасан ийм зүйл байгаа. Ер нь бол улсын төсвөөр санхүүжүүлэх геологийн ажлын  хэмжээг нэмэгдүүлэх шаардлагатай. Цаашлаад Ашигт малтмалын хуульд нөөцийн төлбөрийн З0 хүртэлх хувийг тухайн салбарт нь зарцуулах гэсэн ийм хууль  байгаа. Тэгээд энэ жил бол аль  болохоор геологийн ажлыг улсын төсвөөр хийх зардлыг нэмж тавьсан. Төсвийн тодотголоор танагдаад энэ нь дахин орохооргүй байгаа. Гэхдээ бол цаашдаа ирэх жилийн төсөвт бид энэ Ашигт малтмалын хуулийн зохих заалтын дагуу геологийн ажлын зардлыг төрөөс гаргах зардлыг нэмэгдүүлэх ийм бодлого барьж ажиллаж байгаа.

Д.Лүндээжанцан: Зоригт гишүүний асуултанд Жавзмаа дарга хариулъя. Баяртсайхан сайд өмнөөс нь хариуллаа, адилхан л даа. Одоо Ганхуяг гишүүн асуултаа асууя. Зоригт гишүүн нэмэлт
М.Зоригт: Миний асуултанд хариулсан. Би Жавзмаа даргаас асуусан юм.  Засгийн газар ч гэсэн ингээд байгаа. Та бол төсвийн гүйцэтгэлээр  57 тэрбум хэтрүүлсэн байна гэдгийг чинь Сангийн яам  эд нар биднээс ондоо аргачлалаар гаргасан учраас хэлээд байгаа юм. Түүнээс бол бид нар тийм юм хийгээгүй гэж тайлбарлаад байгаа. Та энэ дээр нэг тайлбар өгөөч. Тэр асуултандаа хариулт авчихаад дараа нь тодруулъя.

Д.Лүндээжанцан: Дараа нь нэг минут авна гэж юу?

М.Зоригт: Түрүүн асуусан асуултанд хариултанд хариулахгүй учраас би дахиад л асуугаад байгаа юм.

Д.Лүндээжанцан: Харин тэгээд нэг минутандаа дахиад асуугаад л явчих.

М.Зоригт: Сайдаас асуумаар байна. Тэр 43.5 тэрбум төгрөг хөрөнгө оруулалтыг тасалдуулсан гэж байгаа. Тэгэхээр та сая хэллээ. Сая 100 мянган нарных тендерээсээ болоод  8.3 тэрбум хийгдээгүй. Тэгээд цаана нь  35 тэрбум төгрөг үлдчихээд байгаа юм хөрөнгө оруулалт таслуулсан хэмжээ. Энэ нь цаана нь хийгдээгүй ямар ямар ажил байна вэ гэдгийг та нэг, хоёр, гурав гээд хэлэхгүй юу? 

Л.Жавзмаа:  Зоригт гишүүний асуултанд хариулахад Сангийн яамнаас боловсруулсан Засгийн газрын санхүүгийн нэгдсэн тайлан дээр манайх аудит хийсэн. Одоо бидний гаргасан тайлангийн тоо бол Сангийн яамны гаргасан тоо.

Н.Баяртсайхан:  Хийгдээгүй ажил бол гол нь түлш эрчим хүчний салбар, замын салбарт ажил хийгдээгүй. Энэ дүнгээрээ сая таны нэрлэж байгаа  40 хэдэн тэрбум төгрөг гарч ирж байгаа. Замын салбарт бол З0 хэд, эрчим хүчний салбарт 8 орчим тэрбум төгрөг байгаа. 

Д.Лүндээжанцан: Ганхуяг гишүүн асуултаа асууя.

Д.Ганхуяг: Баярлалаа. Тэгээд  Хариуцлага гэдэг юм үнэхээр байхгүй болчихоод байна л даа. Засгийн газрын цаана хэн байна вэ гэдэгтэй хамааралгүйгээр дараахь хоёр зүйлийг танилцуулаад асуулт асууя гэж бодсон юм.

Нэгдүгээрт,  энэ төсөвтэй холбоотой асуудал бол Үндсэн хууль болоод Улсын Их Хурлын тухай хуулиар Улсын Их Хуралд олгогдсон бүрэн эрхийн хүрээний асуудал. Тэгээд салбар хуулиудаар нь бол төсвийн байгууллагын удирдлага санхүүжилт, эрүүгийн хууль гээд ингээд явах ёстой. Энэ аргагүй юм л даа. Өөрөөр хэлбэл татварын орлогын дахин хуваарилалт гэж  нийгмийн баялгийн дахин хуваарилалт. Энэ маш хариуцлагатай явагдах ёстой. Хэнээс яаж  явсан билээ гэдгийг. 

Дараа нь ер нь бол энэ Улсын Их Хурал аливаа бүтцэнд олонхиороо шийдвэр гаргадаг. Шийдвэр гаргахдаа мэргэжлийн байгууллагууд,  ажлын хэсэг гээд энэ бүхний мэдээ мэдээлэл дээр суурилж байж шийдвэр гаргадаг. Тэгээд одоо сонин юм ерөнхийдөө, Байнгын хорооноос асууя гээд байдаг. Яриагүй зүйлийг юугий нь ч ярих юм бэ? тэгээд сүүлдээ юу болж байна вэ гэхээр Засгийн газрын гишүүд маань бүгдээрээ Улсын Их Хурлын гишүүд, бүгдээрээ адилхан тангарагтай. Тэгэхээр Улсын Их Хурал хянаж байхгүй бол эсхүл хэтрүүлнэ, эсхүл хумсална иймэрхүү байдалтай юм яриад байна. Ингэж болохгүй байхаа. Энэ байдлаараа бол өөрөөр хэлбэл Улсын Их Хурал,  Засгийн газартаа хяналт тавьдаг биш, Засгийн газар Улсын Их Хуралдаа хяналт тавьдаг, олонхийн дарангуйлал бий болсон байна гэж ингэж хэлэхээс өөр аргагүй байна.

Тэгээд тэр төсөв хэтэрсэн, батлагдсан төсвөөр ажил хийгдээгүй, төсвийн орлого давж биелсэнтэй холбоотой  ерөөсөө тоо асуухад бол маш хүндрэлтэй байдалд орсон. Энэ цэнхэр номон дээр бол Засгийн газраас ирүүлсэн дээр  15 яам хэтрүүлсэн гээд. Аудитынх дээр мөн адилхан. Сайжрахаараа 4 гэж ярьдаг, одоогоор сүүлдээ өөр юм яриад. Тэгэхээр одоо бичгэн дотор тоо давхиж явна гэдэг биш, тоон дотор тоогоо ойлгохоо байчихлаа. Цаасан дээр бичихээ ойлгохоо байчихлаа. Тэгэхээр би дараахь асуултыг асууя. 

Ерөөсөө энд байгаа Засгийн газрын гишүүд зөвхөн тэр тоо ярихаа болъё. Тоо бол угаасаа ойлгогдохоо байсан. Хэтэрсэн үү?  Хэтрээгүй юу гэдэг хариултыг хэлж өгөөч гэдгийг асууя.  Дам хүний үгээр битгий үг хий гэдэгтэй адилхан дундах юмнууд нь өөрөө зөрөөд ойлгомжгүй болсон учраас сайд нараас хэтэрсэн үү? Хэтрээгүй юу гэдгийг  асууя. 

Д.Лүндээжанцан: 4 минут асуулт асууна, хэрвээ, Баяртсайхан сайд хариулъя.

Н.Баяртсайхан:  2006 оны төсөв,  Сангийн сайдын төсвийн багц бол  38 тэрбум төгрөгөөр хэтэрсэн гээд  Үндэсний аудитын газрын дүгнэлт, Сангийн яамнаас гаргаж Засгийн газраас та бүгдэд хүргүүлсэн энэ цэнхэр номон дээр байж байгаа.  38 тэрбум төгрөгөөр хэтэрсэн.  Тоо бол ийм байгаа. Тооны цаана бол учир байнаа. Улсын төсөвт орж ирсэн 177 тэрбум төгрөгийг Монгол Улсын хууль тогтоомжийн дагуу Нягтлан бодох бүртгэлийн бичилт хийгээд Монгол Улсын хөгжлийн санд аваачаад хадгалсан юм. Түүнтэй холбоотойгоор төсөв хэтэрсэн ийм байдал гэсэн ийм л тайлбарыг би хийж байгаа.

Д.Ганхуяг: Хэтэрсэн, хэтрээгүй гэдэг ганцхан үгийг л хэлчих гэсэн шүү дээ.

Н.Баяртсайхан: Амьдрал баян шүү дээ, Ганхуяг гишүүн ээ.

Д.Лүндээжанцан: Баяртсайхан сайд л хариулъя даа, бусад бүх сайд хариулах юм уу?  18 сайд бүгдээрээ хариулах юм уу? Ганхуяг гишүүн.

Д.Ганхуяг: Тоо яриад болохоо байсан, учраа олохоо байсан гэж хэлсэн. Өөрөөр хэлбэл энэ дээр нэг өөр,  аудитын дүгнэлт дээр өөр, Сангийн сайд өөр, өнөөдөр зөндөө өөр ярьсан. Тийм учраас зөвхөн хэтэрсэн үү? Хэтрээгүй юу гэдгийг л хэлж өгөөч гэсэн шүү дээ.

Н.Баяртсайхан: Төсөв хэтэрсэн байна.

Д.Лүндээжанцан: Сангийн сайд төлөөлнө шүү дээ. Төсвийн гүйцэтгэлийг хариуцаж байгаа сайд нь Улсын Их Хурал болоод  Засгийн газраас хариуцаж байгаа сайд нь  Баяртсайхан сайд байгаа. Тийм учраас илүү ойлгомжтой. Жишээ нь ярих юм бол бүр дахиад бүтэн цаг ярина шүү.

Д.Ганхуяг: Тэгээд Сангийн сайд маань бүх яамдыг, өөрөөр хэлбэл  15 яамаа төлөөлөөд хэтэрсэн гэж хэлж байгаа юм байна. Улсын Их Хурлын Тамгын газраас  асууя. Энэ хэтэрснийг хууль зөрчсөн гэж үздэг юм уу? юу гэж үздэг юм бэ? 

Д.Лүндээжанцан: Тамгын газраас хариулах хүн байна уу? Тэгэхээр Ганхуяг даргаа, та ч гэсэн  бас хариулах хүний нэг л дээ, Эдийн засгийн байнгын хорооны дарга. Тэгээд өөрөө Төсвийн зарлагын хороо руу явуулна. Тэгэхээр энэ дээр ялгамжтай үзье. Үнэхээр тэр нягтлан бодохынхоо бүртгэлээр хэтэрсэн асуудал байвал тэр Нягтлан бодох бүртгэлээрээ. Тэр саяны Сангийн сайдын хэлээд байгаа шиг, ийм байвал өөр хэрэг. Гэтэл байна шүү дээ, яг хууль зөрчигдөөд  тэгээд хэтэрсэн бол нэг өөр хэрэг байна.  Зэсийн орлогыг  5 мянган доллараар гэж тооцсон чинь   6 мянга хэдэн зуу болоод, тийм учраас та бид хоёр хоёулаа хариулах л ёстой улс, бие биенээсээ юм асууж хэрэггүй байхаа. 

Ө.Энхтүвшин:  Би асуулт асууя. Жавзмаа даргаас асуух уу? 

Д.Лүндээжанцан: Энхтүвшин гишүүн байж бай. Ганхуяг гишүүн нэмэлт нэг минутаа авч байгаа юм байна.

Д.Ганхуяг:  Тэгэхээр  Улсын Их Хурлаас батлаад өгсөн, энэ дотроо хамгийн хохиролтой зүйл нь Улсын Их Хурлаас батлаад өгсөн төсвөөр ажил хийхгүй байна гэдэг бол үнэхээр их хохиролтой юм. Тэр нь бол ямар ч байсан 40-өөд тэрбум төгрөг болж байх шиг байна. Энэ банкинд хадгалуулсан бол  8-9 тэрбум төгрөг орж ирж байх ёстой л ийм асуудал байгаа юм. Тэгээд  өнгөрсөн жил  2006 оны  төсвийн тодотголын үеэр баахан л ийм юм ярьсан.  Үүнээс хойш энэ тогтолцоо бол эрх зүйн орчныг боловсронгуй болгоход юу хийсэн бэ гэхээр Сангийн сайд хариулж байна. Яаман дотроо дотоод аудит бий болгох гэж үзсэн гэж. Тэр чинь  ерөөсөө тийм тайлан гээд яриад байх шиг байна. Ерөөсөө тэр чинь тийм хүндрэлтэй асуудал биш. Тэгэхээр өөрөөр хэлбэл үндсэн ажлаа хийгээгүй ээ, боловсронгуй болгох, эрх зүйн орчны тогтолцоог, бүтэц, бүрэлдэхүүнийг энэ чиглэлд юу ч хийгээгүй байна. Одоо тэгээд юу хийдэг вэ гэхээр . . . 

Д.Лүндээжанцан: Шүүмжлэл юм уу даа, асуулт уу?  Баяртсайхан сайд.

Н.Баяртсайхан: Засгийн газрын тусгай сангийн тухай хуулийг боловсруулж оруулж ирж Их Хурлаар батлууллаа. Монгол Улсын хөгжлийн сангийн тухай хуулийг боловсруулж оруулж ирж Их Хурлаар батлууллаа, Төсвийн байгууллагын удирдлага санхүүжилтийн тухай хуульд өөрчлөлт оруулах хуулийн төслийг боловсруулж Улсын Их Хуралд оруулж ирээд өргөн барьсан, одоо хэлэлцэгдэж байна. Энэ бүгд бол  Санхүүгийн орчныг боловсронгуй болгох чиглэлээр хийгдсэн ажил гэж үзэж байгаа. Гэхдээ бид одоо бодитой төлөвлөж чадаагүй гэдгээ хүлээн зөвшөөрч байна. Нэг тонн зэсийн үнийг  5 мянган доллараар тооцсон. Гүйцэтгэлээрээ бол  6731 гарлаа. Үүнтэй холбоотойгоор Монгол Улсын төсвийн орлого талдаа  262 тэрбум төгрөгөөр орлого нэмэгдлээ, зарлага талдаа  91 тэрбумаар нэмэгдлээ гэсэн ийм тайлбар хийж байгаа юм.

Ө.Энхтүвшин: Би Амаржаргал даргаас асуух юм болов уу? Жавзмаа даргаас ч юм уу? 

Сая Ганхуяг гишүүн бас асуугаад байна, би бас асууя.  Жишээлбэл,  2005 онд үүссэн өрийг барагдуулах төсөв гээд байж байгаа юм. Тэр ер нь бол Сангийн сайдын багцанд байж байгаа юм. Тэр багцаас Эрүүл мэндийн сайд руу, Туяа сайдын багц руу, миний багц руу ингээд шилжүүлэхээр хэтрэлт болчихож байгаа юм. Би төсөв хэтрүүлсэн, Туяа сайд төсвөө хэтрүүлсэн, Цэнгэл сайд төсөв хэтрүүлчихсэн болчихдог. Тэр нь бол өр барагдуулахад тэдэн тэрбум төгрөг зарна гээд угаасаа төсөвт байж байгаа юм, энэ хэтрэлт гэж тооцох уу?  нэгдүгээр асуулт.

Хоёрдугаар асуулт,  Улсын Их Хурлын шийдвэрийг ер нь цаашдаа юу гэж үзэх юм бэ? жишээ нь нэг, хоёрдугаар ангийн хүүхдэд үдийн цай өгөө,  2006 оны  9 сарын 1-нээс эхлээд өдөрт 300 төгрөгөөр бодож үдийн цай өгөө гээд Улсын Их Хурлын тогтоол,  2006 оны 6 сарын 29-ний өдөр гарчихсан байж байгаа,  66 дугаар тогтоол. Тэгэхдээ эх үүсвэрээ заагаагүй, ингэж гарга, тэгж гарга гээгүй, чухам юу бодож  ийм шийдвэр гаргасан юм бэ мэдэхгүй, бадар барь гэсэн юм уу? лус савдгаасаа гуй гэсэн юм уу?  эх үүсвэрээ бол заагаагүй. Тэгээд үүнд салбарын  11,  12 сарын санхүүжилтийг нааш нь гүйлгэж зохицуулаад ингээд өгчихсөн. 109 999 хүүхдэд үдийн цай өгчихсөн. Тэгэхээр үүнийг Улсын Их Хурлын тогтоолтой,  төсвийн хэтрэлт гэж үзэх үү? Энэ хоёр дахь асуулт байгаа юм.

Гуравдугаарт, Амаржаргал гишүүнийх дотор нөгөө тоон дотор үсэг цохиж явна гэдэг шиг, тэр хаа хамаагүй юм сая ярьж байна.  Ерөнхий шалгалтын дүн энэ рүү орчихсон явж байна. Ерөнхий шалгалтын дүн бол ерөнхий боловсролын сургуулиудын хүүхдүүдийн түвшин тогтоох шалгалт биш юм шүү. Энэ бол уралдаант шалгалт.  43 мянган хүүхдүүдийг дараалуулахын төлөө авч байгаа шалгалт, ийм учраас үзсэн юмнаас гадна чадварыг шалгаж байгаа шалгалт юм шүү. Энд тайлбарлаж, үүнд хариулахгүй ч байсан болно. Үүнийг зөв ойлгуулъя.

Д.Лүндээжанцан: Хариулъя. Жавзмаа дарга хариулах уу?  тэр өр бичигдсэн, Сангийн сайдын багцад байсан, тэгээд түүний дагуу зарцуулсан, тэгэхээр хоёр гурван сайд дээр хэтрэлт гарчихдаг гэж. Үүнийг боловсронгуй л болгох хэрэгтэй байна л даа, хууль эрх зүйн орчинд, аргачлалаа.  Хэн хариулмаар юм бэ дээ, Баяртсайхан сайд хариулах юм уу? 

Н.Баяртсайхан: Би хариулъя. Сангийн сайдын төсөвт өнгөрсөн  2006 онд  төсвийн байгууллагуудын өр авлагыг барагдуулах З тэрбум төгрөг байсан юм. Засгийн газар дээр энэ асуудлыг ярьж хэлэлцээд эмнэлэг, сургууль, эрчим хүчний байгууллагууд өр авлагандаа баригдчихлаа. Тийм учраас Боловсролын байгууллагуудын өрийг барагдуул, эмнэлгийн байгууллагуудын өрийг барагдуул, түлш эрчим хүчний байгууллагууд бол нүүрсний станцуудад бол өр төлбөр өгөх ийм өрөнд орсон. Эдгээрийг барагдуул гэсэн чиглэл Засгийн газар дээр гараад үүний дагуу  өр төлбөрийг барагдуулсан. Тухайлбал Боловсролын салбарт 600 гаруй сая төгрөг, Эрүүл мэндийн салбарт бол  400-500-аад сая төгрөг гэх мэтчилэн хуваарилагдсан. Тэгээд энэ мөнгө бол бүр сумын эмнэлэг, сургууль, яслиас эхлээд өр зээл төлбөрийг барагдуулсан учраас гүйцэтгэл болж гарахаараа Боловсролын сайдын төсвийн багцад, Эрүүл мэндийн сайдын төсвийн багцад ингэж гарч ирсэн. Сангийн яамны төрийн сангийн газар бол энэ өр зээл төлбөрийг барагдуулсан мөнгийг цэвэрлэж, ялгаж, арилгаж үнэхээр чадаагүй. Ингэхэд бол маш их техник үйл ажиллагаа шаардах хэрэгтэй болсон. Тэгэхээр энэ хэмжээгээр бол  Боловсрол, соёл, шинжлэх ухааны сайдын төсөв хэтэрсэн, Эрүүл мэндийн сайдын төсөв хэтэрсэн ийм байдал бол гарч ирсэн. Өөрөөр хэлбэл эдгээр өр барагдуулах мөнгө төлөвлөгдөхдөө бол Сангийн сайдын төсвийн багцад төлөвлөгддөг, гүйцэтгэл  бодогдохоороо Эрүүл мэндийн сайдын төсвийн багцад, Боловсрол, соёл, шинжлэх ухааны төсвийн багцад, Түлш, эрчим хүчний сайдын төсвийн багцад ингэж гарч ирсэн ийм нөхцөл байдал үүссэн юм. 

Тэгэхээр цаашдаа бид энэ дээр дүгнэлт хийж байгаа, нэгэнт л Сангийн сайдын төсвийн багцад энэ бол төлөвлөгдсөн учраас гүйцэтгэл нь гарах нь зүйтэй. Үүнийг бид дараа жил  2007 оны төсвийн гүйцэтгэлийг гаргахдаа ийм байдлаар гаргаж байх нь зүйтэй гэсэн байр суурьтай болсон.

Д.Лүндээжанцан:  Амаржаргал дарга хариулъя.

Р.Амаржаргал: Би танилцуулгандаа төсвийн мөнгийг ямар ч хяналтгүй хаа харсан зүгтээ дур мэдэн цацаад байх юм бол төсөв батлахын ч хэрэггүй гэж  томъёолсон байгаа. Үүнийг ойлгодог Засгийн газрын гишүүн үнэхээр үгүйлэгдэж байна гэж томъёолсон. Энэ дээр би таныг хэлсэн юм. Нэрийг нь бол дурдаагүй юм, тэгэхдээ ерөнхий томъёоллоор ингэж оруулсан юм.  2006 оны  6 дугаар сарын 2-нд баталсан Улсын Их Хурлын тогтоол байгаа. Тэтгэмж, мөнгөн тусламжийн хэмжээг тогтоох тухай гээд. Энэ тогтоолын  З дугаар заалтанд юу гэж байдаг вэ гэхээр энэ тогтоолыг хэрэгжүүлэхэд шаардагдах хөрөнгийг  жил бүрийн улсын төсөвт тусгаж байхыг Засгийн газар Энхболдод даалгасугай гэж ингэж тогтоосон байгаа. 

Дараа нь  6 сарын 29-нд баталсан Улсын Их Хурлын 66 дугаар тогтоол байгаа. Энэ  66 дугаар тогтоол чинь энэ  47 дугаар тогтоолдоо нэмэлт оруулсан тогтоол. Ядаж  нэг хуулийн ийм заалт орж ирээд урьд талын тогтоолтой заалт нь өөрчлөгдөөд ороод ирж байгаа, бусад заалтууд нь хэвээрээ байгаа гэдгээ мэддэг Засгийн газрын гишүүд хэрэгтэй байна.  Би энэ тогтоолыг чинь бариад байж байна. Энэ дээр юу гээд заасан байна вэ гэхээр хүүхдийн хоолны мөнгө, энэ бүх юмнуудыг төсөвт нь тусгаад, жил бүрийн төсөвт нь тусгаж байхыг Засгийн газарт даалгасан байгаа юм. Энэ ажлаа хийгээгүй байгаа юм. Энэ ажлаа хийгээгүй учраас Одончимэд сайд огцорсон юм. Яг энэ асуудлаар чинь, яг адилхан. Тэр мөнгийг Одончимэд сайд өөрөө аваад хэрэглэчихээгүй шүү дээ, өөр зүйл ангиар тодорхойлогдчихсон байсан мөнгийг өөр юманд зарцуулсан. Яг өөртэй чинь адилхан тохиолдол. Би дуугүй өнгөрсөн байсан юм, харин өөрөө асууж, асуудал хөндсөн  явдалд чинь би харин эмзэглэж байгаагаа хэлье. Дахиад олон юм яриад байх хэрэггүй байхаа Энхтүвшин сайд аа.

Ө.Энхтүвшин: Би бас наад тогтоолыг чинь гартаа бариад сууж байна. Энэ заалт, З дугаар заалтыг ч би бас харж байна. Энэ бол жил жилийн төсөвт тусах, тэгсэн мөртлөө эхнийхээ дээд талын өгүүлбэрийг та бас хар. Тэр юу вэ гэхээр  2006, 2007 оны хичээлийн жилээс эхлээд нэг, хоёрдугаар ангийн хүүхдэд өдөрт З00 төгрөгөөр бодож олго оо гээд. 

Р.Амаржаргал: Тэгээд З дугаар заалттайгаа холбоод унш, тэгэхээр яаж хийх ёстой юм бэ?  Монгол Улсын Засгийн газар чинь төсвийн тодотголоо хийгээд, энэ бүх юмнуудаа оруулж зоогоод ингээд явах  ёстой. Тэгээгүй учраас Засгийн газрын нэг гишүүн үнэн хэрэг дээрээ бол огцроод л явчихсан. Уг нь бол огцрох үндэслэл байгаагүй л юм. 

Д.Лүндээжанцан:  Төсвийн тодотгол чинь эхээр хийгдсэн шүү дээ.

Р.Амаржаргал: Хууль гэдэг чинь ийм байдаг, шаардлагатай бол маргааш нь ч гэсэн дахиад төсвийн тодотгол оруулах ёстой. Тийм учраас төсөв гэж байдаг юм. Тийм учраас  энэ төсвийн хяналт гэдэг юм гарч ирдэг.

Д.Лүндээжанцан: Гансүх гишүүн асуултаа асууя.

Л.Гансүх: Ө.Энхтүвшин сайд аа, би танд хэлье.  2006 оны  10 сарын хурал эхлэхэд, намрын чуулган эхлэхэд  Баяртсайхан сайдад хандаж бид хэлсэн. Яг таны наадахыг чинь хэлсэн юм. Энэ хүүхдийн хоолны мөнгө хэтэртлээ, хэн хэлсэн  бэ гээч Батбаяр хэлсэн юм. Хоёрдугаарт, энэ  залуу  гэр бүлийн  500 мянган төгрөг хэтэрлээ, үүнийгээ төсвийн тодотгол хий гэж хэлсэн, Батбаяр бас хэлсэн. Бид бүгдээрээ хэлсэн шүү дээ. Тэгэхэд Баяртсайхан сайд төсвийн тодотгол хийхгүй гэсэн юм. Тэгвэл наад Баяртсайхан сайд чинь таны наад хууль хэтрэх үндэслэлийг чинь хийсэн хүн. Тийм учраас Баяртсайхан сайд өөрөө хариуцлагаа хүлээнэ гэж Эдийн засгийн байнгын  хороон дээр хэлсэн юм. 

Одоо би асуултуудаа асууя. Тэгэхээр ийм байгаа юм. Сүхбаатар гишүүн хамгаалагчийн дүрд тоглохдоо аудит буруу хийсэн, буруу дүгнэлт гаргасан. Төсвийн зарлага, хяналтын дэд хороо буруу дүгнэлт гаргасан, Эдийн засаг, бүх Байнгын хороодыг буруу дүгнэлт гаргасан гэж та тэгж хэлж болохгүй  шүү дээ. Би хуцаагүй ээ,  би монгол хэлээр ярьж байна.  Ийм маягаар  хууль  зөрчсөн үйлдлийг хамгаалахыг л бид нар эсэргүүцээд байгаа юм.  Байдал үнэхээр хүнд болсон, бүгд  хавтгай төсөв зөрчсөн, энэ Монгол Улс чинь эмх замбараа, хууль гэдэг юм алга боллоо. Дээрээ ингэчихээд, дороо энэ төсөв захирагч нарыг, авилгачдыг яаж цээрлүүлэх гээд байгаа юм бэ? яаж энэ Монгол Улсыг  удирдаж, хуульгүй юм бол бид  76 яаж энэ Монголын  2 сая 500 хүнийг хууль сахь гэж хэлэх юм бэ? та нар боль л доо.  Тийм учраас бол энэ хууль их, багаар зөрчинө гэдэг асуудал байхгүй шүү дээ. Баяртсайхан сайд хэлээд байх юм. Би бол 57 биш 19 тэрбумаар зөрчсөн гээд. Их  багаар зөрчинө гэсэн ойлголт байхгүй шүү дээ. Гар утас хулгайлсан хүн шоронд явдаг  шүү дээ. Энэ нөгөө хадгаламж зээлийн хоршооны хэдэн тэрбум төгрөг яасан хүн шоронд явж л байна шүү дээ, ялгаа байхгүй шүү дээ, хоёулаа л шоронд явж байгаа шүү дээ. Тэгэхээр би бол ийм хэд хэдэн асуулт асуумаар байна.

Нэгдүгээрт,  хууль зөрчсөн үйлдэл дээр арга хэмжээ ав гээд аудитын газрын дүгнэлтэн дээр бичсэн байгаа юм. Баталсан төсвийг хэтрүүлж зарцуулсан төсвийн ерөнхийлөн захирагчид хариуцлага тооц гээд, 5 дээр нь. Тэгэхээр үүнийг тооцох юм уу? үгүй юм уу гэдгээ Баяртсайхан сайд нэг хэлээтэх. Ерөнхий сайд чинь уг хариулах ёстой, энд алга байна. 

Хоёрдугаарт, би бол ойлгохдоо энэ аудитын тайлангийн урд талд Жавзмаа гуайн газрынхан ингэж бичсэн байгаа шүү дээ. Санхүүгийн тайлангууд, энэ Нягтлан бодох бүртгэлийн хууль дүрэм энээ тэрээ, энэ бүх юманд нийцүүлэн гаргасан заавар журмын дагуу үнэн шударга илэрхийлсэн эсэхэд санал дүгнэлт өгөх нь Төрийн аудитын байгууллагын үүрэг юмаа. Тэгээд  2006 оны санхүүгийн нэгдсэн тайлан, нягтлан бодох бүртгэлийн болон бусад шаардлагын дагуу бэлтгэж тусгагдсан ажил гүйлгээ нь түүнийг зохицуулж буй эрх мэдлийн хүрээнд хийгдэж, үнэн шударга илэрхийлсэн эсэх талаар үндэслэлтэй баталгаагаар  хууль тогтоох байгууллагыг хангахад энэхүү аудитын зорилт чиглэнэ. Тийм учраас би энэ аудитын тайлан Их Хурлыг үндэслэлтэй материалаар хангасан гэж үзэж байгаа юм. 

Тийм учраас ямар нэгэн худлаа биеэ хаацайлах хэрэг байхгүй. Энэ биеэ хаацайлсан юмнаас болоод өнөөдөр  энэ  доор чинь замбараагүй байдал үүсчихээд байгаа. Та нар хэлээд байгаа шүү дээ, доогуур замбараагүй байдал байна гээд. Үнэхээр замбараагүй. Доогуур чинь хавтгай хууль зөрчиж байна, хавтгай  авилгал аваад замбараагүй байдлыг үүсгэж байна. Би хоёрхон жишээ хэлье. Миний нэг минутыг өгчих дөө. 

Нэгдүгээрт, Онцгой байдлын ерөнхий газар дээр Химийн шингэн гэдэг компанитай  2.5 тэрбум төгрөгийн өртөг бүхий  2000 тонн шатахууныг  2006 оны эхээр өгчихсөн байгаа юм. 2006 оны  12 сарын 15-нд буцааж биетээр нь авна гээд. Тэгтэл энэ  2006 оны  12 сарын 31-нд орж ирээгүй байхад нь дахиад Доржрагчаа гэдэг нөхөр нь  2.6 тэрбум төгрөгийн  2000 тонн шатахууныг ямар ч гэрээгүйгээр дахиад улсын нөөцөөс гаргаад өгчихөж байгаа юм, өөр нэг Хөвсгөлийн компанид. Одоо  4.5 тэрбум төгрөгийн шатахуун байхгүй байгаа. Энэ чинь та нарын энэ тайлан дээр байхгүй дахиад  4.5 тэрбум төгрөг. Төмөр замын вагоныг хэл дээ. Өөрөө эрчим хүчээ гаргадаггүй, заавал цуваандаа  10-аад вагон явж байдаг вагоныг нэгийг нь нэг сая доллар орчмоор авч байна гээд бичиж байна шүү дээ. Үнэн байгаа юм. Дороо замбараагүй, та нар энэ юмыг өөгшүүлж байгаа юм. 

Д.Лүндээжанцан: Баяртсайхан сайд.

Н.Баяртсайхан:  Тэгэхээр энэ  2006 оны төсвийн гүйцэтгэлийг Улсын Их Хурал дээр хэлэлцэхэд бид нэлээд нухацтай дүгнэлт хийж байгаа. Тэгээд энэ талаар тодорхой төсвийн захирагч нартай хариуцлага тооцох нь зүйтэй гэж үзэж байгаа. Би Сангийн сайдын хувьд саналаа боловсруулж, Засгийн газрын хуралдаанд ойрын үед хэлэлцүүлнэ. Ялангуяа агентлагуудын захирлууд дээр нэлээд их асуудал гарч ирж байгаа.

Онцгой байдлын ерөнхий газар дээр байгаа таны ярьсан зүйл, тэр вагоны үнэ гэдэг бол Улаанбаатар төмөр замтай холбоотой асуудал яригдаж байна. Эдгээрийг би судлуулъя, надад энэ мэдээлэл байхгүй байна.

Д.Лүндээжанцан: Ингээд санал хураалт явуулна. Дэгийн  24.6-д нэгдсэн хуралдаанаар хоёр дахь хэлэлцүүлэг явуулах үед Төсвийн зарлагын хяналтын дэд хорооны санал дүгнэлттэй холбогдуулан гишүүд асуулт асууж, хариулт авсны дараа  Улсын төсвийн орлого, зарлагын нийт дүнг тусгасан улс төсвийн гүйцэтгэл батлах тухай тогтоол батална гэж заасан байна. Одоо ингээд санал хураалтанд бэлэн үү. Ингээд асуух асуулттай гишүүд асуултаа асууж дууслаа. Одоо би уншъя. 

Монгол Улсын  2006 оны төсвийн гүйцэтгэлийг батлах тухай
Төсвийн байгууллагын удирдлага, санхүүжилтийн тухай хуулийн  37.5  дахь заалтыг үндэслэн Монгол Улсын Их Хурлаас ТОГТООХ нь:

1.Монгол Улсын  2006 оны төсвийн гүйцэтгэлийн орлогыг 1 триллион, 299 тэрбум, 432 сая 732.8 мянган төгрөгөөр, зарлагыг 1 триллион, 176 тэрбум, 658 сая 906 мянган төгрөгөөр тус тус баталсугай.

2.Монгол Улсын 2006 оны төсвийн жилийн зарлагаас давсан орлого буюу Улсын төсвийн ашиг 122 тэрбум 773 сая, 826.8 мянган төгрөгийг Монгол Улсыг хөгжүүлэх санд төвлөрүүлэн баталсугай гэсэн ийм тогтоолын төсөл байна.  Ингээд санал хураалт явуулна. 

Одоо 2006 оны улсын төсвийн гүйцэтгэл батлах тухай Улсын Их Хурлын тогтоолыг бүхэлд нь баталъя гэсэн томъёоллоор санал хураалт явуулъя.

Санал хураалтанд  62 гишүүн оролцож, зөвшөөрсөн 36, татгалзсан 26, 58.1 хувийн саналаар  2006 оны улсын төсвийн гүйцэтгэл батлах тухай Улсын Их Хурлын тогтоол батлагдлаа.

Ингээд дараагийнхаа асуудалд оръё.   Засгийн газрыг огцруулах тухай санал.  Та нар асуудал тавьчихаад тэгээд түүнийгээ   энэ  14 хоногийн дотор шийдэх ёстой хуультай.  Гансүх дарга илтгэлээ тавьчихаад эхлүүлчихээд, Засгийн газрыг огцруулах тухай илтгэл тавьж гуйгаад байх ч хэцүү, тэгэхдээ ер нь бол хуультай юм бол хуультай.  Тэгвэл өнөөдөр завсарлалаа. Мягмар гаригт Ерөнхийлөгчийн хориг, тэгээд Засгийн газрыг огцруулах тухай  28 гишүүний саналыг хэлэлцэх нь байна шүү. Тийм учраас Байнгын хороодын хурал үдээс хойш хоёр дахь өдрийн хуралдааныг зохицуулахаас өөр аргагүй боллоо.  /17.40-18.15 Д.Цэндсүрэн/

Хуралдаан  18 цаг 15 минутад өндөрлөв. 

Соронзон хальснаас хянаж буулгасан:

Хуралдааны нарийн 

бичгийн дарга Д.ЦЭНДСҮРЭН, Ч.АЛТАНЦЭЦЭГ, В.ОЮУН, Д.ЭНЭБИШ, Ц.АЛТАН-ОД
